
KENESES 1:1 1 KENESES 1:2

Keneses

Kapas akom
I. Iten ei puk: Keneses, wewen lepopun.
I1. Chon makei ei puk: Chomong sousilelap lon Paipel ra tipeeu ngeni pwe Moses
a makei.
II1. Itelapemongen ei puk: Lepopun.
IV. Kapas aiichean ei puk: An aramas tur lon tipis me mine Kot a fori ren an
amusala ar tipis, pwal usun an fori eu pwon mi pin ngeni ewe mwichen aramas i

a filita.
V. Masouen ei puk Keneses: Lon ei puk a mak pworausen éan Kot fori ling me

faniifan me masouer meinisin, usun poputin aramas, poputin tipis me riafoiu
won faniifan. A pwal mak usun édn Kot apwiingii aramas, pwal usun an fori efoch al
pwe repwe Kkiina manau.

A wor 2 kinikin lon ei puk Keneses:

1. Sopun 1-11, usun an Kot fori ldng me faniifan me uruwon poputidn aramas:
Pworausen Atam me Efa, Kain me Epel, Noa me ewe noter, pwal ewe imw tekia
lon Papilon.

2. Sopun 12-50, usun uruwon an chon Israel kewe lewo. Ewe aemanin itan
Apraham, dtewe mi itefolila pokiten an lukulik me aleasochis ngeni Kot. Miirin
pworausen nouin we itan Isaak me noiin Isaak we itan Jakop mi pwal iteni Israel,
pwal pworausen noiin Jakop kewe engol me ruoman mwaén, atekewe ir poputén
ekewe engol me ruu ainangen Israel. A pwal wor pworaus mi tichik usun eman
me lein noun Jakop kewe mwaén itan Josef, pwal usun mine a fis pwe Jakop
me noin kewe mwan fiti ar famili ra feila Isip o nonom ikenan. Lon ei puk a
mak pworausen aramas, nge mine a kon atichea pworausen mine Kot a fori. A
popuetd won usun dn Kot fori ldng me faniifan, nge a sopola won usun an Kot
pwon pwe epwe sopwela le timwiinli ndlin aramas. Lon unusen ei puk a pworaus
usun Kot ewe mi apwiingui 0 emiriti chokewe mi fori mine a ngau, pwal usun an
emweni o0 alisi ndoln aramas o fori uruwor. Ei puk a mak me lomlom pwe epwe
pwératd pworausen dn ekewe aramas lukilik, epwe pwal alisi aramasen ikenai
pwe repwe tongeni edni ei sokun likulik.

VI. Tettelin masouen ei puk:
Usun dn Kot fori lang me fantifan me aramas 1.1-2.25
Poputén tipis me riafou 3.1-24
Pworausen Atam tori Noa 4.1-5.32

Pworausen Noa me ewe noter 6.1-10.32
Ewe imw tekia lon Papilon 11.1-9

Pworausen Sam tori Apram 11.10-32
Pworausen ekewe semelap Apraham, [saak me Jakop 12.1-35.29

Ekewe mwirimwirin Esau 36.1-43
Josef me pwin kewe 37.1-45.28

Pworausen ekewe chon Israel me lon Isip 46.1-50.26

Kot a fori ling me faniifan me aramas
1.1-2.7
1Lepopun Kot a fori lang me faniifan.
2Nge faniifan a kotongau o pon, a pwal 1616 o rochokich ekis meinisin, nge Ngiiniin Kot
a timwini ewe 10610.

3 Miirin, Kot a apasa, “Epwe saram.” Iwe, a saramala.

4Iwe, Kot a kiina ewe saram pwe a Och. Iwe, a aimwi rochopwak seni saram,

> 0 aita ngeni saram rén, nge rochopwak a aita ngeni pwin. Iwe, seni lesosor tori
lekuniol pwal tori lesosorun ewe eu rén, iei ewe aeuin rén.

6 Iwe, Kot a apasa, “Epwe fis kidnnin ewe 1610, pwe epwe imwiifesen 1616n pekitd me
1616n pekitiu.”

7 Miirin, Kot a fori ewe kid pwe 1616n pekitd me 1616n pekitiu resap chiien chufengen.
Iwe, a fis.

8 Nge ewe kid Kot a aita ngeni lang. Iwe, seni lesosor tori lekuniol pwal tori lesosorun
ewe eu rin, iei ewe aruuen ran. ¢

9 Miirin, Kot a pwal apasa, “L6lon pekitiu repwe chufengen lon lenier pwe epwe pwé
lenien pwasapwas.” Iwe, a pwal fis.

10Twe, Kot a aita ngeni ewe lenien pwasapwas fant, nge ewe lenien 1616 a aita ngeni
matau. Iwe, Kot a kiina pwe a 6ch meinisin.

11 Miirin a pwal apasa, “Fani epwe amarata fetil me irdkis mi pisin afisata four, pwal
sokun ird mi ukua, a pwal wor four lor, pwe repwe pusin sokuni sokur won fantfan.”
Iwe, a fis.

12 Twe, fanii a amaratd fetil me irédkis mi ua, pwal sokopaten ird mi ukua, a pwal wor
fotr lor pwe repwe sokuni sokur. Iwe, Kot a kiina pwe a 6ch meinisin.

13Twe, senilesosor torilekuniol pwal torilesosorun ewe eurén, iei ewe atiliingatin ran.

14 Miirin, Kot a apasa, “Ekewe saram repwe pwala fan lang pwe repwe aimwilifeseni rdn
me pwin o asisila kinikinin fansoun me ran me ier kana.

15Repwe nonom fin ldng 0 asarama unusen faniifan.” Iwe, a fis.

16 Tei usun Kot a fori ruu saram mi watte: akkar mi tin lerdn, maram mi tin lepwin, a
pwal fori fi kana.

17Twe, Kot a alenieer fan lang pwe repwe asarama fantifan,

18 repwe nemeni ran me pwin o aimwilfeseni saram me rochopwak. Iwe, Kot a kiina
pwe a 0ch meinisin.

19Twe, seni lesosor tori lekuniol pwal tori lesosorun ewe eu rin, iei ewe artianiin ran.

20 Mtirin, Kot a apasa, “Ekewe lenien 1616 repwe masou ren monilimanau, nge mansusi
repwe dkds fan lang.”

21Tei usun Kot a fori chomong sokun man mi watte me kiikiin pwe matau epwe masou
rer. A pwal fori chomong sokun manstsu. Iwe, Kot a kiina pwe a 6ch meinisin.

22Twe, Kot a afeidchiilir o lireniir pwe repwe ndlindii o achomongeer, pwe matau epwe
masou rer. Nge mansusu kana repwe chomongola won fantifan.

23 Iwe, seni lesosor tori lekuniol pwal tori lesosorun ewe eu rin, iei ewe alimuen réan.

24 Mirin, Kot a apasa, “Fani epwe afisatd sokun man meinisin: Manfesir, mantoto me
manmwacho, ekewe mi watte me kiikiin, eman me eman lon en me sokun.” Iwe, a fis.

25Tei usun Kot a foriir meinisin, eman me eman lon en me sokun. Iwe, a kiina pwe ra
Och meinisin.

26 Miirin, Kot a apasa, “Sipwe fori aramas mi wewe ngenikich pwe repwe nemeni
gkewe ikenen leset me ekewe manstisi me ekewe man meinisin won unusen fantifan.”

271ei usun Kot a fori aramas lon piisin lapalapan, eman mwén me eman fefin. =

28 Twe, Kot a afeiOchiilir o ireniir, “Oupwe nolindi o achomongakemi pwe faniifan
epwe masou remi o nom fan nemeniemi. Oupwe nemeni ekewe ikenen leset me ekewe
mansusi me moniin won unusen fantfan.” #

% 1:3:2.Kor4.6 * 1:8:2.Pet3.5 ¥ 1:26:1.Kor11.7 ¥ 1:27: Mat19.4; Mark10.6 % 1:28: Ken 5.1-2

29 Miirin, Kot a pwal apasa, “Ua ngenikemi ekewe irdkis meinisin won faniifan mi
afisata four, pwal ekewe ird meinisin mi ukua, a pwal wor foir lor, pwe oupwe mongo
seniir.

30 Nge ekewe fetil meinisin tia ngeni ekewe manmwacho, ekewe mantétd me
mansisi, pwal ngeni ekewe sokopaten man meinisin won fantifan, pwe repwe mongo
seniir.” Iwe, a fis.

31Twe, Kot a nengeni meinisin mine a fori o kiina pwe a fokun 6ch. Iwe, seni lesosor
torilekuniol pwal tori lesosorun ewe eu ran, iei ewe awonuen ran.

2

11ei usun Kot a awesala ldng me faniifan me meinisin mine a wor lor.

2 Nge lon ewe afisuen ran Kot a atikitiu an we angang o asds0 seni an kewe angang
meinisin. =

3Iwe, Kot a afeidchii 0 apini ewe afisuen rén, pun lon ewe rin a asos0 seni an angangen
fori lang me fanifan. »

4Iei uruwon mine a fis, lupwen Kot a fori lang me fantifan.

Ewe tanipi Eten
2.4-25 .
Lon ewe rin, lupwen Kot ewe Samol mi Lapalap a fori fantifan me léng,

5 esamwo wor irdkis me fetil mi mér seni lon ewe pwiil, pun Kot ewe Samol mi Lapalap
esamwo aplngdtiu Uit, esamwo pwal wor eman aramas mi fori angangen tanipi.

6 Nge eu nikapwor a 6tiitd seni won pwiil o achdchonala unusen ewe fant.

7Miirin, Kot ewe Samol mi Lapalap a fori eman aramas seni pwiiliin fanii o wussalong
lon pwotiin enienin ngasangasen manadu. lei usun manau a tori ewe aramas.

8 Miirin, Kot a fori eu tanipi lon fantiien 6tiu itan Eten. Ikenan a alenia ewe aramas a
fori.

91we, seni lon ewe pwiil Kot ewe Samol mi Lapalap a amératd sokun ird meinisin mi
apwapwai aramas le katol o miirinale mongo. Nge lukalapen ewe tanipi a amaratd ewe
irdn manau, pwal ewe irén silei 6ch me ngau. *

10Twe, eu chanpupu a achdchdnii ewe tanipi Eten o puwu seni. Ikenan a kinikinfesen
lon riianti chanpupu.

11 Ewe aeuin chanpupu itan Pison a pula linlikiin unusen ewe fanii Hefila, ia a wor

kolt ie.
12Twe, kolten eifanii a miirina. Ikenan a pwal wor apach mi pwokus me ewe fau atichea

itan oniks.
13Ewe aruuen chanpupu itan Kihon a pula tiniikiin unusen ewe fanii Kuus.

14Ewe atiliingatin chanpupuitan Tikris a pula 6tiuen ewe fantii Asiria. Nge ewe artiantlin
chanpupu itan Oifrat.

15 Miirin, Kot ewe Samol mi Lapalap a alenia ewe aramas lon ewe tanipi Eten pwe
epwe tanipini o timwind.

16 Twe, Kot ewe Samol mi Lapalap a alliik ngeni ewe aramas, “Ka tongeni mongo seni
irén ei tanipi meinisin,

17nge seni ewe irdn silei 6ch me ngau kosap fokun mong6. Pun lon rianin om kopwe
mongo seni, kopwe fokun maéla.”

18 Miirin, Kot ewe Samol mi Lapalap a pwal apasa, “Esap 6ch pwe ewe aramas epwe
chok eman. Upwe fori eman alisian mi wewe ngeni.”

19 Twe, Kot ewe Samol mi Lapalap a fori seni pwiil sokun moniin lemal, pwal sokun
mansusli meinisin. Mirin a uweereto ren ewe aramas, pun a mochen silei met epwe
aita ngeniir. Nge mine ewe aramas epwe aita ngeni ekewe monliimanu, iei repwe iteni.

% 2:2:Ipr4.4,10 % 2:3: Eks20.11 ¥ 2:7: 1.Kor15.45 % 2:9: Pwir 2.7; 22.2,14

20 Tei usun ewe aramas a aita ekewe manfetal, ekewe manstisii pwal ekewe moniin
lemal meinisin. Nge fan dsengesin ewe aramas esap wor eman alisian mi wewe ngeni.

21Tei mine Kot ewe Samol mi Lapalap a aplingitiu och moiiriichou won ewe aramas.
Iwe, lupwen an motur Kot a angeawu efoch chiirdrdn o apacha ngeni fituk lemon ewe

kinas.

22Nge seni chiirdran ewe aramas Kot ewe Samol mi Lapalap a féri eman fefin o uwato
ren.

23Iwe, ewe aramas a apasa,

“Iei chiin chiii, nge fitukan fitukei.
Epwe iteni etien mwén, pun a pop seni mwan.”

24Tei mine eman mwan epwe likiti saman me inan o pachei ngeni pwiiliian, nge ekewe
ruoman repwe wiliti eu chok inis. #

25 Iwe, ewe mwéan me pwillian we ra selela, nge resap saw.

3

érll eZk4ewe aramas sosot me ar tur
1Iwe, ewe serepenit a tipachemsold seni ekewe man meinisin Kot ewe Samol mi

Lapalap a foriir. Iwe, a aisini ewe fefin, “Ifa usun, Kot a wesewesen apasa pwe ousap
fokun mongo seni ekewe irdn ei tanipi?”

2 Nge ewe fefin a péliieni ewe serepenit, “Am aia tongeni mongé seni ekewe uén irdn
ei tanipi.

3 Nge Kot a apasa pwe aisap fokun mongo seni udn ewe ird a nonom lukalapen ei
tanipi, aisap pwal atapa. Pun are aipwe mongo seni, aipwe mala.”

4Iwe, ewe serepenit a lireni ewe fefin, “Apwi, ousap fokun maéla.

5 Pun Kot a silei pwe lon rdnin &mi oupwe mongo seni, mesemi epwe nela. Iwe, oupwe
wewe ngeni Kot o silei mine a 6ch pwal mine a ngau.”

6 Nge lupwen ewe fefin a nenengeni ewe ird, a mefi pwe a miirina le mongo o
apwapwai aramas le katol, a pwal atichea ren an afisata tipachem. Iei popun ewe fefin
a angei udn ewe ird o mongo. Mirin a ngeni pwillian we, iwe, a pwal mongo.

7Lon ewe chok otun meser me ruoman a nela. Iwe, ra mefi pwe ra selela. Iei mine ra
teifengeni chon ira fiilk pwe pwoltipwolir.

8 Iwe, lekuniol, lupwen fansoun patapat, ewe mwéan me pwiiliian we ra rong pwe Kot
ewe Samol mi Lapalap a fetal lon ewe tanipi. Iwe, ra op seni lein irdn ewe tanipi.

9Nge Kot ewe Samol mi Lapalap a kori ewe mwaén o aisini, “Ia ka nom ie?”

10 Ewe mwién a palileni, “Ua rong mwaataaten om fetal lon ei tanipi, nge tia niuokus,
pun Ua selela. Iei popun tia op.”

11Twe, Kot a aisini, “I6 a asile ngonuk pwe ka selela? Ifa usun, ka mongo seni ewe iré
ua alliik pwe kosap mongo seni?”

12 Ewe mwaén a pdliieni, “Ewe fefin en ka ngeniei pwe pwiiliiei, neminewe a ngeniei
udn ewe ird, iwe, la mongo.”

13 Miirin, Kot ewe Samol mi Lapalap a aisini ewe fefin, “Pwota ka fori ei sokun?” Nge
ewe fefin a palueni, “Ewe serepenit a atupuei, iei mine la mongo.”

14Twe, Kot ewe Samol mi Lapalap a tlireni ewe serepenit, “Pokiten om fori ei, en kopwe
animamau me lein ekewe manfesir me manmwacho meinisin. Kopwe t6 won upwom o
eni pwil lon rdnin manauom meinisin.

15 Upwe afiukemi me ewe fefin, pwal mwirimwirum me mwirimwirin. Men epwe puri
moOkirom, nge en kopwe kuiw apilipilin pechen.” #

% 2:24: Mat 19.5; Mark 10.7,8; 1.Kor 6.16; Ef5.31  * 3:1: Pwir 12.9;20.2 % 3:13: 2.Kor11.3;1Tim 2.14 % 3:15:
Pwar 12.17

16 Iwe, Kot a tireni ewe fefin, “Upwe fokun alapala weiresin om pwopwo. Fin cheuch
kopwe nolunolu. Kopwe tipeni pwiliiom we, nge i epwe nemenuk.”

17 M{irin, Kot a lireni ewe mwaén, “Pokiten om atiselinga alon pwiltiom we 0 mongo seni
ewe ira ua allik pwe kosap mongo seni, pwiiliin fanii epwe antimamau pokitom. Kopwe
angang weires lon ranin manauom meinisin pwe epwe wor anom mongo.

18 Pwiil epwe amari ngonuk irafolifol me pétdwdlingau, nge kopwe mongo irdn lemal.
%

19 Kopwe mongod anom fan molonom tori om kopwe wiliti pwiil ka for seni. Pun pwiil
en, iei popun om kopwe wiliti pwul.”

20 Twe, Atam * a aita ngeni pwiiliian Efa, pun i inelapen chokewe meinisin mi manau.

21 Nge Kot ewe Samol mi Lapalap a fori iif seni tintichen man o aiifoiifa ngeni Atam me
pwilian we.

22 Mitrin, Kot ewe Samol mi Lapalap a apasa, “Iei a fis pwe ewe aramas a wewe
ngenikich, pun a silei 6ch me ngau. Nge esap tufich, pwe epwe pwal aitiela polin 0 angei
seni udn ewe irdn manau o mongo pwe epwe manau tori feilfeilachok.” =

23Tei popun Kot ewe Samol mi Lapalap a asiiela ewe aramas seni ewe tanipi Eten, pwe
epwe tuw ewe pwiil a for seni.

24 Miirin &n Kot asiiela ewe aramas, a anomu Keropim f 6tiuen ewe tanipi Eten, pwal
efoch ketilas mi pulopulen ekkei o méarakul, pwe repwe mamasa ewe al a ale ngeni ewe
irdn manau.

4

Kain me Epel
4.1-16
1Twe, Atam a kon ren Efa pwiiliian we, nge neminewe a pwopwo. Iwe, lupwen a n6iini
Kain, Efa a apasa, “Ua noiini eman 4t ren 4n ewe Samol mi Lapalap alilis.”
2 Miirin a pwal nolini Epel pwin Kain. Iwe, Epel eman chon fofol sip, nge Kain eman
chon tanipi.
3 Iwe, ekoch fansoun miirin a fis pwe Kain a edni asor uén ird seni lon tanipin ngeni
ewe Samol mi Lapalap.
4 Nge Epel a edni asor mwaénichien folenian sip pwal seni kirisir. Iwe, ewe Samol mi
Lapalap a efich Epel me an asor, #

> nge Kain me an asor esap efich. Iei mine Kain a fokun chou, nge won mesan a
wowongau.

6 Miirin, ewe Samol mi Lapalap a aisini Kain, “Pwota ka chou, nge met ka wowongau
ren?

71fa usun, are ka fori mine a pwiing, Usap etiwa om asor? Nge pokiten ka fori mine a
ngau, tipis a operuk liikkiin asamom. Iwe, a mochen nemenuk, nge en kopwe akufu.”

8 Iwe, Kain a kapas ngeni Epel pwin we, “Sipwe feila lemal” Nge lupwen ar
nonomfengen ikenan, Kain a it ngeni pwin, a turufi o niela. #

9Miirin, ewe Samol mi Lapalap a aisini Kain, “Ifa i pwitim we Epel?” Nge Kain a péliieni,
“Usap silei. Ifa usun, ngang chon tiimwiiniin pwii?”

10 Nge ewe Samol mi Lapalap a tireni, “Met ka fori? Chan pwitim we a koriei seni won
pwiul. »

11Twe, kopwe nom fan antimamau o kastiela seni ei fanii mi amasawala awan pwe epwe
untimi chan pwiiim we ka niela.

12 Lupwen om kopwe tanipini ewe fant, esap chiien ngonuk udn fotom. Kopwe
nomofetal o sustifeil won fantfan.”

% 3:18: Ipr6.8  3:20: wewen Atam aramas ¥ 3:22: Pwir22.14 T 3:24: Keropim iten eu mwichen chon ling
% 4:4:Ipr11.4 % 4:8: Mat 23.35; Luk 11.51; 1.Joh 3.12 % 4:10: Ipr 12.24

13 Iwe, Kain a iireni ewe Samol mi Lapalap, “A kon watte liwinin ai tipis. Esap ki
ngeniei ai Upwe uwei.

14Tkenai ka astieila seni ei fanii pwal seni fan mesom, pwe tipwe nomofetal o sustifeil
won fantfan. Iwe, epwe fis pwe i0 epwe kiinaei, epwe nieila.”

15Nge ewe Samol mi Lapalap a uireni, “Apwi! 16 epwe niikela, epwe angei chappan fan
fisu.” Iwe, ewe Samol mi Lapalap a fori eu asisil won Kain pwe are eman epwe Kiina,
esap niela.

16 Miirin, Kain a feil seni fan mesen ewe Samol mi Lapalap o imweimw lon ewe fanii

itan Not ™ dtiuen Eten.
Mwirimwirin Kain
4.17-24
17Twe, Kain a kon ren pwiliian we, nge neminewe a pwopwo, a ndiini eman &t o aita
ngeni Enok. Miirin, Kain a atietd eu telinimw o aita ngeni iten ndotin we Enok.
18Twe, mi wor eman ndiin Enok mwén itan Irat. Irat semen Mehujael, Mehujael semen
Metusael, nge Metusael semen Lamek.
19Twe, Lamek a pwiiliieni ruoman fefin, eman itan Ata, nge eman itan Sila.
20 Ata a ndiini Japal, i semelapen chokewe ra fofol man o imweimw lon imw mangaku.
21 Nge pwin Japal itan Jupal, i semelapen chokewe mi sile ettik pisekin ettik.
22 Twe, Sila a nouni Tupalkain, i eman mi silelap le fori pisek seni mécha. Nge fefinen
Tupalkain itan Naama.
23Twe, Lamek a lireni pwiiltian kewe,
“Ata me Sila, oupwe rongorong ai kapas,
ami pwilien Lamek, oupwe atuiseling ai fos.

Ua niela eman mwén pokiten a akinasaeli,
Ua niela eman aluial pokiten a sukuei.

24 Are manauen Kain epwe mo fén fisu,
manauen Lamek epwe mo fan fik me fisu.”

Mwirimwirin Set
4'25-26 .. . . e e .
25Iwe, Atam a pwal kon ren pwiiliian we, nge neminewe a pwopwo 0 ndiini eman ét.
Iwe, a aita ngeni Set, pun a apasa, “Kot a ngeniei eman nei siwilin Epel, dtewe Kain a
niela.”
26 Set a pwal nolini eman &t o aita ngeni Enos. Lon ena fansoun aramas ra popueta le

kori iten ewe Samol mi Lapalap.

%)

Mwirimwirin Atam
(1.Kron1.1-4)
5.1-32
1Tei uruwon mwirimwirin Atam. Lupwen Kot a fori ewe aramas, a fori lon pisin
lapalapan.
2 A fori eman mwén me eman fefin. Nge wesin an foriir, a afeidchiitir o aita ngeniir
aramas.
3 Lupwen Atam a ierini ipukii ilik, a néiini eman dt mi wewe ngeni pusin lapalapan,
iwe, a aita ngeni Set.
4Iwe, ukikin ierin manauen Atam miirin an nouni Set waltipiikli, a pwal wor ndiin
mwan me fefin.
5Nge ierin manauen Atam meinisin tiwepukd ilik. Mirin a maéla.
6 Twe, lupwen Set a ierini iplikii limu, a n6éiini Enos.

* 4:16: Not wewen siisiifeil ¥ 5:2: Mat 19.4; Mark 10.6; Ken 1.27-28

7Nge ierin manauen Set miirin 4n Enos uputiu wallptiki fisu, a pwal wor n6lin mwén

me fefin.
8 Nge ierin manauen Set meinisin tiweptku engol me ruu. Miirin a méla.

9Iwe, lupwen Enos a ierini tiwe, a néiini Kenan.
10 Nge ierin manauen Enos miirin &n Kenan uputiu waliipiikii engol me limu, a pwal

wor ndun mwan me fefin. o L ) )
11Nge ierin manauen Enos meinisin tiwepiiki limu. Mirin a méla.

12Twe, lupwen Kenan a ierini fik, a n6lini Mahalalel.
13 Nge ierin manauen Kenan miirin &n Mahalalel uputiu waltiiptiki faik, a pwal wor

néiin mwéin me fefin. o o
14 Nge ierin manauen Kenan meinisin tiwepiikii engol. Miirin a méla.

15Iwe, lupwen Mahalalel a ierini wone me limu, a n6iini Jaret.
16 Nge ierin manauen Mahalalel miirin 4n Jaret uputiu waltiptkii ilik, a pwal wor n6tlin

mwdan me fefin. L NP : N .
17Nge ierin manauen Mahalalel meinisin waltpiiki tiwe me limu. Mirin a méla.

18 Twe, lupwen Jaret a ierini iptikii wone me ruu, a nétni Enok.
19 Nge ierin manauen Jaret mirin &n Enok uputiu waliipiikii, a pwal wor notin mwén

me fefin.
20 Nge ierin manauen Jaret meinisin tiwepiiki wone me ruu. Miirin a méla.

21Twe, lupwen Enok a ierini wone me limu, a néiini Metusala.
22 Nge mirin &n Metusala uputiu, Enok a chiechiefengen me Kot tiltiptiki ier, a pwal

wor néln mwéan me fefin. L .
23Iwe, ierin manauen Enok meinisin tilliipiikii wone me limu.

24Enok a chiechifengen me Kot. Miirin esap chiien nom, pun Kot a angei. *
25Iwe, lupwen Metusala a ierini ipiikii walik me fisu, a néiini Lamek.
26 Nge ierin manauen Metusala mirin &n Lamek uputiu fiiptikii walik me ruu, a pwal

wor notin mwan me fefin. L L . . }
27Nge ierin manauen Metusala meinisin tiwepiikii wone me tiu. Mtrin a méla.

28 Iwe, lupwen Lamek a ierini ipiikii walik me ruu, a notini eman ét.

29 A aita ngeni Noa o apasa, “Atei epwe angasakich seni weiresin angangen potich,
pokiten ewe pwil a aniimamau me ren ewe Samol mi Lapalap.”

30Nge ierin manauen Lamek miirin 4n Noa uputiu limupiiki tiwe me limu, a pwal wor

noin mwan me fefin. e i ) .
311we, ierin manauen Lamek meinisin fpiiki fik me fisu. Miirin a méla.

321we, lupwen Noa a ierini limupiiki, a notni Sém, Ham me Jafet.

6

Chon faniifan ra ngauala
6.1-8

1Twe, lupwen aramas ra popuetd chomongola won fantifan, a pwal wor ndiir fopwil.

2Nge noiin Kot kewe chon ldng mi ngauala ra nenengeni liochtin notin aramas fopwiil.
Iwe, ra pwilieni chokewe ra efich.

3 Mirin, ewe Samol mi Lapalap a apasa, “Ngiini esap nonom lon aramas tori feil-
feilachok, pun aramas fituk chok. Iwe, rdnin manauan epwe ipiiki riie ier chok.”

4 Lon ena fansoun, pwal lon fansoun miirin a wor mwéndmong won faniifan, ir
chokewe nolin aramas fopwil ra notin6l me won notin Kot kewe chon ldng mi ngauala.
Nge ekei mwdndmong ra itefoiilalon ar nemenem me pwora lon ewe fansoun lomlom.

5 Iwe, ewe Samol mi Lapalap a kiina pwe dn aramas foforingau a fokun wattela won
fantuifan, nge ekiekin leluker a chok ngauala fansoun meinisin.

% 5:24: Ipr11.5;Jut 14 % 6:4: Num 13.33

6Iwe, ewe Samol mi Lapalap a lamalamala ren an féri aramas won fantifan, letipan a
pwal fokun weires ren.
71ei mine a apasa, “Upwe arosala foriei aramas me won fantfan, pwal manfetal me

mantotdo me ekewe mansusi. Pun tia lamalamala ren ai foriir.”
8 Nge Noa a kiina im6iim6ch me ren Kot. =

Noa a fori ewe waimw

6.9-22
9Iei uruwon Noa. Noa eman chon pwiing, i chdk a f6foroch lein pilon kana, a pwal

chiechifengen me Kot. #

10Iwe, a wor tiliiman n6lin Noa mwaén iter Sém, Ham me Jafet.

11 Nge chon faniifan ra fokun f6foringau fan mesen Kot o eéni foforiin mwéneson ekis
meinisin.

12Iwe, Kot a nengeni faniifan o kiina pwe a unusen ngau, pun ekewe aramas meinisin
ra chok alapala ar f6for mi ngau.

13 Nge Kot a tireni Noa, “Upwe fokun arosala ekewe aramas meinisin, pun faniifan a

uren f6foriin mwéneson me rer. Upwe fokun aroserela o ataala faniifan.

14Kopwe fori efoch waimw seni ewe ird itan kofer. Kopwe refilon, kopwe pwal apacha
ngeni apach lon me likun.

15Tei usun om kopwe fori: langataman epwe tikiikiin foptiki lime fiit, chdlapan fik me
limu fiit, nge tekian faik me limu fiit.

16 Kopwe fori osun ewe waimw o likiti eu leni fan lefilen ewe 0s me etippan tkiikiin
engol me wali inis. Kopwe pwal fori asamalapan lepekin. Epwe wor sdssdrin fan,
sdssdrin lukalapan me sdssdrin won.

17Ngang lipwe awarato eu noter won fantifan pwe epwe arosala moniimanau meinisin
won fantfan. Meinisin mine a manau won fantiifan epwe mala.

18 Nge ngang tipwe fori ai pwon ngonuk. Oupwe tolong lon ewe waimw, &mi me noum
kewe mwaén, pwal pwiilliom me pwilier kewe.

19 Twe, kopwe pwal uwalong lon ewe waimw akaruoman man seni man meinisin,
eman dtemwdn me eman liefefin, pwe repwe etuk le manau.

20 Akaruoman seni iteiten sokun mansisii me manfetal me mantoté repwe feilong
reOm pwe repwe manau.

21Twe, kopwe pwal uwalong sokun mongo meinisin o iseni pwe amotiimi me améttr.”

22Twe, Noa a fori meinisin mine Kot a alliik ngeni.

7

Ewe noter won faniifan
7'1-24 . .o . ..
1Iwe, ewe Samol mi Lapalap a tireni Noa, “Oupwe tolong lon ewe waimw dmi me chon

leimwom, pun ngang tia kiina pwe en ka pwiing mwen pilom kana.

2 Kopwe angei fisu pea seni iteiten sokun man mi lim6ch meinisin ra fich ngeni asor,
eman dtemwdn me eman liefefin, pwal eu pea seni iteiten sokun man milimengau resap
fich ngeni asor, eman dtemwédn me eman liefefin.

3 Kopwe pwal angei fisu pea seni iteiten sokun mansiisii meinisin, eman dtemwén me
eman liefefin, pun ekewe sokopaten moniimanau meinisin repwe manau won unusen
fantifan. .

4 Miirin fisu rén lipwe apiingétiu it won fantfan lon tikiikiin faik rdn me faik pwin. Upwe

arosala seni won fantiifan ekewe montimanau meinisin tia foriir.” )
5Iwe, Noa a fori meinisin mine ewe Samol mi Lapalap a alliik ngeni.

6Twe, lupwen Noa a ierini wonopiikii, ewe noter a tori faniifan.

¥ 6:8: Mat 24.37; Luk 17.26; 1.Pet 3.20 ¥ 6:9: 2.Pet2.5 ¥ 6:22: Ipr11.7

7Nge Noa me nolin kewe, pwal pwiiliian me pwillier kewe ra tolong lon ewe waimw
pwe repwe sii seni feiengauen ewe noter.

8Iwe, pwal akaruoman seniiteiten sokun man miliméch me ekewe man milimengau,
pwal akaruoman seni iteiten sokun mansisi me mantotd, eman dtemwdn me eman
liefefin,

9ra etalong Noa lon ewe waimw usun Kot a alliik ngeni.

10 Nge fisu ran miirin, ewe noter a tori faniifan.

11Twe, lupwen Noa a ierini wonopiiki, lon engol me fisuen rdnin ewe aruuen maram,

ra mokiila lenien kolukun failol pwe koluk a puéchetd, ra pwal suk asammwachon lang
2

12 pwe 1t a plingfochofochetiu won faniifan lon tikiikiin faik ran me faik pwin.

13 Lon ewe chok rdnin, Noa me notin kewe iter Sim, Ham me Jafet pwal pwiiliian me
pwiliien noltn kewe tliiman mwaén ra tolong lon ewe waimw,

14ir me iteiten sokun manmwacho meinisin, sokun manfetal me sokun manto6to pwal

sokun mansusu meinisin. o o _
15Twe, akaruoman seni iteiten sokun moniimanau meinisin ra eti Noa le tolong lon ewe

waimw,

16 eman dtemwédn me eman liefefin. Ra tolong, pun iei usun Kot a alliikk ngeni Noa.
Miirin, ewe Samol mi Lapalap a aplingala ewe asam.

17Twe, a noter won fantfan lon tikiikiin faik rdn. Nge lupwen ewe koluk a fefeitd, ewe
waimw a pwal feitd tori a tekia seni fanu.

18 Ewe koluk a nonomola o feitd, feitd won faniifan, nge ewe waimw a maantila won
ewe koluk.

19Twe, ewe koluk a chok feitd, feita, feitd won fantifan tori ekewe chuk mi fokun tekia
seni chuk meinisin ra kokola.

20 Ewe koluk a chok fefeitd o pwoliiola ekewe chuk, nge alololun seni won ewe koluk

feitiu won ungen ekewe chuk tikiikiin riie me limu fiit.

21 Ekewe moOnlimanau meinisin mi nom won fantiifan ra méla: mansisi, manfesir, man-
mwacho me man meinisin mi mwokutikiit won fantifan, pwal tori aramas meinisin.

22 Meinisin mi edni ngasangasen manau o nom won fantifan ra méla.

23 Twe, Kot a arosala mOniimanau meinisin mi nom won faniifan: aramas, manfetal,

mantotd me mansisi. Ir meinisin ra rosola seni won fantifan. Noa chok a manau me
chokewe mi eti Jon ewe waimw. 3 L )
24 Nge ewe koluk a nonomola won faniifan lon tkiikiin iptki lime rén.

8

Sopolan ewe noter
8.1-22 . . . . . . .
1 Nge Kot a chechemeni Noa me ekewe man meinisin mi eti lon ewe waimw. Iwe, a

tinato eu asepwal won fantifan. Iwe, ewe koluk a kisikisitiu.

2Ekewe lenien kolukun failol ra morola, ekewe asammwachon ldng ra kapiingtila, nge
ut esap chiien pungutiu.

3Iwe, ewe koluk a chok kisikisitiu, nge miirin iptikii lime rdn a morotiu.

4 Nge lon engol me fisuen ranin ewe afisuen maram ewe waimw a fanetd won eu

chukun Ararat. L ] o
5> Iwe, ewe koluk a chok kisikisitiu tori ewe aengolun maram. Nge lon ewe aeuin rdnin

ewe aengolun maram ra pwatd ungen ekewe chuk.

6 Mirin faik ran Noa a sukala asammwachon ewe waimw, i a fori,

70 dssala eman machang *. Iwe, ewe machang a chok ésfeil tori ewe koluk a pwasala
me won fantfan.

% 7:7: Mat 24.38-39; Luk 17.27 ¢ 7:11: 2.Pet3.6  8:7: usun eman ponik

8 Miirin, Noa a dssala eman lisom, pun a mochen silei are ewe koluk a pwasala me won

fanifan.
9Nge ewe lisom esap kiinalenian ia epwe sotiu ie, pokiten ewe koluk a chiien pwoliidla

unusen fanufan. Iei mine a liwinto ren Noa lon ewe waimw. Iwe, Noa a angewu o
angealong ewe lisom lon ewe waimw.
10Nge Noa a pwal witiwit lon tikiiklin fisu ran. Mirin a ssisefdliela ewe lisom seni won

ewe Waimw‘ . . . .. . . . .. .. . .. . . .
11 Twe, ewe lisom a liwinsefalito lekuniol, nge a ilei ech6 chon irad olif mi manau. Iei

mine Noa a silei pwe ewe koluk a morola seni won fantfan.

12 Miirin, Noa a pwal witiwit fisu rén o dssala ewe lisom. Iwe, esap chiien liwinsefélito
ren.
13Ngelupwen Noa a ierini wonopiikl eu, lon aeuin rénin ewe aeuin maram, ewe koluk

a pwasala seni won faniifan. Iwe, Noa a atomwala osun ewe waimw o kiina pwe a ekis
pwas won fant.

14Nge lon rie me fisuen ranin ewe aruuen maram, a wesewesen pwas fant.

15Twe, Kot a lireni Noa,

16 “Oupwe towu me lon ewe waimw, en me pwiiliiom, pwal noum me pwtlter kewe.

17 Kopwe pwal atowu ekewe monlimanau meinisin mi etuk, ekewe mansisi me
manfetal me mantoto, pwe repwe nétindu o achomongerela won fantfan.”

18 Tei mine Noa me ndiin kewe ra towu seni ewe waimw, pwal pwiiliian me pwiiliien
nodln kewe.

19 Pwal ekewe manfetal me mantotd meinisin, ekewe mansiisi me ekewe man
meinisin mi mwokutikit won fantifan ra towu me lon ewe waimw lon en me sokun.

20 Miirin, Noa a senédtd eu rongen asor fian iten ewe Samol mi Lapalap. Iwe, a angei

eman man seni iteiten sokun man mi limoch me iteiten sokun mansusid mi limoch, o
edniir asoren kek won ewe rongen asor.

21 Nge lupwen ewe Samol mi Lapalap a tini pwodchiin ewe asor, a ekieki lon lelukan,
“Usap chiien anlimamaua fantifan pokiten aramas. Ua silei pwe ekiekin leluken aramas a
ngau seni lekisikisin. Usap chiien arosala moniimanau meinisin, usun tia piin fori.

221,0n Ukikiin fansoun fantfan a nom esap chiien tkiitiu fofot me kinikin, patapat me
pwichikar, ras me efen, ran me pwin.”

9

An Kot pwon ngeni Noa
9.1-1 7 . oo .. e ee .o e ee e oe .
1Twe, Kot a afeidchlii Noa me nolin kewe o Uireniir, “Oupwe noiindl o achomongakemi

pwe faniifan epwe masou remi. »

2 Ekewe manfetal me mansusii, ekewe mantétd me ikenen leset meinisin repwe
niueitikemi. Ua atolongeer fin nemeniemi.

3 Ua ngenikemi ekewe man meinisin mi manau pwe ochédmi, usun iia fen ngenikemi
udn ekewe ird pwe enemi.

4 Eu chok, ousap fokun ochoch fituk mi cha, pun manau a chiien nom lon. »

> Are eman epwe niela eman aramas, Upwe fokun liwini ngeni. Iteiten man me iteiten
aramas miniela eman aramas tpwe liwini ar f6f6r ngeni mala.

6 Kot a fori aramas lon pisin lapalapan. Iei mine i0 epwe niela eman aramas, i epwe
pwal ninnila ren aramas. #

7Nge dmi oupwe nolinodl o achomongakemi pwe fantiifan epwe masou remi.” =

8 Iwe, Kot a lireni Noa me noiin kewe,

9“Iei ipwe fOri ai pwon ngonuk me mwirimwirum kana,

% 9:1: Ken 1.28 ¥ 9:4: Lif 7.26-27; 17.10-14; 19.26; Tut 12.16,23; 15.23 ¥ 9:6: Ken 1.26; Eks 20.13 ¥ 9:7: Ken
1.28

10pwal ngeni ekewe moniimanau meinisin mi nom reém: ekewe manstisii me manfesir

me ekewe manmwacho meinisin mi etukowu me lon ewe waimw. o
11Tei masouen ai we pwon ngonuk: Esap chiien fis mélan ekewe moniimanau meinisin

ren pwal eu noter. Esap fokun chiien fis pwal eu noter mi ataela fantifan.”

12 Kot a pwal apasa, “Iei asisilen ewe pwon esemwtich Uia fori lefilei me &mi me ekewe
mOnUmanau meinisin mi nom remi.

13 Upwe anomu ai resim won kuchu pwe asisilen ewe pwon lefilei me faniifan.

14Iwe, lupwen tipwe awara kuchu won faniifan, nge a pwal pwa ewe resim won,

15 ipwe chechemeni ai we pwon lefilei me &mi me ekewe monlimanau meinisin, pwe
esap chien fisisefédl eu noter mi arosala moniimanau meinisin.

16 Twe, lupwen ewe resim a nonom won kuchu, lipwe nenengeni o chechemeni ewe
pwon esemwlich lefilei me ekewe moéniimanau meinisin won fantifan.

171ei asisilen ewe pwon Ua fori lefilei me montimanau meinisin won fantifan.”

Noa me notin kana
9.18-29
18 Twe, iten noiin Noa kewe mwaén ra towu seni lon ewe waimw: Sdm, Ham me Jafet.
Nge Ham semen Kanaan.
19 Ekei iliiman n6lin Noa ir semelapen chon faniifan meinisin.
20Iwe, Noa eman chon tanipi, i aemaniin chon fotuki irdn wain.
21Ngelupwen a lin seni ewe wain, a puchala ren. Iwe, a kon lon imwan imw mangaku,
nge a selela.
22 Twe, lupwen Ham semen Kanaan a kiina saman we lon an selela, a towu liiklin o
asile ngeni pwin kewe ruoman.
23 Mirin, Sdm me Jafet ra angei och mangaku, ra anomu won afarer o fetalsokiirtilong
pwe repwe pwoliidla semer we lon an selela. Iwe, meser ra kul seni semer we pwe resap

kiina lon an selela. _ . . . ) _
24 Nge lupwen Noa a nela seni an puch o rong mine néiin we setiputur a fori ngeni,

25 a apasa,

“Kanaan epwe anlimamau.

Pwin kana repwe ndlini amanau.”

26 A pwal apasa,

“Sipwe mwareiti ewe Samol mi Lapalap én Sdm we Kot.

Nge Sam epwe nouni Kanaan amanau.

27 Kot epwe awattela fantien Jafet,

nge epwe imweimw lon imwen Sam.

Iwe, Jafet epwe noiini Kanaan amanau.”
28Twe, Noa a manau miirin ewe noter lon tkiikiin tiliiplikii lime ier.
29 Nge uikikiin ierin manauen Noa tiwepiiki lime. Miirin a méla.

10

Mwirimwirin notiin Noa
10.1-32
(1.Kron 1.5-23)
1Tei mwirimwirin néiin Noa kewe mwén Sdm, Ham me Jafet. Iwe, a wor nélir mwén

murin ewe noter won faniifan. _ )
2Iwe, nolin Jafet mwén: Komer, Makok, Matai, Jafan, Tupal, Mesek me Tiras.

3Nge n6lin Komer mwén: Askenas, Rifat me Tokarma.

4Nge nolin Jafan mwan: Elisha, Tarsis, pwal ekewe chon Kit me chon Totan.

5Iwe, ekewe aramas mi nonom aroset ra pop seniir. lei mwirimwirin Jafetlon tettelin
fanter me ar fos, pwal lon tettelin ar famili me ar ainang.

6 Twe, ndlin Ham mwén: Kush, Isip, Put me Kanaan.

7Nge noiin Kush mwén: Sepa, Hawila, Sapta, Raama me Sapteka. Nge nolin Raama
mwan: Shepa me Tetan.

8 Iwe, Kush a nolini Nimrot. I aemaniin sounemenem won faniifan mi nemeni aramas
fan pOchokul.

9 Nge Nimrot eman chon tapweri man, pwal eman chon pwora mi U ngeni Kot. Iei
mine aramas ra apasa lon ar mwiitun: Eman mi usun chok Nimrot ewe chon tapweri
man, pwal ewe chon pwora mi u ngeni Kot.

10 Twe, Nimrot a popuetd mwiin lon Papilon, Erech, Akkat me Kalne. Ir meinisin ra
nom lon ewe fanu Papilon.

11 Nge seni ei fanti Nimrot a pwal feila Asiria o atietd ekewe telinimw Ninifa, Rehopot
Ir, Kala

12 me Resen mi nom lefilen Ninifa me Kala, ewe telinimw mi fokun watte.

13Twe, ekewe mwirimwirin Isip ekewe chon Lut, chon Anam, chon Lehap, chon Naftu,

14 chon Patrus, chon Kaslu me chon Kaftor, ir ekewe aramas chon Filistia ra pop seniir.

15Twe, Kanaan semen Siton ndiin we mwaénichi me Het.

16 Nge mwirimwirin Kanaan pwal ekewe chon Jepus, chon Amor, chon Kirkas,

17 chon Kiw, chon Ark, chon Sin,

18 chon Arwat, chon Semar me chon Hamat. Miirin, chon ekewe ainangen Kanaan ra
chofetal,

19 pwe kidnnin fantiier a seni Siton wenewenen Kerar tori Kasa, a pwal weneiti Sotom
me Komora, Atma me Sepoim, pwal tori Lasa.

20Ir meinisin mwirimwirin Ham lon tettelin ar ainang, ar fos, faniier me mwir.

21Twe, Sdm ewe mwaénichi pwin Jafet i &n n6lin Eper kewe mwén meinisin lewo.

22Twe, n6ilin S&m mwén: Elam, Ashur, Arpaksat, Lut me Aram.

23 Ekewe mwirimwirin Aram ekewe chon Us, chon Hul, chon Keter me chon Mesek.

24Twe, Arpaksat semen Shela, nge Shela semen Eper.

25 A wor ruoman nélin Eper mwén. Iwe, iten ewe mwénichi Pelek * pun lon fansoun
manauan ekewe aramasen fantifan ra imwifesen. Nge iten pwin we Joktan.

26 Twe, ekewe mwirimwirin Joktan ekewe chon Almotat, chon Selef, chon Hasar-
mawet, chon Jera,

27 chon Hatoram, chon Usal, chon Tikla,

28 chon Opal, chon Apimael, chon Sepa,

29 chon Ofair, chon Hawila me chon Jopap. Ir meinisin mwirimwirin Joktan.
"t'30 Iwe, Kidnnin fanier seni Mesa tori Sefar lon ewe fanii mi chukuchukutd, mi nom
Otiu.

31Ir meinisin mwirimwirin Sdm lon tettelin ar ainang, ar fos, faniier me mwiir.

32 Ekei aramas meinisin ir mwirimwirin n6éiin Noa kewe lon tettelin ar ainang me

mwiur. Iwe, ekewe ainangen aramas meinisin ra pop seniir o chonisefali fantifan mirin
ewe noter.

11

Ewe imw tekia lon Papilon
11.1-9
1Lepoputan, chon faniifan meinisin ra edni eu chok fos pwal eu chok sokun kapas.
2Nge lupwen aramas ra sai ngeni 6tiu, ra kiina eu fanti mi sosondch itan Papilon. Iwe,
ra nonom ikenan.
3Iwe, ra kapasfengen lefiler, “Ou etto, sipwe fori pilak seni pwiil o umwuniir.” Iwe, a

wor ar pilak fin iten aiietd imw me ar apach * ra kiina me fin pwiil féin iten sessen pilak.

* 10:25: wewen Pelek imwiifesen * 11:3: itan asfalt

4 Mirin ra apasa, “Ou etto, sipwe alietd eu telinimw fén itach, pwal eu imw mi tekia,
ungan epwe tori ldng. Pun sipwe afisatd itach ren pwe sisap toropasfeil won unusen

fanufan”
5Iwe, ewe Samol mi Lapalap a feitiu me ldng pwe epwe nengeni ewe telinimw me ewe

imw tekia ekewe aramas ra aueta. ) _ ) o
6 Miirin, ewe Samol mi Lapalap a apasa, “Eu chék mwichen aramas ir meinisin, nge

eu chok ar fos lefiler. Ekdrédn iei poputdn met ra fori, nge muirin repwe chok fori meinisin
mine ra ekiekin fori, nge epwe chok tufich ngeniir.

7 Qusipwe feitiu ikenan o alikofifi ar fos pwe esap wor eman epwe chiien wewe ren
kapasen eman.”

8 Iei usun ewe Samol mi Lapalap a atoropasafeseniir won unusen faniifan. Iwe, ra

ukutiu me atietd ewe telinimw.
91ei mine ewe telinimw a iteni Papilon, pun ikenan ewe Samol mi Lapalap a alikofifi
fosun aramas meinisin, a pwal atoropasafeseniir seni ikenan tori won unusen faniifan.
Mwirimwirin Sam
11.10-25
(1.Kron 1.24-27)
10 Tei uruwon mwirimwirin Sdm. Iwe, ruu ier miirin ewe noter won fantifan, lupwen
Sdm a ierini ipiikd, a néuni Arpaksat.
11 Iwe, ierin manauen Sdm miirin 4n Arpaksat uputiu limepiikii, a pwal wor néiin
mwan me fefin.
12Twe, lupwen Arpaksat a ierini ilik me limu, a n6iini Shela.
13Ngeierin manauen Arpaksat miirin &n Shela uputiu foptiki tillingat, a pwal wor nolin
mwan me fefin.
14Twe, lupwen Shela a ierini ilik, a n6iini Eper.
15 Nge ierin manauen Shela mirin dn Eper uputiu fopiiku tiliingat, a pwal wor néiin
mwén me fefin.
16 Twe, lupwen Eper a ierini ilik me riianti, a ndiini Pelek.
17Nge ierin manauen Eper miirin dn Pelek uputiu foptiki ilik, a pwal wor nélin mwén
me fefin.
18 Twe, lupwen Pelek a ierini ilik, a n6iini Reu.
19Nge ierin manauen Pelek miirin &n Reu uputiu ruupiiki tiu, a pwal wor néiin mwén
me fefin.
20Iwe, lupwen Reu a ierini ilik me ruu, a néiini Seruk.
21 Nge ierin manauen Reu mirin dn Seruk uputiu ruuptki fisu, a pwal wor néiin
mwan me fefin.
22Twe, lupwen Seruk a ierini ilik, a n6lini Nahor.
23Twe, ierin manauen Seruk miirin &n Nahor uputiu ruuptiki, a pwal wor néiin mwén
me fefin.
24Twe, lupwen Nahor a ierini riie me tiu, a n6iini Tara.
25 Nge ierin manauen Nahor miirin dn Tara uputiu ipiikii engol me tiu, a pwal wor
nolin mwan me fefin.

Mwirimwirin Tara
11.26-32 o o
26 [we, lupwen Tara a ierini fik, a n6iini Apram, Nahor me Haran.
27 Jei uruwon mwirimwirin Tara. Tara semen Apram, Nahor me Haran, nge Haran
semen Lot. . . ) o )
28Iwe, Haran a maéla lon Ur lon ewe fanii Papilon, ewe telinimw a uputiu lon, lupwen
saman Tara a chilen manau. o _ _
29 Twe, pwillien Apram Sarai, nge pwilliien Nahor Milka. Iwe, Haran semen Milka me
Iska.
30 Nge Sarai esap n6lin6i, pun a rit.

31Twe, Tara a angei Apram néiin we me Lot néiin Haran pwin Apram we, pwal Sarai
pwiiliien Apram. Iwe, ra towu seni ewe telinimw Ur lon ewe fant Papilon, pwe repwe
feila lon ewe fani Kanaan. Nge lupwen ra tori ewe telinimw Haran, ra imweimw

ikenan.
321we, Tara a méalalon Haran, lupwen a ierini ruuptiki limu.

12

Kot a kori Apram
12.1-9 . .o . ..
1Lon ewe fansoun ewe Samol mi Lapalap a lireni Apram, “Kopwe towu seni fantiiom,

seni aramasom pwal seni imwen semom, pwe kopwe feila lon ewe fanii ngang tipwe aiti
ngonuk. #

2 Iwe, Uipwe achomonga mwirimwirum kana pwe ir repwe wiliti eu mwii mi watte,
upwe pwal afeiochuk o alapala itom pwe kopwe eman wén feidch.
3Iwe, Upwe afeiochi ekewe chon afeidchuk,
nge afeiengaua ekewe chon afeiengauok.
Iwe, chon ekewe mwi meinisin won faniifan repwe kiina feioch reém.” =

4Iwe,lupwen Apram aierini fik me limu, a sai seni Haran, usun ewe Samol mi Lapalap
a ureni, nge Lot a eti.

5Iwe, Apram a angei Sarai pwillian we me Lot n6lin pwin, pwal pisekir meinisin ra
achufengeni me ngiir kewe chon angang ra ndtiniir amanau me lon Haran. Iwe, ra towu
pwe repwe feila lon ewe fani Kanaan. Iwe, lupwen ra tori,

6 Apram a saifeil lon ewe fant tori ewe leni itan Sikem, ia a wor ie ewe ird ook mi pin

an More. Lon ena fansoun ekewe chon Kanaan ra nom lon ewe fani.
7 Iwe, ewe Samol mi Lapalap a pwa ngem Apram o Ureni, “Ei fani Upwe ngeni

mwirimwirum kana.” Mirin, Apram a sendtd eu rongen asor ikenan fan iten ewe Samol
mi Lapalap mi pwa ngeni.

8Seniikenan a feila ngeni ewe fant mi chukuchukuté 6tiuen Petel. Iwe, a alietd imwan
imw mangaku lefilen Petel mi nom lotou me Ai mi nom 6tiu. Nge ikenan a pwal senéata
eu rongen asor fan iten ewe Samol mi Lapalap o fel ngeni.

9 Miirin, Apram a sai seni eu leni tori pwal eu o fetaleiti pelioriin ewe fanii Kanaan.

Apram a nonom Isip
12.10-20 . ) o _ . _
10Nge a fis lengita lon ewe fanii Kanaan. Iei mine Apram a feila Isip o nonom ikenan,

pun ewe lengita a fokun chou won ewe fant.
11 Nge lupwen a arap ngeni Isip, a kapas ngeni Sarai pwiillian we, “Ua silei pwe en

eman fefin mi fokun lioch. ) L
12 Lupwen ekewe chon Isip repwe kiinok, repwe apasa pwe en pwiliei. Iwe, repwe

nieila, nge en kopwe manau.

13 Tei mine kopwe apasa pwe en fefinei. Miirin repwe eédni kirikiréch ngeniei o
amanauaei pokitom.” #

14Twe, lupwen Apram a tolong lon Isip, ekewe chon Isip ra kiina pwe ewe fefin a fokun
libch.

15Nge lupwen ndlin Farao kewe noiiwis ra kilna neminewe, ra ainga ngeni Farao. Iwe,
ra angei Sarai o emwenato lon imwen Farao.

16 Nge Farao a fokun eéni kirikiréch ngeni Apram pokiten Sarai. Iwe, a fang ngeni sip,
kow, aas, chon angang mwén me chon angang fefin me kamel.

17Nge ewe Samol mi Lapalap a ariafoiiti Farao me chon leimwan meinisin ren sokun
feiengau mi lapalap pokiten Sarai pwiillien Apram we.

% 12:1: F6f7.2-3; Ipr 11.8 ¥ 12:3: Kal3.8 % 12:7: Fof7.5;Kal 3.16 % 12:13: Ken 20.2; 26.7

18 Miirin, Farao a korato Apram o apasa, “Pwota ka fori ngeniei ei sokun? Pwota kosap
asile ngeniei pwe neminei pwiltiom?

19 Pwota ka apasa pwe neminei fefinom? Ina popun tia angei pwe pwiiliiei. Kopwe
angei pwiullom ei o su seniei.”

20 Miirin, Farao a alliik ngeni n6lin kewe chon angang pwe repwe emwenala Apram.
Iwe, ra angei Apram me pwiiliian we me mettochun meinisin 0 emwenawu seni ewe
fani Isip.

13

Apram me Lot ra imwiifesen
13.1-18
1Iwe, Apram a liwinto seni Isip o feila pelioriin Kanaan, i me pwtllian me pisekin
meinisin. Nge Lot a pwal eti.
2 Iwe, Apram a fokun wot, pun a wor fokun chomong folenian man pwal an silifer

me an kolt.
3 Miirin a sai seni ikenan, a sai seni eu leni tori pwal eu o feila ngeni Petel. Iwe, a tori

ewe leni lefilen Petel me Ai ia imwan imw mangaku a nom ie me mwan.

4 A pwal tori ewe leni ia a senétd ie eu rongen asor me mwan. Ikenan Apram a fel
ngeni ewe Samol mi Lapalap.

5 Nge Lot mi eti Apram a pwal wor ndilin sip me kow, a pwal wor an famili me néiin
chon angang.

6Iei mine ewe fanii esap chiien ku ngeni ar repwe nonomfengen lon eu chok leni, pun
a wor chomong folenier man.

7Nge a wor aninifengen lefilen néiin Apram kewe chon fofol man me néiin Lot kewe

chonffofpl man. Lon ena fansoun ekewe chon Kanaan me chon Peres ra imweimw lon
ewe fanu.

8 Miirin, Apram a kapas ngeni Lot, “Esap 6ch pwe epwe wor aninifengen lefilei me en,
pwal lefilen nei chon fofol man me noum, pun en nei.

9 Ifa usun, esap suk ngonuk unusen ei fanii? Kose mochen imwi seniei. Are ka
mochen feila pelim0Onglin ei fani, ngang tipwe feila pelifichin, nge are ka mochen feila
pelifichin, ngang tipwe feila pelimdnglin.”

10 Nge Lot a nenefeil o kiina pwe unusen ewe fanii linlipen ewe chanpupu Jortan a
woOun koluk ekis meinisin, usun chok ewe tanipin ewe Samol mi Lapalap, pwal usun
chok ewe fani Isip awenewenen Soar. Iei usun ewe fanii me mwen dn ewe Samol mi
Lapalap atai Sotom me Komora. #

11Tei mine Lot a fildtd unusen ewe fani Uinlipen ewe chanpupu Jortan fén itan o feila
ngeni 6tiu. lei usun ekewe ruoman ra imwifesen.

12Twe, Apram anonom lon ewe fanii Kanaan. Nge Lot aimweimw lon ekewe telinimw
minom lon ewe lemolun Jortan o aiietd imwan imw mangaku arap ngeni Sotom.

13Nge ekewe re Sotom ra fokun f6fGringau o tipis ngeni ewe Samol mi Lapalap.

14 Miirin &n Lot feila seni Apram, ewe Samol mi Lapalap a kapas ngeni Apram, “Kopwe
netd senilon leniom o nengeni efeng me or, 6tiu me lotou,

15 pun unusen ewe fanii ka kiina tipwe ngenikemi me mwirimwirum kana pwe oupwe
fanueni tori feilfeilachok.

16 Upwe achomonga mwirimwirum kana usun pien aroset. Iwe, are eman a tongeni
aleani pien aroset, epwe pwal tongeni aleani mwirimwirum.

17Kopwe feila o siamiifetal lon unusen ewe fant, pun ngang tipwe ngonuk.”

% 13:10: Ken 2.10 % 13:15: F6f7.5

18 Jei mine Apram a atomwala imwan imw mangaku o feila. A atlietd imwan lein
ekewe ird ook &n Mamre lon ewe leni itan Hepron o nonom ikenan. Iwe, ikenan a pwal
senétd eu rongen asor fan iten ewe Samol mi Lapalap.

14

Apram a amanaua Lot

14.1-16
1Twe, lon ewe fansoun Amrafel ewe kingen Papilon, Ariok ewe kingen Ellasar, Ketor

Laomer ewe kingen Elam me Tital ewe kingen Koim
2ra feila 0o maun ngeni Pera ewe kingen Sotom, Pirsa ewe kingen Komora, Sinap ewe
kingen Atma, Semeper ewe kingen Sepoim pwal ngeni ewe kingen Pela, a pwal iteni

Soar.
3Iwe, Pera me chienan kewe ra achufengeni néiir mwichen sounfiu lon ewe lemolun

Sitim, iei ewe Setin Mala ikenai.

4Iwe, lon likiikiin engol me ruu ier ra angang ngeni Ketor Laomer, nge lon ewe engol
me ullngatin ier ra utd o palieni.

>Iwe, lon engol me riiantin ier Ketor Laomer me ailan kewe king ra akufu ekewe chon
Refalon Asterot Karnaim, ekewe chon Sus lon Ham, ekewe chon Em lon Safei Kiriataim,

6 pwal ekewe chon Hor won ekewe chukun Etom, ra pwal tapweriir tori El Paran lon
kidnnin ewe fantapo.

7 Mirin ra kul o liwinseféliti En Mispat, a pwal iteni Kates. Ra liapeni unusen ewe

fantien chon Amalek me chon Amor mi nom lon Hasason Tamar. o
8 Iwe, ekewe kingen Sotom, Komora, Atma, Sepoim me Pela, a pwal iteni Soar, ra

achufengeni ar kewe mwichen sounfiu lon ewe lemolun Sitim
90 maun ngeni Ketor Laomer ewe kingen Elam, Tital ewe kingen Koim, Amrafel ewe
kingen Papilon me Ariok ewe kingen Ellasar. Iwe, foman king ra maun ngeni limman.

10 Twe, lemolun Sitim a wor chomong pwang ra ur ren apach mi 1616 *. Nge lupwen
ekewe kingen Sotom me Komora ra siila me nouir kewe sounfiu, ekoch ra turutiu lor, nge

ekewe lusun ra siila won ekewe chuk. o
11Twe, ekewe foman king ra angei pisekin chon Sotom me chon Komora meinisin pwal

tori ener mongo o siila far.

12Ra pwal uwala Lot n6lin pwin Apram mi imweimw lon Sotom, me pisekin meinisin.

13 Iwe, eman chon siila seniir a feito o apworausa ei pworaus ngeni Apram ewe re
Ipru mi nonom lein ekewe ird ook &n Mamre ewe chon Amor, pwin Eskol me Aner. Iwe,
ir ailen Apram.

14Nge lupwen Apram a rong pwe niin pwin we a oola, a korifengeni tiliipiikii engol me
waliman ndln chon angang mi uputiu lon imwan o sipedch le maun, a ngeniir pisekin
maun o tapweri ekewe chon liapenala Lot tori Tan.

15 Tkenan Apram a aimwiifeseni notin kewe chon angang lon kiikiin mwich o maun
ngeniir lepwin. Iwe, a akufuur o tapweriir tori Hopa efengin Tamaskus.

16 Miirin, Apram a aliwinato ekewe pisek meinisin, a pwal aliwinato Lot nfiin pwin
we me an pisek, pwal tori ekewe fefin me ekewe aramas mi oola meinisin.

Melkisetek a afeiochii Apram
14.17-24 o . . .
17Twe, lupwen Apram a liwinto seni an akufu Ketor Laomer me chienan kewe king,

ewe kingen Sotom a towu pwe epwe churi me lemolun Safe, a pwal iteni Lemolun King.
18Twe, Melkisetek ewe kingen Salem a uwato pilawa me wain ren Apram. Melkisetek

eman souasor ndun ewe Kot mi Unusen Tekia. _
19Iwe, a afeidchli Apram o apasa, “Kopwe feioch, Apram, me ren ewe Kot mi Unusen

Tekia, a fori ldng me faniifan.

* 14:10: eu apach itan asfalt

20 Sipwe mwareiti ewe Kot mi Unusen Tekia, a atolonga chon oputom fan nemeniom.”
Miirin, Apram a ngeni Melkisetek eu leengol seni choon wokun meinisin. #

21Twe, ewe kingen Sotom a iireni Apram, “Kopwe aliwini ngeniei ekewe aramas, nge
choon wokum kopwe eéni.”

22 Nge Apram a tireni ewe kingen Sotom, “Ua akapel ngeni ewe Samol mi Lapalap, ewe
Kot mi Unusen Tekia, a fori lang me fantfan,

23{isap angei och seni mine ka eéni, iisap pwal mwo nge angei emwti terech are efoch
ririn sus, pwe Kete ira pwe en ka awouu Apram.

24 Usap fokun angei och fén itei liikkiin mine nei kewe chon angang ra mongo. Nge
ekewe mwén mi etiei, Aner me Eskol me Mamre, repwe angei wiser.”

15

An Kot pwon ngeni Apram
15.1-21

1 Iwe, wesin ewe maun ewe Samol mi Lapalap a kapas ngeni Apram lon kiinaan,
“Kosap niuokus Apram. Ngang tittum, nge liwinum epwe fokun watte.”

2Nge Apram a apasa, “Ai Samol me ai Kot, met ka tongeni ngeniei, nge esap wor nei.
Nei chon angang Elieser seni Tamaskus epwe wolni woli meinisin.”

3 Iwe, Apram a pwal apasa, “Nengeni, kosamwo ngeniei eman nei. Iei popun eman
nei kewe chon angang mi uputiu lon imwei epwe wolini woli.”

4 Mlirin, ewe Samol mi Lapalap a kapassefdl ngeni Apram, “Elieser esap wotiini wourn,
nge pusin eman noum mwan epwe wouni.”

5 Nge Kot a lUreni Apram pwe epwe towu me lon imwan. Mirin a kapas ngeni, “Kopwe
neté lang o aleani ekewe fi. Ifa usun, ka tongeni aleaniir? Iei usun mwirimwirum kana
repwe chomong usun chomongun ekewe fii.” »

6 Twe, Apram a liki ewe Samol mi Lapalap o kiina pwiing me ren Kot pokiten an
lukulik. = )

7Miirin, Kot a Ureni, “Ngang ewe Samol mi Lapalap. Ua emwenukowu seni Ur lon ewe
fanu Papilon, pwe tipwe ngonuk ei fani pwe kopwe fantieni.”

8 Nge Apram a aisini, “Ai Samol me ai Kot, met Upwe silei ren pwe tipwe fantiieni ei

fanu?”
9Twe, a palleni, “Kopwe uwato rei eman kow esamwo noiinol, eman liefefinin kuuch

me eman dtemwdnin sip ir me ulliman ullingat ierir, pwal ruoman lisom, eman watte me

eman kukun. o o y o
10 Iwe, Apram a uwato ren Kot ekewe man meinisin, a kinifeseniir lon ruu kinikin o

anomu eu kinikin won eu pekin, nge eu kinikin won pwal eu pekin. Nge ekewe machang
esap kinifeseniir.

11 Iwe, lupwen machang mi mwacho ra sotiu won fituken ekewe man, Apram a
asurela.

12Nge lupwen akkar a arap ngeni an epwe tup, och métiriichou a tori Apram, pwal och
niuokus me rochopwak mi fokun watte a plinglitiu won. #

13 Twe, ewe Samol mi Lapalap a Ureni Apram, “lIei kopwe fokun silei pwe
mwirimwirum kana repwe wasola lon eu faniu sap fanter. Aramas repwe nduniir
amanau ikenan, repwe kiina riafou lon tkiikiin fopuku ier. =

14 Nge ngang lipwe apwiingii chon ewe fani ra n6liniir amanau. Iwe, miirin repwe
towu seni ewe fanu fan pisek mi chomong. #

15Nge en kopwe maila o peias fan kinamwe lon om chinlap.

16 Twe, lon artianilin tettel mwirimwirum kewe repwe liwinsefilito ikei, pun esamwo
tori otun ai Upwe apwiingll dn ekewe chon Amor f6fGringau.”

17 Nge lupwen akkar a tuputiu, lupwen a kirochola, och 6tii6tiin um me efoch tél mi
ngetenget a fetal lefilen ekewe kinikinin fituken man.

18Twe, lon ewe rdn ewe Samol mi Lapalap a fori eu pwon ngeni Apram o apasa, “Upwe
ngeni mwirimwirum kana ei fanti, seni ewe chanpupun Isip tori ewe chanpupu mi
watte itan Oifrat, =

19 ewe faniien chon Ken, chon Kenis me chon Katmon,

20 ewe fanien chon Hit, chon Peris me chon Refa,

21pwal tori fantien ekewe chon Amor, chon Kanaan, chon Kirkas me chon Jepus.”

16

Hakar me Ismael
16.1-16‘ . .. .. .. e e oo e oo
1Iwe, Sarai pwiiliien Apram esamwo noiinfi. Nge a wor eman noiin kewe chon

angang itan Hakar, eman fin Isip.

2 Twe, Sarai a Ureni Apram, “Nengeni, ewe Samol mi Lapalap esap mwtit ngeniei ai
Upwe nOUnOU. Iei mine kopwe pwiillieni nei we chon angang. Eli epwe fis pwe epwe wor
neime ren.” Iwe, Apram a auselinga alon Sarai.

31ei mine Sarai a angei Hakar néiin we chon angang ewe fin Isip o ngeni Apram pwe
epwe pwilleni. Ei a fis miirin &n Apram nom lon ewe fanti Kanaan lon tikiikliin engol ier.

4Iwe, Apram a kon ren Hakar, nge a pwopwo me won. Nge lupwen a mefi pwe a
pwopwo, a lamalamtekia won Sarai an samol.

5 Miirin, Sarai a lireni Apram, “Tipisum ei, pwe ei riafoi a toriei. Ua ngonuk nei chon
angang pwe kopwe pwiilieni. Nge lupwen a mefi pwe a pwopwo, a lamalamtekia woi.
Ewe Samol mi Lapalap epwe eédni apwiing lefilach pwe epwe pwa i6 a pwiing.

6Twe, Apram a Ureni Sarai, “Noum we chon angang a nom fan nemeniom. Kopwe fori
ngeni mine ka mochen.” Iei mine Sarai a amiriti Hakar, nge neminewe a stila.

7Nge noiin ewe Samol mi Lapalap chon ldng a kiina Hakar Untikiin eu chontittu lon
fantiap6 mi nom lepekin ewe al a ale ngeni Sur.

8 Iwe, ewe chon ldng a aisini, “Hakar n6iin Sarai chon angang, ia ka feito me ie, nge ia
kopwe feila ie?” Iwe, Hakar a paliieni, “Ua sii seni ai samol Sarai.”

9Nge ewe chon ling a tireni, “Kopwe liwiniti om samol o anomuk fan nemenian.”

10 Miirin, néiin ewe Samol mi Lapalap chon ling a pwal iireni, “Upwe fokun achomon-
gala mwirimwirum pwe esap wor eman a tongeni aleaniir pokiten chomongur.

11 Nengeni ka pwopwo, nge kopwe noiini eman ét. Iwe, kopwe aita ngeni Ismael ¥,
pun ewe Samol mi Lapalap a rongorong om sion riafou.

12Twe, noum epwe usun chdék eman aas mi mwacho, epwe i ngeni aramas meinisin,
nge aramas meinisin repwe pwal U ngeni. Iwe, epwe nonom lon fantiian o tipepdchokiil
ngeni aramasan.”

13Twe, Hakar a aita ngeni ewe Samol mi Lapalap mi kapas ngeni me mwan, “En eman
Kot mi nenengeniei.” Pun a apasa, “Ellet, Gia kiina ewe mi fen nenengeniei.”

14 Tei mine aramas ra aita ngeni ewe choniittu mi nom lefilen Kates me Peret Peer
Lahairoi f.

15 Iwe, Hakar a noiini eman dt me won Apram. Iwe, Apram a aita ngeni ndiin we
Ismael. =

16 Apram a ierini walik me wonu, lupwen Hakar a n6iini Ismael.

% 15:18: F6f7.5 * 16:11: wewen Ismael Kot arongorong T 16:14: wewen Peer Lahairoi chéniittun ewe mi manau
minenengeniei ¥ 16:15: Kal 4.22

17

Asisilen dn Kot pwon
17.1-27
1Twe, lupwen Apram a ierini tiwe me tiu, ewe Samol mi Lapalap a pwé ngeni o Ureni,
“Ngang ewe Kot mi Unusen Manaman. Kopwe manau me fan mesei o unusen fofordoch.
2 Iwe, Upwe anukiichara ai pwon lefilei me en, tipwe pwal fokun achomonga

mwirimwirum.” _ . 3
3Iwe, Apram a chapetiu lepwiil, nge Kot a iireni,

4“Iei ai we pwon ngonuk: En kopwe semen chomong ainang.

5]ei mine kosap chiien iteni Apram *, nge kopwe iteni Apraham +, pun {ia awisok pwe
kopwe semen chomong ainang.

6 Upwe fokun achomongala mwirimwirum o férdtd chomong ainang senuk, epwe
pwal wor king me lein mwirimwirum kana.

7Iwe, Uipwe apwOniietd ai we pwon lefilei me d&mi me mwirimwirum kana lon tettelir
meinisin. Aiwe pwon epwe nonom tori feilfeilachok pwe ngang tipwe om Kot, ipwe pwal

dn mwirimwirum kana Kot. » L )
8 ITwe, iipwe ngonuk pwal ngeni mwirimwirum kana unusen ewe fanii Kanaan ka

wasola lon. Iwe, repwe fantiieni ewe fani tori feilfeilachdk, nge ngang tipwe ar Kot.” #

9 Iwe, Kot a treni Apraham, “Nge en kopwe pwal apwonUeta ai we pwon, ami me

mwirimwirum lon tettelir meinisin. =~ o
10 Jei ai we pwon ngonuk me mwirimwirum kana oupwe apwontletd: NoOumi dt

meinisin repwe sirkomsais. #

11 Oupwe sirkomsaisi ewe kiikiin inis. Iei asisilen ewe pwon lefilei me dmi.

12 Oupwe sirkomsaisi iteiten at, lupwen a tori walu rénin, seni eu téppin aramas tori
pwal eu. Oupwe pwal sirkomsaisi ekewe amanau mi uputiu lon &mi kewe famili me
chokewe oua moniir seni ekewe chon eKkis, ir sap mwirimwirimi.

13Ir meinisin repwe sirkomsais. Iei usun ai we pwon mi fis won inisimi epwe nonom
tori feilfeilachok.

14Tteiten mwén esap sirkomsais epwe kérilame lein aramasan, pun a atai ai we pwon.”

15 Twe, Kot a pwal lreni Apraham, “Kosap chiien aita ngeni pwiilliom we Sarai, nge
kopwe aita ngeni Sara .

16 Upwe afeichil Sara, nge iipwe ngonuk eman at me ren. Ewer, iipwe afeidchii pwe
epwe inelapen chomong ainang, epwe pwal wor king me lein mwirimwirin kana.”

17 Iwe, Apraham a chapetiu lepwiil, a takir o ekieki lon lelukan, “Ifa usun, eman
montuikol epwe uputiu ngeni eman chinlap miierini iptikii? Nge Sara miierini tiwe epwe
tongeni nounou?”

18 Twe, Apraham a treni Kot, “Amwo Ismael epwe manau o feioch me fan mesom.”

19 Nge Kot a tireni Apraham, “pr1 Sara pwiliom we epwe nolni eman noum dt.
Iwe, kopwe aita ngeni Isaak 8. Upwe apwoniietéd ai pwon esemwiich ngeni, pwal ngeni
mwirimwirin kana. .

20 Nge uia pwal atiselingok fan iten Ismael. Upwe fokun afeitchii o achomongala néiin
pwal mwirimwirin kana. Iwe, epwe semen engol me ruoman samol, nge tipwe fori pwe
mwirimwirin repwe eu mwu mi fokun watte.

21Nge ai we pwon lipwe apwOntietd ngeniIsaak noum we, dtewe Sara epwe notini miirin
eu ier.”

22Twe, lupwen Kot a wes me fos ngeni Apraham, a feité seni.

x . .

23 Lon ewe chok rénin, Apraham a angei Ismael n6lin we me ekewe amanau meinisin
mi uputiu lon imwan, pwal chokewe a moniir, 0 sirkomsaisiir meinisin, usun Kot a alltik
ngeni.

24Twe, Apraham a ierini tiwe me tiu, lupwen a sirkomsais.

25Nge Ismael noiin we a ierini engol me ultingat, lupwen a sirkomsais.

26 Twe, lon ewe chok ranin, Apraham me Ismael noiin we ra sirkomsais,

27pwal tori néiin kewe amanau dt me mwdén meinisin, ir mi uputiu lon imwan, pwal
chokewe a moniir seni chon ekis. Irfengen meinisin ra sirkomsais.

18

Kot a pwdri uputiuen Isaak
18.1-15

1Twe, ewe Samol mi Lapalap a pwa ngeni Apraham lein ekewe ird ook &n Marmre,
lupwen a mot leasamalapen imwan imw mangaku leolokenin ewe ran.

2Iwe, lupwen a neté, a kiina tiliman mwén ra Utd ekis toau seni. Nge lupwen a kiineer,
a mumutila rer pwe epwe churiir. Iwe, a chapetiu lepwil #

3 0 apasa, “Ai kana samol, are ia kiina im0lim6ch me remi, ousap feila seniei ngang
nolmi chon angang.

4 Repwe uwato remi ekis koluk pwe oupwe talii pechemi. Iwe, oupwe asds6 fan ewe
ird,

5 nge ngang Upwe feila o angei elili mongd pwe oupwe chiinikemi. Iwe, miirin
oupwapw feila. A Och pwe oua feito rei ngang ndumi chon angang.” Iwe, ra tUreni,
“Kopwe fori usun om apasa.”

6 Iwe, Apraham a miittirilong lon imwan imw mangaku o iireni Sara, “Kopwe muiittir
angei eu tuk pilawa mi miirina, kopwe 6liwa 0 umuni.”

7 Murin, Apraham a miimtitiila ngeni ewe lenien man o angei eman apanen kow mi
ipwotiikai 0 annd. Iwe, a ngeni eman noin chon angang mi miittir amoota fitukan.

8 Iwe, Apraham a uwato rer pwotd me milik me fituken ewe kow o ngeniir. Iwe,
lupwen ar mongo, Apraham a Uitd rer fan ewe ira.

9Iwe, ra aisini, “Ifa i Sara pwiilliom we?” Nge Apraham a pdliieniir, “A nom leimw.”

10 fTwe, ewe Samol mi Lapalap a treni, “Upwe fokun liwinto reém miirin eu ier. Nge
Sara pwiliom we epwe nolni eman dt.” Iwe, Sara a rongorong ei kapas me aropen
asamalapen ewe imw mangaku me likisOkurin.

11 Nge Apraham me Sara ra wesewesen chinlap, iei popun Sara esap chtien tongeni
nounou.

12 Tei mine Sara a takir o ekieki lon lelukan, “Ifa usun, ngang lpwe chiien eéni
mochenin fituk lon ai chinlap, nge ai samol a pwal chinlap?” =

13 Miirin, ewe Samol mi Lapalap a Ureni Apraham, “Pwota Sara a takir o ekieki lon
lelukan, ‘Ifa usun, iipwe wesewesen tongeni notinou lon ai chinlap?’

14 Ifa usun, epwe wor och ewe Samol mi Lapalap esap tufich ngeni? Upwe fokun
liwinto redm miirin eu ier, usun ua fen pwon ngonuk me mwan. Lon na otun Sara epwe
nouni eman at.” .

15 Nge Sara a niuokus, iei mine a amam o apasa, “Usap takir.” Nge ewe Samol mi
Lapalap a péalteni, “Apwi, ka wesewesen takir.”

Apraham a ttingor ftin iten Sotom
18.16-33
16 Twe, ekewe mwdn ra iitd o feila ngeni eu leni ia ra tongeni netiu won Sotom me ie.
Nge Apraham a etiir pwe epwe emweni ngeniir aler.

% 18:2:Ipr13.2 ¢ 18:10: Rom 9.9 ¥ 18:12: 1.Pet3.6 ¥ 18:14: Luk 1.37

17 Miirin, ewe Samol mi Lapalap a apasa, “Pwota lipwe aopa seni Apraham mine tipwe
fori?

18 Pun tia silei pwe Apraham epwe wiliti eu mwii mi fokun watte o pdchokiil, nge mwiin
fanufan meinisin repwe kiina ar feiéch me ren.

19Twe, Uia fen afili pwe epwe aiti ngeni néiin me chon leimwan me mwirimwirin kana
usun ar repwe aleasochisiei o fori mine a pwiing me wenechar. Iwe, are repwe fori iei
usun, ngang ewe Samol mi Lapalap tipwe atoto won Apraham mine tia fen pwon ngeni.”

20 Mirin, ewe Samol mi Lapalap a iireni Apraham, “Kapasen atutur usun &n chon
Sotom me Komora f6f0ringau a watte, nge ar kewe tipis ra fokun chou.

21Jpwe feitiu rer o nengeni are a pwiing ekewe kapasen atutur mi toriei. Nge are esap
pwiing, ipwe pwal silei.”

22 Twe, ekewe ruoman mwadn ra feila seni ikenan pwe repwe feila Sotom. Nge
Apraham a chok ita fan mesen ewe Samol mi Lapalap.

23 Mirin, Apraham a kan ngeni o aisini, “Ifa usun, kopwe wesewesen niela chon
pwiing fiti chon pwiingingau?

24 Eli epwe wor lime chon pwiing lon ewe telinimw. Kopwe pwal nirela, nge kosap
amanaua ewe telinimw fan iten ekewe lime chon pwiing ra nonom lon?

25 Ese tufich om kopwe fori ina usun, pwe kopwe niela ekewe chon pwiing fiti chon
pwlngingau, pwe chon pwiing repwe ch6k wewe ngeni chon pwiingingau. Ese tufich om
kopwe fori ina usun. Ifa usun, ewe Souapwiingiin unusen faniifan esap eani apwiing fan
pwung?”

26 Twe, ewe Samol mi Lapalap a péliieni, “Are Upwe kiina lime chon pwiing lon ewe
telinimw Sotom, Uipwe amanaua unusen chon ewe telinimw fan iten ekewe lime.”

27 Miirin Apraham a kapassefél ngeni, “Kose mochen kopwe amusala ai kapaspat
ngonuk, ai Samol, pun ngang pwil me falang chok.

28 Eli esap tori lime chon pwiing, nge faik me limman chok. Ifa usun, kopwe atai
unusen ewe telinimw fén iten ekewe limman rese nom?” Iwe, Kot a paliieni, “Are Uipwe
kiina faik me limman, Gisap atai ewe telinimw.”

29 Nge Apraham a kapassefél ngeni, “Eli a chok wor faik mi nom lon.” Iwe, Kot a
péliieni, “Usap atai fin iten ekewe faik.”

30 Miirin, Apraham a iireni, “Kose mochen kosap chou ngeniei, ai Samol, are tipwe pwal
kapas fin eu. Eli a chék wor ilik mi nom lon.” Nge Kot a péliieni, “Usap atai, are tipwe kiina
ilik.”

31Iwe, Apraham a pwal apasa, “Kose mochen kopwe amusala pwe tia chok kapaspat
ngonuk, ai Samol. Eli riie chok ra nom lon.” Nge Kot a péliieni, “Usap atai ewe telinimw
fan iten ekewe rie” i

32 ITwe, Apraham a kapassefil, “Kose mochen kosap chou ngeniei, ai Samol. Upwe
kapassefil pwal fan eu chok. Eli epwe wor engol mi nom lon.” Nge Kot a péliieni, “Usap
fokun atai ewe telinimw fén iten ekewe engol.”

33 Iwe, lupwen ewe Samol mi Lapalap a wes me kapas ngeni Apraham, a feila seni.
Nge Apraham a liwiniti lenian.

19

Feiengauen Sotom me Komora
19.1-29
1 Iwe, lupwen ekewe ruoman chon ldng ra tori Sotom lekuniol, Lot a mot lon
asamalapen tittin Sotom. Nge lupwen Lot a kiineer, a itd o feila rer. Iwe, a chapetiu
lepwiil

2 0 Ureniir, “Ai kana samol, ouse mochen oupwe tolong lon imwei ngang nélimi chon
angang. Iwe, oupwe tali pechemi o motur rei. Nge lesosorusich oupwe pwata o sopwela
ami sai.” Nge ir ra pélieni, “Apwi, &m aipwe chdk nonom likiin.”

3 Nge Lot a fokun peseer pwe repwe eti. Iei mine ra tolong lon imwan. Iwe, Lot a
amolatd eu mongo fan iter, a pwal umuni pilawa esap wor iis lon. Iwe, ra mongo.

4Nge mwen ar moir, ekewe re Sotom meinisin, ekewe allial me chinlap ra feito seni
ekis meinisin o pwelifeili imwen Lot.

5 Iwe, ra kdlong ren Lot o apasa, “Ikafa ir ekana mwén ra feito reém lon ei pwinin?
Kopwe emwenirewu pwe aipwe foforingau ngeniir.”

6Iwe, Lot a towu rer o apiingala asamalapen imwan me ltikiin soktrtn.

7Iwe, a Ureniir, “Pwipwi kana, ia tiingor ngenikemi pwe ousap fori ei sokun f6for mi
ngau.

8 Nengeni, mi wor ruoman nei fopwiil resamwo pwiipwiilii. Upwe emwenirewu remi
pwe oupwe fOri ngeniir mine oua mochen. Nge ousap foforingau ngeni ekewe mwaén,
pun Ua etiweer lon imwei pwe tipwe timwunuir.” #

9 Nge ekewe re Sotom ra pallieni, “Kopwe siila! En ka feito pwe kopwe wasoéla rem,
nge iei ka apwiinglikem. Iei mine aipwe aweiresuk lap seniir.” Iwe, ra ki ngeni Lot fdn
pochokil, ra pwal kan ngeni pwe repwe ripi asamalapen imwan.

10 Nge ekewe ruoman mwaén ra angewu o angealong Lot pwe epwe nom rer leimw.
Iwe, ra antiikala ewe asamalap.

11 Mirinra achuna ekewe mwdin meinisin mi nonom liikiin asamalapen ewe imw, seni
alual tori chinlap, pwe resap tongeni kiina ewe asamalap.

12 Nge ekewe ruoman mwaén ra aisini Lot, “Ifa usun, mi pwal wor aramasom ikei,
pwiliien noum kewe fopwiil, are noum at me nengin, are pwal eman mararum? Kopwe
emwenirewu seni lon ei telinimw.

13 Pun &m aipwe ataala. Kapasen atutur usun f6foringauen aramasen ei leni a fokun
wattela fan mesen ewe Samol mi Lapalap. Iei popun a tinikeemito pwe aipwe atai.”

14 Twe, Lot a towu ren kofotun néiin kewe fopwil o Ureniir, “Oupwe feil seni ikei, pun

ewe Samol mi Lapalap epwe atai ei telinimw.” Nge ir me ruoman ra ekieki pwe a chok
urumwot.

15Twe, lupwen a t6 mallen rin, ekewe chon lang ra amiittiri Lot o lireni, “Kopwe muittir
angei pwiliom me noum kewe ruoman fopwiill mi nom redém o st pwe kosap pwal
feiengaueni feiengauen ei telinimw.”

16 Nge lupwen Lot a mang, ekewe mwaén ra turufi péiin pwal p6iin pwiillian me nolin
kewe ruoman fopwiil o aweinerewu liikiin ewe telinimw, pun ewe Samol mi Lapalap a
UmoOUumOch ngeniir. »

17 Twe, lupwen ra aweinerewu likin, eman leir a tUreniir, “Oupwe kaila o
amanauakemi, nge ousap nesefdl. Ousap pwal ila lon ewe lemol, nge oupwe siila
ngeni ekewe chuk pwe oute méla”

18 Nge Lot a péaltieni, “Apwi, sap ina, ai Samol!

19Noum ei chon angang a kiina im6lim6ch me redm, ka pwal fokun kirikir6ch ren om
amanauaei. Nge ngang usap tongeni siila ngeni ekewe chuk. Eli feiengau epwe toriei
pwe lipwe médla me mwen tipwe tori ekewe chuk.

20 Nengeni, mi wor eu kiikiin telinimw, a kanoto pwe tipwe tongeni siilong lon. Kose
mochen kopwe mwiit ngeniei pwe tipwe stilong lon. Ifa usun, esap kiikiin ewe telinimw?
Iwe, ikenan tipwe tongeni manau me ie.”

21 Iwe, a palieni, “Ewer, lia tipeeu ngeni om ei tiingor, Usap ataala ewe telinimw ka
kapas usun.

22 Kopwe kaila o siila ikenan, pun tisap tongeni féri och me mwen om kopwe tori.” Iei
popun ewe telinimw a iteni Soar *.

23Twe, akkar a totd, lupwen Lot a tori Soar.

24 M{rin, ewe Samol mi Lapalap a aplingdtiu seni ldng ltten primston me ekkei won

Sotom me Komora. o
25 Twe, a ataala ekewe telinimw pwal unusen ewe lemol, pwe aramasen ekewe

telinimw meinisin ra rosola, a pwal tala mine a mir won ewe fantu.

26 Nge pwiiliien Lot mi nom kukumwir a nesefél o wiliti efoch iiresalt. *

27Twe, lesosorusich Apraham a pwatd o feila won ewe leni ia a 1itd ie fin mesen ewe
Samol mi Lapalap me mwan.

28 JTwe, a netiuei Sotom me Komora me unusen ewe lemol, nge a chék kiina och 6tiin
ekkei a otlita seni ewe fant, a wewe ngeni 6tiin eu um mi fokun watte.

29 Iwe, a fis pwe lupwen Kot a ataala ekewe telinimwen ewe lemol, a chechemeni
Apraham. Iwe, a emwenawu Lot seni lon ewe feiengau, lupwen a ataala ekewe
telinimw Lot a imweimw lon.

Poputdn chon Moap me chon Amon
19.30-38

30 Twe, miirin, Lot a towu seni Soar o nonom won ekewe chuk me noiin kewe ruoman
fopwil, pun a niuokus an epwe imweimw lon Soar. Iwe, ra nonom lon eu fotimw.

311we, lon eurdn ewe finichi a lireni ewe setiptitiir, “Samach ei a chinlap, nge esap wor
eman mwdan won ei fani a tongeni pwullenikich pwe epwe wor notich.

32 Etto, sipwe alinl ngeni samach ei wain, mirin sipwe kon ren pwe epwe wor
mwirimwirin.”

33Iwe, ra ailinii ngeni semer we wain lon ewe pwinin. Iwe, ewe finichi a tolong o kon
ren. Nge Lot esap mefi, lupwen n6iin we a kon ren, pwal lupwen a pwéta.

34 Twe, sorotdn ewe rdn ewe finichi a tireni ewe setipttir, “Ua kon ren semei lepwin
ewe. Sipwe pwal aiinlil ngeni samach el wain lepwin ei. Mirin, en kopwe tolong o kon
ren pwe epwe wor mwirimwirin.”

35Iwe, ra pwal alinli ngeni semer we wain lon ewe pwinin, nge ewe setipttiir a tolong
o kon ren. Nge Lot esap pwal mefi, lupwen ndiin we a kon ren, pwal lupwen a pwaéta.

36 Jei usun noiin Lot kewe ruoman fopwiil ra pwopwo me won semer we.

37 Iwe, ewe finichi a n6lini eman dt o aita ngeni Moap. Iwe, tori ikenai i semelapen
ekewe chon Moap.

38 Nge ewe setiplitiir a pwal nolni eman at o aita ngeni Pen Ami. Iwe, tori ikenai i
semelapen ekewe chon Amon.

20

Apraham me Apimelek
20.1-18 . . . . . . .
1Iwe, Apraham a sai seni Mamre o sai ngeni pelior tori ewe fani itan Nekep. Iwe, a

nom lefilen Kates me Sur, a pwal wasola lon Kerar.

2Nge Apraham a apasa usun Sara pwiiliian we pwe fefinan. Iwe, Apimelek ewe kingen
Kerar a titi Sara pwe epwe feito ren. =

3Nge Kot a pwa ngeni Apimelek lon an tan lepwin o lireni, “Kopwe le maéla, pokiten ka
angei neminewe, nge a wor pwiltan.”

4Nge Apimelek esamwo kon ren. Iei mine a apasa, “Ai Samol, ifa usun, kopwe nieila
me aramasei, nge esap wor am tipis?

* 19:22: wewen Soar kiikiin ¥ 19:25: Mat 10.15; 11.23-24; Luk 10.12; 17.29; 2.Pet 2.6; Jut 7 % 19:26: Luk 17.32

5Ifa usun, dtenan esap plisin apasa ngeniei pwe neminan fefinan? Ifa usun, neminan
esap pwal apasa pwe mongean dtenan? Iwe, ren wenecharen letipei me limochiin pei
ngang Ua fori ei sokun fofor.”

6 Mirin, Kot a kapas ngeni lon an tan, “Ewer, iia silei pwe ka fori ena sokun f6f6r ren
wenecharen letipom. Ngang ewe Ua apetuk seni om tipis ngeniei, iel mine tsap mwiit
ngonuk pwe kopwe atapa.

7Iei kopwe chok aliwinala ngeni dtenan pwillian we, pun i eman soufos. Iwe, epwe
iotek fan itom pwe kopwe manau. Nge are kosap aliwinala, kopwe silei pwe kopwe
wesewesen méla, en me aramasom kewe meinisin.”

8 Iei mine Apimelek a pwata lesosorusich, a kdrato ndiin kewe ndliwis meinisin o
apworausa ngeniir ekewe mettoch meinisin. Iwe, ekewe mwén ra fokun niuokus.

9 Mirin, Apimelek a kdrato Apraham o Ureni, “Met ei ka fori ngenikem? Met ai tipis
ngonuk pwe ka awarato eu tipis watte woi pwal won mwti? Esap wor eman epwe fori
ei sokun fofor ka fori ngeniei.”

10Twe, Apimelek a pwal aisini Apraham, “Pwota ka fori ei sokun f6{6r?”

11Nge Apraham a péliieni, “Ua fori ei, pun uia ekieki pwe aramasen eileni resap niueiti
Kot, iwe, repwe nieila pokiten pwillei we.

12Ellet, neminei wesewesen fefinei pun noiin semei, nge esap néiin inei. Iwe, tia chok
pwilieni.

13Nge lupwen Kot a aiti ngeniei pwe lipwe feila seni imwen semei o siamiifetal, ia lireni
pwiliei we, ‘Tei usun kopwe pwari om kirikirdch ngeniei. Lon ekewe leni meinisin sia
tori kopwe apasa pwe ngang mongeom.’ ”

14 Miirin, Apimelek a angei sip me kow pwal chon angang mwéan me chon angang fefin
o ngeni Apraham. A pwal aliwini ngeni Apraham Sara pwiiliian we.

15 Iwe, Apimelek a lireni Apraham, “Nengeni, faniiei a nom mwom, kopwe nonom ia

ka mochen nonom ie.” - : s - .
16 A pwal ireni Sara, “Nengeni, lia ngeni mongeom we engerdu folin moni silifer. Ei

epwe alletd ngeni ekewe aramas mi nonom redm pwe kosap tipis. Ir meinisin repwe
silei pwe kosap fori och mi mwal”

17 Miirin, Apraham a iotek ngeni Kot fan iter. Iwe, Kot a apochokiilatd Apimelek me
pwiliian me nétin kewe chon angang fefin pwe ra tongeni nétinou.

18 Pun me mwan ewe Samol mi Lapalap a fori pwe ekewe fefin mi nom lon imwen
Apimelek ra rit pokiten mine a fis ngeni Sara pwiliilen Apraham we.

21

Uputiuen Isaak

21.1-7
1Twe, ewe Samol mi Lapalap a eéni kirikirGch ngeni Sara o apwontietd mine a fen

pwon ngeni.

2Twe, Sara a pwopwo o nolini eman at ngeni Apraham lon an chinlap. Ei a fis lon ewe
fansoun Kot a fen kapas usun. #

3Nge Apraham a aita ngeni noiin we Isaak.

4Iwe, Apraham a sirkomsaisi Isaak néiin we, lupwen a tori walil rinin, usun Kot a
allik ngeni. =

> Nge Apraham a ierini ipiikd, lupwen Isaak a uputiu ngeni.

6Iwe, Sara a Uira, “Kot a apwapwaei o atakiriei, nge meinisin mirong ei pworaus repwe
pwal etiei le takir.”

7 A pwal lira, “I6 a tongeni uirii ngeni Apraham pwe Sara epwe oupwu semirit? Nge iei
Ua wesewesen nolini eman it ngeni Apraham lon an chinlap.”

Apraham a astiela Hakar me Ismael
21.8-21

8 Twe, ewe it Isaak a mamadritd, nge lupwen a mwii seni oupw, Apraham a fori eu
kametip mi watte lon ewe rénin.

9Lon eu rdn Sara a kiina Ismael ngiin Hakar we ewe fin Isip, dtewe a ndiini me won
Apraham, pwe a urumwotiti Isaak ngiin we.

10Tei mine a lireni Apraham, “Kopwe astiela ewe chon angang me néiin we. Pun néiin
ewe chon angang esap eti nei we le woiini woum.” #

11Twe, Apraham a fokun oput alon Sara usun Ismael n6iin we.

12 Nge Kot a ureni Apraham, “Kosap oput alon Sara usun ewe dt me noum we chon
angang fefin. Kopwe fori meinisin mine Sara a Urenuk, pun mwirimwirin Isaak chok
ikkei ir mwirimwirum kewe tia pwon ngonuk. #

13 Nge tipwe pwal fori seni nolin ewe chon angang fefin eu mwichen aramas mi
chomong, punipwal noum.”

14Tei mine Apraham a pwata lesosorusich, a angei mong6 me eu rumen koluk o iseté
won afaren Hakar. Iwe, a tinirela me notin we at. Iwe, Hakar a feila o siislifeil lon ewe
fanuiapon Peersepa.

15Nge lupwen a pola ewe koluk seni lon ewe rume, a likitala n6iin we fén efoch ira.

16 Miirin, a feila seni o mottiu awenewenan, nge toauan ina epwe tikiikiin lime ngaf.
Pun a apasa, “Usap tongeni nengeni mélan ewe dt” Iwe, lupwen a mot ikenan, ewe ét a
popueta le kechii.

17Nge Kot a atiselinga kechiien ewe &t. Iwe, ndiin Kot we chon liang a kori Hakar seni
lon lang o Uireni, “Met ka weires ren, Hakar? Kosap niuokus, pun Kot a atiselinga kechiien

ewe dt seni ewe ia anomie. _ ) ) _ _
18 Kopwe litd, apwatdi ewe &t o achipa, pun ngang tipwe fori seni eu mwichen aramas

mi chomong.”
19 Miirin, Kot a anelai mesen Hakar pwe a kiina eu chontittu. Iwe, a feila ngeni, a al6l6ui

ewe rumen koluk o atinii néiin we. o o
20 Nge Kot a timwiinii ewe dt pwe a mamadritd. Iwe, a nonom lon faniiap6, nge a fokun

fotukus le likapich.
21Twe, lupwen a nonom lon ewe fantiapdn Paran, inan we a angei eman pwiiliian seni
ewe fanu Isip.

Apraham me Apimelek ra pwonfengen
21.22-34

221,0n ewe fansoun Apimelek me Fikol ewe meilapen néiin mwichen sounfiu ra feila
ren Apraham o Ureni, “Kot a etuk lon meinisin mine ka fori. *

23 Jei mine kopwe pwon fian akapel ngeniei ikenai me fdn mesen Kot, pwe kosap
angangingau ngenieiare ngeninei kewe are pwal ngeni mwirimwiri kewe. Usun ngang
ua kirikiroch ngonuk, iei usun en kopwe pwal kirikirdch ngeniei, pwal ngeni ewe fanu
ia ka wasola lon.”

24Nge Apraham a Uireni, “Ina, ipwe pwon fan akapel ngonuk.”

25 Iwe, lupwen Apraham a apwiingii Apimelek pokiten eu chontittu néiin kewe chon
angang ra angei fan pochokul,

26 Apimelek a tireni, “Usap silei i6 a fori ena sokun fofor. En kosap asile ngeniei, isamwo
rongorong usun tori ikenai.”

27 Mirin, Apraham a angei sip me kow o ngeni Apimelek. Iei usun ekewe ruoman
mwan ra pwonfengen.

28 Nge Apraham a aimwtela fliman apanen sip seni me lein néiin pwiin sip.

29 Twe, Apimelek a aisini Apraham, “Met wewen ekewe fiiman apanen sip en ka
aimwuela?”

30Twe, a pdlieni, “Ekewe fliman apanen sip kopwe angei seniei, pwe repwe eu pisekin
pwératd pwe ngang ua tuw ei chonuttu.”

31]ei mine ewe leni a iteni Peersepa ™, pun ikenan ir me ruoman ra pwon fin akapel.
32 Mirin ar pwonfengen lon Peersepa, Apimelek me Fikol ewe meilapen néiin

mwichen sounfiu ra Uté o liwiniti ewe fanu Filistia. _
33Iwe, Apraham a fotuki efoch ird itan tamarisk lon Peersepa. Ikenan a fel ngeni ewe

Samol mi Lapalap, ewe Kot mi nom tori feilfeilachk.
34Iwe, Apraham a wasola lon ewe fanii Filistia fansoun langatam.

22

Apraham a edni asor Isaak
22.1-19
1 Mirin ekoch fansoun Kot a sotuni Apraham o iireni, “Apraham.” Nge i a péliieni,
“Ngang iel.”
2Iwe, Kot a lireni, “Kopwe angei Isaak noum aleman, ka echeni, o feila won ewe fanii
Moria. Ikenan kopwe eani asoren kek ngeniei won eu chuk tipwe aiti ngonuk.”
3Iei mine Apraham a pwété lesosorusich, a dsdtta mwiich fan iten ewe asoren kek o
rietd won noun aas. A pwal angei Isaak noliin we me ruoman nolin kewe chon angang,
pwe repwe eti. Iwe, ra feila lon ewe leni Kot a aiti ngeni.
4Nge lon atillingatin rinin ar sai, Apraham a kiina ewe leni me toau.
5 Mirin, Apraham a tireni néiin kewe chon angang, “Oupwe nonom ikei me ewe aas.
Nge am me atei aipwe feila ikenan o fel ngeni Kot. Iwe, are aipwe wes, aipwe liwinto

remi.”
6 Miirin, Apraham a angei ewe mwtichiin asoren kek o isetd won afaren Isaak néiin we.

Nge ewe ekkei me ewe naif a pisin uwei. Iwe, lupwen ra mwinemwinela,

7Isaak a kapas ngeni Apraham, “Semei!” Nge i a aisini, “Met ka mochen, nei?” Iwe,
Isaak a péliieni, “Ua kiina pwe a wor rech ekkei me mwiich, nge ifa ewe sip sipwe eéni
asoren kek?”

8 Nge Apraham a péliieni, “Nei, Kot epwe plisin amoldtd eman sip fan iten ach asoren
kek.” Iwe, ra mwinemwinela ir me ruoman.

9 Iwe, lupwen ra tori ewe leni Kot a aiti ngeni, Apraham a senitd eu rongen asor o
isetd ewe mwiich won. Mirin a foti Isaak ndiin we o akona won mwtichiin ewe rongen

asor.
10 Miirin, Apraham a aitiela p6iin o angei ewe naif pwe epwe niela notin we.

11 Nge noiin ewe Samol mi Lapalap chon ldng a kori Apraham me lon lang, “Apraham!
Apraham!” Iwe, a palieni, “Ngang iei.”

12Nge ewe chon lidng a apasa, “Kosap afeiengaua ewe ét. Iei ia silei pwe ka niueiti Kot,
pun kosap achika noum aleman seni.”

13 Iwe, Apraham a nenela o kiina eman dtemwdnin sip a mwoch lein p6tdwol ren
machan. Iwe, Apraham a feila, a angei ewe dtemwdanin sip 0 edni asor won ewe rongen

asoren kek siwilin nétin we. . . ' L
14Teimine Apraham a aita ngeni ewe leni “Ewe Samol mi Lapalap epwe amolata.” Nge

toriikenai aramas ra apasa, “Won chukun ewe Samol mi Lapalap epwe molota.”
15Iwe, n6iin ewe Samol mi Lapalap chon lang a korisefédli Apraham me lon lang

16 o lireni, “Ewe Samol mi Lapalap a apasa: Ua akapeltiei. Pokiten ka fori ei pwe kosap
achika noum aleman,

17 ngang tupwe fokun afeidchuk, lipwe pwal achomongala mwirimwirum kana
pwe repwe usun chok chomongun ekewe fiin ldng, pwal usun pien aroset. Iwe,
mwirimwirum kana repwe nemeni faniien ekewe chon oputeer. =

18 Chon ekewe mwii won unusen faniifan repwe feidch me ren mwirimwirum kana,
pun en ka aleasochis ngeni ai kapas.” »

19 Twe, Apraham a liwiniti néiin kewe chon angang. Miirin, ra mwinemwinela
Peersepa. Iwe, Apraham a nonom ikenan.

Mwirimwirin Nahor
22.20-24

20 Miirin ekoch fansoun Apraham a rongorong pwe Milka a pwal n6lin6éi me won
Nahor pwin we.

21Twe, iten ewe mwaénichi Us, nge iten pwin kewe Pus, Kemuel semen Aram,

22 Keset, Haso, Piltas, Jitlaf me Petuel.

23 Twe, Petuel semen Repeka. Ikkei ir ekewe waliiman Milka a n6ilini me won Nahor
pwin Apraham we.

24 Nge willlipwllliien Nahor itan Rehuma a n6iini Tepa, Kaham, Tahas me Maaka.

23

Sara a mala. Apraham a moni eu lenien peias
23.1-20

1Twe, Uikiiklin ierin manauen Sara ipiikii riie me fisu.

2 Twe, Sara a mala lon Kiriat Arpa, a pwal iteni Hepron, lon ewe fanii Kanaan. Nge
Apraham a tolong ren pwe epwe Kkechtieiti Sara o ngiingtires won.

3 Miirin, Apraham a iitd seni ewe som4, a feila ren ekewe chon Hit o lireniir,

4“Ngang eman wasola mi siami remi. Ouse mochen oupwe amdmo ngeniei eu fani
pwe ailenien peias, pun tia mochen peiaseni ai ei somd.” *

5 Nge ekewe chon Hit ra tireni Apraham,

6 “Am samol, kopwe atiselingakem. En eman samol mi lap leim. Kopwe peiaseni om
we somad lon eu dm lenien peias mi mirina seni meinisin. Ese wor eman leim epwe
amwOchl senuk an lenien peias ika epetuk seni om kopwe peiaseni om we soma.”

7Miirin, Apraham a chapetiu mwen ekewe chon Hit

80 lireniir, “Are iei letipemi pwe lipwe peiaseni ai we somé, ouse mochen oupwe tiingor
ngeni Efron noiin Soar we féan itei,

9 pwe epwe amOmoO ngeniei an we pwangen achau lon Makpela, a nom lesopolan
tanipin we. Epwe amomo0 ngeniei ren unusen liwinin fdn mesemi pwe lipwe eéni lenien
peias.”

10 Nge Efron a piisin mot lein ekewe chon Hit lon ewe lenien mwicheich lon
asamalapen an telinimw. Iwe, a iireni Apraham me fan mesen ekewe chon Hit meinisin,

11“Apwi ai samol, kopwe aiiselingaei. Upwe fang ngonuk unusen ewe tanipi me ewe
pwangen achau mi nom lon. Upwe fang ngonuk ewe tanipi me fin mesen aramasei kei
pwe kopwe peiaseni om we soma lon.”

12 Miirin, Apraham a chapetiu mwen chon ewe fantii

13 0 kapas ngeni Efron me fin meser meinisin, “Kose mochen kopwe pwal atiselingaei.
Upwe monitiu liwinin ewe tanipi. Kose mochen kopwe angei liwinin pwe iipwe tongeni
peiaseni ai we somé ikenan.”

14Twe, Efron a lireni Apraham,

15 Aj samol, kopwe aiiselingaei. Mon ei fanii engol paun silifer * a chék méngin me rech.
Kopwe chok peiasenala om we soma.”

16 Twe, Apraham a tipeeu ngeni Efron. A kiloni ewe silifer Efron a fos usun me mwan
fan mesen ekewe chon Hit, pwe epwe ngeni uikiikiin engol paun silifer. Iwe, Apraham a
aea ewe kilo ekewe chon amomo lon ewe leni ra aea.

17Tei usun Apraham a edni ewe tanipin Efron lon Makpela a nonom 6tiuen Mamre,
ewe tanipi me ewe pwangen achau mi nom lon, pwal ekewe ird meinisin mi nom won

unusen ewe fani. ) . .
18 Twe, a antikiiniik me fin mesen ekewe chon Hit ra mwich lon asamalapen an we

telinimw, pwe Apraham a edni ewe tanipi.

19 Miirin, Apraham a peiaseni Sara pwiliian we lon ewe pwangen achau lon Makpela
Otiuen Mamre a pwal iteni Hepron, lon ewe fanii Kanaan.

20Tei usun ewe tanipi me ewe pwangen achau mi nom lon, &n ekewe chon Hit me lom,
Apraham a edni pwe an lenien peias.

24

Eman notin Apraham chon angang a Kiitta pwiiliien Isaak
24.1-67
1Iwe, Apraham a chinlapala, pun ierin a chomong. Nge ewe Samol mi Lapalap a

afeiochu Apraham lon meinisin mine a fori.

2 Iwe, Apraham a iireni ewe meilapen noiin kewe chon angang mi nemeni an kewe
pisek meinisin, “Kopwe sOkalong poum féan afoi,

3 pun kopwe pwon fian akapel ngeni ewe Samol mi Lapalap, ewe Koten ldng me
fantuifan, pwe kosap tiingor pwiillien nei we me lein ekewe fin Kanaan, ewe ia tia nonom

ie.
4Nge kopwe feila lon fantiiei ren aramasei kewe pwe kopwe kiitta eman pwiiliien Isaak

nei we.”
> [we, ewe chon angang a Ureni, “Eli ewe fopwiil esap mochen etieito ikei. Ifa usun,

Upwe uwala noum we ngeni ewe fanu ka feito seni?”

6 Nge Apraham a péliieni, “Kopwe aféli pwe kosap uwala nei we ikenan.

7Ewe Samol mi Lapalap, ewe Koten ldng mi emwenieiwu seni imwen semei pwal seni
poputan fantei, i a pwon ngeniei fan akapel pwe epwe ngeni mwirimwiri kana ei fant.
Kot epwe tinala n6iin chon lang, pwe epwe akom mwom pwe kopwe angei pwiliien nei

we seni ikenan. _ )
8 Nge are ewe fefin esap mochen etuk, en kopwe ngas seni om pwon fan akapel

ngeniei. Nge kosap fokun uwala nei we ikenan.”

9Iei mine ewe chon angang a s6kalong p6iin fan afén an samol Apraham o pwon fén
akapel ngeni pwe epwe fori usun mine a apasa.

10 Mtrin, ewe chon angang a angei seni an samol engol kamel pwal chomong sokun
lifang o feila lon ewe telinimwen Nahor mi nom efeng lon ewe fanii Mesopotamia.

11 Twe, lupwen ewe chon angang a tori ewe leni, a asosou ekewe kamel liikiin ewe
telinimw Uiniikiin eu chontttu. Ei otun a tori lekuniol, lupwen fefin ra feito pwe repwe

ufuf koluk. _ _ o
12 Twe, a iotek, “Ai Samol mi Lapalap, dn ai samol Apraham we Kot, kose mochen

kopwe atufichiei ikenai o edni kirikiroch ngeni ai we samol Apraham.

13 Ua titd ikei iiniikiin ei choniittu, ia ndiin chon ewe telinimw fépwiil repwe feito ie o

ufif koluk.
14Twe, amwo epwe iei usun: Are lipwe tlingor ngeni eman fopwiil, ‘Kose mochen apéaa

om na rume pwe Upwe Unumi ekis koluk seni,’ nge i epwe lira, ‘Kopwe Uin, nge tipwe pwal

alini noum kewe kamel,” neminewe epwe ina i ewe ka filatd pwe pwiliien noum we
chon angang Isaak. Ren ei ngang tipwe silei pwe ka edni kirikiroch ngeni ai we samol.”

15 Iwe, lupwen esamwo wes me iotek, Repeka a war o uwei eu an rumen koluk won
afaran. Iwe, Repeka notlin Petuel we fopwiil, nge Petuel n6liin Milka pwiiliien Nahor we,
nge Nahor pwin Apraham.

16 Twe, ewe fopwiil a fokun lidch, nge esamwo pwal pwipwiili. Iwe, a totiu lon ewe
chontttu o alolou an we rume. Iwe, lupwen a tota,

17 ewe chon angang a miimitito ren o ureni, “Kose mochen ngeniei ekkum tntimei

koluk seni om na rume.” L . .
18 Nge Repeka a péliieni, “Kopwe lin ai samol.” Iwe, a muttir uwétiu an we rume me

won afaran o alini ewe mwén ewe Kkoluk. ) 3 o
19 Iwe, lupwen Repeka a wes me atini, a pwal ireni, “Ngang Upwe pwal Ufi inlimen

noum kewe kamel tori ar repwe mot.”

20 Miirin, a miittir ninalong ewe koluk lon ewe lenien iin 0 miimtitsefélila ngeni ewe
chontuttu pwe epwe Ufi Uiniimen ekewe kamel koluk tori ra mot.

21Twe, ewe mwdn a chok fanafanala o newenewen ngeni, pun epwe pi ika ewe Samol
mi Lapalap a afeidchi an sai, ika esap afeiocht.

22Twe, lupwen ekewe kamel ra wes me iin, ewe mwén a angei efoch ring o ngeni ewe

fépwiil, nge choun ewe ring * ina epwe eu lelimu aunus. Iwe, a pwal ngeni ruu 1414 seni
kolt fan iten pdlin, nge choun eu 14ld ina epwe riant aunus.

23 Mirin a aisini, “Kose mochen lreniei ika en nolin i6? Ifa usun, epwe wor lenien dm
as0s0 lon imwen semom?”

24 Nge Repeka a pélteni, “Ngang noun Petuel, nge semei notin Milka pwiiliien Nahor
we.”
25Iwe, a pwal apasa, “Mi fokun wor lenien om asds6 rem, mi pwal wor fetilipwas me
enen noum kewe man.”

26 Miirin, ewe mwaén a chapetiu lepwiil o fel ngeni ewe Samol mi Lapalap.

27Twe, a apasa, “Upwe mwareiti ewe Samol mi Lapalap &n ai samol Apraham we Kot,
pwe esap amwOchu seni ai samol an tong me an allikuluk. Pun ewe Samol mi Lapalap

a wenewenen emweniei tori imwen aramasen semen ai we samol.”
28 Twe, ewe fopwiil a miimitiila lon imwen inan we o apworausa ekewe mettoch
meiniSin. . .. .. .o .o .
29Nge awor eman mongeen Repeka itan Lapan. Iwe, dtewe a miimiitiilaren ewe mwén

minom Unikin ewe chontttu. ) L .
30 Pun lupwen Lapan a kiina ewe ring me ekewe 1414 won pdiin fefinan we, a pwal

rong mine Repeka a apworausa usun alon ewe mwan ngeni, a feila ren néiin Apraham
we chon angang mi it ren nolin kewe kamel tiniikiin ewe chontttu.

31Twe, Lapan a Ureni, “Kopwe etiei, chon feioch me ren ewe Samol mi Lapalap. Pwota
ka chok tikii ikei? Ua fen amolétd leniom lon imwei, pwal lenien ekewe kamel.”

32]Jeimine ewe mwén a tolong leimw. Nge Lapan a apichala ririn ekewe kamel, a pwal
ngeniir fetilipwas me mongo. Iwe, a uwato koluk ren ewe mwéan me chienan kewe pwe
repwe talu pecher.

33 Nge lupwen a uwato mongo ren ewe mwién, dtewe a Ureni, “Usap fokun mongo tori
Upwe wes me apworausa pworausel.” Murin, Lapan a pélieni, “Kopwe pworaus.”

34Iwe, a apasa, “Ngang noiin Apraham we chon angang.

35Ewe Samol mi Lapalap a fokun afeitchii ai samol pwe a wéilimong. A ngeni chomong
pwiin sip me kow, silifer me kolt, chon angang mwén me chon angang fefin, pwal kamel

me aas kana. .o .. . . e e .
36 Nge lupwen Sara pwiillien ai we samol a chinlap, a néilini eman at me won. Iwe,
Apraham a ngeni nolin we w0lin meinisin.

37 Ai samol a Ureniei pwe lipwe pwon fian akapel ngeni. Iwe, a apasa, ‘Kosap tiingor
pwiliien nei we me lein ekewe fin Kanaan, ewe ia tia nonom ie.

38 Nge kopwe feila ren aramasen semei o kiitta eman pwiiliien nei we aliial’

39 Nge ngang Ua Ureni ai samol, ‘Eli ewe fopwiil esap mochen etieito.’

40 Twe, a Uireniei, ‘Ewe Samol mi Lapalap tia aleasochis ngeni epwe tinato néiin chon
lang pwe epwe etuk o afeidchii om sai. Kopwe angei eman pwiillien nei we aluial seni

aramasen semei. _ ‘ . )
41 Twe, lupwen kopwe tori aramasei kewe, kopwe ngas seni om we pwon fan akapel

ngeniei. Nge are resap mochen mwit ngonuk ewe fopwiil, kopwe chok ngas seni om we
pwon fan akapel ngeniei.’

42Twe, lupwen Ua tori linlikiin ewe chontittu ikenai, tia iotek, ‘Ai Samol mi Lapalap, dn
ai samol Apraham we Kot, kose mochen afeidochi ai ei sai.

43 Ua 1it4 ikei tiniikiin ei chéniittu. Amwo epwe iei usun: Are eman fopwiil a feito pwe
epwe ufif koluk, nge tipwe tlingor ngeni, “Kose mochen ngeniei ekkum tintimei koluk seni
om narume,”

44 nge i epwe Ura, “Kopwe Un, nge Upwe pwal aiini noum kewe kamel,” neminewe
epwe ina i ewe ka filatd pwe pwiiliien ndln ai we samol.’

45Twe, mwen Usamwo wes le iotek lon lelukei, Repeka a feito o uwei an we rumen koluk
won afaran. A totiu lon ewe chontttu pwe epwe ufuf koluk. Iwe, ngang uia tiingor ngeni,
‘Kose mochen kopwe atintiei.

46 ITwe, a miittir isetiu an we rume seni won afaran o apasa, ‘Kopwe iin, nge tipwe pwal
alini noum kewe kamel.’ Iwe, ia in, nge a pwal atini ekewe kamel.

47 Mlrin Ua aisini, ‘En nouin i6?” Iwe, a palieni, ‘Ngang noin Petuel, nge semei ndiin
Milka pwiliien Nahor we.” Mirin Uia apachétd ewe ring won pwotiin 0 anomu ekewe
141& won poun.

48 Iwe, ila chapetiu lepwiil o fel ngeni ewe Samol mi Lapalap. Ua mwareiti ewe Samol
mi Lapalap dn ai samol Apraham we Kot, pun a emwenieito won efoch al mi wenechar,
pwe Upwe tiingor eman fopwil seni aramasen ai samol pwe pwiiliien nfiin we alial.

49Tei kopwe pwari ngeniei are kopwe edni kirikiroch me alltikiiliik ngeni ai we samol.
Nge ika kosap, kopwe pwal pwéri ngeniei pwe tipwe silei mine tipwe fori.”

50 Miirin, Lapan me Petuel ra péliieni, “Ei mettoch a pop seni ewe Samol mi Lapalap.
Am aisap tongeni filétd och me liikiin ei.

>1TeiiRepeka. Kopwe angei o uwala pwe epwe pwiiliien néiin om we samol usun ewe
Samol mi Lapalap a puisin apasa.”

52 Iwe, lupwen notin Apraham we chon angang a rong ar kewe kapas, a chapetiu
lepwiil o fel ngeni ewe Samol mi Lapalap.

53 Mirin, ewe chon angang a uwawu fout seni silifer me kolt pwal mangaku o ngeni
Repeka. Iwe, a pwal kisen ngeni mongeen Repeka we me inan pisek mi atichea.

54 Mirin, ewe chon angang me chienan kewe ra mongo o Un, ra pwal mour ikenan.
Nge lupwen ra pwata lesosor, ewe chon angang a apasa, “Ouse mochen oupwe mwiit
ngeniei pwe Upwe liwinla ren ai samol.”

55 Nge mongeen Repeka me inan we ra treni, “Kose mochen mwiit ngenikem ewe
fopwiil epwe mwo ekis nonom rem, eli lon tikiiklin engol rdn. Mirin epwap feila.”

56 Nge ewe chon angang a paliieni, “Ouse mochen ousap amwdchiei, pun ewe Samol
mi Lapalap a afeiochi ai sai. Ouse mochen oupwe mwit ngeniei pwe tipwe liwinla ren

ai Sam01.,, .o . . . . . .
571we, ra ureni, “Aipwe kori Repeka o aisini met letipan.”

58 Mirin ra korato o aisini, “Ifa usun, ka mochen eti ei mwén?” Nge Repeka a pdliieni,
“Ewer, Upwe eti.”

59 Iwe, ra tinala Repeka fefiner we me néiin chon angang fefin, pwal n6lin Apraham
chon angang me chienan kewe.

60 Ra afeiochii Repeka o lireni,
“En fefinem kopwe inelapen aramas mi chomong usun pien aroset.
Mwirimwirum kana repwe nemeni ekewe telinimwen chon oputeer.”

61 Miirin Repeka me ndiin kewe chon angang fefin ra amoldtd ar sai, ra totd won ekewe
kamel pwe repwe eti noiin Apraham we chon angang. Iei usun ir meinisin ra feila.

62 Twe, Isaak a liwinto seni ewe chonlittu Peer Lahairoi, pun a nonom lon ewe fanii
Nekep.

63 Iwe, Isaak a feila lemaél lekuniol pwe epwe iotek. Nge lupwen a chimwet4, a kiina
pwe eu mwichen kamel a feito.

64Twe, pwal Repeka a chimweté. Nge lupwen a kiina Isaak, a t6tiu seni wan we kamel

650 aisini ewe chon angang, “I6 ewe mwén pekila a fetal lemdl pwe epwe sounikich?”
Ewe chon angang a péalieni, “Iei 1 ai we samol.” Iwe, Repeka a angei och mangaku o
pwoluodla won mesan.

66 Nge ewe chon angang a apworausa ngeni Isaak usun meinisin mine a fori.

67 Miirin, Isaak a emwenalong Repeka lon imwen Sara inan we. Iwe, a pwiiliieni 0
echeni. Iei usun Isaak a chipila mirin &n inan we mala.

25

Mwirimwirin Apraham me won Katura

(1.Kron 1.32-33)

25.1-6
1Twe, Apraham a pwiipwiiliisefdl ngeni eman fefin itan Katura.
2Neminewe a ndilini me won Apraham Simran, Joksan, Metan, Mitian, Ispak me Sua.
3Joksan semen Sepa me Tetan, nge ekewe mwirimwirin Tetan ekewe chon Asur, chon

Letus me chon Leum. . _ o
4Iwe, awor limman notin Mitian mwén: Efah, Efer, Hanok, Apita me Eltaa. Ir meinisin

mwirimwirin Katura. - o
5Iwe, Apraham a ngeni Isaak wdiin meinisin.

6 Nge lupwen a chiien manau, a ngeni néiin kewe mwéan me won Hakar me Katura
lifanger. Mirin a tinirela ngeni ewe fantiien 6tiu pwe repwe toauela seni Isaak ndiin we.

Apraham a mdla o peias

25.7-11 ) .
7Iwe, ierin manauen Apraham ipiiki fik me limu.

8 Mtrin, Apraham a méla lupwen a wesewesen chinlap. Iwe, a chufengen me an kewe

lewo.
9 Nge noiin kewe Isaak me Ismael ra peiaseni lon ewe pwangen achau lon Makpela

Otiuen Mamre, a nom lon ewe tanipin Efron n6tin Sohar we, ewe re Hit.
10Tei ewe tanipi Apraham a moni seni ekewe chon Hit. Ikenan ra peiaseni Apraham
Unuiklin Sara pwilian we.
11Twe, mirin &n Apraham maéla Kot a afeidchii Isaak notin we. Nge Isaak a nonom arun
ewe choniittu Peer Lahairoi.
Mwirimwirin Ismael
25.12-18
(1.Kron 1.28-31)
12Tei uruwon mwirimwirin Ismael n6lin Apraham we, Hakar ewe fin Isip a niini me
won, lupwen Sara a nouini chon angang.
13 Tkkei iten noiin Ismael kewe mwén lon tettelin ar uputiu: Nepaiot ewe mwdénichi,
Ketar, Atpeel, Mipsam,

% 25:10: Ken 23.3-16

14 Misma, Tuma, Massa,

15 Hatat, Tema, Jetur, Hafis me Ketema.

16 NOiin Ismael kei, ir ekewe engol me ruoman samolun ar kewe ainang lon tettelin
sopur me lenier kewe.

17Twe, ierin manauen Ismael ipiikii ilik me fisu. Miirin a méla o chufengen me an kewe
lewo.

18 Twe, ekewe mwirimwirin Ismael ra nonom lon ewe fanii seni Hawila tori Shur
Otiuen Isip awenewenen Asiria. Nge ra nonom lon fantier o tipepdchokil ngeni pwir
kewe ekewe mwirimwirin Apraham.

Esau me Jakop ra uputiu
25.19-26
191ei pworausen Isaak néiin Apraham we.

20Twe, Isaak a ierini faik, lupwen a pwiillieni Repeka no6tin Petuel we ewe re Siria seni
Mesopotamia. Nge Repeka fefinen Lapan we.

21Twe, Isaak a ikiotek fan dsengesin pwiiliilan we, pun a rit. Nge ewe Samol mi Lapalap
a auselinga an iotek, iei mine Repeka a pwopwo.

22 Nge a wor notin lippwe, ra fiufengen lon lukan. Iwe, Repeka a apasa, “Met popun a
fis ngeniei ei sokun lapalap?” Iwe, a feila pwe epwe aisini ewe Samol mi Lapalap usun.

23Nge ewe Samol mi Lapalap a tireni,
“Ruu ainang ra nonom lon lukom,
nge ruu mwichen aramas repwe uputiu senuk.
Iwe, ekewe ruu mwich repwe aimwilfesen,
nge eu leir epwe pochokil mwen eu.
Iwe, ewe mi lap epwe angang ngeni ewe mi kis.” #

24Twe, lupwen a tori fansoun an n6iindi, a wor ndiin lippwe.

25 Iwe, ewe aeumaniin mi uputiu akom a parapar linlichan, nge unusen inisin a 61l
usun iilen man. Iei mine ra aita ngeni Esau *.

26 Mirin pwin we a uputiu, nge polin a amwochi apilipilin pechen Esau. Iei mine ra
aita ngeni Jakop 7. Iwe, Isaak a ierini wone, lupwen Repeka a notinou.

Esau a amémola wisan
25.27-34
27Twe, lupwen ekewe dt ra mdmadritd, Esau a fokun foukus le likapich manmwacho,
eman misanile nomlemal. Nge Jakop eman mwén mi mosonoson, a choknonom leimw.
28 Twe, Isaak a echeni Esau, pun a sani le ochoch liapan man. Nge Repeka a echeni
Jakop.
29 Iwe, lon eu ran, lupwen Jakop a amoota och mongo, Esau a liwinto seni lemél, nge

a fokun echik. _ o _ o )
30Iwe, Esau a Ureni Jakop, “Kose mochen ngeniei och seni ewe mongd mi par pwe tipwe

mongo, pun ua fokun echik.” Iei popun ra aita ngeni Etom .

31 Nge Jakop a pélteni, “Upwe ngonuk ei mongo, are kopwe amOmo ngeniei wisom
wisen mwanichi.”

32 Miirin, Esau a Ureni, “Nengeni, tipwe le médla. Met ech6k lomoten ai wiseni ewe wisen
mwanichi.”

33 Nge Jakop a péliieni, “Kopwe akomwen akapel ngeniei pwe kopwe ngeniei wisom
we.” Iei mine Esau a akapel ngeni o am0mo0 ngeni wisan we wisen mwaénichi. *

34 Miirin, Jakop a ngeni Esau pilawa me ewe mong0 mi par. Iwe, Esau a mongo6 o lin, a
pwal titd o feila. Iei usun Esau a atlicheangaua wisan we wisen mwanichi.

% 25:23: Rom 9.12 * 25:25: wewen Esau iiloiil T 25:26: wewen Jakop amwdchii epilipilin peche  # 25:30:
wewen Etom parapar ¥ 25:33: Ipr 12.16

26

Isaak a nonom Kerar me Peersepa
26.1-25 _ ) )
1Twe, a fislengita lon ewe fanii usun chok ewe a fis me lom lupwen fansoun Apraham.

Nge Isaak a saila Kerar ren Apimelek ewe kingen Filistia.

2Iwe, ewe Samol mi Lapalap a pwé ngeni o apasa, “Kosap feila Isip, nge kopwe chék
nomotiu lon ewe fant ia ngang tipwe aiti ngonuk pwe kopwe nom ie.

3Kopwe wasolalon ei fant, nge ngang tipwe etuk o afeidochuk. Iwe, tipwe ngenikemi me
mwirimwirum kana ei fanii meinisin, iipwe pwal apwontietd mine tia pwon fin akapel
ngeni Apraham semom we.

4 Ngang Upwe achomongala mwirimwirum kana pwe repwe usun chék chomongun
fiinlang, ipwe pwal ngeniir unusen eifant. Iwe, chon ekewe mwii meinisin won fantfan
repwe kiina feidch redm,

5pun Apraham a aleasochisi aloi o timwiiniiochli meinisin mine tia alliik ngeni.”

6Twe, Isaak a chok nonom Kerar.

7Nge lupwen ekewe re Kerar ra kapas ngeni usun pwtllian we, a Ureniir, “Neminei
fefinei,” pun a niuokusle apasa pwe i pwiiliian. A chok ekieki pwe ekewe re Kerar repwe
niela pokiten Repeka, pun a fokun lidch.

8 Nge lupwen a nonom ikenan fansoun langatam, Apimelek ewe kingen Filistia a
nenewu senilon asammwachon imwan o kiina Isaak pwe a romi Repeka pwiiliian we.

9 Iwe, Apimelek a korato Isaak o lireni, “Neminan wesewesen pwiiliiom. Pwota ka

apasa pwe i fefinom?” Nge Isaak a péliieni, “Ua ch6k ekieki pwe iipwe ninniila pokitan.”

10 Miirin, Apimelek a iira, “Pwota ka fori ngenikem ei sokun? A fokun tongeni fis pwe
eman lein ekewe aramas epwe kon ren pwiliiom we. Nge en kopwe awarato tipis wom.”

11Tei mine Apimelek a fon6ii n6lin aramas meinisin, “Are eman epwe atapa ei mwén
ika pwilian, epwe méla”

12Twe, Isaak a tanipi lon ewe fani, nge lon ena ier a kinikin fén ipiikii lap seni mine a
fotuki, pun ewe Samol mi Lapalap a afeiochii Isaak.

13Twe, a pisekisekila, a pwal fefeita tori a fokun woilimong.

14 A wor chomong ndiin pwiin sip me kow, pwal chomong n6iin chon angang, iei mine
ekewe chon Filistia ra lolowo ngeni.

15Twe, ekewe chon Filistia ra ireela ekewe choniittu meinisin néiin saman kewe chon
angang ra tuw lupwen fansoun Apraham saman we.

16 Miirin, Apimelek a uireni Isaak, “Kopwe st senikem, pun ka pdchokil o woiimong

senikem.”
171ei mine Isaak a feila seni ikenan, a sila lemolun Kerar o nom ikenan.

18Twe, Isaak a tuseféli ekewe choniittu ra fen tu lupwen fansoun Apraham saman we,
pun ekewe chon Filistia ra ireerela murin &n Apraham maéla. Iwe, a aita ngeniir ekewe
it saman we a fen aita ngeniir.

19Nge lupwen noiin Isaak kewe chon angang ra tuw eu chontittu lon ewe lemol o kiina
eu koluk mi puécheta,

20 ekewe chon fofol man seni Kerar ra anini ngeni ndiin Isaak kewe chon fofol man o

apasa, “Eikoluk &m.” Iei mine Isaak a aita ngeni ewe choniittu Esek *, pun ra anini ngeni.
21 Mirin, nolin Isaak kewe chon angang ra pwal tuw eu choniittu, nge ra pwal fitikoko
ngeni won. Iei mine Isaak a aita ngeni ewe chontittu Sitna *.
22Twe, seni ikenan a feila ekis o tuw pwal eu choniittu. Miirin resap chiien anini won.
Iei mine a aita ngeni Rehopot #, pun a apasa, “Iei ewe Samol mi Lapalap a wasi leniach
pwe sipwe chomongola won ei fani.”

% 26:4: Ken 22.16-18 ¥ 26:7: Ken 12.13; 20.2 * 26:20: wewen Esek anini T 26:21: wewen Sitna fitikoko
¥ 26:22: wewen Rehopot wiisi leni

23 Nge seni ikenan Isaak a feila Peersepa.

24 Twe, ewe Samol mi Lapalap a pwa ngeni lon ewe chok pwin o apasa, “Ngang én
semom Apraham we Kot. Kosap niuokus, pun ngang ua etuk, tipwe pwal afeidchuk
0 achomongala mwirimwirum kana pokiten ai pwon ngeni nei we chon angang
Apraham.”

25]ei mine Isaak a sendtd eu rongen asor ikenan o fel ngeni ewe Samol mi Lapalap. A
pwal atietd imwan imw mangaku, nge ndiin kewe chon angang ra pwal tuw eu chontttu.

Isaak me Apimelek ra pwonfengen
26.26:35 : . . .
26 Mtrin, Apimelek a feila seni Kerar pwe epwe churi Isaak, nge Ahussat néiin chon

ourour me Fikol ewe meilapen néiin mwichen sounfiu ra eti. #
27Twe, Isaak a aisiniir, “Pwota oua feito rei, nge oua fen oputaei o astieila senikemi?”
28 Nge ir ra palleni, “Am aia kiina pwe ewe Samol mi Lapalap a wesewesen etuk. Iei
mine aia mochen pwe sipwe pwonfengen fan akapel o fori eu pwonen atipeeufengen

lefilach.
29 Twe, kosap afeiengauakem usun chok dm aisap pwal afeiengauok. Aia chok

kirikiroch ngonuk o tinukela fan kinamwe. Iei en ka feidch me ren ewe Samol mi
Lapalap.”

30Iwe, Isaak a fori eu kametip mi watte, nge ra mongofengen o linfengen.

31 Nge lesosorusich ra pwétd o pwonfengen fan akapel. Miirin, Isaak a tinirela, nge ra
imwilfesen fan kinamwe.

32 Twe, lon ewe chok ranin, ndln Isaak kewe chon angang ra feito ren, ra apworausa
ngeni usun ewe chéniittu ra tuw o apasa, “Am aia kiina koluk.”

33Iwe, Isaak a aita ngeni ewe choniittu Sepa S. Iei mine ewe telinimw a iteni Peersepa
** tori ikenai.

34Iwe, lupwen Esau a ierini faik, a pwiiliieni ruoman fin Hit: Jutit néiin Peeri we, me

Pasemat noun Elon we.
35Nge ra fokun ariafoiit Isaak me Repeka.

27

Jakop a Kiitta feidchiin me ren Isaak
27.1-40 _ ) o
1Twe, lupwen Isaak a chinlap, mesan ra toputop pwe esap chiien tongeni kiina. Iwe, a

kori Esau noiin we mwaénichi o apasa, “Nei!l” Nge Esau a palieni, “Ngang iei.”
2Iwe, Isaak a iireni, “Ka kiina pwe lia chinlap, nge Uisap silei inet tipwe maéla.
3 Tei kopwe angei om kewe pisekin likapich o feila lemal pwe kopwe liapeni eman

uchéi manmwacho. T o )
4Twe, kopwe fori och mongd mi and usun ai mwon o uwato rei pwe tipwe mongo. Pun

ua mochen afeiochuk mwen ai tipwe maéla.”

5Nge Repeka a rongorong mine Isaak a edni kapas ngeni Esau néiin we. Iwe, lupwen
Esau a feila lemal pwe epwe liapeni eman manmwacho,

6 Repeka a tireni Jakop néiin we, “Ua rong pwe semom a kapas ngeni pwiiim Esau,

7 ‘Kopwe uwato eman manmwacho rei o fori och mongé mi ané féan itei pwe tipwe
mongo. Pun tia mochen afeidchuk me fan mesen ewe Samol mi Lapalap mwen ai tipwe

mala’
8]ei mine nei, kopwe aleasochisi mine tipwe lirenuk.

9 Kopwe feila 0 uwato ruoman apanen kuuch mi atimanau pwe tipwe fori och mongo

mi ano fan iten semom we usun an mwon. ) )
10 Miirin kopwe uwala ren semom pwe epwe mongo o afeiochuk mwen an epwe méla.”

% 26:26: Ken 21.22 S 26:33: wewen Sepa pwon fian akapel ** 26:33: wewen Peersepa chontittun pwon fan

11Nge Jakop a Uireni Repeka inan we, “Ka silei pwe Esau pwii we eman mwan mi fokun
uloul, nge ngang usap fokun aloul.

12 Fli semei epwe atapaei, nge epwe mefi pwe Ua atupu. Iwe, epwe anilimamauaei, nge
esap afeidchuei.”

13Nge inan we a iireni, “Nei, ewe aniimamau epwe nonom woi. Kopwe chok aleasochisi
aloi, kopwe feila o uwato rei ekewe kuuch.”

14 Tei mine Jakop a feila o uweereto ren inan we. Nge neminewe a fori eu mongo mi

ano usun Isaak a mwon. _ ) _ o '
15 Miirin, Repeka a angei tifen Esau mi fokun 6ch ra nom lon imwan o atiféiifa ngeni

Jakop.
16 Nge silin ekewe kuuch a tiikiimi ngeni p6iin me tian pwe epwe l6il ren.
17Miirin, Repeka a ngeni Jakop ewe mong6 mi and me ewe pilawa a amoléata.

18 Twe, Jakop a tolong lon dseengen saman we o Ura, “Semei!” Nge Isaak a péliieni,
“Ngang iei, nei, nge en i0, Esau ika Jakop?”

19 Twe, Jakop a tireni saman we, “Ngang Esau noum we mwénichi. Ua fori mine
ka akiinol ngeniei. Kose mochen kopwe pwatd o ochoch liapei ei man pwe kopwe
afeiochtiei”

20 Nge Isaak a aisini nolun we, “Nei, ifa usun, met popun ka miittir le liap?” Nge a
palieni, “Pun ewe Samol mi Lapalap om we Kot a aliapaei.”

21 Miirin, Isaak a lireni Jakop, “Nei, kopwe kineto rei pwe lipwe atapok o silei, are en ka
wesewesen nei we Esau are eman.”

22 Tei mine Jakop a kan ngeni saman, nge dtewe a atapa o apasa, “Ngingimw a usun
chok ngingin Jakop, nge poum ra usun chok potn Esau.”

23Twe, Isaak esap silleni Jakop, pun péiin ra iil6iil usun pdéiin pwin Esau. Nge lupwen
an epwe le afeioch,

24 3 aisinisefdli, “Ifa usun, en wesewesen nei Esau?” Iwe, Jakop a paltieni, “Ewer!”

25 Miirin, Isaak a tireni, “Kopwe uwato rei mine ka liapeni pwe iipwe ochoch o
afeiochuk.” Iwe, Jakop a uwato ren, nge Isaak a mongo. A pwal uwato tiniiman wain,
nge a Un.

26 Mtirin, Isaak a Ureni Jakop, “Nei, kopwe kineto o mitiriei.”

27Twe, lupwen Jakop a kineto o mitiri, saman we Isaak a tini pwoon iifan, a afeiéchii o
apasa, “Pwoon nei a usun chok pwoon eu maldmal ewe Samol mi Lapalap a afeidchti.

28Twe, Kot epwe fang ngonuk amurenipwin seni lang me pwiilii6chiin fanii pwe anom
me Unlimom repwe somwola.

29 Chon ekewe mwii repwe angang ngonuk, nge chomong mwichen aramas repwe
chapetiu me mwom. Kopwe samolun pwilim kana, nge ngiin inom repwe chapetiu me
mwom. Epwe anlimamau i6 epwe anlimamauok, nge epwe feioch i0 epwe afeidchuk.” =

30Twe, wesin dn Isaak afeiochii Jakop, nge lupwen Jakop ekdrdn towu seni saman, Esau
pwin we a war seni an likapich man.

31 Twe, Esau a pwal fori och mong6 mi an6 o uwato ren saman. A lireni saman we,
“Kose mochen kopwe pwata o ochoch liapei ei man pwe kopwe afeidchtiiei.”

32Nge Isaak a aisini, “En i6?” Nge Esau a pdliieni, “Ngang Esau noum mwanichi.”

33Iwe, Isaak a fokun chechech o apasa, “I6 chok ewe chon likapich man a uwatoliapan
rei? Ua mongd meinisin mwen kosamwo feito, iia pwal afeiochii. Ewer, epwe fokun

feioch.”
34 Iwe, lupwen Esau a rong mine saman we a lreni, a fokun kechii lon an letipeta o

tlingor ngeni saman, “Kose mochen kopwe pwal afeidchiiei.”
35Nge Isaak a pdliieni, “Pwilim we a feito fan tipachemsold o angeala feiochum we.”

% 27:29: Ken 12.3; Ipr11.20

36 we, Esau a apasa, “A let pwe itan Jakop. Pun iei aruuen an atupuei. Iwe, a angeala
wisei we wisen mwaénichi, nge iei a angeala feidchi we.” Miirin a aisini saman we, “Ifa
usun, esap wor pwal eu feioch ka iseis fan itei?”

37Nge Isaak a palieni Esau, “Nengeni, Uia seikatd Jakop pwe epwe om samol, nge pwin
kana meinisin repwe angang ngeni. Iwe, anan me tiiniiman repwe somwola. Met chok
upwe pwal fori ngonuk, nei?”

38 Iwe, Esau a tlingormau ngeni saman we, “Ifa usun, a chok wor eu om feidch, semei?
Kose mochen kopwe pwal afeidchiiei.” Nge Esau a leidmong le kechii. =

39 Mirin, Isaak saman we a paliieni,

“Kopwe imweimw toau seni pwiiliiochiin fant,
pwal seni amurenipwinin ldng.

40 Kopwe manau ren noum ketilas,

nge kopwe angang ngeni pwiim.

Iwe, lupwen om kopwe pochokiilela,

epwap fis pwe kopwe towu seni fan
nemeneman.”

Isaak a tinala Jakop Haran
27.41-28.5

41Twe, Esau a koum ngeni Jakop pokiten ewe feidch saman we a afeidchii ngeni. Iwe,
Esau a apasa ngeni pusin 1, “Rénin Kechtieiti semei, lupwen epwe méla, a arapoto. Miirin
Upwap niela Jakop.”

42Nge eman a asile ngeni Repeka alon Esau. Iei mine a kori Jakop o tireni, “Esau pwilim
we a achipa lelukan ren an ekiekin niikala.

43Tei mine, nei, kopwe aleasochisi mine tipwe tirenuk. Kopwe titd o stikailaren mongeei
we Lapan lon Haran.

44 Twe, kopwe nonom ren ekoch fansoun tori epwe Kkisikisila dn pwiiim we koum
ngonuk.

45 Twe, lupwen epwe wes an song ngonuk, epwe pwal manliikala mine ka fori ngeni,
ngang uUpwap titila redm pwe kopwe liwinto seni ikenan. Pwota &mi me ruoman oupwe
ma senieilon eu chok ran?”

46 Mtrin, Repeka a tireni Isaak, “Ngang tisap chiien mochen manau pokiten pwiiliien
Esau kewe fin Hit. Are Jakop epwe pwal pwiliieni eman lein ekei fin Hit, epwe fen 6ch
ai upwe méla”

28

1 Miirin, Isaak a kori Jakop, a afeidchi o fondi, “Kosap fokun pwiipwiilii ngeni eman

fin Kanaan. . _ . _ .
2Nge kopwe feila Mesopotamia lon imwen Petuel semen inom we. Iwe, kopwe tiingor

seni ikenan eman fopwil nolin Lapan mongeen inom we pwe kopwe pwilieni.

3 Amwo ewe Kot mi Unusen Manaman epwe afeidchuk, epwe pwal aupwuk o
achomongokola pwe kopwe wiliti eu mwichen aramas mi chomong.

4 Amwo epwe afeiéchuk me mwirimwirum kana usun an afeiochii Apraham, pwe
kopwe faniieni ewe fanii ka wasola lon, ewe fani Kot a fen ngeni Apraham!” =

5Jeiusun Isaak a kapas ngeni Jakop o tinala Mesopotamia ren Lapan notin Petuel ewe
re Siria. Nge Lapan mongeen Repeka inen Jakop me Esau.

Esau a pwal angei eman pwiiltian
28.6-9

6Twe, Esau a silei pwe Isaak a afeiochii Jakop o tinala Mesopotamia, pwe epwe tiingor
eman pwillan seni ikenan. A pwal rong pwe Isaak a fonou Jakop lupwen an afeiocht,
pwe esap fokun pwipwili ngeni eman fin Kanaan.

7Iwe, a pwal kiina pwe Jakop a aleasochis ngeni saman me inan o feila Mesopotamia.

8Iwe, lupwen Esau a mefi pwe Isaak saman we a oput ekewe fin Kanaan,

9 a feila ren Ismael n6lin Apraham we o angei eman nétlin fopwiil itan Mahalat pwe
pwiliian likiin pwiiliian kewe. Iwe, Mahalat fefinen Nepajot.

Jakop a tan me lon Petel
28.10-22 . .
10Twe, Jakop a feila seni Peersepa pwe epwe feila Haran.

11Nge lupwen akkar a tup, a tori euleni o pwini epwin ikenan. Iwe, Jakop a angei efou
fau me lon ewe leni pwe epwe illeni, a kon o mour.

12Twe, a tan pwe efoch latta a ititd seni won faniifan, nge lesopun a tori lang. Iwe, ndtlin
Kot kewe chon lang ra toté o totiu won.

13 Nge ewe Samol mi Lapalap a i asen ewe latta o apasa, “Ngang ewe Samol mi
Lapalap dn semom Apraham me Isaak we Kot. Ewe fani ka kon won tipwe ngonuk me

mwirimwirum kana. 3 ) )
14 Twe, mwirimwirum repwe chomong usun chék pwilmoromoren fani. Oupwe

chonifetalei ewe fani tori lotou me 0Otiu, pwal tori efeng me 0r. Iwe, chon ekewe mwu
meinisin won fantifan repwe feioch me redm me mwirimwirum kana. #

15Ngang Upwe etuk o tiimwiinuk ekis meinisin ia kopwe feila ie, tipwe pwal aliwiniiketo
won ei fani, pun ngang usap likituk tori ipwe apwOnletd meinisin mine tia pwon
ngonuk.”

16 Twe, lupwen Jakop a nela seni an mdiir, a apasa, “Ellet, ewe Samol mi Lapalap a
nonom lon ei leni, nge ngang uisap silei.”

17 Nge Jakop a niuokus o apasa, “A men eniuokus ei leni! Achiol fokun ikei imwen
Kot me asamen ldng.”

18 Twe, Jakop a pwatéa lesosorusich, a angei ewe fau a tlleni lon ewe pwin, a atietd o
ninatd 10 won pwe efol fotin achem.

19Twe, a aita ngeni ewe leni Petel *. Nge iten ewe telinimw me lom Lus.

20 Miirin, Jakop a pwon ngeni ewe Samol mi Lapalap, “Are kopwe etiei o timwlintei
won alen ai sai, are kopwe pwal ngeniei enei me ufei

21 pwe Upwe liwiniti imwen semei fan kinamwe, iwe, en kopwe ai Kot.

22Twe, ewe fau Uia atietd pwe efoli foiin achem epwe wiliti eu imwenfelin Kot, nge seni
mettoch meinisin mine kopwe ngeniei iipwe ngonuk eu leengolun.

29

Jakop a angang ngeni Lapan ftin iten Rahel me Lea
29.1-30
1Twe, Jakop a sopwela an sai tori ewe faniien chon 6tiu.

2Nge lupwen a nenefetal, a kiina eu chontittu lon ewe maldamal. Iwe, Gllipwi pwiin sip
ra kon Uiniikiin, pun iei ewe koluk chon ewe fantii ra aiinii notiir kewe man seni. Iwe, ewe
choOntttu a pinepin ngeni efot fau mi fokun f6timong.

3 Iwe, lupwen ekewe pwiin man meinisin ra chufengen arun, ekewe chon mas ra
akulu ewe fau seni leawen ewe chontittu o alinii ekewe sip. Mirin ra pineeseféliela ewe
chontittu ngeni ewe fau.

4Twe, Jakop a lreni ekewe chon mas, “Pwii kana, ia oua feito me ie?” Nge ra paliieni,
“Am aia feito seni Haran.”

5 Miirin, Jakop a aisiniir, “Ifa usun, oua silei Lapan noiin Nahor we?” Nge ra péaltieni,
“Ewer, aia silei.”

6 Iwe, Jakop a pwal aisiniir, “Ifa usun, a pochokiil?” Nge ra Ureni, “Ewer, a pochokdl.
Nengeni, iei i Rahel noliin we fopwiil a feito me noun sip kana.”

7 Nge Jakop a tureniir, “A chtien leoloas, nge esamwo tori fansoun pwe ekewe man
repwe mwuchifengen. Oupwe atinii ekewe sip o emwenirela pwe repwe mongo.”

8 Nge ra pélileni, “Am aisap tongeni fori ei are ekewe pwiin man resamwo chufengen
meinisin. Mirin, aipwe akulu ewe fau senileawen ewe chontittu o alini ekewe sip.”

9 Iwe, lupwen Jakop me ekewe mwén ra chiien kapasfengen, Rahel a feito me néiin
saman kewe sip, punia timwlnuur.

10 Nge lupwen Jakop a kiina Rahel néiin Lapan mongeen inan we, pwal noiin Lapan
kewe sip, a akulu ewe fau seni leawen ewe chontttu o atinii ekewe sip noiin mongeen
inan we.

11 Miirin, Jakop a mitiri Rahel o kechii fan letidmong.

12Twe, Jakop a pwdri ngeni Rahel pwe i a pwal semeni saman, pun i notin Repeka. Iei
mine Rahel a mimiitiila 0 apworausa ngeni saman we.

13Nge lupwen Lapan a rong usun pworausen Jakop noiin fefinan we, a miimttiila pwe
epwe churi. Iwe, a romi, a pwal mitiri o emwenala lon imwan. Nge lupwen Jakop a
pwari ngeni Lapan usun pworausan meinisin,

14Lapan a tireni, “Ellet, en chiii me fitukei.” Iwe, Jakop a nonom ren Lapan eu maram.

15 Miirin, Lapan a lreni Jakop, “Ifa usun, epwe tufich om kopwe chék angang ngeniei
pokiten en aramasei, nge esap wor liwinum? Apwi, kopwe chok pwari ngeniei tkikin
om mochen.”

16 Nge a wor ruoman ndiin Lapan fopwil, iten ewe finichi Lea, nge iten ewe mi kis fan

Rahel.

17Twe, Lea a mesengau, nge Rahel a mesedch o fokun lidch.

18Jakop a efich Rahel. Iei mine a apasa, “Upwe angang ngonuk lon iikiikiin fisu ier fan
iten noum fopwiil Rahel ewe mi kis, pwe tipwe pwiilieni.”

19Lapan a iireni, “A 6ch ai ipwe ngonuk mwen ai ipwe ngeni eman. Kopwe chéknonom
rel.”

20Tei mine Jakop a angang lon tiklkiin fisu ier fan iten Rahel. Nge me ren Jakop ekewe
fisu ier ra chok wewe ngeni ekoch ran pokiten an echeni ewe fopwiil.

21 Miirin, Jakop a Uireni Lapan, “Kopwe ngeniei pwiiliiei pwe tipwe pwiiliieni, pun a wes
lerin ai angang.”

22Jei mine Lapan a korifengeni ekewe chon Haran meinisin o féri eu kametip mi watte.

23Nge lupwen a pwinila, a angei n6iin we fopwiil Lea o ngeni Jakop. Iwe, a pwiiliieni.

241apan a pwal angei n6iin we chon angang Silpa o ngeni Lea pwe epwe chon angang
ngeni.

25 Nge lesosor, Jakop a kiina pwe a pwiiliieni Lea. Iwe, a feila ren Lapan o tlreni,
“Pwota ka fori ei sokun ngeniei? Ifa usun, tisap angang ngonuk fan iten Rahel? Pwota ka
atupuei?”

26 Nge Lapan a pélteni, “Esap pwiingiin faniiem pwe ewe mi kis epwe akomwen
pwupwili mwen ewe finichi.

27 Kopwe chok awesala ei wiken apwapwan apwipwill, murin aipwe ngonuk pwal
ewe mi kis. Nge liwinin om kopwe le pwiiliieni Rahel, kopwe angang ngeniei pwal fisu
ler.”

28 ITwe, Jakop a tipeeu ngeni. Nge lupwen a wes ewe wik, Lapan a ngeni Jakop néiin
we fopwil Rahel pwe pwiiliian.

29 Lapan a angei nolin we chon angang Pila o ngeni Rahel pwe epwe chon angang
ngeni.



KENESES 29:30 39 KENESES 30:15

30 Iwe, Jakop a pwal pwiiliieni Rahel, nge a efich Rahel mwen Lea. Miirin, Jakop a
angang ngeni Lapan pwal fisu ier.

Jakop me noiin kana
29.31-30.24

31 Twe, lupwen ewe Samol mi Lapalap a kiina pwe Lea a sochowun me ren Jakop, a
anounou, nge Rahel a rit.

32Twe, Lea a pwopwo, a ndiini eman it o aita ngeni Rupen *. Pun a apasa, “Ewe Samol
mi Lapalap a kiina ai riafo, ellet iei pwiiliiei we epwe tongeei.”

33 Mirin, Lea a pwopwosefél o n6lini eman at. Iwe, a apasa, “Pokiten ewe Samol mi
Lapalap a rong pwe ngang uia sochowun, a pwal ngeniei ei 4t Iei mine a aita ngeni
Simeon .

34Nge Lea a pwal pwopwosefdl o nglini pwal eman &t. Iwe a apasa, “Iei otun pwiiliei

we epwe pach ngeniei, pun tia n0uini ngeni tlliman at.” Iei mine a aita ngeni Lefi #.
35 Miirin, Lea a pwal pwopwosefél o ndiini eman at. Iwe, a apasa, “Iei ipwe mwareiti
ewe Samol mi Lapalap.” Iei mine a aita ngeni Juta S. Miirin a tikiitiu le ndindi.

30

1Nge lupwen Rahel a kiina pwe esap n6iindi me won Jakop, a lolowo ngeni pwin we.
Nge a ureni Jakop, “Kopwe fori mine tipwe ngiindu ren. Pun are kosap, ipwe mala.”

2 Iwe, Jakop a song ngeni Rahel o apasa, “Ifa usun, ngang siwilin Kot mi amwochii
senuk om kopwe pwopwo?”

3Nge Rahel a apasa, “Ieiinei we chon angang Pila. Kopwe kon ren pwe epwe noéiinoi
me womw. Nge ngang Upwe nouni noun.”

4Tei mine Rahel a ngeni Jakop n6iin we chon angang Pila pwe epwe pwilieni. Iwe,
Jakop a kon ren.

> Iwe, Pila a pwopwo o ndiini ngeni Jakop eman ét.

6 Mirin, Rahel a apasa, “Kot a alletitd ai pwiing, a pwal rong ai iotek o ngeniei eman
at” Iei mine a aita ngeni Tan ™.

7 Pila nolin Rahel we chon angang a pwal pwopwo o néiini ngeni Jakop aruomantin
noun at.

8 Mirin Rahel a apasa, “Fan pochokiil tia atilap ngeni pwii, nge ia akufu.” Iei mine a
aita ngeni ewe at Naftali 7.

9Iwe, lupwen Lea a kiina pwe a ik le n61in61, a angei noélin we chon angang Silpa o
ngeni Jakop pwe epwe pwilieni.

10 Miirin n6iin Lea we chon angang Silpa a nolini eman dt me won Jakop.

11Nge Lea a apasa, “Feioch a toriei!” Iei mine a aita ngeni ewe at Kat +.

12 Miirin, n6iin Lea we chon angang Silpa a n6iini aruomantin nélin 4t me won Jakop.

13 Nge Lea a Ura, “Pwapwa a toriei. Iei ekewe fefin repwe apasa pwe ngang Ua
pwapwa.” Iei mine a aita ngeni ewe it Aser §.

14 Twe, lupwen fansoun resin wiich Rupen a feila lemal, a kiina ekoch f6lin apelin
omung ** o uwato ren Lea inan we. Iwe, Rahel a lireni Lea, “Kose mochen kopwe ngeniei
ekoch seni ekewe apelin omung noum we a kini.”

15Nge Lea a aisini, “Ifa usun, ese naf om angei seniei pwiiliiei? Ka pwal mochen angei
seniei ekewe apelin omung nei we a kini?” Iwe, Rahel a pélieni, “Ika kopwe ngeniei
ekewe apelin omung, Jakop epwe kon redm lepwin ei.”

16 Nge lupwen Jakop a liwinto seni lemél lekuniol, Lea a feila pwe epwe churi. Iwe, a
ureni Jakop, “Kopwe fokun kon rei lepwin ei, pun ia m6nuk seni Rahel ren kinien nei we
apelin omung.” Iei mine Jakop a kon ren lon ewe pwin.

17Twe, Kot a atliselinga Lea, pwe a pwopwo 0 ndiini ngeni Jakop alimmaniin noiin at.

18 Miirin, Lea a apasa, “Kot a ngeniei liwini, pun tia mwiit ngeni pwtltiei nei we chon
angang.” Iwe, a aita ngeni ewe at Isakar +.

19Iwe, Lea a pwal pwopwosefdl o néiini ngeni Jakop awonomaniin néiin at.

20 Mirin, Lea a apasa, “Kot a lifang ngeniei eu lifang mi atichea. Iei pwiillei epwe
wesewesen nonom rei, pun ta nolni ngeni wonoman at.” Iwe, a aita ngeni ewe at
Sepulon #.

21Twe, Lea a pwal noiini eman nengin o aita ngeni Tina.

22 Miirin, Kot a chechemeni Rahel, a atiselinga an tlingor 0 anéiinoi.

23Tei mine Rahel a pwopwo, a n6lini eman at o apasa, “Kot a angei seniei ai itengau.”

24 Twe, a aita ngeni Josef 88 o apasa, “Amwo ewe Samol mi Lapalap epwe apacha
ngeniei pwal eman at.”

Jakop me Lapan ra pwiingtipwlingfengen
30.25-43
25 Miirin dn Rahel noéiini Josef, Jakop a tireni Lapan, “Kose mochen mwiit ngeniei pwe
Uupwe liwiniti poputdn fantei.
26 Kopwe ngeniei pwiiliiei me nei kewe, pun liwinin ai angang ngonuk. Kopwe mwiit
ngeniei pwe Upwe feila, pun en ka silei tikiikiin ai angang ngonuk.”
27 Nge Lapan a piéliieni, “Kose kan mochen kopwe aiiselingaei. Ua fen silei seni ai pwee
pwe ewe Samol mi Lapalap a afeiochiiei fan dsengesum.
28 Kopwe Ureniei mine Upwe ngonuk pwe liwinin om angang, pun Upwe ngonuk.”
29 Iwe, Jakop a Ureni, “En ka plsin silei usun ai angang ngonuk pwal usun ai

timwilniiochii noum kewe man. o o
30Pun mwen ai feito re6m noum kewe man ra chokisikis, nge iei ra fokun chomongola.

Iwe, ewe Samol mi Lapalap a afeiochuk ren ai angang meinisin ua fori. Nge inet ngang
Upwe pusin timwiini imwei?”

31Twe, Lapan a aisini, “Met sokun liwin tipwe ngonuk?” Nge Jakop a péliieni, “Kosap
ngeniei och mettoch. Upwe pwal tiimwiinii noum kewe pwiin man, are kopwe chok
tipeeu ngeni mine tipwe Urenuk.

32 Tkenai upwe fetal lein noum kewe pwiin man o aimwli iteiten sip me kuuch mi
mwakelekel me tiketik, pwal iteiten apanen sip mi chochol. Ekei man ina chok liwinin
ai angang.

33 Tei ai wenechar epwe pwa me miirin, lupwen kopwe feito o nenengeni liwinin ai
angang. Nge ika ka kiina eman kuuch esap mwakelekel ika tiketik, ika eman apanen sip
esap chochol, iwe, kopwe silei pwe ia soléniir.”

34Nge Lapan a uireni, “A 6ch, epwe usun chok mine ka apasa.”

35 Iwe, lon ewe chok rdn, Lapan a aimwil ekewe dtemwénin kuuch pwal ekewe
liefefinin kuuch mi mwakelekel me tiketik, pwal meinisin mi ekis pwech me ekewe
apanen sip mi chochol. Iwe, a anomuur fan timwiiniien n6tin kewe mwén.

36 Mirin, Lapan a atoauala ekewe pwiin man seni i me Jakop tikiikiin fetalin tiiliingat
ran. Nge Jakop a timwiinl ekewe lusun pwiin man ndiin Lapan.

37 Mirin, Jakop a angei fonupun ekewe ird iter poplar, almont me plein, a atika ekis
uUnicher pwe epwe pwa mwakelekelin pwechepwecher.

38 Twe, a fotukatiu ekei finupun ird lon lenien tinlimen ekewe man koluk pwe repwe
nom fin meser, lupwen ra etto pwe repwe iin. Iwe, lupwen a tori fansoun ar mochen
etieti o ra etto pwe repwe ln,

39 a fis pwe ra pwiipwiiliifengen 0 pwopwo mwen ekewe fOnupun ird. Iwe, ra néiind6t

mimwakelekel me tiketik o chiikelekel.
40 Miirin, Jakop a aimwii ekewe apanen sip o awena mesen ekewe lusun man ngeni

noun Lapan kewe man mi mwakelekel me chochol. Iei usun a aimwiiela noin kewe
pwiin man, pwe resap chufengen me ndiin Lapan kewe pwiin man.

41 Twe, iteiten fansoun ekewe man mi kitinup a tori fansoun ar mochen etieti, Jakop
a fotukétiu ekewe fonupun ird mwen mesen ekewe man lon lenien tinimer koluk pwe
repwe pwupwllifengen lein ekewe fonupun ird.

42 Nge esap fotukatiu ekewe fonupun ird mwen ekewe man mi kichtichii. Iei mine a fis
pwe ekewe man mi kichiichii néiin Lapan, nge ekewe mi kitinup notiin Jakop.

43 Tei usun Jakop a fokun pisekisekila. A wor chomong néiin pwiin man, néiin chon
angang fefin me n6lin chon angang mwan, pwal néiin kamel me aas kana.

31

Jakop a sti seni Lapan
31.1-21

1Iwe, Jakop a rong pwe ndiin Lapan kewe mwén ra apasa, “Jakop a angei meinisin
mine dn samach. A fokun wiimongola ren woin samach.”

2Jakop a pwal kiina pwe Lapan esap chiien wopwapwa ngeni usun me mwan.

3 Miirin, ewe Samol mi Lapalap a tireni Jakop, “Kopwe liwinla won fantien semom kewe
pwal ren aramasom, nge ngang tipwe etuk.”

4Iwe, Jakop a korato Rahel me Lea lon ewe méldmal ia a timwlinl ie ekewe pwiin man.

5 Iwe, a Ureniir, “Ua kiina pwe sememi we esap chilen wopwapwa ngeniei usun me
mwan. Nge dn semei we Kot a etiei.

6 Ami oua silei pwe tia angangdch ngeni sememi we ren unusen ai tufich.

7Iwe, sememi we a atupuei o awilala liwinin ai angang fan engol, nge Kot esap mwiit
ngeni pwe epwe ataala ai feich.

8 Are a apasa, ‘Ekewe man mi tiketik repwe liwinin om angang,’ miirin ekewe man
meinisin ra néunodu mi tiketik. Nge are a apasa, ‘Ekewe man mi mwakelekel repwe
liwinin om angang,” murin ekewe man meinisin ra nétinoi mi mwakelekel.

9Tei usun Kot a angei seni sememi we ndiin kewe man o ngeniei.

10Twe, lon fansoun ekewe man ra pwipwiiliifengen pwe repwe pwopwo, Ua kiina lon
ai tan pwe ekewe dtemwdnin kuuch ra pwiliieni ekewe man mi mwakelekel me tiketik
me chiikelekel.

11 Twe, nolin Kot we chon lang a koriei lon ai tan, ‘Jakop.” Nge ngang ia apasa, ‘Ngang
lel.’

12 Twe, ewe chon ldng a pwal apasa, ‘Kopwe nenengeni ekewe dtemwénin kuuch
meinisin mi pwulieni ekewe man ra mwakelekel me tiketik pwal chiikelekel. Pun ngang
Ua kiina meinisin mine Lapan a fori ngonuk.

13 Ngang ewe Kot mi pwd ngonuk me lon Petel, ewe ia ka epiti ewe fau ie o pwon
ngemel Kopwe amolokoté o feila seni ei fani pwe kopwe liwiniti poputdn fantiom.”

14 Mirin Rahel me Lea ra tireni Jakop, “Esap chiien wor wisem me ren semem.
15 A fori ngenikem usun mine a fori ngeni chon ekis. A ednikem am6mo, nge a pusin
eitala ewe moni a angei, lupwen a ednikem amomo.

% 31:13: Ken 28.18-22



KENESES 31:16 42 KENESES 31:38

16 Twe, ekewe wol meinisin Kot a fen angei seni semem we, &m me ndiim kewe aia
eéni. Iei mine kopwe chok fori mine Kot a tirenuk.”

17Twe, Jakop a 1itd o ekietd nolin kewe me pwiiliian kewe won ekewe kamel.

18 A emwenala n6lin kewe man meinisin a néiini o uweela pisekin kewe meinisin a
edni lon Mesopotamia, pwe epwe feila ren Isaak saman we lon ewe fanii Kanaan.

19 Nge lupwen Lapan a feila pwe epwe fichi tilen néiin kewe sip, Rahel a soléni ndiin

saman we uluulun aniin leimw. o _ _ _ .
20Twe, Jakop a tlikiimi seni Lapan ewe re Siria, pwe esap asile ngeni an epwe feila seni.

21Jakop a siila 0 uwala meinisin mine a eéni. A feila pekilan ewe chanpupu Oifrat o
awena mesan ngeni ewe fant mi chukuchukuté lon Kiliat.

Lapan a tapweri Jakop
31.22-42
22Twe, Ullingat rdn murin eman a asile ngeni Lapan pwe Jakop a sti.
23Twe, Lapan a angei aramasan pwe repwe eti le tapweri Jakop. Nge miirin fisurdn ra

torii me won ewe fanii mi chukuchukuté lon Kiliat.
24 Nge Kot a kapas ngeni Lapan ewe re Siria lon an tan lepwin o tireni, “Kopwe fokun

forochi pwe kosap kapas pochokil ngeni Jakop.”

25 Iwe, lupwen Lapan a tori Jakop, Jakop a fen aiietd imwan imw mangaku won
ewe fani mi chukuchukuta lon Kiliat. Pwal Lapan me aramasan ra auetd imwer imw
mangaku ikenan.

26 Twe, Lapan a uireni Jakop, “Pwota ka fori ei pwe ka tiikiimi seniei om stila 0 uwala nei

kewe fefin usun chok chon oola lon maun? . o ) . o
27 Pwota ka siila lemonomon? Pwota kosap asile ngeniei pwe tipwe afeilakemi fén

pwapwa me kol, ren tikin keseng me kitar?
28 Pwota kosap mwiit ngeniei pwe lipwe mitiri nei kewe fefin me notr kewe? Ewer; ka

chok umwes lon mine ka fori. ) ) .
29 Twe, ngang Ua tongeni afeiengauok. Nge dn semom we Kot a Ureniei lepwin ewe,

‘Kopwe fokun forochii pwe kosap kapas pochokiil ngeni Jakop.’

30Twe, iei ka fen feila, pun ka fokun positi chon leimwen semom. Nge pwota ka soléni
nei kewe uluulun aniin leimw?”

31Nge Jakop a Uireni Lapan, “Ua niuokus, pun ia ekieki pwe kopwe angei seniei noum
kewe fefin fan pochokdl.

32Nge ewe eman kopwe kiina me ren noum kewe uluulun antiin leimw, epwe mala. Iei
kopwe kiitta mwen mesen aramasom kei o angei mine om me lein ai kewe pisek.” Nge
Jakop esap silei pwe Rahel a soldni ekewe uluulun ant.

33 Iwe, Lapan a tolong lon imwen Jakop, lon imwen Lea, pwal lon imwen ekewe
ruoman chon angang fefin, nge esap kiina néiin kewe uluulun anti. Miirin, a towu seni
imwen Lea o tolong lon imwen Rahel.

34Nge Rahel a angei ekewe uluulun antj, a aopala fan an lenien mot o mottiu won. Iei
ewe lenien mot ra aea won nour kewe kamel. Iwe, Lapan a kiitta ekewe uluulun anti lon
unusen ewe imw, nge esap Kkiineer.

35Iwe, Rahel a iireni saman we, “Semei, kose mochen kosap song ngeniei pwe lisap tita
mwom, pun ta samaun fefin.” Iei usun Lapan a kiitta néiin kewe uluulun aniin leimw
ekis meinisin, nge esap Kiineer.

36 Miirin, Jakop a song o anini ngeni Lapan. Iwe, a kapas ngeni, “Met ai pwiingingau?
Are met ai tipis pwe ka tapweriei fan choun om song?

37 Iei ka Kkiitta lein ai pisek meinisin. Nge met sokun pisekin lon imwomw ka kiina?
Kopwe iseis ikei mwen aramasei me aramasom pwe repwe filata i0 leich a pwiing.

38 Rie ier iia nom redm. Noum kewe liefefinin sip me kuuch esap mwetela notr. Usap
fokun ochoch eman noum dtemwénin kuuch seni noum kewe pwiin man.

39Iwe, mine manmwacho ra niela, ngang tisap uwato redm, pwe lia piisin liwini. En ka
angei seniei liwinin ekewe man eman a soléniir lerén ika lepwin.

40 Jei usun mine a fis ngeniei: Lerdn ta riafdii ren pwichikaren akkar, nge lepwin ia
fou pwe Usap tongeni motr.

41 Lon likiikiin riie ier ia nonom reém. Ua angang ngonuk lon tikiikiin engol me riianii
ier fin iten noum kewe ruoman fefin, pwal wonu ier fan iten noum kewe pwiin man.
Nge en ka awilala liwinin ai angang fan engol.

42 Are dn semei we Kot esap nonom rei, &n Apraham we Kot, ewe Isaak a niueiti,
ellet iei en kopwe tinieila fan ai asdulap. Nge Kot a kiina ai riaf6ii me angangen pei
0 apwunguk lepwin ewe.”

Jakop me Lapan ra pwonfengen
31.43-55

43 Mtrin, Lapan a pdlieni Jakop, “Ekei fefin nei, ekei semirit nei, ekei pwiin man nei.
Meinisin mine ka kiina ai. Nge met ngang tipwe tongeni fori ikenai ngeni nei kei fefin me
nour kei semirit?

44Twe, kopwe etto pwe sipwe fori eu pwonen atipeeufengen. Ousipwe achukuchukéta
fau pwe eu pisekin pwarété lefilen en me ngang.”

45Jei mine Jakop a angei ef6l fau o atietd pwe epwe efoii foiin achem.

46 A pwal iireni aramasan kewe pwe repwe ionifengeni fau.” Iwe, ra achukuchukéta
fau o mongo arun.

47we, Lapan a aita ngeni ewe leni Jekar Sahatuta *, nge Jakop a aita ngeni Kaleet 1.

48 Miirin, Lapan a tireni Jakop, “Ei ioien fau epwe eu pisekin pwarété lefilen en me
ngang.” Iei popun ewe leni a iteni Kaleet,

49 nge ewe folin achem a iteni Mispa #, pun Lapan a apasa, “Ewe Samol mi Lapalap
epwe mamasa lefilen en me ngang, lupwen sia toaufesen.

50 Are kopwe ariafoliti nei kewe fefin, ika kopwe pwal angei ekoch pwiiltiom liiklin nei
kewe fefin, kopwe chok chechemeni pwe Kot epwe chon pwarété lefilen en me ngang,
inamwo ika esap wor eman a nom rech.”

>1Miirin, Lapan a pwal tireni Jakop, “Nengeni, ei ioien fau me ei foiin achem tia anomu
lefilen en me ngang.

52 Fi ioien fau me ei fotin achem eu pisekin pwéritd. Usap fokun feila redm pekilan
ei ioien fau pwe Upwe afeiengauok. Nge en kosap pwal feito rei pekiton ei ioien fau me
ewe fouin achem pwe kopwe afeiengauaei.

53 An Apraham me Nahor we Kot, in semer we Kot epwe souapwiing lefilach.” Miirin,

Jakop a pwon fan akapel fan iten ewe chok Kot Isaak a niueiti, pwe epwe apwoOntletd ewe
pwon.

>4 Iwe, Jakop a niela eman man o eani asor ngeni Kot won ewe chuk. A pwal kori
aramasan kewe pwe repwe eti le mongo. Murin ar mongofengen ra mour lon ewe pwin
won ewe chuk.

55 Nge lesosorusich Lapan a pwatd, a mitiri nélin kewe fefin me noéiir kewe o
afeigchlitir. Mirin a feila seniir o liwiniti lenian.

32

Jakop a amolitd an epwe churi Esau
32.1-21
1Twe, lupwen Jakop a saila, notin Kot kewe chon ldng ra churi.

31:47: wewen Jekar Sahatuta lon kapasen Aramaik ioien foiin pwirdtd T 31:47: wewen Kaleetlon kapasen Ipru
ioien foiin pwéardta ¥ 31:49: wewen Mispa lenien mamas

2Nge lupwen Jakop a kiineer, a apasa, “Ikei ndiin Kot kewe mwichen sounfiu.” Ieimine
a aita ngeni ewe leni Mahanaim *

3 Iwe, Jakop a tinala ekoch chon kiind pwe repwe akomwola mwan o feila ren Esau
pwin we mi nom Seir lon ewe fani Etom.

4Iwe, a OurOureer 0 Ureniir pwe iei usun mine repwe apasa ngeni Esau, “Ngang noum
chon angang Jakop, ia wasola ren Lapan o nom ren tori ikenai.

5 A wor nei kow, aas, sip me kuuch, pwal nei chon angang mwéan me chon angang
fefin. Iei ia tinala nei kei chon kiind pwe repwe asile ngonuk, ai samol, usun pwe kopwe
UmOUmoch ngeniei.”

6 Twe, ekewe chon kiin6 ra liwinto ren Jakop o apworausa ngeni, “Aia churi Esau
pwilim we. Iwe, i epwe feito pwe epwe churuk, nge fopikii mwén ra eti.”

7Nge lupwen Jakop a rong ei pworaus, a fokun niuokus o riafoi. Iwe, a aimwiifeseni
lon ruu mwich an we mwichen aramas mi nom ren, pwal ngiin kewe mwichen sip me
kuuch, kow me kamel kana.

8 Pun a ekieki, “Are Esau epwe war o niela eu mwich, ewe pwal eu mwich epwe
tongeni sila”

9Miirin, Jakop aiotek, “Ai Samol mi Lapalap, en &n semei Apraham me Isaak we Kot, en
ka Ureniei, ‘Kopwe liwiniti fantiom pwal aramasom, nge ngang tipwe atoto feioch womw.’

10 Ja kon aticheangau ngeni om Kirikiréch me om tipeliikiiliik meinisin ka eéni ngeniei
noum chon angang. Pun ei chok wok a nom rei, lupwen tia pwerela pekilan ei chanpupu
Jortan, nge ikenai Gia wiliti ruu mwich.

11 Kose mochen kopwe amanauaei seni lepoiin pwii, fokun seni lep6tin Esau. Pun Ua
niuokus pwe epwe feito o nikeemila meinisin, pwal ekewe in me ekewe semirit.

12 Nge en ka pwon ngeniei pwe kopwe atoto feidch woi 0 achomonga mwirimwiri
usun pien aroset pwe esap wor eman a tongeni aleaniir pokiten chomonguur.”

13Twe, Jakop a asos0 ikenan lon ewe pwinin. Nge lesosor a angei seni notin kewe pwiin
man mine epwe lifang ngeni Esau pwin we:

14 riieptiki liefefinin kuuch me rie dtemwénin kuuch, riepiki liefefinin sip me rie
dtemwdnin Sip,

15 ilik liefefinin kamel me apaner, faik liefefinin kow me engol dtemwénin kow, riie
liefefinin aas me engol dtemwanin aas.

16 Ekei man meinisin Jakop a inetiir lon eu me eu mwich o anomuur fén tliimwiintiien
noun kewe chon angang. Iwe, a Ureniir, “Oupwe akom mwei, nge eu mwich epwe ekis
toau seni pwal eu.”

17 Twe, a Olrdiira ewe aemaniin néiin chon angang, “Are Esau pwii we epwe churuk
0 aisinuk, ‘Ifa usun, en noun i6? Ia kopwe feila ie? Nge noiin i6 ekewe man ra akom
mwom?’,

18 miirin kopwe péliieni, Ir meinisin néiin noum we chon angang Jakop. A tinireto pwe
an lifang ngeni an samol Esau. Nge ]akop a pwal tapweto murim.”

19Twe, a pwal 0lirGiira ewe aruomaniin me ewe atilimanilin nétin chon angang tori
chokewe meinisin mi timwiini ekewe pwiin man, “Ikkei chok ekewe kapas oupwe tireni
Esau, lupwen oupwe churi.

20 Nge oupwe pwal iireni, ‘Noum chon angang Jakop a tapweto miirim’ ” Pun Jakop a
ekieki, “Eli ewe lifang a akom mwei epwe chéri pwii. Mirin, lupwen tipwe kiina mesan,
eli epwe ché ngeniei.”

21Tei usun ekewe lifang ra akomwola mwan, nge Jakop a ch6k nom ren an we mwich
lon ewe pwinin.

M

* 32:2: wewen Mahanaim ruu mwichen sounfiu % 32:12: Ken 22.17

Jakop a altilap ngeni Kot me lon Peniel

32.22-32

22 Twe, lon ewe chok pwinin Jakop a pwétid o angei pwillian kewe ruoman me néiin
kewe ruoman chon angang fefin pwal n6iin kewe engol me eman at. Iwe, ra feila pekilan
ewe chanpupu Jappok.

23 Miirin an tinirela pekilan ewe chanpupu, a pwal tinala pisekin meinisin.

24Nge Jakop a chok alemantila. Miirin, eman mwén a feito o atilap ngeni tori a té mallen
ran.

25 Nge lupwen ewe mwén a mefi pwe esap tongeni akufu Jakop, a pisiri wilan pwe a
ri chiin, lupwen an atilap ngeni.

26 Mliirin, ewe mwén a apasa, “Kose mochen likitieila, pun a t6 mallen rian.” Nge Jakop
a paliieni, “Usap fokun likitukela are kosap afeidchiiei” @

27Nge ewe mwan a aisini, “Ifa itom?” Iwe, a palleni, “Itei Jakop.”

28 Nge ewe mwan a ureni, “Kosap chiien iteni Jakop, pwe kopwe iteni Israel . Pun ka
fiu ngeni Kot me aramas, nge en ka win.” =

29 Mtrin, Jakop a tlingor ngeni ewe mwdn, “Kose mochen kopwe asile ngeniei itom.”
Nge i a palieni, “Pwota ka ais itei?” Iwe, a afeidchii Jakop ikenan. =

30 Twe, Jakop a apasa, “Ua kiina won mesen Kot, nge iia chilen manau.” Iei mine a aita
ngeni ewe leni Peniel #.

311we, akkar a totd, lupwen Jakop a feila seni Peniel, nge a likoi ren wilan.

32Tei popun chon Israel resap ochoch ewe fituk a nom won chiin wilan man tori ikenai
pokiten ewe mwén a pisiri won wilan Jakop.

33

Jakop me Esau ra chdfengen
33.1-20
1Iwe, Jakop a netd o kiina pwe Esau a war me fopiiki mwén. Iei popun Jakop a
aimwilfeseni n0Un kewe o ngeni Lea me Rahel notir, a pwal ngeni ekewe ruoman chon
angang fefin nour.
2Twe, a akomwa ekewe ruoman chon angang fefin me ndiir kewe, miirin Lea me néiin
kewe, nge Rahel me Josef ra kikkiimwir.
3 Nge Jakop a akom mwer meinisin, a chapetiu lepwiil fin fisu tori a kan ngeni pwin.

4Nge Esau a miimiitiito ren, a romi o mitiri. Iwe, ra kechilifengen me ruoman.

5 Nge lupwen Esau a netd, a kiina ekewe fefin me notr kewe o aisini Jakop, “Notln i6
kana mi nom redém?” Jakop a péalieni, “Ai samol, ir meinisin nei, Kot a ngeniei lon an
umoUumoch.”

6 Miirin ekewe chon angang fefin me notiir kewe ra arapoto o chapetiu mwen Esau.

7Pwal usun chok Lea me ndlin kewe ra arapeto o chapetiu me mwan, nge lesopolan
Rahel me Josef ra arapeto o chapetiu me mwan.

8 Iwe, Esau a aisini, “Met ka mochen ren ekewe mwich meinisin tia churiir?” Nge
Jakop a péltieni, “Ua mochen kiina im6iimdch me reém, ai samol.”

9 Iwe, Esau a lireni, “Pwii, ia menemendch ren mine ia edni. Kopwe chok amwochi

mine ka eéni." .o . .. . .o e ee .. . .
10Nge Jakop a lireni, “Apwi, are tia kiina im0iim6ch me redém, kose mochen kopwe etiwa

ai we lifang ngonuk. Ellet, lupwen tia kiina mesom usun chok nge ia kiina mesen Kot,
pun ka etiwaei lon om imoimaoch.

% 32:26: 0s12.3-4 T 32:28: wewen Israel chon atilap ngeni Kot % 32:28: Ken 35.10 ¥ 32:29: Souk 13.17-18
+ 32:30: wewen Peniel won mesen Kot

11 Kose mochen kopwe angei ai ei lifang tia uwato reém. Pun Kot a fokun kisdsew
ngeniei, iei popun a fokun naf ngeniei mine tia edni.” Iwe, Jakop a pesei Esau tori a angei
ekewe lifang.

12 Mirin Esau a apasa, “Ousipwe popuetd ach sai, nge ngang tipwe wisen akom

mwemi.”
13 Nge Jakop a Ureni, “Ai samol, ka silei pwe ekewe semirit ra apwangapwang, nge la

pwal wisen timwiini ekewe pwiin sip me kow ra n6un0u. Iwe, are ekewe chon angang
repwe amittirirela lon eu chok ran, repwe fokun mala meinisin.

14 Kose mochen kopwe akomwola mwei, nge ngang iipwe mangeni mangen ekewe
man me semirit, tori Upwe churuk lon Etom.”

15Iwe, Esau a apasa, “Kose mochen tipwe likiti ngonuk ekoch kei mwén mi nom rei.”
Nge ]akop a Ureni, “Ina chok i. Amwo tipwe chok kiina im6tiimOch me reém, ai samol.”

16Tei mine Esau a liwiniti Etom lon ewe chok rénin.

17 Nge Jakop a saila Sukot. Iwe, a alietd imwan o foratad lenien notin kewe man. Iei
mine ewe leni a iteni Sukot *

18 Twe, lupwen Jakop a liwinto seni Mesopotamia, a tori ewe telinimw Sikem lon ewe
fani Kanaan fan kinamwe. Iwe, a alietd imwan imw mangaku likiin ewe telinimw.

19 Pun Jakop a moni ewe fanii seni n6lin Hamor kewe mwén, semen Sikem we, won
ipuku foun moni silifer. »

20Twe, ikenan Jakop a senatd eu rongen asor o aita ngeni El1 Elohe Israel +.

34

Noblin Jakop ra amoela itengauen Tina
34.1-31

1Iwe, lon eu rdn Tina ndiin Lea me Jakop we fopwiil a feila kukulou ren fin ewe fanii.

2 Nge lupwen Sikem notin Hamar we ewe re Hiw, i pwal samolun ewe fant, a kiina
Tina, a achomanauei o kon ren.

3 Iwe, leluken Sikem a pach ngeni Tina notin Jakop we fopwiil, pwe a fokun tongei o
fos pwetete ngeni.

4Jei mine Sikem a kapas ngeni Hamor saman we, “Kopwe tiingor ei fopwiil pwe tipwe
pwiulieni.”

5 Iwe, Jakop a rong pwe Sikem a achomanauei n6lin we fopwiil Tina. Nge lon ei
otun, ndun Jakop kewe mwén ra timwini notur kewe man lemal. Iei mine Jakop a chok
fanafanala tori ar repwe liwinto.

6 Miirin, Hamor semen Sikem a feila ren Jakop pwe epwe kapas ngeni.

7Iwe, lupwen noun Jakop kewe mwaén ra rong ei pworaus, ra miittir liwinto me lemal.
Ra chou o fokun song, pun Sikem a fori och f6for mi dsdw lon Israel ren an konfengen
me nodlin Jakop we fopwil. Pun a ngau ei sokun fof0r &n eman epwe fori.

8 Iwe, Hamor a kapas ngeni Jakop, “Leluken nei we mwén Sikem a mochen riri
ngeni noum we fopwiil. Ua tiingor ngonuk, kose mochen kopwe mwiit ngeni pwe epwe
pwilieni.

9 Ousipwe pwipwiliifengen. Oupwe ngenikem néumi fopwiil, nge &mi oupwe angei
noum fopwil pwe oupwe pwilleni.

10 Qupwe nonom rem, nge ewe fanii epwe suk ngenikemi. Oupwe nonom lon, oupwe
pwal fori &mi angang o kamo fantiemi.”

11 Miirin, Sikem a Ureni Jakop me mongeen Tina kewe, “Amwo tipwe kiina imGlim0ch
me remi, nge Upwe ngenikemi meinisin mine oupwe tiingor seniei.

* 33:17: wewen Sukot imwen man ¥ 33:19: Jos24.32;Sona4.5 T 33:20: wewen El Elohe Israel Kot édn Israel we
Kot

12 Qupwe chok tireniei likiikiin mine oua mochen pwe tipwe kiseni ngenikemi. Iwe,
Upwe ngenikemi meinisin mine oupwe tiingor seniei, nge oupwe chok ngeniei ewe
fopwil pwe tipwe pwilieni.”

13 Twe, nolin Jakop kewe mwén ra atupu Sikem me Hamor saman we ren ar kapas,
pokiten &n Sikem aitengaua Tina fefiner we.

14 Twe, ra iireni, “Am aisap tongeni mwiit ngeni eman esap sirkomsais pwe epwe
pwilieni fefinem, pun aipwe itengau ren.

15 Nge am aipwe chok tipeeu ngeni, ika &mi mwéan meinisin oupwe sirkomsais usun
chok am.

16 Miirin &m aipwe ngenikemi n6iim kewe fépwiil, &m aipwe pwal angei n6iimi kewe
fopwil. Iwe, &m aipwe nonom remi pwe sipwe eu chok mwichen aramas.

17Nge are ousap mochen atiselingakem o sirkomsais, &m aipwe angei fefinem o feila.”

18 ITwe, Hamor me Sikem n6iin we mwaén ra efich ar kewe kapas.

19 ITwe, ewe aliial esap mang le fori mine ra tira, pun a fokun tongei notin Jakop we
fopwil. Iwe, Sikem ewe mi lap lon an famili.

20 Tei mine Hamor me Sikem noiin we ra feila lon ewe lenien amwicheich le
asamalapen telinimwer we o lireni mwénin ewe telinimw,

21 “Ekei mwaéan ra mochen chiechi ngenikich. Ousipwe mwiit ngeniir pwe repwe
nonom rech won fantiach, pwe repwe fori ar angang, pun ewe fanu a pwal naf ngeniir.
Iwe, ousipwe pwilleni nolr kewe fopwil, nge kich sipwe ngeniir notch kewe fopwil
pwe repwe pwilleniir.

22 Nge ir ra chok tipeeu ngeni ar repwe nonom rech pwe sipwe eu chok mwichen
aramas, ika iteiten mwén leich repwe sirkomsais usun chok ir ra sirkomsais.

23 Ifa usun, sisap ndlini n6lr man, sisap pwal pisekini pisekir meinisin? Sipwe chok
tipeeu ngeniir pwe repwe nonom rech.”

24 Twe, aramasen ewe telinimw meinisin ra atiselinga alon Hamor me Sikem, nge

iteiten mwdnin ewe telinimw ra sirkomsais.
25 Twe, murin Ullingat rén, lupwen ra onoson, ruoman nolin Jakop kewe mwan Simeon

me Lefi mongeen Tina ra angeinotr ketilas, ra anifilong lon ewe telinimw o niela ekewe

mwén meinisin. _ o ) o _ _ _
26 Ra pwal niela Hamor me Sikem néiin we. Miirin ra angei Tina seni lon imwen Sikem

o sula fan.
27 Mirin, noiin Jakop kewe mwén ra feito won ekewe somé o angei pisekin ewe

telinimw fan pochokil pokiten fefiner we a itengau rer.

28 Ra pwal angei noiir kewe pwiin sip me kow me noiir kewe aas me meinisin mine a
nom lon ewe telinimw, pwal lon ewe malamal.

29 Iwe, ra uweeala wolr meinisin mi nom lon imwer, pwal n6ir semirit me pwiilier.

30 Mtirin, Jakop a lireni Simeon me Lefj, “Ami oua ariaf6iiiiei, pun oua fori mine chon
ekei fani, chon Kanaan me chon Peris repwe oputaei ren. Kich sa chokiikiin. Nge
are ra chufengen pwe repwe maun ngenikich, ngang me chon leimwei meinisin aipwe

rosola.”
31 Nge ra apasa, “Ifa usun, a 6ch an epwe fori ngeni fefinem ei, usun chék an fori ngeni

eman fin lisowu?”
35

Kot a afeiochii Jakop me lon Petel

35.1-15
1Twe, Kot a tireni Jakop, “Kopwe feila Petel o nonom ikenan. Iwe, kopwe sendtd eu

rongen asor ikenan fan itei ngang ewe Kot mi pwa ngonuk, lupwen ka si seni Esau
pwilm we.” #

% 35:1: Ken 28.11-17



KENESES 35:2 48 KENESES 35:24

2 Jei mine Jakop a kapas ngeni chon leimwan me chokewe meinisin mi eti, “Oupwe
potitala ekewe uluulun antimwél mi wor remi, oupwe pwal limetikemi o siwili tifemi.

3 Miirin, ousipwe 1ité o feila Petel pwe lipwe senétd eu rongen asor fian iten ewe Kot a
auselingaei lon rénin ai riafot, a pwal etiei ekis meinisin ia ia feila ie.”

4Iwe, ra ngeni Jakop ar kewe uluulun antimwal mi nom rer, pwal niouter kewe mi
nom won selinger. Nge Jakop a ireerela meinisin fdn ewe ird ook a arap ngeni Sikem.

5Iwe, lupwen Jakop me an we mwich ra popuetd ar sai, eu niuokus watte me ren Kot
a tori chon ekewe telinimw mi nom unukir pwe resap tapweriir.

6 Iwe, Jakop me ekewe aramas meinisin mi eti ra tori Lus, a pwal iteni Petel, lon ewe
fanu Kanaan.

7Ikenan a senété eu rongen asor o aita ngeni ewe leni El Petel *, pun ikenan Kot a pwé
ngeni Jakop, lupwen a st seni pwin we.

8 Iwe, Tepora ewe chon tlimwiinii Repeka seni an kiikiin a méla, nge ra peiaseni fén
efoch ook pekitiuen Petel. Iei mine ra aita ngeni ewe ird Allon Pakut *.

9 Miirin &n Jakop liwinto seni Mesopotamia, Kot a pwésefdl ngeni o afeidchii.

10Twe, Kot a kapas ngeni, “Itom Jakop, nge kosap chiien iteni Jakop, pwe kopwe le iteni

Israel.” Iei mine a iteni Israel. # )
11Twe, a pwal iireni, “Ngang ewe Kot mi Unusen Manaman. Kopwe upw o chomongola.

Kopwe wiliti eu mwichen aramas, nge chomong mwicheichen aramas me king kana
repwe pop senuk.
12 Ewe fanii ia fen ngeni Apraham me Isaak tipwe pwal ngonuk me mwirimwirum

kana.’,--ﬁ . .. .
13 Mitirin, Kot a feitd seni Jakop.

14Nge Jakop a auieta efoli f6lin achem won ewe leni ia Kot a kapas ngeni me ie, a pwal

ninétiu asoren iin me 16 won. ] ] ] ]
15Tei mine Jakop a aita ngeni ewe leni Petel, ewe ia Kot a kapas ngeni me ie.

Rahel a mla
35.16-22 o N .
16 Miirin, Jakop me an famili ra sai seni Petel. Iwe, lupwen resamwo arap ngeni Efrat,

Rahel a tori an cheuchen fam, nge a weires an epwe nounou.

17Twe, lupwen a fokun weires ren an cheuch, ewe chon afam a lireni, “Kosap niuokus,
pun kopwe nouini pwal eman at.”

18 Nge lupwen a arap ngeni &n Rahel epwe madla, a aita ngeni ewe dt Pen Oni ¢, nge

saman we a aita ngeni Peniamin §.
19Iwe, lupwen Rahel a mala, ra peiaseni lepekin ewe al a ale ngeni Efrat, a pwal iteni

Petleem.
20 Nge Jakop a atietd efou foiin achem won peiasan. Iei ewe foiin achem won peiasen

Rahel a chiien nom tori ikenai. =~ . ) _ )
21 Miirin, Israel a sopwela an sai 0 atietd imwan imw mangaku pekilan ewe imw tekia

lon Eter.
22Twe, lupwen Israel a nonom lon ewe fanti, Rupen a kon ren Pila tiliipwiillien saman

we, nge Israel a rong usun.

Notin Jakop kewe mwiin
35.23-26
(1.Kron 2.1-2)
23 Twe, a wor engol me ruoman noln Jakop mwén. Iwe, néiin me won Lea: Rupen
nolin Jakop we mwanichi, Simeon, Lefi, Juta, Isakar me Sepulon.
24Nge nolun me won Rahel: Josef me Peniamin.

* 35:7: wewen El Petel Koten Petel T 35:8: wewen Allon Pakut ooken letipeta * 35:10: Ken 32.28 ¥ 35:12:

Ken 17.4-8 ¥ 35:15: Ken 28.18-19 1 35:18: wewen Pen Oni nau mi feiengau § 35:18: wewen Peniamin nau
mifeioch ¥ 35:22: Ken 49.4



KENESES 35:25 49 KENESES 36:19

25 we, Pila n6lin Rahel we chon angang a nolini riiloman mwén Tan me Naftali.
26 Nge Silpa noiin Lea we chon angang a pwal néiini ruoman mwéan Kat me Aser. Ikkei
ir n6lin Jakop mwén a nouniir me lon Mesopotamia.

Isaak a mdla
35.27-29 _ ' o _
27 Twe, Jakop a feito ren Isaak saman we lon Mamre mi arap ngeni Kiriat Arpa ika

Hepron, ewe ia Apraham me Isaak ra waso0la ie. #

28 Nge ierin manauen Isaak ipuiku walik.

29 Iwe, Isaak a mala, lupwen a fokun chinlapala, o chufengen me an kewe lewo. Iwe,
noin kewe ruoman mwéan Esau me Jakop ra peiaseni.

36

Mwirimwirin Esau
(1.Kron 1.34-37)
1Tei uruwon ekewe mwirimwirin Esau a pwal iteni Etom.

2 Twe, Esau a pwilleni ekei fin Kanaan: Ata nolin Elon fefin, ewe re Hit, pwal
Oholipama nolin Ana fefin, nge Ana noiin Sipeon ewe re Hiw. #

3 Esau a pwal pwiiliieni Pasemat notin Ismael fefin, fefinen Nepajot. =

4Iwe, Ata a nolini me won Esau Elifas, Pasemat a noiini Reuel,

Snge Oholipama a notlni Jeus, Jalam me Kora. Ikkei ir n6iin Esau kewe mwén a notiniir

me lon ewe fani Kanaan.

6Iwe, Esau a angei pwiililan kewe pwal notin kewe mwéan me fefin me chon leimwan
meinisin. A pwal angei néiin kewe pwiin man me pisekin meinisin a edni me lon ewe
fanu Kanaan. Iwe, a aimwi seni Jakop pwin we o feila lon pwal eu fant.

7 A feila, pun wotur ra kon chomong pwe resap tongeni nomfengen, nge ewe fanti ra
nom lon esap naf ngeniir pokiten chomongun noiir kewe pwiin man.

8Jei popun Esau mi pwal iteni Etom a nonom lon ewe fanii mi chukuchukuté lon Etom.

9 Iei uruwon ekewe mwirimwirin Esau, ir 4n ekewe chon Etom mi nonom lon ewe
fanu mi chukuchukutéa lon Etom kewe lewo.

10Twe, nolin Esau kewe mwaén: Elifas, a néiini me won Ata, nge Reuel, a n6lini me won

Pasemat. = .
11 Nge noiin Elifas kewe mwén: Teman, Omar, Sefo, Katam me Kenas.

12 Elifas notin Esau we a pwal n6éiini Amalek me won tiliipwiiliian we itan Timna. Ekei
mwan meinisin nglin noin Ata pwiilten Esau.

13Nge noiin Reuel kewe mwén: Nahat, Sera, Samma me Missa. Ekei mwé&n ndiin néiin
Pasemat pwilien Esau.

14Twe, Oholipama notlin Ana fefin, nge Ana néiin Sipeon mwén, a néiini me won Esau
pwiliian we: Jeus, Jalam me Kora.

15 Twe, ikkei ir ekewe samol me lein ekewe mwirimwirin Esau. Elifas noiin Esau we
mwanichi, nge noiin kewe mwaén ir samol iter Teman, Omar, Sefo, Kenas,

16 Kora, Katam me Amalek. Atekeiir ekewe samol mwirimwirin Elifas mi nom lon ewe
fanu Etom, pwal ir ndlin néiin Ata mwaén.

17Nge Reuel n6lin Esau we a pwal wor ndiin kewe mi samol iter Nahat, Sera, Samma
me Missa. Atekei ir ekewe samol mwirimwirin Reuel mi nom lon ewe fanii Etom, pwal
ir n0iin noiin Pasemat pwiliien Esau we.

18 Twe, Oholipama pwiiliien Esau a pwal wor néiin kewe mi samol iter Jeus, Jalam me
Kora. Atekei ir ekewe samol mwirimwirin Oholipama pwiiliilen Esau n6iin Ana we fefin.

19 Atekei meinisin ir mwirimwirin Esau, a pwal iteni Etom, nge pwal ir ar kewe samol.

% 35:27: Ken 13.18 ¥ 36:2: Ken 26.34 ¥ 36:3: Ken 28.9

Mwirimwirin Seir
36.20-30
(1.Kron 1.38-42)
20Twe, nolin Seir kewe mwéan ewe re Hor mi nonom lon ewe fanii Etom: Lotan, Sopal,
Sipeon, Ana,
21Tison, Eser me Tisan. Atekei ir ekewe samolun chon Hor néiin Seir kewe mwén mi

nom lon ewe fani Etom. . _ '
22Twe, n6iin Lotan kewe mwéan Hori me Heman, nge Timna fefinen Lotan.

23No6iin Sopal kewe mwén Alwan, Manahat, Epal, Sefo me Onam.

24 Nge noiin Sipeon kewe mwén Aia me Ana. Iwe, Ana dtewe mi kiina ewe koluk mi
pwichikar lon ewe fanuiapd, lupwen a tiimwiinii n0tin saman kewe aas.

25Twe, Tison n6lin Ana mwaén, nge Oholipama nétin fefin.

26 Nge notln Tison kewe mwén: Hemtan, Espan, Itran me Cheran.

27Twe, noln Eser kewe mwaén: Pilan, Saawan me Akan.

28 Nge noln Tisan kewe mwén: Us me Aran.

29 Iwe, ekewe samolun chon Hor iter Lotan, Sopal, Sipeon, Ana,

30 Tison, Eser me Tisan. Atekei ir ekewe samolun chon Hor lon tettelin ar ainang mi
nom lon ewe fanii Etom.

Ekewe kingen Etom
36.31-43
(1.Kron 1.43-54)

311kkei ir ekewe king mi nemenem lon ewe fanii Etom, lupwen esamwo wor king mi

nemenem lon Israel. _ o '
32Pela noiin Peor a kingen Etom, iten an telinimw Tinhapa.

33Iwe, murin dn Pela méla, Jopap noiin Sera seni Posra a siwili lon wisan wisen king.

34 Nge mirin &n Jopap maéla, Husam seni faniien chon Teman a siwili lon wisan wisen
king.

35 Miirin &n Husam maéla, Hatat n6lin Petat a siwili lon wisan wisen king. Hatat ewe mi
akufu chon Mitian me lon ewe fani Moap. Iwe, iten an telinimw Awit.

36 Nge miirin 4n Hatat méla, Samla seni Masreka a siwili lon wisan wisen king.

37 Iwe, miirin 4n Samla mala, Shaul seni ewe telinimw Rehopot mi nom arun ewe
chanpupu Oifrat a siwili lon wisan wisen king.

38 Miirin &n Shaul méla, Paalanan ndtin Akpor a siwili lon wisan wisen king.

39 Iwe, mirin 4n Paalanan nolin Akpor méla, Hatat a siwili lon wisan wisen king. Iten
an telinimw Pau, nge iten pwiiliian Mehetapel notin Matret we fefin, nge Matret noiin
Mesahap fefin.

40 Twe, ikkei ir ekewe samol, ir mwirimwirin Esau lon tettelin ar kewe ainang me
lenier: Timna, Alwa, Jetet,

41 Oholipama, Ela, Pinon,

42 Kenas, Teman, Mipsar;,

43 Maktiel me Iram. Atekei ir ekewe samolun Etom lon tettelin en me lenian me lon
ewe fani ra fantiieni. Nge Esau &n chon Etom lewo.

37

Josef me pwin kewe
37.1-11
1Iwe, Jakop a nonom lon ewe fanii Kanaan, ia saman a wasola ie me lom.
2Iwe, iei pworausen dn Jakop famili. Lupwen Josef a ierini engol me fisu, a eti pwin
kewe nolin Pila me Silpa ultipwiiltien saman we le fofol sip. Nge Josef a apworausa ngeni
semer we usun fofOringauen pwin kewe.

3 Iwe, Israel a echeni Josef lap seni nolin kewe meinisin, pun a néiini lupwen an
chinlap. Iwe, a atiféiifa ngeni echo tf mi lingdch.

4 Nge lupwen pwin kewe ra kiina pwe semer we a echeni Josef lap seniir meinisin, ra
oputa Josef, nge resap chiien tongeni wokekei are kapas pwapwa ngeni.

>Iwe, lon eu pwin Josef a edni eu tan. Nge lupwen a apworausa ngeni pwin kewe usun,
ra chok alapala ar oput.

6Josef a Ureniir, “Oupwe rongorong pworausen ai ei tan.

7 Sia piluku irdn wiich. Iwe, piliikiiei we a plsin Utd, nge piliikiiemi kewe ra pwelifeili
o chap ngeni.”

8 Nge pwin kewe ra aisini, “Ifa usun, ka ekieki pwe en kopwe nemenikem, are ka
ekieki pwe kopwe dm samol?” Iwe, ra chok fokun alapala ar oput pokiten pworausen
an we tan.

9 Miirin, Josef a pwal eéni eu tan o apworausa ngeni pwin kewe. Iwe, a apasa, “Ua pwal
edni eu tan. Lon ai we tan akkar me maram me engol me efot fii ra chapetiu fan mesei.”

10 Nge lupwen a apworausa an we tan ngeni saman me pwin kewe, saman we a
apwlungu o aisini, “Met sokun tan en ka edni? Ifa usun, &m me inom me pwiiim kewe
aipwe wesewesen feito o chapetiu lepwil fan mesom?”

11 Iwe, pwin kewe ra lolowo ngeni, nge saman we a amwochli an kewe kapas lon
lelukan. #

Noblin Jakop kewe ra amomola Josef Isip
37.12-36 . . . .o .o .o e ee
12 Twe, pwin Josef kewe ra feila arun Sikem pwe repwe timwiinli néiin semer kewe

sip.
13 Twe, Israel a Ureni Josef, “Ka silei pwe pwilim kewe ra tiimwiini ekewe sip arun
Sikem? Etto, Uipwe tinukela rer.” Nge Josef a pdlueni, “Ewer, tipwe feila.”

14 Twe, Israel a uireni, “Kopwe feila o pi are a 6ch pworausen pwiiim kewe me ekewe
sip. Miirin, kopwe liwinto o asileto rei.” Iei mine Israel a tinala Josef seni ewe lemolun
Hepron. Nge lupwen Josef a tori Sikem,

15 eman mwaén a kiina lon an fetalfeil lon ekewe méaldmal. Iwe, a aisini Josef, “Met ka
kutta?”

16 Nge Josef a péliieni, “Ua kiitta pwii kewe. Kose mochen kopwe aiti ngeniei ia ra
timwlnu ie notim kewe sip.”

17 Nge ewe mwadn a Ureni, “Ra fen feila ekis, pun tia rong pwe ra kapasfengen lefiler
pwe repwe feila Totan.” Iei mine Josef a tapwela murin pwin kewe, nge a kiineer me

Totan.
18 Twe, pwin kewe ra kiina Josef me toau. Nge lupwen esamwo arap ngeniir, ra

pwiungupwingfengen lemonomon usun ar repwe niela.

19Iwe, ra kapasfengen lefiler, “Nengeni, a war ewe chon tan.

20 Qu etto, sipwe niela o aturalong lon eu kewe pwang. Miirin sipwap lira pwe eman
manmwacho a ochei. Iwe, sipwe pi ika epwe fis pwiingiin mine a eéni tan.”

21 Nge lupwen Rupen a rong ar pwiinglipwiing, a ekiekin angasa Josef seniir. Iwe, a
apasa, “Ouse mochen sisap niela pwiich.

22 Qusap afeiengaua. Oupwe aturétiu lon ei pwang ikei lon fantiap6, nge ousap niela.”
Rupen a apasa ei, pun a ekiekin amanaua Josef seniir o aliwinala ren saman we.

23Twe, lupwen Josef a tori pwin kewe, ra turufi o pwiliti seni tifan mi ling6ch.

24Twe, ra angei o aturalong lon eu pwang mi p6 esap wor koluk lon.

25 Miirin, ra mottiu pwe repwe mongo. Nge lupwen ra chimwetd, ra kiina eu mwichen
chon Ismael me noir kewe kamel ra feito me Kiliat. Iwe, ekewe kamel ra uwou sokun
apach mi pwokus me séfei mi atichea itan mor, pwe repwe uwala Isip.

% 37:11: F6f7.9

26 JTwe, Juta a tireni pwin kewe, “Met lomoten ach sipwe niela pwiich o tukumala ach
fofor?”

27 Qu etto, sipwe amomola pwiich ei ngeni ekanan chon Ismael. Nge ousisap niela.
Pun i pwiich pwal fitukach.” Iwe, pwin kewe ra tipeeu ngeni.

28 Nge lupwen ekewe chon amoémo seni Mitian ra toriir, ra efietd Josef me lon ewe
pwang o amoOmola ngeni ekewe mwirimwirin Ismael ren riie f6iin moni silifer. Iwe,
ekewe chon Ismael ra uwala Josef Isip. =

29 Nge lupwen Rupen a liwinto ren ewe pwang o kiina pwe Josef esap chiien nom lon,
a kamwei ufan fan an letipeta.

30Twe, a liwinla ren pwin kewe o0 apasa, “Ese chiien nom ewe at. Met tipwe fori iei?”

31 Miirin ra niela eman kuuch o iselong tifen Josef we lon chan.

32Twe, ra tinala ewe Gif milingdch ren semer we o asile ngeni, “Iei ei tif aia kiina. Kopwe
nenengeni ika Gifen noum we ika esap tfan.”

33Twe, Jakop a sileni ewe Uif 0 apasa, “Ei iif wesewesen lifen nei we, eman manmwacho
a ochei. Ellet, inisin Josef a tatakis.”

34 Miirin, Jakop a kamwei iifan fén an letipeta, a iféiifolong echo if seni tuk o kechiieiti
nolin we lon chomong ran.

35 Iwe, noiin kewe mwéan me fefin meinisin ra sotun achipa, nge Jakop esap mochen
chipila. Iwe, a lira, “Lon ai letipeta tipwe feitiu lon lenien sotup ren nei at.” Iei usun Jakop
a kechtieiti Josef.

36Nge lon ewe fansoun, ekewe chon Mitian ra fen am6mola Joseflon Isip ngeni Potifar,
eman nduin Farao nouwis, pwal i ewe meilapen mwichen sounfiu mi wisen timwiini
imwen Farao.

38

Juta me Tamar
38.1-30 _ o )
1Lon ena fansoun a fis pwe Juta a feila seni pwin kewe o wasdla ren eman re Atullam
itan Hira.
2Tkenan Juta a klina eman fopwiil n6lin eman re Kanaan itan Shua. Iwe, a pwipwili

ngeni o kon ren.

3Nge ewe fopwiil a pwopwo, a nélini eman dt o aita ngeni Er.

4 Miirin, a pwal pwopwo, a néiini eman &t o aita ngeni Onan.

> Nge lupwen a nonom Kesip, a pwal ndiini eman at o aita ngeni Shela.

6Iwe, Juta a kiitta eman fopwiil itan Tamar pwe pwiiliien Er n6lin we mwanichi.

7Nge Er nolin Juta mwaénichi a fokun f6foringau fan mesen ewe Samol mi Lapalap. Iei
mine ewe Samol mi Lapalap a niela.

8 Miirin, Juta a treni Onan, “Kopwe pwiiliieni pwillien pwilim we pwe epwe wor
mwirimwirin, pun iei usun pwiingiin ngeni eman a md pwin.

9Nge Onan a silei pwe esap tongeni ndiini ndiin me won pwiiltien pwin we. Iwe, lup-
wen a kon ren pwiiltien pwin, a chok akusétiu chan lepwiil pwe esap wor mwirimwirin
pwin.

10Nge ewe Samol mi Lapalap a oput mine Onan a fori, iei popun a pwal niela.

11 Mirin, Juta a Ureni Tamar pwillien noiin we, “Kopwe liwiniti imwen semom o
nonom lon om lipich, tori Shela nei we epwe mwan.” Juta a apasa ei, pun a niuokus

pwe Shela epwe pwal mala usun chok pwin kewe. Iei mine Tamar a liwinla lon imwen
saman,
12 Feilfeil pwiiliien Juta n6iin Shua we fefin a méla. Nge lupwen a wes én Juta letipeta,

a feila Timnat pwe epwe fichi tlilen notin kewe sip, nge chienan Hira ewe re Atullam a
etl.
© 37:28: F6f 7.9

13 ITwe, eman a asile ngeni Tamar pwe semen pwiiliian we a feila Timnat pwe epwe
fichi tilen n6lin kewe sip.

14 Mirin, Tamar a pwilitawu Ufan tifen lipichsefdl, a filiti inisin ngeni eché mangaku, a
pwoOlidla won mesan o mottiu leasamalapen Enaim tiniikiin ewe al a ale ngeni Timnat.
Pun a silei pwe Shela a tori ierin mwan, nge resamwo apwupwilliia ngeni.

15 Iwe, lupwen Juta a kiina neminewe, a ekieki pwe i eman fefin mi am6mo inisin fan
iten lisowu, pun a pwoliila won mesan.

16 Twe, a feila ren liikiin ewe al o lreni, “Etto, Upwe kon reém.” Pun esap silei pwe
pwiliien ndolin we. Nge Tamar a aisini, “Met kopwe liwini ngeniei ika kopwe kon rei?”

17Twe, Juta a palleni, “Upwe tinala redm eman apanen kuuch.” Nge Tamar a iira, “Kose
mochen kopwe ngeniei asisilen om pwon tori kopwe tinato rei ewe kuuch?”

18 Nge Juta a aisini, “Met sokun mettoch tipwe ngonuk pwe asisilen ai pwon?” Iwe,
Tamar a pélteni, “Kopwe ngeniei noum ringen pwau fiti selin, pwal wokum na mi nom

lepoum.” Iwe, a ngeni neminewe ekewe mettoch. Mirin a kon ren, nge neminewe a
PWOPWO me won.

19 Miirin, Tamar a liwiniti imwan, a pwilititiu ewe mangaku, a pwoli ngeni won
mesan, o pwilitalong tifan tifen lipichsefél.

20 Twe, Juta a tinala Hira chienan we pwe epwe uwala ewe apanen kuuch ren ewe
fefin o0 angei seni ekewe asisilen an pwon. Nge Hira esap chiien kiina.

21 Twe, a aisini mwénin ewe leni, “Ifa i ewe fefin mi amomo inisin fan iten lisowu a
nom Enaim Untikiin ewe al?” Nge ra paliieni, “Ese wor eman fefin mi amomo inisin a
nom ikei.” .

22Tei popun a liwinla ren Juta o apasa, “Usap kiina ewe fefin. Nge mwénin ewe leni ra
apasa pwe esap wor eman fefin mi amomo inisin fan iten lisowu a nom ikenan.”

23 Nge Juta a Uireni, “Ina chok, epwe chok noiini ekewe mettoch pwe site uren takir. En
ka puisin silei pwe Ua tinala ewe apanen kuuch ren ewe fefin, nge kosap kiina.”

24Twe, ina epwe lillingat maram miirin, eman a asile ngeni Juta, “Tamar pwiliien noum
we a tipisin lisowu, nge a pwal pwopwo.” Iwe, Juta a apasa, “Oupwe emwenawu pwe
sipwe keni.”

25Nge lupwen ra emwenawu Tamar, a tinala pworaus ren semen pwiillian we o apasa,
“Ngang ila pwopwo me won ewe mwén mine noiin ekei mettoch. Ua tiingor ngonuk pwe
kopwe nengenifichi, ika ngiin i6 ei ringen pwau fiti selin me ei wok.”

26 Nge Juta a sileni ekewe mettoch o apasa, “Neminan a pwiing seniei, pun Usap
apwupwullia ngeni nei mwéan Shela.” Nge Juta esap chiien kon ren.

27 Twe, lupwen a tori fansoun an epwe noiin6l, a pwa pwe a wor noln lippwe lon
lukan.

28 Nge lupwen a tori an cheuchen fam, eman a sikiwu pdiin. Iwe, ewe chon afam a
amwochii poiin, a rii ngeni emwii terech mi par o apasa, “Atei a akomwen uputiu.”

29 Nge lupwen a siksefdlielong pdiin, pwin we a uputiu. Mtirin, ewe chon afam a apasa,
“0o0, iei usun ka puisin amokkawu!” Iei mine a iteni Peres *,

30 Miirin, pwin we a uputiu, nge a wor ewe terech mi par won péiin. Iwe, a iteni Sera.

39

Josef me pwiiltien Potifar
39.1-23
1Iwe, ekewe mwirimwirin Ismael ra uwala Josef Isip. Nge eman re Isip itan Potifar,
eman noln Farao nouwis, pwal i ewe meilapen mwichen sounfiu mi wisen timwinu
imwen Farao, a moni Josef seni ekewe chon Ismael, lupwen ra uwato.

* 38:29: wewen Peres amokkil

2Nge ewe Samol mi Lapalap a etiJosef pwe a fisioch an angang meinisin. Iwe, anonom
lon imwen an samol ewe re Isip. @

3 Atewe a kiina pwe ewe Samol mi Lapalap a eti Josef o apwoniietd an angang meinisin
a fori.

4 Iwe, Potifar a im6liim06ch ngeni Josef, iei mine a afili pwe epwe angang ngeni. A
seikata Josef pwe epwe timwiini imwan me pisekin meinisin.

5 Nge seni ewe otun Potifar a seikdtad Josef pwe epwe tlimwiinli imwan me pisekin
meinisin, ewe Samol mi Lapalap a afeidchii imwan pokiten Josef. Iwe, dn ewe Samol mi
Lapalap feioch a nonom won meinisin mine Potifar a eéni lon imwan pwal won fanian.

6 Iei mine Potifar a anomu fdn nemenemen Josef meinisin mine a eéni. Iwe, Potifar
esap chiien timwilini och mettoch pwe anan mongo chok. Nge Josef a fokun atedch o
mesemesoch.

7Miirin ekoch fansoun pwiillien an we samol a sani Josef o tireni, “Kopwe kon rei.”

8 Nge Josef esap tipeeu ngeni. Iwe, a lireni pwiiliien an we samol, “Nengeni, ai samol
esap chiien timwiinu och mettoch lon imwan, nge a anomu meinisin mine a eéni fan

nemeniei.
9 Ai nemenem lon ei imw a usun chék an nemenem. Ai samol esap amwochi seniei

och mettoch chilon chdk en, pun en pwilian. Ifa usun, ipwe fori och f6f6r mi fokun ngau
o tipis ngeni Kot?”

10 ITwe, neminewe a kakapas ngeni Josef ran me rdn pwe epwe kon ren ika nom ren,
ngeiesap auselinga alon.

11 Nge lon eu rédn, lupwen Josef a tolong lon ewe imw pwe epwe fOri an angang, esap
wor eman lein ekewe chon angang a nom lon ewe imw.

12 Ewe fefin a turufi Josef, a amwochii tifan o iireni, “Kopwe kon rei.” Nge Josef a likitala
ufan we lepOiin o st seni me lon ewe imw.

13Twe, lupwen ewe fefin a kiina pwe Josef a likiti tifan lep6tlin o stiwu liikkiin ewe imw,

14 a korato noiin kewe chon angang o Ureniir, “Nengeni, Potifar a uwato rech eman re
Ipru pwe epwe turunufasekich. Iwe, a tolong rei pwe epwe kon rei, nge iia puchor.

15Nge lupwen a rong ai pupuchor, a likitala tifan rei o siila likiin.”

16 Twe, ewe fefin a iseis lifen Josef ren, tori an samol a liwiniti imwan.

17Miirin, ewe fefin a asile ngeni pwiiliian we ewe chdk pworaus, “Ewe re Ipru ka uwato
rech pwe sipwe ndiini amanau a tolong rei pwe epwe turunufaseei.

18 Nge lupwen tia pupuchdr, a likitala tifan rei o siila liktn.”

19 Iwe, lupwen &n Josef samol a rong ewe pworaus pwiiliian we a asile ngeni, a fokun
song.

20 Iwe, Potifar a angei n6iin chon angang Josef o aturalong lon imwen fotek, ia n6éiin
ewe king chon fotek ra fotek ie. Iwe, Josef a nonom lon ewe imwen fotek.
21Nge ewe Samol mi Lapalap a eti Josef o0 edni kirikirdoch ngeni, pwe a kiina im6iim6ch

me ren ewe chon nemeni ewe imwen fotek. ¥ L _ .
22 Twe, ewe chon nemeni ewe imwen fotek a liki ngeni Josef ekewe chon fotek

meinisin mi nom lon ewe imwen fotek, pwe epwe timwunuir. Josef a pwal nemeni
ekewe angang meinisin ra fis lon ewe imwen fotek.

23Iwe, ewe chon nemeni ewe imwen fotek esap chiien ekiekin plisin timwiinii mine a
fen nom fan nemenien Josef, pun ewe Samol mi Lapalap a etiJosef o afeidchii an angang
meinisin.

40

Josef a awewei dn ruoman chon fotek tan
40.1-23

1Twe, miirin ekoch fansoun, ewe chon amolaté linlimen ewe kingen Isip, pwal notln
chon umuni anan pilawa ra tipis ngeni ar we samol ewe kingen Isip.

2Farao a song ngeni néiin kewe ruoman notwis, ewe meilapen chon amoléta tintiman
me ewe meilapen chon umuni anan pilawa.

3 Iwe, a fOtekiniir lon imwen ewe meilapen sounfiu mi wisen tiimwiinii imwen Farao.
Iei ewe imwen fotek Josef a pwal nom lon.

4 Iwe, ewe meilapen sounfiu a anomuur fan timwiiniien Josef pwe epwe angang
ngeniir. Iwe, lupwen ra nonom lon ewe imwen fotek ekoch fansoun,

5 ewe chon amolatd tinlimen ewe kingen Isip me ewe chon umuni anan pilawa ra tan
lon eu chok pwin. Nge ar kewe tan a sokofesen wewen.

6 Twe, lupwen Josef a churi nolin Farao kewe notiwis lesosor, a kiina pwe ra wololilen.

71ei mine a aisiniir, “Met popun pwe oua wololilen ikenai?”

8 Iwe, ra paliieni, “Am aia tan, nge ese wor eman a tongeni awewe ngenikem dm kewe
tan.” Nge Josef a uireniir, “Kot chdk a tongeni awewei tan. Iwe, oupwe pwari ngeniei ami
kewe tan.”

91ei mine ewe meilapen chon amoléata tinlimen Farao a pwdéri an we tan ngeni Josef,
“Lon ai we tan tia kiina efoch irdn wain,

10 nge a wor tliifoch keangan. Iwe, lupwen a pwiikiiwu fasaran, etin a pwal suk, nge
uan kewe ra mittir nup.

11Twe, ila amwochii dn Farao kap. Ua pwal angei uin ewe iridn wain o ungutalong lon
ewe kap. Mirin Gia isenalong lep6tin Farao.”

12Twe, Josef a lireni, “Iei wewen om na tan: Ekewe tltifoch keang tullingat réan.

13 Miirin Ullingat rdn Farao epwe echimwétd mokiirom o atolongasefaliik lon wisom.
Iwe, kopwe isenalonglep6iin Farao an kap usun chok me lom, lupwen ka wisen amolaté

Unlman.
14 Nge kose mochen kopwe chechemeniei lupwen om kopwe feitchsefal. Iwe, kopwe

kirikiroch ngeniei o achemenieita fdn mesen Farao, kopwe pwal alisiei pwe lipwe towu

seni ei imwen fotek. ) o ) _
15 Pun ra soléniei seni ewe faniien chon Ipru, nge pwal ikei isap fori och mi ngau pwe

repwe aturueilong lon imwen fotek.”

16 Twe, lupwen ewe meilapen chon umuni pilawa a rong pwe a 6ch wewen ewe tan, a
ureni Josef, “Ngang Gia pwal tan. Iwe, lon ai we tan a wor lliingat chiik tia aiwomonga.

17Nge lon ewe chiik mi nom asan, a wor chomong sokun pilawa fin iten Farao. Iwe,
machang ra mongo senilon ewe chiik.”

18Twe, Josef a lireni, “Iei wewen om na tan: Ekewe tillingat chiik liingat rén.

19 Miirin Gillingat rdn Farao epwe echimwéti mokiirom, pun epwe poki lom, nge inisum
epwe aitiudtd won efoch ird. Iwe, machang repwe feito o ochei fitukom.”

20 Iwe, Ullingat rdn mirin, a fis ranin uputiven Farao. Iwe, a fori eu kametip mi watte
fan iten n6ltin kewe ndliwis meinisin o echimwatd mokiiren ewe meilapen chon amolata
Unliman pwal moOkiiren ewe meilapen chon umuni anan pilawa.

21 Twe, a atolongasefdli ewe meilapen chon amolité tiniman lon wisan pwe epwe
isenalong ewe kap lepoin.

22 Nge ewe meilapen chon umuni anan pilawa a aitiudtd won efoch iré, usun Josef a
fen aiti ngeniir.

23 Nge ewe meilapen chon amoldtd Uinlimen Farao esap chiien chechemeni Josef, pwe
a manlikala.

41

Josef a awewei din Farao tan
41.1-36

1 Miirin ruu ier Farao a tan pwe a it lintikiin ewe chanpupu Nil.

2 Twe, a kiina pwe fliman kow mi 6ch o kitinup ra towu me lon ewe chanpupu Nil o
mongo fetilin Untkin.

3 Mirin, pwal fliman kow mi ngau o kichiichii ra towu miiriir, ra itd ren ekewe kow mi
Och Unukin ewe chanpupu Nil.

4 Iwe, ekewe kow mi ngau o kichiichii ra ochei ekewe fiiman kow mi 6ch o Kitinup.

Miirin Farao a nela. , Lo o e
5Iwe, a moursefdl, nge a pwal tansefal. A kiina fliumw udn wiich ra pwiikiwli seni efoch

chok wasan, nge ra fokun masou o umwumong.

6 Miirin ra pwal pwiitkiiwu flumw tiéin wiich, nge ra pon o pwas ren asepwalin Otiu.

7Nge ekewe fiiumw Uidn wiich mi pon ra oromala ekewe fllumw udn wiich mi masou o
umwumong. Iwe, lupwen Farao a nela, a mefi pwe a tan.

8 ITwe, lesosor Farao a riafou lon letipan. Iei mine a titi ekewe soupwe me ekewe
soutipachemen Isip meinisin o ureniir an kewe tan. Nge esap wor eman leir a tongeni
awewe ngeni Farao an kewe tan. »

9 Lon ewe chok otun, ewe meilapen chon amolata tntimen Farao a treni, “Ikenai tia
chechemeni ai tipis.

10 Twe, lupwen en ka song ngeni ewe meilapen chon umuni pilawa pwal ngeniei
0 aturukeemilong lon fotek lon imwen ewe meilapen sounfiu mi wisen timwinu
Imwomw,

11 dm me ruoman aia tan lon eu chok pwin. Nge &m kewe tan a sokofesen wewen.

12Twe, a wor eman altial seni chon Ipru a etikem, i chon angang ngeni ewe meilapen

sounfiu. Nge lupwen aia pwéri ngeni dm kewe tan, ia awewe ngeni eman me eman leim
usun wewen an we tan. _ ) ) o
13 Twe, a fis usun an awewe ngenikem, pun ngang tia tosefélilong lon wisei, nge ewe

chon umuni pilawa a itiudtd won efoch ira.”

14 Miirin, Farao a titi Josef. Iwe, ra miittir emwenawu seni lon ewe imwen fotek. Nge
lupwen a wes me fichi mokiiran o siwili iifan, a tolong fan mesen Farao.

15Twe, Farao a Ureni Josef, “Ngang iia tan, nge ese wor eman a tongeni awewe ngeniei
wewen. Nge lia rong pworausom, pwe lupwen ka rong eu tan, ka tongeni awewei.”

16 Nge Josef a Ureni Farao, “Ai king, sap ngang uia tufich ngeni, nge Kot epwe pwari
ngonuk mine kopwe feidch ren.”

17 Miirin, Farao a ureni Josef, “Nengeni, lon ai we tan tia titd inlikiin ewe chanpupu Nil.

18 Twe, fiiman kow mi 6ch o kitinup ra towu me lon ewe chanpupu Nil o mongé fetilin
unukin. .

19 Miirin pwal fiman kow ra towu me miirir, ra fokun ngau o kichtichti. Usamwo kiikiina
ei sokun kow lon unusen ewe fant Isip.

20 Twe, ekewe kow mi kichtichli 0 ngau ra ochei ekewe fliman kow mi kitinup, ra towu
me mwan.
21 Nge wesin ar ocheer, ese wor eman a kiina pwe ra ocheer, pun ra chiien kichiichii

usun me mwan. Mirin Uia nela.
22 Twe, lupwen tia mOtursefdl, la pwal tan pwe lla kiina flilum uén wiich mi masou o

umwumong, ra pwukiwu seni efoch chék wasan.

23 Miirin, flium udn wiich mi pén o pwas ren asepwalin Otiu ra pwikliwu me miirir.

24 Twe, ekewe flium udn wiich mi pon ra oromala ekewe flium tian wiich mi umwu-
mong. Nge lupwen lia pwari ngem ekewe soupwe ai kewe tan, esap wor eman leir a
tongeni awewe ngeniei wewer.”

25 Miirin, Josef a lireni Farao, “Om kewe ruu tan eu chtok wewen. Kot a pwéri ngonuk
mine a ekiekin fori.

26 Ekewe fliman kow mi 6ch ra wewe ngeni fisu ier, nge ekewe flium uén wiich mi
umwumong ra pwal wewe ngeni fisu ier. Ekewe ruu tan eu chok wewen.

27 Ekewe fiiman kow mi ngau o kichiichii ra towu miirir, pwal ekewe flium uén wiich
mi pon o pwas ren asepwalin Otiu ra wewe ngeni fisu ierin lengita.

28 A chok fis mine Uia fen lirenuk. Kot a pwéri ngonuk mine a ekiekin fori.

29 Fisu ierin rds mi watte repwe feito won unusen ei fanii Isip.

30 Nge mirin ekewe fisu ierin rds mi watte, pwal fisu ierin lengita repwe feito. Iwe,
aramasrepwe manliikala ewe rds mi watte won ei fanu Isip, pun ewe lengita epwe ataala

ewe fantl.
31Iwe, epwe fis pwe chon ewe fani resap chiien chechemeni ewe rds mi watte fian

asengesin ewe lengita epwe feito me mirin, pun epwe fokun chou.
32 Nge wewen om tan fdn ruu pwe Kot a fen amolatd ekewe mettoch, nge epwe pwal

mittir afisata. . T -
33Iei mine a 6ch om kopwe fildtd eman mwdén mi mirit o tipachem, epwe seikitd won

ei fanu Isip.

34 Miirin kopwe pwal awisa ekoch noliwis won ewe fanti, pwe repwe angei eu lelimu
seni mine aramas ra kini lupwen ekewe fisu ierin ris mi watte.

35 Repwe ionifengeni ekei mongod meinisin lon ekewe ierin rds mi watte repwe fefeito,
repwe pwal iseni ekewe fotiin wiich fan nemenien Farao o timwiinliichlii pwe epwe wor
mongo lon ekewe telinimw.

36 Nge ewe mongo epwe iseis fan iten chon ei fanii fan dsengesin ekewe fisu ierin lengita
repwe tori ei fanu Isip. Ren ei, chon ei fanii resap feiengau ren ewe lengita.”

Josef a kefilitd pwe epwe kepinan Isip
41.37-57
37Iwe, Farao me noiin kewe néliwis meinisin ra tipeeu ngeni ei akot.
38 Miirin, Farao a aisini néiin kewe notwis, “Ifa usun, sipwe tongeni kiina eman mwén
usun chok atei, Ngiiniin Kot a nonom won?”
39 Iei mine Farao a ureni Josef, “Esap wor eman mi wewe ngonuk ren miritum me
tipachemum, pun Kot a pwéri ngonuk ekei mettoch meinisin.
40 Twe, kopwe nemeni imwei, nge nei aramas meinisin repwe aleasochisi alom. Ren
chok leniei lenien king tipwe tekia senuk.” #
41Twe, Farao a pwal uireni Josef, “Iei Uia seikuketd pwe kopwe nemeni unusen ei fani
Isip.”
42 Miirin, Farao a iittawu an ringen impwang seni won atitiin o sfkalong won attiin
Josef. A pwal atifaiifa ngeni mangaku mi altichea 0 amwardmwdra ngeni epa mwaramwar

seni kolt fan Gian. _ _
43 Iwe, Farao a pwal ngeni Josef aruofochun wan woken pwe epwe wawafeil, nge

aramas ra akom mwan o kokko, “Oupwe chapetiu.” Iwe, ina usun Farao a awisa Josef
pwe epwe nemeni unusen ewe fani Isip.

44 Farao a pwal ureni Josef, “Ngang Farao, nge ese wor eman won unusen ewe fani
Isip epwe fori och liiklin tipom.”

45Iwe, Farao a aita ngeni Josef Safenat Panea, a pwal ngeni eman pwiiliian itan Asenat
noln Potifera, ewe souasoren ewe telinimw On. Mirin, Josef a saifeil won unusen ewe
fanu Isip.

46 Twe, Josef a ierini ilik, lupwen a popuetd an angang ngeni Farao ewe kingen Isip.
Miirin, Josef a feila seni fin mesen Farao o saifeil won unusen ewe fant Isip.

47Twe, lupwen ekewe fisu ierin rds mi watte, pwiil a amardta chomong foiin iré.

48 Lon ekewe fisu ier Josef a ionifengeni ekewe mongo mi chomong a wor won ewe
fanu Isip. Iwe, lon iteiten telinimw ra iseis ekewe mongo mi mér tintikin.

49 Nge Josef a iseis chomong, chomong f6iin wiich, tori esap chiien tongeni atikiik, pun
a chomong usun pien aroset.

50 JTwe, mwen ekewe ierin lengita, Asenat noiin Potifera, ewe souasoren On, a nolini
ruoman at me won Josef.

51 Twe, Josef a aita ngeni nétin mwénichi Manasa ™, pun a apasa, “Kot a amanliikala
seniei ai riafdu meinisin, pwal ai positi chon leimwen semei.”
52Nge ewe aruomaniin a aita ngeni Efraim *, pun a apasa, “Kot a fang ngeniei nei lon

ei fanu Gla weireslon.” . o
53Iwe, ekewe fisu ierin rds mi watte ra wesila lon ewe fanti Isip,

54nge ekewe fisuierinlengitara popuetd usunJosefa iirti. Iwe, a fislengita won ekewe
fani meinisin, nge lon ewe fant Isip a wor mongg. *

55 Iwe, lupwen chon Isip meinisin ra echik, ra tiingor ngeni Farao pwe epwe ngeniir
mongo. Nge Farao a ureniir, “Oupwe feila ren Josef o fori mine a apasa.”

56 Twe, lupwen ewe lengita a wattela o tori unusen ewe fani Isip, Josef a sukala ekewe
imwen iseis mongo o amOmo0la ngeni chon Isip meinisin.

57Iwe, aramas seni ekis meinisin ra pwal feito Isip ren Josef pwe repwe kamo6 mongo,
pun ewe lengita a fokun chouiti unusen fantfan.

42

Pwin Josef kewe ra saila Isip
42.1-24

1Iwe, lupwen Jakop a rong pwe mi wor mongo lon Isip, a lireni néiin kewe mwdén,
“Pwota oua chOk nonom?

2 Ua rong pwe a wor wiich lon Isip. Oupwe feila 0 kam6 anach wiich pwe sipwe
manau, nge sisap mala.” @

3Tei mine pwin Josef kewe engol ra feila pwe repwe kamo eneer wiich lon Isip.

4 Nge Jakop esap tinala Peniamin pwin Josef we, pun a niuokus pwe och feiengau
epwe torilupwen an etiir.

5 Iei usun noiin Israel kewe ra eti ekewe aramas le feila Isip pwe repwe kamo eneer
wiich, pun a pwal fis lengita lon ewe fanii Kanaan.

6 Iwe, lon ewe fansoun Josef a kepinan ewe fant, nge i chok a tongeni amoémo ngeni
chon fani meinisin. Iwe, pwin Josef kewe ra pwal feito ren o chapetiu lepwiil me mwan.

7Twe, lupwen Josef a kiina pwin kewe, a sileniir, nge a chok fori ngeniir usun esap
sisileer. A kapas pOchokiil ngeniir o aisiniir, “Oua feito me ia?” Nge ra péltieni, “Aia feito
seni ewe fanii Kanaan pwe aipwe kamoé mongo.”

8Twe, Josef a sileni pwin kewe, nge pwin kewe resap sileni.

9Twe, Josef a chechemeni an kewe tan a tana usur o iireniir, “Ami chon operi fanii. Oua
chok feito pwe oupwe operi ia esap wor timwiiniin fantiem me ie.” ¢

10Nge ra lireni, “Apwi dm samol, &m noum chon angang aia chok feito pwe aipwe kamo
mongo.

11 Am meinisin néiin eman chék mwén. Am aramas wenechar, nge aisap operi fani.”

12 Twe, Josef a Ureniir, “Apwi, dmi oua wesewesen feito pwe oupwe operi ia esap wor
timwlnln faniem me jie.”

13 Nge ir ra apasa, “Am noum chon angang aia engol me ruoman pwipwi nfiin eman
chok mwénlon ewe fanii Kanaan. Ewe setipiitiiranomren semem iei, nge eman a méla.”

14 Nge Josef a chok uireniir, “Ellet, Gia fen tirenikemi pwe dmi oua chon operi fant.

15 Tei usun tlpwe alletatd ami kapas: Mwo manauen Farao, ousap feila seni ikei, ika
pwimi we setiputiir esap feito.

16 Oupwe tinala eman leimi pwe epwe uwato pwimi we. Nge d&mi kewe lusun oupwe
nonom lon imwen fotek, pwe epwe pwa leten dmi kewe kapas ika &mi oua wenechar.
Nge are esap ina, mwo manauen Farao, ami oua wesewesen chon operi fani.”

17Miirin, Josef a atururolong lon imwen fotek 0 anomuur ie lon tikiikiin tiliingat rén.

18 Nge lon atillingatin rén Josef a Ureniir, “Ngang eman mi niueiti Kot. Iei oupwe fori
mine Upwe Urenikemi pwe oupwe manadu.

19 Are @mi oua aramas wenechar, eman leimi epwe nonom lon imwen fotek, nge dmi
kewe lusun oupwe feila o uwala wiich ren d&mi famili mi echik.

20Iwe, oupwe uwato rei pwimi we setipiitiir pwe epwe pwd leten dmi kapas, nge ousap
mala.” Iwe, ra fori iei usun.

21Mirinra kapasfengen lefiler, “Ellet, sia angeiliwinin mine sia féri ngeni pwich Josef,
pun sia kiina riafoiin lelukan lupwen an tiingor ngenikich pwe sipwe angasala, nge sisap
autseling. Iei mine eiriafol a torikich.”

22 Nge Rupen a péliieniir, “Ifa usun, tisap fen tirenikemi pwe ousap fori och tipis ngeni
ewe at? Nge ami ousap mochen atuselinga aloi. Iei liwinin mine sia fori ngeni a torikich.”
X

23Twe, resap silei pwe Josef a wewe ren ar fos, pun eman a wisen afoii lefiler.
24Twe, Josef a kul seniir, a feila o kechii. Nge lupwen a liwinto rer, a kapassefal ngeniir.
A angei Simeon seni lefiler o foti me mwer.

Pwin Josef kewe ra liwinla Kanaan
42.25-38

25 Twe, Josef a alliik ngeni n6lin chon angang pwe repwe amasoua dn pwin kewe tuk
ren wiich, repwe pwal aliwinalong noiir moni lon en me an tuk o ngeniir amaottr. Iwe,
ra fori iei usun ngeniir.

26 Twe, wesin ar rietd ar kewe tuken wiich won notiir kewe aas, ra la.

27Nge lupwen eman leir a sukala an we tuk pwe epwe amongoli noiin aas lon ewe leni
ia repwe mour ie, a kilna n0iin moni leawen an we tuk.

28 Iwe, a Ureni pwin kewe, “Eman a aliwinalong nei ei moni, a nom leawen ai ei tuk.”
Nge lupwen ra kiina, ra fokun mair, ra chechech o aisfengen lefiler, “Met ei, Kot a fori
ngenikich?”

29 Nge lupwen ra tori Jakop semer we lon ewe fanii Kanaan, ra apworausa ngeni
meinisin mine a fis ngeniir,

30“Ewe mwadn, i samolun ewe fanii, a kapas pochokil ngenikem, pun a ekieki pwe dm
chon operi fant.

31 Nge 4m aia Ureni, ‘Am aramas wenechar, aisap chon operi fanti.

32 Am aia engol me ruoman pwipwi ndiin eman chok sam. Eman a méla, nge ewe
setiputir a chiien nom ren saman lon ewe fanti Kanaan.’

33 Iwe, ewe mwadn, i samolun ewe fant, a péaliienikem, ‘Iei usun tpwe alletd ika dmi
aramas wenechar. Oupwe likitala rei eman pwimi, nge &mi kewe lusun oupwe feila o

uwala wiich ren &mi famili mi echik. o o )
34Iwe, oupwe uwato rei pwimi we setipiitiir. Miirin lipwe wesewesen silei pwe &mi sap

chon operi fani, nge &mi aramas wenechar. Iwe, ngang tipwe pwal aliwini ngenikemi
pwimi ei, nge d&mi oupwe tongeni kamo mine oua mochen lon ei fanu.’ ”

35Iwe, lupwenraninatiu ar kewe tuk, iteiten eman me eman a nom an tiiktitiikiin moni
lon. Nge lupwen ir me semer we ra kiina ekewe tikutiikiin moni, ra fokun niuokus.

36 Miirin, Jakop semer we a kapas ngeniir, “Ami oua angei seniei nei kana: Josef ese
chiien nom, pwal Simeon ese chiien nom. Nge iei oua pwal mochen uwala Peniamin.
Esap chiien ki ngeniei ei riafou.”

37 Nge Rupen a lireni saman we, “Kopwe niela nei kewe ruoman it, ika ngang usap
aliwinato Peniamin redm. Kopwe likii ngeniei pwe Gipwe timwlnt, Upwe pwal aliwinato

reom.”
38 Nge Jakop a apasa, “Nei esap fokun etikemiila, pun pwin a méla, nge i chdk a lusun.

Pun are och feiengau epwe tori i won alen dmi sai, oupwe atolongaei fan mokiirei mi
Uwan lon lenien sotup ren ai letipeta.”

43

Pwin Josef kewe ra saila Isip fin aruuan
43.1-34

1Twe, ewe lengita a fokun watte won ewe fant.

2Nge lupwen a itela enen dn ewe familien Jakop mongo ra kamo lon Isip, Jakop a tireni
noun kewe, “Oupwe liwinsefélila Isip o kamg ekis anach mongo.”

3 Nge Juta a tireni, “Ewe mwéan a fokun kapas pochokiil ngenikem pwe aisap kiina
mesan, are pwim we esap etikem.

4 Are kopwe tinikeemila me Peniamin, aipwe feila o kam6 anom mongo.

> Nge are kosap mwiitala, aisap feila, pun ewe mwén a kapas ngenikem pwe aisap kiina
mesan, are pwim we esap etikem.”

6 Iwe, Israel a ais, “Pwota oua atoto woi ei riaféii ren dmi asile ngeni ewe mwén pwe
mi pwal wor eman pwimi?”

7Nge ra palueni, “Ewe mwan a ais tichik usum me usun dm kewe famili. A pwal ais,
‘Ifa usun sememi, a chilen manau? A pwal wor eman pwimi?’ Am aia chok péliieni an
kewe kapas ais. Ifa usun, ren met aia tongeni silei, pwe epwe alliik ngenikem pwe aipwe
uwala pwim?”

8 Iwe, Juta a uireni Israel saman we, “Kopwe mwiit ngeniei ewe dt pwe epwe etiei. Iwe,
aipwe miittir feila pwe &m meinisin me en pwal tori ndiim kewe kiikiin sipwe manau,
nge sisap mala ren ei echik.

9 Ngang lipwe pwon fan itan pwe lipwe siwili. Kopwe echimwa seniei mén manauan.
Nge are Usap aliwinato redm lon an pochokiil, epwe ukei chok tori feilfeilachok.

10Tei dm aia fen mang. Nge are aipwe miuittir feila, iei aipwe le fen liwinto fan aruuan.”

11 Mtirin, semer we a Ureniir, “Are a ina usun, oupwe angei ekoch seni ekewe uén iré
mi mirina seni lon ei fant o uwalong lon dmi kewe tuk, pwe oupwe eéni lifang ngeni
ewe mwdan. Oupwe uwala ekis 16 mi pwokus, ekis choniin chunen, ird mi mwiik, séfei
mi alichea itan mor, pwal ekoch fotn ird iter pistachio me almont.

12 Nge oupwe pwal uwala en me an ruu tikiitikiin moni pwe oupwe aliwinala ewe

moni oua kiina leawen dmi kewe tuk. Eli eman a chok rukala.
13Iwe, oupwe pwal uwala pwimi o miittir feila ren ewe mwaén.

14 Amwo ewe Kot mi Unusen Manaman epwe fori pwe ewe mwéan epwe im0iimdch
ngenikemi, pwe epwe aliwini ngenikemi pwimi Simeon me Peniamin. Nge are ese
chiien wor nei, iwe, sipwe fetei.”

15Tei mine notln Jakop kewe mwén ra angei ekewe lifang me en me an ruu tiikitikiin
moni. Iwe, ra saila Isip, nge Peniamin a etiir. Nge lupwen ra tori, ra tolong ren Josef o
utd mwan.

16 Nge lupwen Josef a kiina pwe Peniamin a etiir, a kapas ngeni néiin we chon angang
mi timwiinl imwan, “Kopwe etiwa ekewe mwan lon imwei, kopwe pwal ni eman man
0 amoota fitukan, pun ekewe mwan repwe etieile mongon leoloas.”

17Twe, ewe chon angang a fori usun mine Josef a alliikk ngeni o emwenala ekewe mwén
lon imwen Josef.

18 Nge ekewe mwadn ra fokun niuokus, pun ra emwenirela lon imwen Josef. Iwe, ra
kapasfengen lefiler; “Ra chok emwenikicheto ikei pokiten ewe moni ra uwalong lon

ach kewe tuk lon aeuin ach feito, pwe epwe wor popun an atipisikich o néunikich chon
angang me nouch kewe aas.”

19 Iwe, ra etto ren ewe chon angang mi timwiinlii imwen Josef o kapas ngeni me lon
ewe asamalap,

20“Amusala &m samol, aia fen feito fin eu pwe aipwe kamo mongo.

21 Nge lupwen aia tori ewe leni ia aipwe méiir ie o sukala 4m kewe tuk, iteiten eman
me eman leim a kiina an moni leawen an tuk. Nge d&m moni a chiien unus. Iei mine aia
aliwinisefalieto. .

22 Nge iei aia pwal uwato moni liikiin ewe, pwe aipwe kamo enem. Am aisap silei i6 a
uwalong d&m we moni lon &m kewe tuk.”

23Twe, ewe chon angang a péliieni, “Oupwe kinamwe, nge ousap niuokus, pun dmi we
Kot me dn sememi we Kot a fang ngenikemi ewe moni lon dmi kewe tuk, pwe dmi moni

a toriei.” Mirin a emwenawu Simeon rer. 3 _ 3
24 Nge ewe chon angang a etiwa ekewe mwdén lon imwen Josef, a ngeniir koluk pwe

repwe tali pecher o amongodl nour kewe aas.

25 Mirin ra amoléaté ar kewe lifang pwe repwe ngeni Josef, lupwen epwe war leoloas,
pun ra rong pwe repwe mongo ren.

26 Twe, lupwen Josef a liwinto lon imwan, ra uwalong ren ekewe lifang ra uwei o
chapetiu lepwil me mwan.

27 Nge Josef a aisiniir usun nonomur, mirin a pwal ais, “Ifa usun, a chiien p6chokiil
sememi we ewe chinlap oua fen kapas usun me mwan? Ifa usun, a chtien manau?”

28 J[we, ra paliieni, “Semem noum we chon angang a chiien manau o pochokiil. Iwe, ra
chapetiu me mwan fan chomong.

29Twe, lupwen Josef a chimwetd, a kiina Peniamin pwin we nolin inan o ais, “Ifa usun,
ieiipwimiwe setipuitiir oua fen kapas ngeniei usun? Kot epwe iimdtimoch ngonuk, nei.”

30 M{irin, Josef a miittir sap seniir, pun lelukan a fokun mwaokiitiikiit ren an tongei pwin
we. Iwe, a kitta ekis ia epwe kecht ie. Iei mine a tolong lon rumwan o kech.

31 Miirin a oresi won mesan o towu, nge a apwosu an kechii o lira pwe repwe uwato
mongo.

32Twe, ekewe chon angang ra aimwliela enen Josef, enen pwin kewe pwal enen ekewe
chon Isip ra eti Josef le mongo. Pun ekewe chon Isip resap mochen mongo ngeni chon
Ipru, pokiten ra fokun anioputeer.

33 Iwe, ra amota ekewe pwipwi lon en me tettelin ierin manauan mwen Josef, seni
ewe mwanichi tori ewe setipiitir. Iwe, ra fokun weitifengeniir usun.

34Iwe, ra angei wiser mongo seni dn Josef chepel, nge Peniamin a angei limu wisan.
Iwe, ra Untifengen 0 pwapwafengen me Josef.

44

Pworausen dn Josef kap
44.1-17
1Twe, Josef a allliik ngeni néiin we chon angang mi timwiinii imwan, “Kopwe amasoua
an ekewe mwaén tuk ngeni mong0 won ukikiin met ra tongeni uwala. Kopwe pwal
uwalong nour kewe moni meinisin leawen ar kewe tuk.
2 Nge kopwe uwalong ai we kap, ewe kap silifer, leawen &n ewe setiptitiir tuk, pwal
ewe moni faniten ewe wiich.” Iwe, ewe chon angang a fori usun mine Josef a alliikk ngeni.
3Iwe, lesosorusich ra tinala ekewe mwén me ndiir kewe aas.
4Nge lupwen resamwo toau seni ewe telinimw, Josef a tireni n6iin we chon angang mi
timwint imwan, “Kopwe muiittir tapweri ekewe mwan. Nge lupwen kopwe toriir, kopwe
kapas ngeniir, ‘Pwota oua liwini ngau ngeni murina? Pwota oua soldni dn ai samol we
kap silifer?

5 Sap iei ewe kap ai samol a akaea le iin, a pwal akaea le asisil? Ami oua fokun
foforingau. ”
6 Twe, lupwen ewe chon angang a toriir, a chok apasa ekewe kapas Josef a aiti ngeni.
7 Nge ra iireni, “Pwota ka eéni ei sokun fos, 4m samol? Am noum chon angang aisap

fokun fOri ei sokun fofor! 3 _ } L
8 Ka silei pwe aia fen aliwinato redm seni ewe fanii Kanaan ewe moni aia kiinaleawen

am kewe tuk. Pwota dm aipwe tongeni soléni seni imwen om samol silifer ika kolt?

9 Are ka kiina ewe kap ren eman lein 4m noum chon angang, dtewe epwe le méla. Nge
am meinisin kopwe nduinikem amanau.”

10 Iwe, ewe chon angang a Ureniir, “Ewer, epwe ina usun mine oua apasa. Ewe eman
ngang Upwe Kkiina me ren ewe kap, i chok tipwe nélini amanau, nge dmilusun ousap tipis.”

11 Miirin ra mittir en me ekietiu an tuk lepwiil o sukala.

12 Twe, noiin Josef we chon angang a kiittafichi ewe kap. A popuetd me ren dn ewe
mwanichi tuk o tkitiu me ren ewe setiputtr. Iwe, a kiina ewe kap me lon dn Peniamin

tuk.
13 Iwe, ra kamwei lifer fén ar letipeta. Mirin ra en me ekietd an tuk won noiin aas o

liwiniti ewe telinimw.

14 Twe, lupwen Juta me pwin kewe ra tori imwen Josef, dtewe a chiien nom. Iwe, ra
chapala lepwil me mwan.

15 Nge Josef a aisiniir, “Pwota oua fori ei sokun f6for? Ifa usun, &mi ousap silei pwe
ngang eman mwan mi tongeni asisilatd mettoch?”

16 Miirin, Juta a péliieni, “Met aipwe tongeni iirenuk, &m samol? Met aipwe péliieni?
Ren met 4m aipwe tongeni alletd 4m pwiingiiéch? Kot a pwérawu dm pwiingingau. Am
meinisin kopwe ndtinikem amanau, sap chok atewe ka kiina me ren ewe kap.”

17Nge Josef a Uireniir, “Esap ina, tisap fori iei usun. Ewe eman tia kiina me ren ewe kap,
i chok epwe nei amanau. Nge dmi kewe lusun oupwe liwiniti sememi fan kinamwe.”

Juta a tiingor fdn iten Peniamin
44.18-34

18 Twe, Juta a kanoto ren Josef o Ureni, “Ai samol, kose mochen kopwe mwiit ngeniei
ngang noum chon angang pwe tpwe apasatd och kapas ngonuk. Kose mochen kosap
song ngeniei, pun en ka wewe chok me Farao.

19 Ai samol, ka aisinikem dm noum chon angang, ‘Ifa usun, a chiien manau sememi?
A pwal wor pwimi?’

20 Lon ena fansoun dm aia péallienuk, ‘Ewer, a chiien manau semem, nge a chinlap.
A pwal wor eman pwim we setiptiitiir, semem a nduni lon an chinlap. Iwe, pwin ewe
setiplitiir a madla, nge ese chiien wor eman nduin inan pwe i chok. Iwe, saman we a fokun
tongei.’

21 Mirin ka Urenikem pwe aipwe uwato redm pwim we pwe kopwe kiina.

22 Nge am aia urenuk, &m samol, ‘Ewe &t esap tongeni likitala saman, pun are epwe
likitala, saman we epwe maéla’

23 Mtrin, ka irenikem &m noum kei chon angang, ‘Ousap chiien tongeni kiina mesei, are
ousap uwato pwimi we setiputir rei.’

24 Nge lupwen dm aia liwinla ren semem noum we chon angang, aia asile ngeni alom

kewe.
25 Miirin, semem we a Urenikem, ‘Oupwe liwinsefélila Isip pwe oupwe kamo ekis anach

mongo.
26 Nge dm aia iireni, ‘Am aisap tongeni feila. Are pwim we setipiitiir epwe etikem, aipwe
feila. Pun aisap tongeni kiina mesen ewe mwaén, are pwim we setiputir esap etikem.’
27Mirin, semem noum we chon angang a tirenikem, ‘Oua silei pwe Rahel pwiiltiei we a
chok nolini ngeniei ruoman ét.

28 Twe, eman a feil seniei, nge oua apasa pwe eman manmwacho a atatakisi inisin,
pun Use chiien kiina me miirin.

29Twe, are oua pwal angei seniei ei dt, nge och feiengau epwe tori, oupwe atolongaei
fan mokurei mi iiwan lon lenien sotup ren ai letipeta.’

30 Are lipwe liwiniti semei noum we chon angang, nge ewe at esap etikem, epwe fokun
mala,

31lupwen epwe kiina pwe ewe &t esap etikem. Pun manauen semei we a riri ngeni
manauen ewe dt. Iwe, &m noum chon angang kana aipwe atolonga semem noum we
chon angang fan mokiiran mi iwan lon lenien sotup ren an letipeta.

32 Pun ngang noum chon angang tia pwon ngeni semei we fén iten ewe at. Ua apasa
ngeni pwe are usap aliwinato ren ei at, epwe ukei chok lon unusen manauei me fan

mesen semei. 3 o
33 Iei mine kose kan mochen kopwe mwiit ngeniei ngang noum chon angang, pwe

upwe le siwili ei 4t pwe kopwe ndliniei amanau. Kopwe pwal mwiit ngeni ei &t pwe epwe
liwiniti saman we fiti pwin kewe.

34 Pun ifa usun ai iipwe tongeni liwiniti semei, are ewe it esap etiei? Usap tongeni Kiina
ewe riafoll epwe tori semei.”

45
Josef a pwiriingeni pwin kana
45.1-28
1 Miirin, Josef esap chiien tongeni aposalong an kecht fan mesen chokewe mi i arun.
Iwe, a kokko, “Aramas meinisin repwe towu seni ikei!” Iei mine esap wor eman a nom
ren Josef, lupwen a pwaéri i ngeni pwin kana. =
2Twe, a fokun letiidmong le kechii pwe ekewe re Isip me chon leimwen Farao ra rong.
3 Miirin, Josef a lireni pwin kewe, “Ngang Josef. Ifa usun, semei a chiien manau?” Nge
pwin kewe resap tongeni pdliieni, pun ra fokun riko ren.
4Iwe, Josef a kapas ngeni pwin kewe, “Ouse mochen oupwe kineto rei.” Iwe, ra kineto
ren. Nge Josef a apasa, “Ngang pwimi Josef, dtewe oua amomola Isip.
5Iwe, ousap atlirek ren, ousap pwal tekitekila ren &mi amomdeila ikei, pun Kot a tinieito
mwemi pwe Upwe amanaua aramas.
6Pun ruuier a fis lengita lon ei fanii. Nge pwal limu ier repwe feito esap fis angangen

fofot are kinikin lor. _ ) _ . _ )
7Iwe, Kot a tinieito mwemi pwe lipwe amanauakemiren ei angang mi amwarar o fori

met dmi me mwirimwirimi kana oupwe manau ren.

8]ei mine sap dmi oua tinieito ikei, pwe Kot. Iwe, Kot a awisaei pwe ngang lipwe eman
sam ngeni Farao, iipwe pwal samolun unusen imwan o nemeni unusen ei fanu Isip.

9 Oupwe kaila ren semei we o asile ngeni pwe iei alon Josef n6iin we, ‘Kot a seikieita
pwe lipwe samolun unusen ei fani Isip. Kopwe feito rei, nge kosap mang.

10 Kopwe nonom lon ewe fanti Kosen pwe kopwe arap ngeniei, en me noum me noln
noum kewe, pwal noum sip me kow me meinisin mine ka edni.

11 Are ka nom lon Kosen, tipwe tongeni timwiinuk. Pun limu ierin lengita repwe pwal
feito, nge tisap mochen pwe en me chon leimwom me noum kewe man oupwe echik.” #

12 Nengeni, oua pisin kiina, pwal en pwii Peniamin ka kiina pwe piisin ngang tia fos
ngenikemi.

13 Oupwe fokun apworausa ngeni semei usun ai nemenem lon Isip, pwal usun
meinisin mine oua kiina. Oupwe kaila o uwato semei ikei.”

14 Mtrin, Josef a romi Peniamin o kechti won tian, nge Peniamin a pwal kechii won tien
Josef.

15Twe, a pwal mitiri pwin kewe meinisin nge kechii. Miirin, pwin kewe ra kapas ngeni.

16 Twe, lupwen ei pworaus a tori imwen Farao pwe pwin Josef ra war, Farao me néiin
kewe nouiwis ra fokun pwapwa ren.

17Twe, Farao a Ureni Josef, “Kopwe Ureni pwilim kewe pwe repwe isetd ar kewe pisek

won nolr kewe aas o liwiniti ewe fanii Kanaan. . . 3 .
18 Repwe uwato semer me chon leimwer meinisin o feito rei. Iwe, ngang tipwe ngeniir

eu fanu mi fokun mirina me lon ei fani, pwe epwe wor ener mongé mi murina me lon

ei fanu.
19Kopwe pwal lireniir pwe repwe uwala woken seni ei fanii Isip, pwe win ndiir semirit

me pwilier. Repwe pwal uwato semer we o feito meinisin.

20 Resap lolileniti pisekir repwe likitala, pun 6chiin pisekin unusen ei fani Isip repwe
pisekini.”

21 Twe, nolin Israel kewe ra fori iei usun. Nge Josef a ngeniir woken usun alon Farao
ngeni, a pwal ngeniir amotir.

22 Twe, a pwal ngeni eman me eman leir ech6 if mi lingdch, nge a ngeni Peniamin
ultpuki foln moni silifer me limacho uf milingdch.

23 Nge a tinala ren saman engol aas mi uwou pisek mi mirina seni Isip, pwal engol
liefefinin aas mi uwou foiin wiich, pilawa me ekoch mongo fan iten an sai.

24 MUrin a afeilai pwin kewe. Nge mwen ar feila, a fon606r, “Ousap aninifengen won

7

25we, ra feila seni Isip o liwiniti ewe fanli Kanaan ren semer we Jakop.

26 Twe, ra asile ngeni, “Josef a chlien manau. A samolun unusen ewe fant Isip.” Nge
leluken Jakop esap mwokutiikiit ren, pun esap tongeni liku ar kapas.

27 Nge lupwen ra apworausa ngeni meinisin mine Josef a lireniir, a pwal kiina ekewe
woken Josef a tinato ren pwe epwe wawa, iwe, leluken Jakop semer we a manauala.

28Twe, Israel a apasa, “Iei iia liikiiliik. Josef nei we a chiien manau. Upwe feila o nengeni
mwen ai Upwe mala.”

46

Jakop me an famili ra saila Isip

46.1-27
1 Iwe, Israel a aliikilikii an pisek meinisin o popuetd an sai. Nge lupwen a tori

Peersepa, a asor ngeni dn saman Isaak we Kot.

2Iwe, Kot a kapas ngeni Israel lon kiinan lepwin, “Jakop, Jakop.” Nge a lira, “Ngang iei.”

3 Iwe, Kot a Ureni, “Ngang Kot, 4n semom we Kot. Kosap niuokus le feila Isip, pun
ikenan Upwe fori senuk eu mwi mi fokun watte.

4 Ngang upwe etukela Isip, nge tipwe pwal aliwinato mwirimwirum kana lon ei fant.
Iwe, Josef epwe améaak me lon Isip.”

5 Miirin, Jakop a feila seni Peersepa. Iwe, nolin kewe mwén ra uwala Jakop semer we
me nour semirit pwal pwiliier won ekewe woken, Farao a tinala ren pwe epwe wawa.

6 Iwe, ra pwal uwala nolir pwin man me ar pisek meinisin ra edni me lon ewe fanu
Kanaan o feila Isip.

7Iwe, Jakop a uwala Isip mwirimwirin kana meinisin: n6tin mwéan pwal notin noln
kewe mwan, noun fefin pwal n6iin néiin kewe fefin.

8 Ikkei iten ekewe mwirimwirin Jakop mi eti le feila Isip: Rupen néiin Jakop we
mwaénichi.

9Nge noin Rupen kewe mwén: Hanok, Pallu, Hesron me Karmi.

10 Simeon me nolUn kewe mwén: Jemuel, Jamin, Ohat, Jakin, Sohar me Shaul néiin

eman fin Kanaan. 3 .
111,efi me ndlin kewe mwén: Kerson, Kohat me Merari.

12Juta me noiin kewe mwén: Er, Onan, Shela, Peres me Sera. Nge Er me Onan ra fen
mala lon ewe fani Kanaan. Iwe, noiin Peres kewe mwén: Hesron me Hamul.

13Tsakar me n6lin kewe mwén: Tola, Puwa, Jashup me Shimron.

14 Sepulon me nolin kewe mwaén: Seret, Elon, Jaleel.

15 Ir meinisin noiin Jakop kewe mwén, pwal Tina noiin we fefin Lea a n6lini me won
lon Mesopotamia. Iwe, iteiten mwirimwirin meinisin me won Lea ilik me tiltiman.

16 Twe, Kat me nolin kewe mwadn: Sifion, Hakki, Shuni, Espon, Eri, Aroti me Areli.

17 Aser me ndiin kewe mwaén: Imna, Ishwa, Ishwi, Peria me Sera fefiner we. Nge ndiin
Peria kewe mwén: Heper me Malkiel.

18 Tkkei ir mwirimwirin Jakop a n6lini me won Silpa ewe chon angang Lapan a ngeni
Lea nouin we fefin, iteiter meinisin engol me wonoman.

19 Twe, n6iin Rahel kewe mwén pwiillien Jakop we: Josef me Peniamin.

20 Nge Asenat notiin Potifera, ewe souasoren On, a ndlini me won Josef Manasa me
Efraim lon ewe fani Isip.

21 Nge nolin Peniamin kewe mwaén: Pela, Peker, Ashpel, Kera, Naaman, Ehi, Rosh,
Muppim, Huppim me Art.

22Tkkei ir mwirimwirin Jakop a n6tlini me won Rahel, iteiter meinisin engol me foman.

23Twe, Tan me nOin mwan: Hushim.

24 Naftali me n6iin kewe mwaén: Jaseel, Kuni, Jeser me Shillem.

25 [kkei ir mwirimwirin Jakop kewe, a n6lini me won Pila ewe chon angang Lapan a
ngeni Rahel noiin we fefin, iteiter meinisin fliman.

26 Twe, iteiten mwirimwirin Jakop meinisin ra etala Isip wone me wonoman, nge
pwiliien nolin kewe mwén resap alea.

27 Nge no6tlin Josef kewe mwén mi uputiu lon Isip ruoman. Iwe, kapachelapen chon
leimwen Jakop meinisin ra feito Isip fik. =

Jakop me an famili lon Isip
46.28-47.12

28 Iwe, Jakop a tinala Juta ren Josef pwe epwe akomwola mwan lon ewe fanii Kosen.
Iwe, ra tori ewe faniu Kosen.

29 Nge Josef a amoldtd wan woken pwe epwe feila o churi Israel saman we lon Kosen.
Iwe, lupwen a churi, a romi saman o kechii won tian fansoun langatam.

30 Nge Israel a Ureni Josef, “Iei lipwe tongeni méla, pun tia kiina mesom, tia pwal silei
pwe ka chiien manau.”

31 Miirin, Josef a tireni pwin kewe me chon leimwen saman meinisin, “Upwe feila o asile
ngeni Farao pwe pwii kewe me chon leimwen semei meinisin ra feito rei seni ewe fanu
Kanaan.

32Upwe asile ngeni pwe dmi chon fofol man, pun iei dmi angang seni me lom. Oua pwal
uwato nfumi pwiin sip me kow me pisekimi meinisin.

33Nge lupwen Farao epwe korikemiito o ais, ‘Met &mi angang?’,

34 oupwe paliieni pwe dmi chon fofol man seni dmi kiiklin tori ikenai, usun chok
sememi kewe. Mirin epwe mwiit ngenikemi pwe oupwe nonom lon ewe fanu Kosen.
Pun chon Isip ra anioputésini chon fofol man.”

47

1Iwe, Josef a feila ren Farao o Ureni, “Semei me pwii kewe ra feito seni ewe fanu
Kanaan fiti nélir pwiin sip me kow me pisekir meinisin. Iei ra nonom lon ewe fanu

Kosen.”
2Josef a pwal angeiliman me lein pwin kewe o emwenireto fdn mesen Farao.

3Iwe, Farao a aisini pwin Josef kewe, “Met 4mi angang?” Nge ir ra péliieni, “Am noum
kei chon angang aia chon fofol man usun chék semem kewe.”

4Twe, ra pwal iireni Farao, “Am aia etto pwe aipwe nonom lon ei fanii, pun ewe lengita
a fokun chouiti ewe fanii Kanaan, pwe esap wor fetil fan iten n6tim kewe pwiin man.
Iei mine aia tlingor ngonuk, kopwe mwiit ngenikem pwe aipwe nonom lon ewe fanu

Kosen.”
5 Miirin, Farao a uireni Josef, “Semom me pwilim kewe ra feito reém.

6 Ewe fanu Isip a mwimwii ngonuk. Kopwe alenia semom me pwiiim kewe lon ewe
fanu Kosen, ewe fanii mi mirina seni meinisin. Nge are ka silei ekoch me leir mi
lipwakdch le fofol man, kopwe awisa ngeniir pwe repwe foleni nei pwiin man.”

7Miirin, Josef a pwal panalong Jakop saman we pwe epwe Utd fdn mesen Farao. Iwe,
Jakop a afeiochii Farao.

8 Nge Farao a aisini Jakop, “Fite tikliikiin ierin manauom?”

9Iwe, Jakop a pdliieni, “Ierin ai siamiifetal ipiikii ilik. A chokiikiinierin manauei, a pwal
aweires, nge esap tori tikiikiin ierin manauen semelapei kewe lon ar siamtufetal.”

10 Mtirin, Jakop a afeidchii Farao o feila seni.

11Twe, Josef a alenia saman me pwin kewe o ngeniir eu fanti mi murina seni meinisin
lon Isip pwe repwe fantieni, usun Farao a alltik. Iwe, a ngeniir ewe fanii Rameses.

12 Nge Josef a amongou saman me pwin kewe me chon leimwen saman meinisin
aukik ngeni iteiter.

Josef a tiimwiinti wisan lupwen fansoun lengita
47.13-26

13Nge lon ewe fansoun esap chiien wor mongé lon unusen ewe fanii, pun ewelengita a
fokun chou. Iwe, chon ewe fani Isip me Kanaan ra apwangapwangala ren ewe lengita.

14 Twe, Josef a ionifengeni ewe moni meinisin, pun aramasen ewe fanu Isip me
Kanaan ra moni ngeni ener wiich. Iwe, Josef a iseni ewe moni lon imwen Farao.

15Nge lupwen a itela n6lin ekewe aramasen Isip me Kanaan moni, chon Isip meinisin
ra feito ren Josef o Ureni, “Kose mochen kopwe ngenikem enem mongo. Kopwe alisikem
pwe aisap maéla. Ese chiien wor néiim moni.”

16 Nge Josef a palteniir, “Are esap chlien wor nélimi moni, oupwe ngeniei n6timi man,
nge ngang Upwe ngenikemi mongo.”

17Tei mine ra uwato nour man ren Josef. Nge Josef a siwili ngeni mongo ekewe oris,
pwiin sip me kow, pwal ekewe aas. Iwe, a ngeniir mong0 siwilin ngtir kewe man lon

ewe ier.
18 Nge lupwen ewe ier a la, ekewe chon Isip ra pwal feito ren Josef o apasa, “Aisap

mochen tiikiimi senuk, am samol, pwe notim moni a itela. Nge ka pwal notini n6im pwiin
man. Ese chiien wor och lusun aipwe tongeni ngonuk pwe inisim chok me fantem.

19 Kopwe alisikem pwe aisap maéla, nge faniiem esap feiengau. Kopwe monikem me
fantiem pwe siwilin enem mongo. Iwe, Farao epwe nolinikem amanau, epwe pwal
fanteni fantiem. Kose mochen kopwe ngenikem wiich pwe aipwe manau, pwal fotdm
fotin ird, pwe aipwe fotuki ewe fanii pwe esap pon.”

20Tei mine Josef a moni unusen ewe fanii Isip fian iten Farao. Pun chon Isip meinisin ra
amoOmola fanler pokiten ewe lengita a fokun chouitiir. Iei usun Farao a fantiieni unusen
ewe fanu.

21 Mtirin, Josef a asilefeili lon unusen ewe fanti Isip pwe ekewe aramas repwe néiin
Farao amanau.

22Twe, faniien ekewe souasor chok esap moni, pun wiser me ren Farao. Ra manau seni

wiser kewe Farao a ngeniir, iei mine resap amodmola fanter.
23 Iwe, Josef a kapas ngeni ekewe aramas, “Nengeni, ikenai tia monikemi me faniiemi
fan iten Farao. Iei oupwe angei ekei foiin ird pwe oupwe fotuki ei fanu.

24Nge lupwen fansoun kinikin oupwe ngeni Farao eu lelimu, nge riianti lelimu oupwe
pusin edni, pwe epwe wor fotdmi me enemi pwal enen chon leimwemi me noéumi
semirit.” .

25 Iwe, ra apasa, “En ka amanauakem. Am samol, kose mochen kopwe kirikiréch
ngenikem. Farao epwe nolnikem amanau.”

26 Jei mine Josef a fori eu alliik usun ewe fanti Isip, a chiien fis tori ikenai, pwe Farao
epwe angei eu lelimu seni uan fotar ird. Nge faniien ekewe souasor chok Farao esap
angei.

An Jakop kapasen amiirinimd
47.27-31 _ .
27 Twe, ekewe chon Israel ra nonom lon Isip lon ewe sop itan Kosen. Iwe, ra

pisekisekila ikenan, ra aupwuretiu o fokun chomongola.

28 Twe, Jakop a manau lon ewe fani Isip lon tkiikiin engol me fisu ier, pwe unusen
ierin manauen Jakop ipuku faik me fisu.

29 Nge lupwen a arap fansoun &n Israel epwe mala, a korato Josef ndiin we o Ureni,
“Are Ua kiina cheni me redm, kopwe sdkalong poum fan afdi o pwon ngeniei pwe kopwe
kirikirdch o tipeliikiilik ngeniei. Kosap peiaseniei lon Isip,

30nge kopwe uweeila seni Isip pwe lipwe peias lon lenien peiasen semei kewe.” Iwe,
Josef a apasa, “Upwe fori mine ka tireniei.” *

31 Nge Jakop a apasa, “Kopwe akapel ngeniei pwe kopwe fori ei.” Iwe, Josef a akapel
ngeni. Mirin, Israel a iotekin kilisou won an peet.

48

Jakop a afeidchti Efraim me Manasa
48.1-22 .. . . . . .
1Ekoch fansoun miirin ra asile ngeni Josef, “Semom a samau.” Iei mine Josef a angei

noin kewe ruoman at iter Manasa me Efraim o uweerela ren. )
2Lupwen ra asile ngeni Jakop pwe Josef néiin we a feito ren, a achocho ngeni an epwe
mot won an peet.

3 Iwe, Jakop a reni Josef, “Ewe Kot mi Unusen Manaman a pwd ngeniei me lon Lus
lon ewe fanl Kanaan o afeitchiiei.

4Iwe, a kapas ngeniei, ‘Upwe aupwuk o achomongok pwe kopwe wiliti eu mwichen
aramas mi chomong, iipwe pwal ngeni mwirimwirum kana ei fanii pwe repwe fantieni

tori feilfeilachok. # ) ) ) L L
5 Iwe, noum kana ruoman &t ra uputiu ngonuk me lon ei fani Isip mwen ai feito lon

ei fany, ir nei. Efraim me Manasa tipwe fokun ndiiniir usun chok Rupen me Simeon.

6 Nge ekewe mi uputiu miriir en kopwe néiini. Ir repwe wiseni wisen Manasa me
Efraim.

7Iwe, lupwen Ua saito seni Mesopotamia, nge iisamwo arap ngeni Efrat, Rahel a méla
lon ewe fanii Kanaan. Ua fokun letipeta ren mélan Rahel. Iwe, {ia peiaseni liikiin ewe al
a ale ngeni Efrat, a pwal iteni Petleem.”

8 Nge lupwen Israel a kiina n6tlin Josef kewe ét, a ais, “N0Otlin i6 dtekei?”

9Iwe, Josef a lireni saman we, “Ir nei, Kot a ngeniei me lon ei fanii.” Nge Israel a apasa,
“Kose mochen kopwe emwenireto pwe tipwe afeiochiitir”

10Nge mesen Israel a toputop pokiten an chinlap, pwe esap chiien tongeni kiinadchtl.
Iwe, Josef a uweereto ren saman, nge Jakop a romiir o mitiriir.

11 Twe, Israel a lreni Josef, “Usap fokun ekieki pwe tipwe chiien kilna mesom. Nge
nengeni, Kot a mwiit ngeniei pwe tipwe pwal kiina noum kei at.”

12 Miirin, Josef a angeir me won afon Israel o chapetiu lepwiil.

13 Twe, Josef a amwochll polr me ruoman o anomu Efraim pelimdngtin Israel, nge
Manasa a anomu pelifichin. Iwe, ekewe ruoman it ra kineto ren.

14 Nge Israel a afangara potin o isetd pouifichin won moktren Efraim ewe mi kis, nge
pOlimOngln a isetd won mokiren Manasa ewe mwanichi.

15 Miirin a afeiochii Josef o apasa, “Ewe Kot semelapei kewe Apraham me Isaak ra
angang ngeni, ewe Kot mi emweniei lon unusen ranin manauei tori ikenai,

16 pwal ewe chon ldng mi amanauaei seni feiengau meinisin epwe afeidchii ekei ét.
Iwe, repwe iteniitei meiten semelapei kewe Apraham me Isaak tori feilfeilachok, repwe
pwal fokun chomongola won fantfan.

17Nge lupwen Josef a kiina pwe saman a isetd pouifichin won mokiiren Efraim, a oput.
Iei mine a amwochi pdiin saman pwe itd epwe amwokutl seni won mokuren Efraim o

isetd won mokuren Manasa. . ) 3 L
18Twe, a lireni saman, “Sap ina, semei, pun dtei ewe mwanichi. Kopwe iseta potiifichum

Won mékﬁran.’, . . . . . .. . . .. . .
19 Nge saman we esap tipeeu ngeni. Iei mine a apasa, “Nei, iia silei, ia silei. Manasa

epwe pwal wiliti eu mwichen aramas, epwe pwal itetioch. Nge pwin we mi kis epwe
itetidch seni, mwirimwirin kana repwe pwal wiliti chomong mwichen aramas.”

20 Twe, lon ewe chok réanin a afeiéchiilir o apasa, “Chon Israel repwe edni kapasen
afeioch itemi, pun repwe apasa, ‘Kot epwe fori ngonuk usun chok a fori ngeni Efraim
me Manasa.” ” Iei usun Jakop a akomwa Efraim mwen Manasa.

21 Mirin, Israel a treni Josef, “Nengeni, lipwe le méla, nge Kot epwe etikemiila o
aliwinikemiila lon fantien semelapemi kewe.

22Ngang llangonuk eu kinikinin fanti, nge tisap ngeni pwitim kewe, ewe fant iia angei
seni chon Amor fén pochokiilen ai ketilas me ai likapich.”

49

Jakop a osuni usun notin kewe
49.1_28 .. e oo . .o . . .o .
11we, Jakop a kori néiin kewe mwén o Ureniir, “Oupwe mwicheto rei pwe tipwe asile

ngenikemi mine epwe torikemi lon ekewe fansoun repwe feito.
2Oupwe chufengen o atiseling, &mi nei kana,
oupwe auselinga aloi.

3Rupen, en nei mwaénichi,

ai tufich me akomwen ai pochokul,

ka fokun tekia lon om ling me om nemenem.
4Nge ka mwokuttkit usun nonon leset.
Kosap chien tekia,

pun ka kon ren uiltipwiiliiei.

Ewer, ka alimengaua kiei ren om tolong lon.

5 Simeon me Lefi, &mi pwipwi.

Oua edni noumi ketilas pisekin afeiengau.

6 Usap eti &mi mwichen pwiingilipwiing,

usap pwal choni &mi mwich.

Pun lon @mi song oua niela mwan,

oua pwal pwapwaiti le sorongauei dtemwdnin kow.
7Upwe aniimamaua dmi song, pun a fokun chou.
Upwe pwal aniimamaua dmi lingeringer, pun a ngau.

Upwe aimwiifesenikemi lon ewe faniien Jakop
o atoropasakemi lon Israel.

8Juta, pwilim kana repwe mwareituk.

Poum epwe nonom won tien chon oputom,

nge noln semom kana repwe chapetiu mwom.

9Juta, en eman apanen laion!

Nei, ka fefeitd o pdchokiilela ren liapom.

Ka topworo 0 konola usun chék eman laion,

pwal usun chok eman liefefinin laion.

16 a pwora le apwokuk?

10 Esap mwokiit senuk, Juta, ewe asisilen samol,

nge mwirimwirum kana repwe nemenem fansoun meinisin
tori epwe war dtewe mine an ewe nemenem.

Iwe, chon ekewe mwi meinisin repwe aleasochis ngonuk.
11Ka ri noum nienifén aas ngeni efoch irdn wain mi miirina.
Iwe, ka Otlitiwelong Gifom lon wain,

ufom owokot ka otlitiwelong lon chdntin udn wain.

12Mesom ra parachol seni wain,

nge ngilim ra pwechepwech seni milik.

13 Sepulon, kopwe nonom aroset,
nge arosetum epwe wiliti eu nomun ilen sip,
kidnnin fantiom epwe tori arun Siton.

14Isakar, ka eman aas mi pochokiil,

ka konetiu lefilen ekewe tuk manra uwei. =
15 Twe, lupwen ka kiina pwe om lenien aséso a 6ch,

ka pwal kiina pwe ewe fani a miirina,
ka rotiu pwe kopwe uwou mettoch mi chou won afarom.
Iwe, ka fangatd pwe kopwe angang usun eman amanau.

16 Tan, kopwe souapwiing won aramasom

usun chok ekewe lusun ainangen Israel.

17Tan, kopwe wewe ngeni eman serepenit lepekin al,
eman serepenit mi fokun poison won al,

a kuw apilipilin pechen oris,

pwe ewe mi wawa epwe seleta.

18 Ai Samol mi Lapalap, tia astikiisiikii om kopwe amanauaei.
19 Kat, eu mwichen chon soléd repwe fiu ngonuk,
nge en kopwe kul o tapweriir fan pwora.

20 Aser, anom mongo epwe somwola,
kopwe amwoldtd mongo mi miirina, a fich ngeni enen king.

21 Naftali, ka wewe ngeni eman chia mi pichila,
nge apanom ra fokun miirina.

22Josef, ka wewe ngeni efoch ird mi ua,

ka fot tintikiin eu chanpupu,

nge palom ra tori won tit.

23 Chon likapich ra fokun maun ngonuk,

ra likapichiik o ariafotiuk.

24 Nge om likapich a mei.

Poum ra fokun lifech ren potin én Jakop we Kot mi Manaman,
ra pochokul ren iten ewe Chon Mas,

ewe Achauen Israel.

25 An semom we Kot epwe alisuk,

ewe Kot mi Unusen Manaman epwe afeidchuk

ren feioch seni lang,

pwal ren ewe feidch seni fan pwil.

Kopwe feitch ren chomong man me chomong semirit.

26 An semom we afeidch a manaman seni dn semelapei kewe afeidch,

a watte seni kidnnin ekewe chuk mi nonom tori feilfeilachok.
Ekei feioch repwe nonom womw,

en ewe miimwu seni pwiiim kewe.

27 Peniamin, ka eman wolif mi mwacho.
Lesosor ka ochei liapom,
nge lekuniol ka aineti lusun liapom.”
28 Tei ekewe engol me ruu ainangen Israel, pwal iei usun mine semer we a Ureniir,
lupwen a afeiochli eman me eman ren eu feioch mi fich ngeniir.

Jakop a mdla o peias
49.29-50.14 NPT - ) .
29 Mirin, Jakop a fondi notn kewe, “Iei ipwe le méla o churi ai kewe lewo. Oupwe

peiaseniei ren semei kewe lon ewe pwangen achau a nom lon ewe tanipin Efron ewe re
Hit.

30 Ei pwangen achau a nom lon ewe tanipi Makpela 6tiuen Mamre lon ewe fani
Kanaan, Apraham a monifengeni me ewe tanipi seni Efron ewe re Hit, pwe an lenien
peias.

31 Ikenan ra peiaseni Apraham me Sara pwiiliian we, ra pwal peiaseni Isaak me
Repeka pwiiliian we. Iwe, ikenan ngang uia pwal peiaseni Lea.

32Twe, iei ewe tanipi me ewe pwangen achau mi nom lon, Apraham a moni seni ekewe

re Hit.”
33 Nge lupwen Jakop a awesala an fon6l notin kewe mwén, a numéti pechen won an

peet, miirin a muchila ngasangasan. Iwe, a chufengen me an kewe lewo. »

50

1Iwe, Josef a chapela won saman we, a kechli won o mitiri.
2 Mrin, Josef a alliik ngeni notin kewe chon angang mi souséfei pwe repwe séfeeni

saman. Iei mine ekewe souséfei ra sifeeni Israel.
3Iwe, lupwen faik rdn ra angang won, pun iei atikiikiin rdnin ar angangen safeeni. Nge

chon Isip meinisin ra kechiieiti lon tikiikiin fik réan.

4Twe, wesin ekewe ranin kechti, Josef a kapas ngeni n6iin Farao notwis, “Are lia kiina
UmOUmoch me remi, ouse mochen oupwe uireni Farao ai kei kapas.

5 Lupwen semei we a arap ngeni an epwe maéla, a Ureniei, pwe lipwe pwon fan akapel
pwe Upwe peiaseni lon an we peias a plsin amolata fan itan lon ewe fanu Kanaan. Iei
mine Ua tingor ngonuk, pwe kopwe mwiit ngeniei pwe lpwe feila o peiaseni semei.
Miirin Gpwe liwinsefdlito.”

6 Nge Farao a lireni, “Kopwe feila o peiaseni semom usun om pwon ngeni fan akapel.”

7Iwe, Josef a feila Kanaan pwe epwe peiaseni saman. Nge ndlin Farao kewe notwis
me ekewe meilapen chon leimwan pwal ekewe meilapen chon Isip meinisin ra eti.

8 Pwal chon leimwen Josef, pwin kana me chon leimwen saman ra eti. Nge notiir kewe
semirit pwal nolir pwin sip me kow ra likiti lon ewe fanii Kosen.

9Iwe, chon wawa woken me chon wawa oris ra pwal etala Josef. Ir meinisin eu mwich
mi fokun watte.

10 Twe, lupwen ra tori ewe lenien wichiwich umwun wiich lon Atat 6tiuen ewe
chanpupu Jortan, ra kechii fan letiomong. Ikenan Josef a kechiieiti saman we lon tikiiklin
fisuréan.

11 Iwe, lupwen ekewe chon Kanaan ra kiina ar kechii lon Atat ewe lenien wichiwich
umwun wiich, ra apasa, “0o, iei a fis eu mwichen kechtiomong ren chon Isip.” Iei mine
ra aita ngeni ewe leni Apel Misraim *, a nom 6tiuen ewe chanpupu Jortan.

12Twe, noiin Jakop kewe mwién ra fori ngeni usun mine a alliikk ngeniir.

13Ra uweala semer we ngeni ewe fanii Kanaan o peiasenilon ewe pwangen achau mi
nom lon ewe tanipi Makpela 6tiuen Mamre, Apraham a monifengeni me ewe tanipi seni
Efron ewe re Hit, pwe epwe an lenien peias.

14 Miirin an Josef wes le peiaseni saman we, a liwinla Isip fiti pwin kewe me meinisin
mi eti le peiaseni saman.

Josef a anniikiisefdli an chd ngeni pwin
50.15-21

15 Iwe, miirin 4n semer we a maéla, pwin Josef kewe ra kapasfengen lefiler, “Met sipwe
fori, ika Josef a chiien oputakich o liwini ngenikich ach kewe f6{foringau meinisin sa fori
ngeni.”

16 Tei mine ra tinala eman chon kiin6 ren Josef pwe epwe asile ngeni, “Semom a alliik
ngenikem mwen an madla pwe aipwe urenuk,

17‘Kose mochen kopwe amusala dn pwilim kewe f6foringau, pun ra tipis ren mine ra
foringonuk.” Iwe, iei aia tlingor ngonuk, ika kose mochen kopwe amusala ewe f6foringau
am chon angang ngeni &n semom we Kot aia fori.” Iwe, lupwen ar kapas ngeni, Josef a

kechii.
18 Miirin, pwin kewe ra pisin feito ren, ra chapetiu mwan o apasa, “Kose mochen

kopwe nolinikem amanau.”

19 Nge Josef a lireniir, “Ousap niuokus, pun ngang tia nom fan nemenien Kot.

20 Ewer, ami oua ekiekin foforingau ngeniei, nge Kot a awili ngeni miirina pwe epwe
amanaua chomong aramas, usun a fis ikenai.

21Tei mine ousap niuokus, pun ngang tipwe tiimwiiniikemi me nolmi semirit.” Iei usun
a chéchariir ren an kapas pwetete ngeniir.

Josef amdla

50.22-26

22 Twe, Josef a nonom lon Isip me chon leimwen saman meinisin. Ukiikiin ierin
manauen Josef iptikii engol.

23 Twe, Josef a kiina aiiliingatin tettelin néiin Efraim. Ra pwal uwato ren Josef ndiin
Makir kewe o anomu won afon. Nge Makir notin Manasa.

24 Twe, Josef a lireni pwin kewe, “Ngang tipwe le méla. Nge Kot epwe fokun alisikemi,
epwe emwenikemiiwu seni ei fani o aliwinikemiila lon ewe fanii a pwon ngeni
Apraham, Isaak me Jakop.”

25 Miirin, Josef a Ureni noln Israel kewe pwe repwe pwon fan akapel ngeni. Iwe, a
apasa, “Oupwe pwon ngeniei pwe ika Kot epwe emwenikemiiwu seni ei fantii, oupwe

uwala Chﬁi.’, g .. . . . .. .o 3 . . .
26 Twe, Josef a méla, lupwen a ierini ipiikii engol. Ra séfeeni 0 isenilon eu pwor lon Isip.

Ekistos

Kapas akom
I. Iten ei puk: Ekistos, wewen towu.
I1. Chon makei ei puk: Moses.
III. Itelapemongen ei puk: Ngasala.
IV. Kapas aiichean ei puk: Uruwon ekewe chon Israel seni fansoun an Josef miila

tori fansoun ewe imwenfel a kaita. _ o
V. Masouen ei puk Ekistos: Lon ei puk a mak ewe pworaus mi aiichea usun

pworausen uruwon ekewe aramasen Israel, usun ar towu seni Isip, ia aramas ra
noiiniir amanau ie. A wor 4 kinikin mi aiichea lon ei puk EKistos:

1 Usun an ekewe chon Ipru ngasala seni dn chon Isip ndliniir amanau.

2. Ar sai ngeni ewe chuk Sinai.

3. An Kot pwon ngeni noiin aramas seni won ewe chuk Sinai, pwal usun an
ngeniir ekewe alliik, pwe repwe tongeni alefila lefilen mine a pwiing me mine
a pwilngingau, allik mi afata pwinglin lefilen aramas me aramas me alliikiin
lamalam. Ekei alliik repwe timwiini lon unusen manauer.

4. Usun katuitan ewe imwenfel fan iten chon Israel me pisekin lon, pwal ekewe alltiik
fan iten ekewe souasor me alliik usun ar repwe fel ngeni Kot. Nge mine a kon
alichea seni meinisin me lon ei puk, usun met Kot a fori, lupwen a angasala ndin
kewe aramas ir amanau, pwal usun an fori eu mwi seniir mi wor ar apiltukulik
lon ekewe fansoun repwe feito. Lon unusen ei puk a pworaus usun Moses, ewe
aramas Kot a filatd pwe epwe emwenawu ndiin aramas seni Isip. Ewe kinikin
aramas ra kon silei me lon ei puk ekewe Engol Alliik, a mak lon sopun 20.

VI. Tettelin masouen ei puk:
Ekewe chon Israel ra ngasala seni lon Isip 1.1-15.21

1. Usun an chon Isip nolniir amanau 1.1-22

2. Pworausen dn Moses uputiu, an su seni Isip me an liwinsefal 2.1-4.31

3. Moses me Aaron ra pélieni ewe kingen Isip 5.1-11.10

4. Ewe Pasofer me an chon Israel towu seni Isip 12.1-15.21

An chon Israel sai seni ewe Setipar tori ewe chuk Sinai 15.22-18.27
Ewe allik me ewe pwon 19.1-24.18
Ewe imwenfel me ekewe alliik usun ar repwe fel ngeni Kot 25.1-40.38

An chon Israel riaféii lon Isip
1122 . : : .
1Twe, ikkei iten n6iin Jakop kewe mwaén ra etala Isip, eman me eman fiti an famili:

2Rupen, Simeon, Lefi me Juta,

3Isakar, Sepulon me Peniamin,

4Tan, Naftali, Kat me Aser. =

5> Twe, mwirimwirin Jakop kewe meinisin ikiikiin fik aramas, nge Josef a fen nom Isip.

6 Miirin, Josef me pwin kana ra méla, pwal pilor meinisin.

7Nge ekewe chon Israel ra fokun up o chomongola, ra chochoola o fokun pochokiilela
pwe ewe fanu Isip a ti rer. #

8 Miirin a seikitd eman kingen Isip mi fo, esap silei usun Josef.

9Iwe, ewe king a lireni ndlin kewe aramas, “Ekei aramasen Israel ra kon chomong o
pOchokiil senikich. =

10 Ou etto, sipwe le sorongaueer pwe resap chiien chomongola. Pun ika maun epwe
torikich, repwe eti chon oputach le fiu ngenikich, repwe pwal sii seni fantiach.” #

11 Tei mine ra filatd chon nemeni ekewe aramasen Israel, pwe repwe ariafdiiiir ren
angangochou le atietd 4n Farao telinimwen iseis iter Pitom me Rameses.

12 Nge usun lapalan ar riaf6t, iei usun pwal chomongolar me chochoolar won ewe
fant. Iei popun ekewe chon Isip ra fokun niueiti chon Israel.

13Twe, ekewe chon Isip ra n6iiniir amanau

14 o0 fokun eweiresiir ren angangochou. Ra wisen angang ngeni pwiiliipar o fori pilak,
ra pwal fori chomong sokun angangen lemal. Nge lon ar angang meinisin ra chok
Nnouniir amanau.

15 Miirin, ewe kingen Isip a Ureni Sifra me Pua, ekewe ruoman chon afamw,

16 “Lupwen oua afamwa ekewe fin Ipru, oupwe nengenitchii notr. Pun ika eman ét,
oupwe ni, nge ika eman nengin, oupwe amanaua.”

17Nge ekewe chon afamw ra niueiti Kot. Iei mine resap apwontietd 4n ewe kingen Isip
alliik, nge ra fen amanaua ekewe at.

18 Twe, ewe kingen Isip a korato ekewe chon afamw o aisiniir, “Pwota oua fori iei usun
pwe oua amanaua ekewe at?”

19 Iwe, ekewe chon afamw ra treni Farao, “Pun ekewe fin Ipru resap wewe ngeni
ekewe fin Isip, pwe ra pochokil o ndunoikai mwen eman chon afamw epwe toriir.”

20Twe, Kot a afeidchii ekewe chon afamw. Nge ekewe aramasen Israel ra chomongola
0 pOchokilela.

21pokiten ekewe chon afamw ra niueiti Kot, i a fang ngeniir piisin noir.

22 Miirin, Farao a alliik ngeni néiin aramas meinisin, “Iteiten at mi uputiu ngeni chon
Ipru oupwe atururolong lon ewe chanpupu Nil, nge iteiten nengin oupwe amanaueer.”
%

2

Moses a uputiu
2.1-10

1Lon ena fansoun, eman mwén seni ewe ainangen Lefi a pwiiliieni eman fefin seni
ewe ainangen Lefi.

2Ewe fefin a pwopwo o ndlini eman at. Nge lupwen a kiina dte6chiin notin we, a aopala
lon tkikin tlingat maram.

3 Nge lupwen esap chiien tongeni aopala, a fow eu pasikit seni wowo o pwiliongei
ngeni mastik me apach. Iwe, a akonala ewe semirit lon o uwala lein wowoon aropen
ewe chanpupu Nil.

4Iwe, fefinen ewe it a Utd ekis toau pwe epwe kiina met epwe fis ngeni.

> Mirin, n0lin Farao fefin a etiu ren ewe chanpupu pwe epwe tiitli lon, nge ndiin kewe
chon angang fefin ra fetal tinlikiin ewe chanpupu. Iwe, neminewe a kiina ewe pasikit
lein ekewe wowo 0 akiin0u ngeni eman nolin chon angang pwe epwe uwato ren.

6 Lupwen neminewe a suki ewe pasikit, a kiina eman at, nge a kechii. Iwe, a tongei o
apasa, “Ieiieman lein ekewe semiritin Ipru.”

7Mirin, fefinan we a kapas ngeni notn Farao we fefin, “Ifa usun, ka mochen tipwe feila
0 korato eman fin Ipru pwe epwe oupwu ngonuk ewe semirit?”

8 Iwe, nolin Farao we fefin a péliieni, “Ewer, kopwe feila.” Iei mine ewe nengin a feila

o kokkori inen ewe semirit. _ o o o
9Iwe, n0lin Farao we fefin a lireni inen ewe semirit. “Kopwe eki ei semirit pwe kopwe

oupwu ngeniei, nge ngang lipwe ngonuk liwinum.” Iei mine ewe fefin a eki ewe semirit
0 akoupwu.

10Nge lupwen ewe semirit a méritd, neminewe a ekiela ren nolin Farao we fefin. Iwe,
anduni o aita ngeni Moses, pun a apasa, “Ua ekiwu me lon koluk.” »

Moses a stila Mitian
2.11-25

11 Twe, miirin eu fansoun, lupwen Moses a mwaén, a feila ren aramasan ekewe chon
Ipru o kiineer lon ar angang weires. Iwe, a kiina eman re Isip a wichi eman aramasan.

12TIwe, Moses a nenefetal, nge lupwen a mefi pwe esap wor eman a kiina, a niela ewe
re Isip o ireela féan pi.

13 Sorotdn ewe ran, lupwen a pwal feila rer, a kiina ruoman re Ipru ra aninifengen.
Iwe, Moses a aisini ewe mi mwal, “Pwota ka wichi chienom?”

14 Atewe a péliieni, “I6 a filuketd pwe kopwe samol me souapwiing wom? Ka ekieki pwe
kopwe pwal nieila usun om niela ewe re Isip?” Mirin, Moses a niuokus o ekieki, “Ellet,
ewe fofor a pwa.”

15 Lupwen Farao a rong ei pworaus, a kiitta Moses pwe epwe niela. Nge Moses a siila
seni Farao o feila Mitian pwe epwe nonom ikenan. Iwe, a mottiu arun eu chontttu. #

16 [we, eman souasor seni Mitian a wor fiiman n6lin fopwiil, ra feito ren ewe choniittu
pwe repwe ufiif koluk o al6loi ekewe lenien in, pwe repwe alinii néiin semer kewe sip.

17Nge ekoch chon fofol man ra pwal feito o astiela ekewe fopwiil. Mtrin, Moses a Uité o
alisi ekewe fopwiil le atinii nour kewe sip.

18 Lupwen ekewe fopwiil ra liwiniti semer we itan Setiro, a aisiniir, “Pwota oua
muttirito ikenai?”

19Twe, ra apasa, “Eman re Isip a penikem seni ekewe chon fofol man, a pwal iifi koluk
fan itach o atinti ekewe sip.”

20 Iwe, Setiro a aisini n6iin kewe fopwiil, “Ifa i dtena? Pwota oua likiti? Oupwe korato
pwe epwe mongo rech.”

21 Nge Moses a tipeeu ngeni an epwe nonom ren ewe mwéan. Murin, Setiro a ngeni
Moses nolin fopwiil Sipora pwe epwe pwilieni.

22 Twe, neminewe a noéiini eman at, nge Moses a aita ngeni Kersom, pun a apasa,
“Ngang eman chon siami lon fanten ekis.”

23 Mirin chomongierrala, ewe kingen Isip a méla. Nge ekewe aramasen Israel ra chok
ngiingu fin riafotn dn chon Isip nduniir amanau, ra pwal si0 pwe eman epwe alisiir. Nge
ar sio pokiten ar riafou a tori Kot.

24 Twe, Kot a rongorong ar si6 o chechemeni an we pwon ngeni Apraham, Isaak me

Jakop. =
25 A kiina ekewe aramasen Israel lon ar riafoi o ekieki usur.
3
Kot a kori Moses
3.1-4.17

1Lon ena fansoun Moses a foleni epwi pwiin sip ndiin semen pwiiliian we itan Setiro
ewe souasoren Mitian. A emwenala folenian sip lotoun ewe fantiap0 o tori ewe chukun
Kot itan Horep.

2 Iwe, ewe chon lang n6lin ewe Samol mi Lapalap a pwd ngeni Moses lon pulopulen
ekkei seni lon efoch irafolifol. Lupwen Moses a neneloi, a mefi pwe ewe ird a pulopul,
nge esap karala.

3 Iwe, a apasa, “Upwe feila ikenan o atola ei metoch mi amwarar, pun pwota enan
irafolufol esap karala?”

4 Lupwen ewe Samol mi Lapalap a kiina pwe Moses a feila ikenan, a kokkOwu me lon
ewe irafolufol, “Moses, Moses!” Moses a palieni, “Ngang iei.”

5 Iwe, Kot a apasa, “Kosap arapoto. Kopwe pwilitawu ipwom sus, pun ei leni ka ité
won a pin.”

6 A pwal apasa, “Ngang d&n om kewe lewo Apraham, Isaak me Jakop we Kot.” Iwe,
Moses a pwoli mesan, pun a niuokus an epwe nenengeni Kot.

7 Miirin, ewe Samol mi Lapalap a apasa, “Ua kiina riafoiin nei aramas mi nonom Isip
o rongorong ar sid pokiten dn chon Isip nemenemengau ngeniir, tia pwal silei ar weires
meinisin.

8 Iwe, Uia feitiu pwe lipwe angaseer seni chon Isip, Upwe pwal emwenirewu seni ewe
fanii o emwenirelonglon eu fant mi 6ch o watte, eu fanti mi pwiiltiéch o fantierds, faniien
chon Kanaan, chon Hit, chon Amor, chon Peris, chon Hiw me chon Jepus.

91ei 4n ekewe aramasen Israel si0 a toriei, ia pwal kiina ar riaféii me ren chon Isip.

10Etto, lipwe tinukela ren Farao pwe kopwe emwenawu nei kewe aramasen Israel seni
lon Isip.” »

11 Nge Moses a Uureni Kot, “Ngang i6 pwe Upwe tongeni feila ren Farao o emwenawu
ekewe aramasen Israel seni lon Isip?”

12Twe, Kot a palleni, “Ngang lipwe etuk. Ei epwe eu asisil ngonuk pwe ngang lia tinuk:
Are ka emwenawu ekewe aramas seni lon Isip, epwe fis pwe oupwe fel ngeniei won ei
chuk.”

13 Miirin, Moses a kapas ngeni Kot, “Nge ika tipwe churi ekewe aramasen Israel o iireniir,
‘An dmi kewe lewo we Kot a tinieito remi,’ nge ir repwe aisiniei, ‘Ifa itan?’ iwe, met tipwe
pdlieni ngeniir?” »

14 Nge Kot a Ureni Moses, “Ngang ngang echok. Iei usun mine kopwe tureni ekewe
aramasen Israel, ‘Ewe mi iteni Ngang a tinieito remi.’ ” #

15 ITwe, Kot a pwal tireni Moses, “Kopwe kapas ngeni ekewe aramasen Israel: Ewe
Samol mi Lapalap, &n &mi kewe lewo Apraham, Isaak me Jakop we Kot a tinieito remi.
Iei itei tori feilfeilachok, nge ren ei it oupwe chechemeniei seni eu tappin aramas tori eu
tappin.

16 Twe, kopwe feila 0 achufengeni ekewe souakomwen Israel, kopwe treniir: Ewe
Samol mi Lapalap, &n &mi kewe lewo Apraham, Isaak me Jakop we Kot a pwa ngeniei
0 lireniei, ‘Ua nenengenikemi o kiina mine a fis ngenikemi lon Isip.

17Twe, ia pwon ngenikemi pwe lipwe emwenikemiiwu seni lon Isip, ewe leni ia oua
riafou ie, o emwenikemiilong lon fantien chon Kanaan, chon Hit, chon Amor, chon Peris,
chon Hiw me chon Jepus, eu fani mi pwiliéch o fanterds’

18 Twe, repwe atiselinga om kapas, miirin &mi me ekewe souakomwen Israel oupwe
feilaren ewe kingen Isip o Uireni, ‘Ewe Samol mi Lapalap an chon Ipru we Kot a churikem.
Iei aia tiingor ngonuk pwe kopwe mwiit ngenikem pwe aipwe saila lon faniiap6 tkikiin
ullingat rdn, pun aipwe asor ngeni dm we Kot ewe Samol mi Lapalap.’

19 Nge 1ia fen silei pwe ewe kingen Isip esap mwiit ngenikemi pwe oupwe feila, tori
eman mi manaman a pochokil ngeni.

20 Tei mine Upwe aitiela pei o afeiengaua chon Isip ren ekewe manaman meinisin
ngang Upwe afisatd lefiler. Miirin epwe mwiit ngenikemi pwe oupwe feila.

21 Upwe pwal fori pwe ekewe chon Isip repwe iméiimdch ngeni ekei aramas, pwe
lupwen oupwe feila, ousap feila fan asoulapo.

22 Twe, ekewe fefin meinisin repwe tlingor seni chon arur me chokewe ra imweimw
rer fout seni silifer me kolt, pwal if, pwe oupwe foute ngeni nolimi 4t me nengin. Iei
usun oupwe angeala pisekin chon Isip.” =

4

1 Miirin, Moses a iira, “Nge ika resap mochen liikiiei, resap pwal atselinga aloi? Met
upwe fOri ika repwe apasa, ‘Ewe Samol mi Lapalap esap pwa ngonuk?’ ”
2 Twe, ewe Samol mi Lapalap a aisini, “Met na mi nom lepoum?” Nge Moses a lra,

“EfOCh WOk‘,y .. [X3 .o . . .. LR K .
3Iwe, Kot a tireni, “Kopwe aturdtiu ena wok lepwiil.” Iei mine a aturétiu. Iwe, a wiliti

eman serepenit, nge Moses a su seni.

4 Miirin, ewe Samol mi Lapalap a kapas ngeni Moses, “Kopwe pworotiu o turufi
wiikiin.” Tei mine Moses a pworotiu o turufi, ngea wilisefaliti efoch wok me lepoin.

> Iwe, ewe Samol mi Lapalap a Ureni, “Ren ei repwe liikii pwe ngang ewe Samol mi
Lapalap dn ar kewe lewo Apraham, Isaak me Jakop we Kot a pwa ngonuk.”

6 Iwe, ewe Samol mi Lapalap a pwal tireni Moses, “Kopwe stkalong poum lon tifom.”

Iwe, a sokalong, nge lupwen a sokawu, polin a rupun pwotur usun chok pwechepwechen
SNOW.
7Mlirin, Kot a lireni, “Kopwe sOksefélielong poum lon tifom.” Iwe, a stkalong, nge lupwen

a sokawu, pOun a pwal péchokil usun chok inisin.

8Iwe, Kot a pwal lireni, “Are resap mochen liikuuk ika ekieki ewe aeuin manaman, eli
repwe liki aruuan.

9 Nge ika resap mochen liikli ekei ruu manaman ika afdli alom, kopwe {ifi koluk seni
ewe chanpupu Nil o nindtiu won pwil. Iwe, ewe koluk ka tfi epwe wiliti cha me won
pwul”

10 Nge Moses a lreni ewe Samol mi Lapalap, “Ai Samol, sap ngang eman mi sousile
kapas seni me lom pwal tori ei fansoun ka kapas ngeniei ngang noum ei chon angang,
pwe ngang eman mi angangau le kapas.”

11 Miirin, ewe Samol mi Lapalap a treni Moses, “I16 a fori awen aramas? 16 a fori pwe
aramas resap tongeni kapas ika rongorong? 16 a fori pwe repwe kiina mwer ika repwe
chun? Sap ngang ewe Samol mi Lapalap?

12Tei mine kopwe feila, nge ngang tipwe alisuk le kapas o aiti ngonuk mine kopwe eéni

fos.”
13 Nge Moses a lreni, “Ai Samol, kose mochen kopwe tinala eman.”

14 Miirin, ewe Samol mi Lapalap a song ngeni Moses o iireni, “Ifa usun, esap nom Aaron
pwiilim we seni ewe ainangen Lefi? Ua silei pwe a tongeni angoch le kapas. A fen nom
won al pwe epwe feito o churuk, nge lupwen epwe kiinok, epwe pwapwa lon lelukan.

15 Twe, en kopwe kapas ngeni o aiti ngeni mine epwe apasa, nge ngang Upwe
emwelieliakemi me ruoman o aiti ngenikemi mine oupwe fori.

16 Aaron epwe kapas ngeni aramas fanadsengesum, epwe pwal aweni awom, nge en
kopwe usun chok Kot ngeni.

17Twe, kopwe angei ei wok pwe kopwe fori ekewe manaman ren.”

Moses a liwinla Isip
4.18-31
18 Miirin, Moses a liwinla ren semen pwiiliian itan Setiro o kapas ngeni, “Kose mochen
kopwe mwiit ngeniei pwe uUpwe liwinla ren aramasei mi nom Isip o pi ika ra chien
manau.” Iwe, Setiro a uireni Moses, “Kopwe feila fan kinamwe.”
19 Nge ewe Samol mi Lapalap a tireni Moses me lon Mitian, “Kopwe liwinla Isip, pun

ekewe aramas meinisin mi mochen niikela ra méla.”
20 Tei mine Moses a angei pwiliian me ndiin kana o amoteer won eman aas. Iwe, a

liwinla lon ewe fant Isip. Nge Moses a amwochii lepoiin ewe wokun Kot.

21Twe, ewe Samol mi Lapalap a treni Moses, “Lupwen kopwe liwinla Isip, kopwe pi
pwe kopwe fori ekewe manaman meinisin fdn mesen Farao Ua atufichi ngonuk. Nge
ngang Upwe afOreai lelukan pwe esap mwiit ngeni ekewe aramas pwe repwe feila.

22 Mirin, en kopwe kapas ngeni Farao, ‘Iei alon ewe Samol mi Lapalap: Israel nei
mwanichi.

23 Iwe, lipwe Urenuk pwe kopwe mwiit ngeni nei we pwe epwe feila o fel ngeniei. Nge
ika kosap mwit ngeni, ipwe niela noum mwénichi. ”

24Twe, lon ar sai, lupwen ra asos6 lepwin, ewe Samol mi Lapalap a churi Moses, pun

a ek1ek1n niela.
5 Miirin, Sipora a ange1 esdt sattin fau mi ken o sirkomsaisi noln at. Iwe, a angei

uUntichen ewe kikiin inis, a pachei ngeni pechen Moses o apasa, “Ellet, en eman re
reimwen cha ngeniei.”

26 Tei mine ewe Samol mi Lapalap a likitala Moses, lupwen neminewe a apasa, “En
eman re reimwen cha,” pun a kapas fan iten ewe sirkomsais.

27Twe, ewe Samol mi Lapalap a lireni Aaron, “Kopwe feilalon ewe fantiap6 pwe kopwe
churi Moses.” Iwe, a feila o churi Moses awenewenen ewe chukun Kot. Iwe, a mitiri.

28 Murin, Moses a apworausa ngeni Aaron mine ewe Samol mi Lapalap a tini ren, a
pwal asile ngeni ekewe manaman meinisin Kot a amwir ngeni pwe epwe fori.

29 Mirin, Moses me Aaron ra feila o amwichafengeni ekewe souakomwen aramasen

Israel meinisin.
30Iwe, Aaron a Greniir meinisin mine ewe Samol mi Lapalap a kapas ngeni Moses. Nge

Moses a pwal fori ekewe manaman fan mesen ekewe aramas meinisin.
31 Iwe, ra liki. Nge lupwen ra rong pwe ewe Samol mi Lapalap a ddmwa ekewe
aramasen Israel o kiina ar riafot, ra chapetiu o fel ngeni Kot.

%)

g/lfszels me Aaron ra churi Farao
1 Mtrin, Moses me Aaron ra feila ren Farao o Ureni, “Iei alon ewe Samol mi Lapalap

ewe Koten Israel, ‘Kopwe mwiit ngeni nei aramas pwe repwe feila o fori eu chulap fan
iteilon fantiapo. ”

2 Nge Farao a paliieniir, “I6 na ewe Samol mi Lapalap pwe lipwe aliselinga alon o
mwiitala Israel? Usap silei ewe Samol mi Lapalap, iisap pwal mwiit ngeni Israel epwe
feila.”

3 Iwe, ra péliieni, “An chon Ipru Kot a churikem. Kose mochen mwiit ngenikem pwe
am aipwe saila lon fantiap0 lon tikiikiin illingat rdn. Pun aipwe asor ngeni dm we Kot ewe
Samol mi Lapalap, pwe esap apwiingiikem ren métter ika maun.”

4 Nge ewe kingen Isip a uireni Moses me Aaron, “Pwota oua mochen uweela ekewe
aramas seni ar angang weires? Oupwe feila, fori ami angang.”

> Farao a pwal Ureniir, “Nengeni, ekewe aramas ra kon chomong seni chon Isip, nge
dmi oua mochen atkiretiu seni ar angang.”

6 Lon ewe chok rén, Farao a alliik ngeni ekewe chon nemeni ekewe aramas fén
pochokil me ekewe souemwenin angang,

7“Ousap chiien ngeni ekewe aramas fetilipwas le fori pilak usun me lom, pun repwe
feila piisin ioni.

8 Nge repwe chok fori Uikiikiin forier pilak usun me mwan. Ousap fokun akisikisatiu,
pun ra chipwang. Iei mine ra apasa lon ar sig, ‘Kopwe mwiit ngenikem pwe aipwe feila
0 asor ngeni dm we Kot.’

9 Qupwe achouu ar angang. Oupwe angangeer pwe esap wor fansoun ar rongorong
kapas chofana.”

10 Miirin ekewe chon nemenem fin pochokiill me ekewe souemwenin angang ra feila

ren ekewe aramas o ureniir, “Iei alon Farao, ‘Usap chiien ngenikemi fetilipwas.

11 Oupwe piisin feila o kiitfetal fetilipwas, nge iteiten foriemi pilak esap fokun kisikisi-
tiu.””
12 Tei mine ekewe aramas ra fetalfeil won unusen ewe fani Isip pwe repwe ionifen-

geni fetilipwas.

13 Twe, ekewe chon nemenem fén pdchokil ra inemoucheer o apasa, “Oupwe
awesOchu Ukukiln foriemi pilak lon eu me eu rdn usun chok me mwan, lupwen a wor
ami fetilipwas.”

14 Twe, ekewe souemwenin angang seni Israel mi kefilitd me ren néiin Farao chon
nemenem ra kawet. Iwe, ra aisiniir, “Pwota ousap awesochu foriemi pilak nineu me
ikenai usun me mwan?”

15 Miirin ekewe souemwenin angang seni Israel ra feito ren Farao o sio ngeni, “Pwota
ka fori iei usun ngenikem &m noum chon angang?

16 Resap ngenikem fetilipwas, nge ra lirenikem pwe aipwe fori pilak. Iei ra wichikem
dm noum chon angang, nge ei pisin mwalin noum aramas.”

17Nge Farao a palieniir, “Oua ch6k chipwang, oua chék chipwang, iei mine oua apasa,
‘Kopwe mwiit ngenikem pwe @m aipwe feila o asor ngeni ewe Samol mi Lapalap.’

18 Qupwe liwinla iei 0 angang. Esap wor eman epwe ngenikemi fetilipwas, nge epwe
chok wor ukukin foriemi pilak usun me mwan.”

19 Iwe, ekewe souemwenin angang seni Israel ra kiina pwe ra nonom lon osupwang
watte, lupwen ra rongorong pwe uikikiin fOrier pilak lon eu rdn esap fokun kisikisitiu.

20 Nge lupwen ra towu seni Farao, ra churi Moses me Aaron, pun ra witiwitiir.

21 Twe, ra ureniir, “Ewe Samol mi Lapalap epwe nenengeni o apwiinglikemi, pun oua
apwongauakem fan mesen Farao me noiun chon angang, oua pwal fori met repwe
niikem ren.”

An Moses iotek
5.22-6.1
22 Mirin, Moses a sap ngeni ewe Samol mi Lapalap o apasa, “Ai Samol, pwota ka
afeiengaua ekei aramas? Pwota mwo chok ke fen akiinduieito ikei?
23 Pun seni ewe fansoun tia churi Farao o kapas ngeni fian itom, a fen afeiengaua ekei
aramas, nge kosap fori och pwe kopwe angasala noum kei aramas.”

6

1 Miirin, ewe Samol mi Lapalap a tireni Moses, “Iei kopwe le kiina mine tipwe fori ngeni
Farao. Pun ren pei mi manaman upwe pochokil ngeni Farao pwe epwe tinirewu, ewer,
epwe asiirela seni fantian.”

Kot a korseftili Moses
6.2-13
2Twe, Kot a lireni Moses, “Ngang ewe Samol mi Lapalap.
3 Ua pwé ngeni Apraham, Isaak me Jakop ren itei we Kot mi Unusen Manaman, nge
Usap asile ngeniir itei ei Samol mi Lapalap. #
4Ja pwal fori ai pwon ngeniir pwe iipwe ngeniir ewe fanii Kanaan, ewe fanii ra fen

as0s0 lon usun chon siamd. o o )
> Nge iei ia rong 4n ekewe aramasen Israel ngiingii ren ar riafoi, pun chon Isip ra

amwOchlretiu 0 nGUniir amanau. Iwe, tia chechemeni ai pwon ngeniir.

6 Jei mine kopwe iireni ekewe aramasen Israel, ‘Ngang ewe Samol mi Lapalap. Upwe
emwenikemiiwu seni fan dmi angangochou ngeni chon Isip, lipwe pwal angasakemi
seni ar nduinikemi amanau o amanauakemi fdn pei mi manaman pwal ren apwiing mi
lapalap.

7Twe, Upwe nolinikemi pwe oupwe aramasei, nge ngang tpwe dmi Kot. Oupwe silei pwe
ngang ewe Samol mi Lapalap &mi we Kot mi emwenikemiiwu seni fan dmi angangochou
lon Isip.

8 Upwe pwal emwenikemiilong lon ewe fanii, tia pwon ngeni Apraham, Isaak me Jakop
pwe lipwe ngenikemi pwe faniiemi. Ngang ewe Samol mi Lapalap.””

9Iwe, Moses a lireni ekewe aramasen Israel ekei kapas, nge ir resap atiselinga, pun a
tatakis letiper ren dn chon Isip nduniir amanau.

10 Mtirin, ewe Samol mi Lapalap a kapas ngeni Moses,

11“Kopwe feila o iireni Farao ewe kingen Isip pwe epwe mwiit ngeni ekewe aramasen
Israel pwe repwe towu seni fantan.”

12 Nge Moses a Uireni ewe Samol mi Lapalap, “Nengeni, ekewe aramasen Israel resap
auselingaei. Ifa usun, Farao epwe mochen atuiselingaei, nge ngang fen eman mi angangau
le kapas?”

13 Nge ewe Samol mi Lapalap a kapas ngeni Moses me Aaron, a akiind0rela ren
ekewe aramasen Israel pwal ren Farao ewe kingen Isip, pwe repwe emwenawu ekewe
aramasen Israel seni ewe fanu Isip.

An Moses me Aaron lewo
6.14-27

14 Tkkei ir mwaénirelan ar kewe cho. Noiin Rupen kewe mwin ewe mwénichien ndiin
Israel: Hanok, Pallu, Hesron me Karmi. Atekei ir &n ar kewe cho lewo mi iteni iter.

15 Nge noiin Simeon kewe mwén: Jemuel, Jamin, Ohat, Jakin, Sohar me Shaul néiin
eman fin Kanaan. Atekei ir 4n ar kewe cho lewo mi iteni iter.

16 Ikkei iten noln Lefi kewe mwdn lon tettelin mwirimwirir: Kerson, Kohat me
Merari. Atekei ir dn ar kewe cho lewo mi iteni iter. Iwe, ierin manauen Lefi tikiikiin
ipuki ilik me fisu.

17Twe, n6iin Kerson kewe mwén: Lipni me Shimei, a pwal wor chomong mwirimwirir.

18 Nge noiin Kohat kewe mwén: Amram, Ishar, Hepron me Ussiel. Iwe, ierin manauen
Kohat tkukin ipuki ilik me ullingat.

19 Twe, noliin Merari kewe mwaéan: Mali me Mushi. Ir meinisin dn Lefi kewe cho lon

tettelin mwirimwirir. = o
20 Amram a pwiiliieni Jokopet fefinen saman we. Iwe, Jokopet a néiini me won Amram:

Aaron me Moses. Nge ierin manauen Amram ukukin ipuiki ilik me fisu.
21Twe, noln Ishar kewe mwén: Kora, Nefek me Sikri.
22 Nge noun Ussiel kewe mwén: Misael, Elsafan me Sitri.
23Twe, Aaron a pwiillieni Elisepa n6lin Aminatap fefin, fefinen Nashon. Neminewe a
nolni me won Aaron: Natap, Apihu, Eleasar me Itamar.
24Twe, n6iin Kora kewe mwén: Assir, Elkana me Apiasaf. Ir 4n Kora kewe cho lewo.
25Iwe, Eleasar notlin Aaron mwén a pwilleni eman lein notn Putiel fefin. Neminewe

a nouni me won Pinehas. Ikkeiir mwénirelan dn Lefi cho lon en me an famili.
26 Tkkeiir Aaron me Moses, dtekewe ewe Samol mi Lapalap a kapas ngeniir, “Oupwe

emwenawu ekewe aramasen Israel seni lon ewe fant Isip lon tettelin en me an cho.”
27 Moses me Aaron ir dtekewe mi fos ngeni Farao ewe kingen Isip usun ar repwe
emwenawu ekewe aramasen Israel seni Isip.

ggg a 7al7<iln6il Moses me Aaron
28 Lon ewe rén, lupwen ewe Samol mi Lapalap a kapas ngeni Moses me lon ewe fani

Isip,
29 g lireni, “Ngang ewe Samol mi Lapalap. Kopwe asile ngeni Farao ewe kingen Isip
meinisin mine ta Urenuk.”

30 Nge Moses a Ureni ewe Samol mi Lapalap, “Ngang eman mi angangau le kapas. Ifa
usun, Farao epwe mochen atuiselingaei?”

1Miirin, ewe Samol mi Lapalap a tireni Moses, “Nengeni, ipwe awisok pwe kopwe usun
chok eman kot ngeni Farao, nge Aaron pwilim we epwe usun chok noum soufos.

2 Kopwe asile ngeni Aaron mine iia alliikk ngonuk, nge Aaron pwilim we epwe kapas
ngeni Farao, pwe epwe mwiit ngeni ekewe aramasen Israel repwe towu seni fantan.

3Nge ngang lipwe aforeai lelukan. Inamwo ika a chomong ai asisil me ai manaman tia
fori lon Isip, =

4 Farao esap mochen auselingakemi. Iei mine lipwe afeiengaua Isip ren apwiing mi
lapalap, nge lipwe emwenawu nei aramasen Israel seni Isip lon tettelin en me an cho.

5 Miirin ekewe chon Isip repwe mefi pwe ngang ewe Samol mi Lapalap, lupwen tipwe
aitiela pei won Isip pwe lipwe afeiengaua o emwenawu ekewe aramasen Israel seni me

leir.”
6Iwe, Moses me Aaron ra fori meinisin mine ewe Samol mi Lapalap a alliik ngeniir.

7Lon ewe fansoun, lupwen ra kapas ngeni Farao, Moses a ierini walik, nge Aaron a
ierini walik me tliingat.

Wokun Aaron we
7.8-13 ) )
8 Iwe, ewe Samol mi Lapalap a lireni Moses me Aaron,

9“Tka Farao epwe Urenikemi, ‘Oupwe aliikiiliikii wisemi ren dmi oupwe féri manaman,’
en kopwe Ureni Aaron, ‘Kopwe angei wokum o monetiu fan mesen Farao pwe epwe wiliti
eman serepenit.””

10Tei usun Moses me Aaron ra feila ren Farao o fori usun mine ewe Samol mi Lapalap
a allik ngeniir. Iwe, Aaron a monetiu wokun we fan mesen Farao me notiin kewe nouwis,
nge a wiliti eman serepenit.

11 Miirin, Farao a titi ekewe soutipachem me soupdiit, pwal ir ekewe sourongen Isip.
Iwe, ra fori usun mine Aaron a fori.

12 Tteiten eman me eman leir a monetiu wokun, iwe, ra wiliti serepenit. Nge wokun

Aaron we a aromala wokur kewe. ) ]
13 Nge Farao a chok tipeforeala pwe esap mochen atiselinger, usun ewe Samol mi

Lapalap a fen apasa.

Riafoii pokiten koluk mi cha
7.14-24 : ) N
14 Miirin, ewe Samol mi Lapalap a lireni Moses, “Farao a chok tipeforeala, esap mochen

mwiut ngeni ekewe aramas pwe repwe feila.

15 Lesosorun lesor kopwe feila souni Farao tiniikiin ewe chanpupu Nil, lupwen epwe
feila ikenan. Iwe, kopwe uwei ewe wok mi wiliti eman serepenit me mwan.

16 Twe, kopwe tireni, ‘Ewe Samol mi Lapalap, &n chon Ipru we Kot a tinieito reém pwe
Upwe Urenuk, “Kopwe mwit ngeni nei aramas pwe repwe feila o fel ngenieilon fantiapo.
Nge tori iei kosap mwo auselingaei.”

17 Tei alon ewe Samol mi Lapalap, “Ren ei kopwe silei pwe ngang ewe Samol mi
Lapalap: Upwe wichi kolukun lon ewe chanpupu Nil ren woki mi nom lepei pwe epwe
wiliti cha. =

18 Twe, ikenen lon ewe chanpupu Nil repwe maéla, nge ewe chanpupu epwe fokun
pongau pwe ekewe chon Isip resap tongeni iin ewe koluk.” ’ ”

19 ITwe, ewe Samol mi Lapalap a tireni Moses, “Kopwe kapas ngeni Aaron pwe epwe
angei wokun o aitiela poiin won kolukun Isip meinisin, won ekewe chanpupu me

warawaren koluk, won ekewe nasen koluk me ekewe pwangen koluk meinisin, pwe
repwe wiliti cha. Iwe, epwe chdk cha won unusen ewe fant Isip, pwal lon mwo nge sepi
mi for seni mwiich me fau.”

20 Iwe, Moses me Aaron ra fori meinisin mine ewe Samol mi Lapalap a alliik ngeniir.
Aaron a aitiela wokun o wichi kolukun lon ewe chanpupu Nil, pwe kolukun meinisin a

wiliti cha. Ei a fori me fdn mesen Farao me ngiin kewe nouwis.
21Twe, ikenen lon ewe chanpupu Nil ra méla, nge kolukun lon ra fokun pongau, pwe

chon Isip resap tongeni lin seni. Iwe, a cha won unusen ewe fani Isip.

22 Mlrin, ekewe sourongen Isip ra pwal fori ei sokun manaman ren ronger. Iei mine
Farao a chok tipeforea, pwe esap mochen atiselinga Moses me Aaron, usun mine ewe
Samol mi Lapalap a fen apasa.

23Twe, Farao a liwiniti imwan, nge esap ekieki usun lon lelukan.

24Nge chon Isip meinisin ra tufetal pwang tiniikiin ewe chanpupu Nil pwe repwe kiitta
untmer koluk, pun resap tongeni iin seni ewe chanpupu Nil.

Riafoti ren kairti
7.25-8.15
25Twe, ewe Samol mi Lapalap a angauala kolukun lon ewe chanpupu Nil lon tikiikiin
fisu rén.

8

1 Miirin, ewe Samol mi Lapalap a tireni Moses, “Kopwe feila ren Farao o kapas ngeni,
‘Iei alon ewe Samol mi Lapalap, “Kopwe mwiit ngeni nei aramas pwe repwe feila o fel
ngeniei.

2 Nge ika kosap mwiit ngeniir pwe repwe feila, lipwe ariafoiiii unusen fantiom ren

kairt.
3Iwe, ewe chanpupu Nil epwe uren kairii. Repwe tolonglon imwom, lon om rumwen
annut pwal won om peet. Iwe, repwe tolong lon imwen noum kewe nouwis pwal lon
imwen noum kewe aramas, repwe tolong lon om lenien um me sepien 6uiwou pilawa.
4 Ekewe kairii repwe mwetemwetfetal womw, won noum kewe aramas me noum

7”7 1M

kewe notiwis. . 3 _
5 Iwe, ewe Samol mi Lapalap a lireni Moses, “Kopwe kapas ngeni Aaron pwe epwe

aitiela poin fiti wokun won ekewe chanpupu me ekewe warawar, pwal won ekewe
nasen koluk, pwe kairii repwe t6td won ewe fanu Isip.”

6Iei mine Aaron a aitela péiin won kolukun Isip. Iwe, ekewe kairi ra totd o pwoliiela
ewe fanu Isip.

7Nge ekewe sourongen Isip ra pwal fori ei sokun manaman ren ronger, pwe ra pwal
atotai kairtt won ewe fant Isip.

8 Miirin, Farao a korato Moses me Aaron o Ureniir, “Oupwe tiingorei ewe Samol mi
Lapalap, pwe epwe angei ekewe kairii seniei pwal seni nei aramas. Nge ngang tpwe
mwit ngeni ekewe aramasen Israel pwe repwe feila o asor ngeni ewe Samol mi
Lapalap.”

9Iwe, Moses a Uireni Farao, “Kose mochen, en chok kopwe ptusin filité inet tipwe tiingor
fan itom pwal fan iten noum kewe nouiwis me noum kewe aramas, pwe ekewe kairu
repwe su senuk pwal seni imwom, nge repwe chok nonom lon ewe chanpupu Nil.”

10 Twe, Farao a uireni, “Lesor.” Nge Moses a lira, “Epwe fis usun om apasa, pwe kopwe
silei pwe esap wor eman kot mi wewe ngeni &m we Kot ewe Samol mi Lapalap.

11 Ekewe kairii repwe su senuk pwal seni imwom, repwe sii seni noum kewe notiwis
me noum kewe aramas, nge repwe chdok nonom lon ewe chanpupu Nil.”

12 Twe, Moses me Aaron ra feila seni Farao. Miirin, Moses a tlingormamau ngeni ewe
Samol mi Lapalap usun ekewe kairii i a awarato won Farao.

13Iwe, ewe Samol mi Lapalap a fori usun mine Moses a tiingorei. Ekewe kairii ra méla
seni lon ekewe imw tori likin, pwal tori lemal.

14Ra ionifengeniir o achukuchukuretd, nge ewe fanli a pwongau rer.

15 Twe, lupwen Farao a kiina pwe a ekis ngasala, a pwal tipeforeala pwe esap mochen
auselinga Moses me Aaron, usun mine ewe Samol mi Lapalap a fen apasa.

Riafoti ren nikken
8.16-19
16 Miirin, ewe Samol mi Lapalap a tireni Moses, “Kopwe kapas ngeni Aaron pwe epwe
aitiela wokun o wichi pwiliin ewe fani, pwe pwiliimoromorun won unusen ewe fanu
Isip epwe wiliti nikken.”
17Twe, ra fori iei usun. Aaron a aitiela potlin fiti wokun o wichi pwiiliin ewe fanii, pwe
pwiuliimoromorun unusen ewe fani Isip a wiliti nikken, nge ra kiiw aramas me man.
18 Twe, ekewe sourong ra pwal sotuni ronger pwe repwe afisdtd nikken, nge resap
tongeni. Ekewe nikken ra kiiw aramas me man.
19 Mtrin, ekewe sourong ra uireni Farao, “Ei potin Kot a fori.” Nge Farao a fen tipeforeala
pwe esap mochen atiiselinga Moses me Aaron, usun mine ewe Samol mi Lapalap a fen
apasa. ¢

Riafoiiren loong
8.20-32

20 Miirin, ewe Samol mi Lapalap a tireni Moses, “Kopwe pwdtd lesosorusich o feila
souni Farao, lupwen epwe feila ren ewe koluk. Iwe, kopwe tireni, ‘Iei alon ewe Samol
mi Lapalap: Kopwe mwiit ngeni nei aramas repwe feila pwe repwe fel ngeniei.

21 Nge ika kosap mochen mwiit ngeniir, ipwe tinato pwiin loong womw, won noum
kewe noliwis me noum kewe aramas, pwal lon imwom. Iwe, lon imwen chon Isip
meinisin epwe uren pwiin loong, pwal ewe pwil ra nom won.

22 Nge lon ena ranin tipwe tiela ewe fanii Kosen, ewe ia nei aramas ra nonom ie, pwe
esap wor pwiin loong rer. Ren ei kopwe silei pwe ngang ewe Samol mi Lapalap ua

nonom lon eifani. _ _
23Iwe, lipwe aimwii lefilen nei aramas me noum aramas. Ei manaman epwe fislesor.” ”

24 Twe, ewe Samol mi Lapalap a apwontiietd mine a apasa. Chomong pwiin loong ra
assilong lon imwen Farao pwal lon imwen ndiin kewe ndliwis tori lon unusen ewe fanu
Isip, pwe ewe fani a ngauala ren ekewe loong.

25 Mtrin, Farao a kokkorato Moses me Aaron o Ureniir, “Oupwe feila o asor ngeni dmi
we Kot, nge lon chok ei fani.”

26 Nge Moses a Ura, “Esap 6ch ika epwe ina usun. Pun ekewe moniin asor aia edni asor
ngeni ewe Samol mi Lapalap &m we Kot ra anioput ngeni chon Isip. Nge ika aia edni asor
ekewe mOnlin asor mi anioput me fan meser, ifa usun, resap monei ngenikem fau?

27 Am aipwe fokun sai lon tikiikiin iiliingat rdn lon faniiapd pwe aipwe asor ngeni ewe
Samol mi Lapalap d&m we Kot, usun a allik ngenikem.”

28 Nge Farao a tireniir, “Upwe mwiit ngenikemi pwe oupwe feila o asor ngeni ewe Samol
mi Lapalap ami we Kot lon fanliapd, nge ousap chok feila toau. Oupwe pwal iotekin
tlngor fan itei.”

29 Twe, Moses a iira, “Nengeni, lupwen tipwe feila senuk, tipwe iotek ngeni ewe Samol
mi Lapalap pwe lesor ekewe pwiin loong repwe sii senuk, seni noum kewe noiiwis me
noum kewe aramas. Nge en Farao kosap chiien atupukem ren om kosap mwiit ngeni
ekewe aramas pwe repwe feila o asor ngeni ewe Samol mi Lapalap.”

30 Miirin, Moses a towu seni fdn mesen Farao o iotek ngeni ewe Samol mi Lapalap.

31Iwe, ewe Samol mi Lapalap a fori usun mine Moses a tiingor. A asiiela ekewe pwiin

loong seni Farao, seni n0iin kewe noliwis me ndin kewe aramas. Esap nonom mwo
eman.
32Nge Farao a chok tipeforea pwal lon ei fansoun, pwe esap mwiit ngeni ekewe aramas

pwe repwe feila.

9

Mifeiengau ngeni ekewe manfetal
9.1-7
1 Miirin, ewe Samol mi Lapalap a ireni Moses, “Kopwe feila ren Farao o kapas ngeni,
‘lei alon ewe Samol mi Lapalap dn chon Ipru we Kot, “Kopwe mwiit ngeni nei aramas
pwe repwe feila o fel ngeniei.
2Pun ika kosap mochen mwiit ngeniir pwe repwe feila, nge ka pwal ch6k amwochiir,
3 Ngang ewe Samol mi Lapalap lipwe afeiengaua noum man mi nom lemadl ren eu
maéfeiengau. Upwe afeiengaua ekewe oris, ekewe aas, ekewe kamel, ekewe kow me ekewe
sip.
4Nge tipwe aimwi lefilen n6iin chon Israel man me n6tin chon Isip man, pwe esap wor
eman me lein néin chon Israel man epwe mala” *”
> Iwe, ewe Samol mi Lapalap a filiata eu rdn o apasa, “Lesor ngang ewe Samol mi
Lapalap uipwe awarato feiengau won ei fani.”
6 Iwe, sorotdn ewe rdn, ewe Samol mi Lapalap a awarato ewe feiengau. Ekewe man
meinisin nolin chon Isip ra méla, nge esap wor eman me lein ndiin chon Israel man a

mala.
7Farao a tinala eman pwe epwe sachei, nge a pwa pwe esap wor eman me lein nolin

chon Israel man a méla. Nge Farao a fen tipeforeala, pwe esap mochen mwitit ngeni
ekewe aramas pwe repwe feila.

Feiengau ren mach
9.8-12 : . : o
8 Miirin, ewe Samol mi Lapalap a lireni Moses me Aaron, “Oupwe tukei ngeni poiimi

falang seni eu lenien um mi watte. Iwe, Moses epwe moneetd lang me fan mesen Farao,
9nge epwe wiliti pwiillimoromor won unusen ewe fani Isip. Iwe, ewe pwiillimoromor
epwe afisdatd mach mi usun ruup won aramas me man lon unusen ewe fant Isip.”
10Tei mine ra tukei falang seni eu lenien um mi watte, ra titd me fan mesen Farao, nge
Moses a moneetd lang. Iwe, a afisatd mach mi usun ruup won aramas me man. =
11 Ekewe sourong resap tongeni it mwen Moses pokiten inisir a kula ren mach, pun
ekewe sourong me chon Isip meinisin ra mach.
12Nge ewe Samol mi Lapalap a atipeforeai Farao pwe esap atiselinga Moses me Aaron,
usun mine ewe Samol mi Lapalap a fen tireni Moses.

Feiengau ren litten fau
9.13-35

13 Miirin, ewe Samol mi Lapalap a tireni Moses, “Kopwe pwéta lesosorusich pwe kopwe
utd fan mesen Farao o kapas ngeni, ‘Iei alon ewe Samol mi Lapalap dn chon Ipru we Kot,
“Kopwe mwiit ngeni nei aramas pwe repwe feila o fel ngeniei.

14 Lon ei fansoun tipwe tindtiu womw pwal won noum kewe ndliwis me noum kewe
aramas unusen ai kewe afeiengau meinisin, pwe kopwe silei pwe esap wor eman won
unusen fanifan mi wewe ngeniei.

15 Ua fen tongeni aitiela pei o afeiengauok me noum kewe aramas ren métter, pwe
manauemi epwe muichiila me won fantfan.

16 Nge la mwiit ngonuk pwe kopwe manau tori ikenai, pwe tipwe pwaéri ngonuk ai
manaman, pwe itei epwe folila won unusen fantfan. =

17Ppokiten ka chiien lamalamtekia ngeni nei aramas ren om kosap mwiit ngeniir pwe
repwe feila,

18]esor lon ei otun lipwe aplngétiu litten fau mi chou won ei fant, esap mwo fis ei sokun
fan eu lon Isip seni poputdn mwiin tori ikenai.

19Tei mine kopwe titila pwe repwe emwenala noum man lon lenien op, pwal meinisin
mine a nom lemal. Pun aramas me man meinisin mi nom lemal nge resap op, repwe
mala ren ewe Utten fau epwe plngtitiu wor.” *”

20 Twe, i6 mi niueiti alon ewe Samol mi Lapalap me lein n6lin Farao kewe notiwis, a
amuttiri le asiielong le imw ekewe aramas a n0liniir amanau me ndiin man.

21 Nge i6 esap aféli alon ewe Samol mi Lapalap, a chok likitala lemél ekewe aramas a

nolniir amanau me noiin man. ) L 3
22 Miirin, ewe Samol mi Lapalap a iireni Moses, “Kopwe aitietd poum ldng pwe epwe

punglitiu Utten fau won unusen ewe fanu Isip, won aramas me man, pwal won ekewe

irdn lemal.” L ) ) o
23Twe, lupwen Moses a aitietd wokun ldng, ewe Samol mi Lapalap a tindtiu chopulap,

utten fau me fifi mi kiiri fani. Iei usun ewe Samol mi Lapalap a aplingétiu titten fau won
ewe fanu Isip.

24 Twe, ei ltten fau mi piingttiu fiti fifi, eu ltten fau mi fokun chou, esap mwo fis ei
sokun fan eu lon Isip seni poputdn mwin.

25 Fi Uitten fau a ni aramas me man meinisin mi nom leméal won unusen ewe fanii Isip,
a pwal atai irdkis me irdmong meinisin mi nom lemal.

26 Nge lon chok ewe fanu Kosen, ewe ia ekewe aramasen Israel ra nom ie, esap
pungiitiu Utten fau.

27 Miirin, Farao a titi Moses me Aaron o iireniir, “Ua tipis lon ei fansoun. Ewe Samol mi
Lapalap a pwiing, nge ngang me nei kewe aramas aia mwal.

28 Qupwe iotekin tlingor ngeni ewe Samol mi Lapalap pwe epwe atikatiu ewe chopulap
me titten fau, pun a kon lapalap. Upwe mwiit ngenikemi pwe oupwe feila, nge iisap chiien

amwochiikemi.” . e . e
29 Moses a Ureni Farao, “Lon ewe otun lipwe towu seni ei telinimw, Upwe aitietd pei o

iotek ngeni ewe Samol mi Lapalap. Iwe, ewe chopulap epwe kaiila, esap pwal chiien
plng Utten fau. Ren ei kopwe silei pwe ewe Samol mi Lapalap a fanteni fantfan.

30 Nge ia silei pwe en me noum kewe noiiwis ousap mwo niueiti Kot ewe Samol mi
Lapalap.”

311we, ekewe ird iter flaks me parli ra tala, pun ekewe parli ra ua, nge ekewe fléks ra

t.

32Nge ekewe ird iter wiich me spelt resap ta, pun ra pwuikiimang.

33 Moses a feila seni Farao o towu likiin ewe telinimw, a aitietd polin o iotek ngeni
ewe Samol mi Lapalap. Iwe, ewe chopulap me ttten fau ra katila, nge ewe 1t ese chiien
pungiitiu won fantfan.

34 Nge lupwen Farao a kiina pwe ewe 1it, ewe ltten fau me ewe chopulap ra kaiila, a
pwal tipissefdl. I me ndtin kewe nduiwis ra chok tipeforea usun me mwan.

35 Jei usun Farao a chok tipeforea, pwe esap mwiit ngeni ekewe aramas pwe repwe
feila, usun mine ewe Samol mi Lapalap a fen kapas ngeni Moses.

10

Feiengau ren lifichimas
10.1-20

1 Miirin, ewe Samol mi Lapalap a kapas ngeni Moses, “Kopwe feila ren Farao, pun
ngang ua fen aforeai letipan me letipen noin kewe nouwis, pwe Upwe fori ekewe

manaman me lej-I.' .. . e e . .o X3 .
2 Nge en kopwe edni apworaus ngeni noum me noiin noum mine ta féri ngeni chon

Isip, pwal usun ekewe manaman ua fori me leir. Ren ei oupwe silei pwe ngang ewe
Samol mi Lapalap.”

3 Iwe, Moses me Aaron ra feila ren Farao o lreni, “Iei alon ewe Samol mi Lapalap
an chon Ipru we Kot, ‘Ifa tikiikiin fansoun om kosap mochen atekisonok me fan mesei?
Kopwe mwiit ngeni nei aramas pwe repwe feila o fel ngeniei.

4 Pun ika kosap mochen mwiit ngeni nei aramas pwe repwe feila, lesor lipwe le

awarato lifichimas lon fantiom. 3 ) o .
5 Repwe pwoliiela unusen ewe fant, pwe ewe pwiil esap chiien ling. Iwe, repwe eni

met lusun ewe Utten fau esap atai, repwe pwal eni fotdmi ird meinisin mi nom lemal.

6 ITwe, imwom epwe ur rer, pwal imwen noum kewe noliwis me imwen chon Isip
meinisin. Sememi me semen sememi resap mwo Kiina ei sokun fan eu, seni fansoun
ar uputiu tori ikenai.” ” Mirin, Moses a kul seni Farao o feila.

7 Mirin, nO0tin Farao kewe nolwis ra aisini Farao, “Ifa tikiikiin fansoun 4n ewe mwaéan
epwe afeiengauakich? Kopwe mwiit ngeni ekewe mwén pwe repwe feila o fel ngeni
ewe Samol mi Lapalap ar we Kot. Kose mwo silei pwe Isip a tala?”

8Iwe, ra aliwinato Moses me Aaron ren Farao, nge a iireniir, “Oupwe feila pwe oupwe
fel ngeni ewe Samol mi Lapalap &mi we Kot. Nge i6 kana repwe feila?”

9Moses a iireni, “Am aipwe feila fiti noiim kiikiin me chinlap, néiim mwén me fefin pwal
noum kewe sip me kow. Pun &m aipwe fOri eu chulap ngeni ewe Samol mi Lapalap.”

10 Mirin, Farao a palleniir, “Ewe Samol mi Lapalap epwe etikemi ika tipwe mwtit
ngenikemi me nolUmi kana kiikiin pwe oupwe feila. A pwa pwe oua ekiekingau.

11 Apwi! Ami mwén chok oupwe feila o fel ngeni ewe Samol mi Lapalap, pun iei 4mi
tlingor.” Iwe, ra asuiela Moses me Aaron seni fan mesen Farao.

12 Miirin, ewe Samol mi Lapalap a tireni Moses, “Kopwe aitiela poum won ewe fani
Isip pwe ekewe lifichimas repwe feito won ewe fanii o eni irdn lon, ekewe ird meinisin

mi chilen nom miirin ewe Utten fau.” o _
13 Tei mine Moses a aitiela wokun won ewe fani Isip, nge ewe Samol mi Lapalap a

awarato asepwdlin Otiu won ewe fanu lon unusen ewe ran me pwin. Nge sorotidn ewe
ran ewe asepwalin 6tiu a fen awarato ekewe lifichimas.

14 Twe, ekewe lifichimas ra wareiti unusen ewe fani Isip o sotiu won. Ei sokun
ochochen pwiin lifichimas ese mwo pwéipwé me mwan, esap pwal pwa me mirin.

15 Ekewe lifichimas ra pwolliela won unusen ewe fani pwe a kiroch rer. Ra eni irén
ewe fani meinisin mi chiien nom miirin ewe Utten fau, pwal uén ekewe ird. Esap chiien
wor och mi arauarau won ekewe irdtam me irdkis won unusen ewe fanu Isip. #

16 Twe, Farao a miittir titi Moses me Aaron o treniir, “Ua tipis ngeni ewe Samol mi
Lapalap &mi we Kot, pwal ngenikemi.

17Tei oupwe amusala ai tipis pwal fan eu, oupwe iotekin tiingor ngeni ewe Samol mi
Lapalap dmi we Kot pwe epwe angasaei seni ei mafeiengau.”

18 Miirin, Moses a feila seni Farao o iotekin tiingor ngeni ewe Samol mi Lapalap.

19Twe, ewe Samol mi Lapalap a siwili ewe asepwdélin 6tiu ngeni enienin lotou a dssaté
ekewe lifichimas o pOnirelong lon ewe Setipar. Esap fokun nonom mwo eman lifichimas
lon unusen ewe fani Isip.

20 Nge ewe Samol mi Lapalap a aftreai letipen Farao pwe esap mwiit ngeni ekewe
aramasen Israel repwe feila.

Afeiengauen rochopwak
10.21-29

21 Mirin, ewe Samol mi Lapalap a lireni Moses, “Kopwe aitietd poum lang pwe epwe fis
rochopwak won ewe fanii Isip, eu rochopwak esap wor eman a tongeni emereireilon.”

22Tei mine Moses a aitietd poiin lang. Iwe, a fis rochopwak watte lon unusen ewe fanii
Isip lon Ukiiklin Giliingat rén. @

23 Ekewe chon Isip resap tongeni kiinafengeniir, esap pwal wor eman mi mwokiit seni
lenian lon tkukin Gliingat rdn. Nge lon lenien aramasen Israel a wor saram.

24 Mtrin, Farao a korato Moses o Ureni, “Oupwe feila o fel ngeni ewe Samol mi Lapalap,
nolumi ra pwal tongeni etikemi, nge oupwe chok likitatiu foleniemi sip me kow.”

25Nge Moses a uireni, “Kopwe mwiit ngenikem man fén iten sokun asor me asoren kek,
pwe aipwe tongeni asor ngeni ewe Samol mi Lapalap &m we Kot.

26 Am aipwe pwal uwei foleniem man. Esap fokun wor eman leir epwe tiwetiu. Am
aipwe pusin angei seni foleniem man fan iten dm fel ngeni ewe Samol mi Lapalap &m
we Kot. Am aisap mwo silei meni sokun man ika ifa iikiikiin aipwe eéni asor ngeni ewe
Samol mi Lapalap, tori aipwe tikeri ewe leni.”

27 Nge ewe Samol mi Lapalap a aforeai letipen Farao, pwe esap mwilit ngeniir pwe
repwe feila.

28 JTwe, Farao a ureni Moses, “Kopwe sii seniei. Kopwe aféliik pwe kosap kiinasefali
mesei, pun lon ewe rdn kopwe kiina mesei kopwe fokun méla.”

29 Nge Moses a iira, “Mi pwiing redm. Usap Kiinasefili mesom.”

11

Kapasen asilesil usun mdlan ekewe mwdnichi
1 1.1-1 O . .o . .o . .
1Twe, ewe Samol mi Lapalap a tireni Moses, “Mi chiien wor eu feiengau tipwe awarato

won Farao pwal won chon Isip. Mirin epwe mwit ngenikemi pwe oupwe feila. Nge
lupwen epwe mwiit ngenikemi pwe oupwe feila, epwe astifocheekemiila.

2 Kopwe asilei ngeni ekewe aramasen Israel, pwe eman me eman mwén pwal fefin
epwe tiingor seni chon arun fout seni silifer me kolt.”

3 Iwe, ewe Samol mi Lapalap a fang ngeni ekewe aramas iimfiim6ch me ren ekewe
chon Isip. Nge Moses a fokun itefoiila lon ewe fani Isip fan mesen noiin Farao kewe
nouwis pwal fan mesen ekewe chon Isip.

4 Mirin, Moses a Ureni Farao, “Iei alon ewe Samol mi Lapalap: Lukenipwinei tipwe
asaifetal lemenen Isip.

5 Mwanichien lon ei fani Isip meinisin repwe madla, seni nfiin Farao mwaénichi, epwe
siwili lon wisan wisen king, tori mwénichien nélin chon angang fefin amanau mi pwoni
wiich, pwal tori mweindiin ekewe man meinisin.

6 Twe, epwe wor nglingiires mi lelidémong won unusen ewe fani Isip, eu ngilingiires
esamwo fifis me mwan, esap pwal fissefal.

7Nge lein chon Israel esap wor eman aramas ika man epwe feiengau, sap mwo nge
eman kolak epwe awuwu ngeniir. Ren ei oupwe silei pwe ngang ewe Samol mi Lapalap
Ua fOri eu aimwii lefilen chon Isip me chon Israel.”

8 Iwe, Moses a sopwela le kapas, “Noum kei nolwis meinisin repwe feito rei, repwe
chapetiu fan mesei o tlingor rei, ‘Oupwe feila, en me ekana aramas meinisin ka wisen
emweniir’” Mirin Upwe feila.” Iwe, Moses a feila seni Farao fan watten an song.

9 Iwe, ewe Samol mi Lapalap a kapas ngeni Moses, “Farao esap fokun atiiselingakemi,
pwe ai kewe manaman repwe chomongola lon ewe fanii Isip.”

10 Miirin, Moses me Aaron ra fori ekei manaman meinisin fan mesen Farao. Nge ewe
Samol mi Lapalap a aforeai letipen Farao, pwe esap mwiit ngeni ekewe aramasen Israel
pwe repwe towu seni fanuan.

12

Ewe Pasofer
12.1-28
1Twe, ewe Samol mi Lapalap a tireni Moses me Aaron lon ewe fanii Isip,
2“Ei maram epwe iei aeuin maramen ier ngenikemi.
3 Kopwe kapas ngeni ekewe chon Israel, pwe lon engolun pwinin ei maram eman me
eman mwin epwe angei eman lam * fin iten en me an famili, eman lam nge eu famili.
4 Nge ika eu famili a choktikiin pwe esap it eman lam rer;, repwe inetfengen won me

chon arur. Repwe pusin atiku tkikin fiteman aramas repwe eti, pwal Ukiikiin ochén
eman.
5 Ewe man oupwe afili, epwe eman dtemwdn eu ierin esap wor terin. Oupwe angei

seni me lein ekewe pwiin sip ika kuuch.

6 Qupwe iseis ekewe lam tori engol me rilaniin pwinin ei maram. Nge lekuniolupwin
unusen ewe mwichen chon Israel repwe niela nour lam.

7 Mirin repwe angei ekis chan ewe lam o tofi ngeni penkasamen imwer lepekin me
ruepek, pwal me asan, ewe ia ra ochoch ewe lam ie.

8Iwe, lon ewe pwin repwe arapa fitukan o ochoch fiti pilawa esap wor iis lon me chén
ird mi kipwin.

9 Qusap ochamas ika kuku lon koluk, nge oupwe arapa fiti mokiiran me pechen pwal

masouen lon. L . _ . o
10 Twe, ousap fokun likiti ekis lusun tori lesosor. Nge mine esap it remi tori lesosor

oupwe kenala.

11 Epwe iei usun lapalapemi le mongo6: Oupwe ri lukalapemi, oupwe ipweip sus
0 amwochi wokumi lepdimi. Oupwe tawat le mongo. Ei Pasofer &n ewe Samol mi
Lapalap.

12 Pun lon ewe pwinin Upwe fetalfeil lon ewe fani Isip o niela ekewe mwénichi
meinisin lein aramas me ekewe mweindin man. Iwe, ipwe awarato ai apwing won
ekewe koten Isip meinisin, pun ngang ewe Samol mi Lapalap.

13 Ewe cha epwe eu asisilen imwemi, pun lupwen tipwe kiina ewe cha, tipwe lus me
womi. Esap wor feiengau epwe kiikemi, lupwen tipwe afeiengaua ekewe chon Isip. =

14 Ei rdn epwe eu ranin chulap fan itemi. Lon ei rdn oupwe chechemeni mine ngang
ewe Samol mi Lapalap Uia fori. Seni eu tdppin aramas tori eu tdppin oupwe fori pwiinglin

eirén tori feilfeilachok. L . o
15 Lon tikikiin fisu rdn oupwe mongo pilawa esap wor iis lon. Lon aeuin rédn oupwe

atowu ewe pilawa a wor iis lon me lon imwemi, pun ika eman me leimi epwe mongo
och fiti iis seni aeuin rén tori afisuan, epwe kariwu me lein chon Israel.

16 Iwe, lon aeuin réan oupwe fori eu mwich mi pin, pwal lon ewe afisuen rédn. Ousap
angang lon ekana ran, mine chok oupwe eni oupwe amolata.

17 Oupwe fori ewe chulapen mongo pilawa esap wor iis lon, pun lon ewe ran ia
emwenawu dmi mwicheichen aramas seni lon ewe fanu Isip. Iei mine oupwe fori
pwinglin ei rén seni eu tdppin aramas tori eu tappin feilfeilachok.

18 Twe, lekuniolupwinin ewe engol me riianiin rdnin ewe aeuin maram oupwe mongo
pilawa esap wor iis lon tori lekuniolupwinin ewe riile me aeuin ran.

19 Iwe, lon tikiikiin fisu rdn esap wor lon imwemi pilawa mi wor iis lon, pun ika eman
epwe mongo och fiti iis, epwe kdriwu me lein ekewe aramasen Israel. Ese lifilifil ika i
eman chon ekis ika i eman chon wilipos.

20 Ousap fokun mongo och fitiiis, pun lon leniemi meinisin oupwe chék mongo pilawa
esap wor iis lon.” #

21 Miirin, Moses a korato ekewe souakomwen Israel meinisin o Ureniir, “Oupwe afili

ekewe man fan itemi tkiikiin chochon dmi famili o niela ewe lamen Pasofer. )
22 Twe, oupwe angei ulun ewe iré itan isop o otukalong lon ewe sepien cha. Miirin

oupwe tofi ewe cha ngeni penkasamen imwemilepekin me ruepek pwal asan. Nge esap
wor eman epwe towu seni imwan torilesosor.

23 Pun ewe Samol mi Lapalap epwe fetalfeil lon ewe fanii pwe epwe niela chon Isip.
Nge lupwen epwe kiina ewe cha won penkasamen imwemi lepekin me ruepek pwal
asan, epwe lus me won imwemi. Iwe, esap mwit ngeni ewe chon ninni epwe tolong

lon imwemi o niikeri. >~~~ . o g ;
24 Qupwe fori pwiinglin ei rdn fan itemi pwal fan iten néiimi kana tori feilfeilachok.

25 Twe, lupwen oupwe tori ewe fanii ewe Samol mi Lapalap a pwon pwe epwe
ngen1kem1 oupwe tiimwiinii pwiingiin angangen ei ran.

26 Pun lupwen néiimi repwe aisinikemi, ‘Met wewen ei angang?’,

27 gupwe Ureniir, ‘Iei asorun dn ewe Samol mi Lapalap Pasofer. Pun a lus me won
imwen ekewe aramasen Israel lon Isip, lupwen a niela ekewe re Isip, nge esap niikich.” ”
Miirin, ekewe aramas ra chapetiu o fel ngeni Kot.

28 Twe, ekewe aramasen Israel ra feila o fori meinisin usun mine ewe Samol mi
Lapalap a allik ngeni Moses me Aaron.

Amilichiilan feiengau: Mdlan ekewe mwdnichi
12.29-36 . . . . . . . . .o .
29Twe, lukenipwin ewe Samol mi Lapalap a niela mwaénichi meinisin lon ewe faniiIsip,

seni ndln Farao mwanichi epwe siwili lon wisan wisen king, tori mwénichien néin chon
fotek mi nom lon imwen fotek, pwal mweindiin ekewe man meinisin.

30Twe, Farao a pwatd lon ewe pwinin, i me noiin kewe ndtiwis me chon Isip meinisin.
Iwe, a fokun wor kechii me ngilinglires watte lon Isip, pun lon imw meinisin a wor
moOnuma,

31 Nge lon chok ewe pwinin Farao a titi Moses me Aaron o Ureniir, “Oupwe towu seni
lein nei aramas, dmi me ekewe aramasen Israel. Oupwe feila! Oupwe fel ngeni ewe
Samol mi Lapalap, usun oua fen apasa.

32 Qupwe angei noéimi sip me kow o feila usun oua fen apasa, nge oupwe pwal
afeidchuei.”

33Iwe, ekewe chon Isip ra pesei ngeni ekewe chon Israel pwe repwe miittir towu seni
ewe fanu, pun ra apasa, “Kich meinisin sipwe le méla.”

34Twe, ekewe aramas ra angei ener pilawa mi 6liwdii esamwo wor iis lon fiti sepier le
ouwou o firoskini, pwe repwe Guafara.

35Nge ekewe aramasen Israel ra fen fori usun mine Moses a Uireniir, pun ra tiingor seni
ekewe chon Isip fout seni silifer me kolt pwal mangaku.

36 Iwe, ewe Samol mi Lapalap a ngeni ekewe aramas iimglim6ch me ren ekewe chon
Isip, pwe ra mwit ngeniir mine ra tiingor. Iei usun ra angeala wotin chon Isip. #

Chon Israel ra towu seni Isip
12.37-42 ) ) ) ) )
37Twe, ekewe aramasen Israel ra sai seni Rameses, pwe repwe sai ngeni Sukot. Iteiten

ekewe mwén mi asai wonopuku ngeroi likiin fefin me semirit.

38 Pwal chomong sokopaten mwichen aramas ra etiir fiti chomong pwiin sip me kow.
39 Ra umuni ewe pilawa esap wor iis lon ra uweela seni Isip. Pokiten chon Isip ra
astirela, resap tongeni witiwit pwe ewe pilawa epwe po, resap pwal tongeni amolata

amotur.
40 Twe, ekewe aramasen Israel ra nonom Isip lon tikiikiin foptki ilik ier.

41 Lon amiichiilan ranin ekewe foplkii ilik ier, ekewe mwicheichen aramas dn ewe
Samol mi Lapalap meinisin ra towu seni ewe fant Isip.

42 Nge lon ewe pwinin ewe Samol mi Lapalap a mamas pwe epwe emwenirewu seni
ewe fani Isip. Iei mine ekewe aramasen Israel repwe mamas lon ei pwinin pwe repwe
asamolu ewe Samol mi Lapalap, seni eu tdppin aramas tori eu tappin.

Ekoch alliik usun ewe Pasofer

12.43-51
43Twe, ewe Samol mi Lapalap a kapas ngeni Moses me Aaron, “Iei alliikiin ewe Pasofer:

Esap wor eman re ekis epwe mongo seni.
44 Nge iteiten amanau mi mon moni ra tongeni mongo seni murin ar sirkomsais.
45 Esap wor eman chon siami ika chon angang mi angei liwin epwe tongeni mongo

seni.
46 Oupwe mongo ewe mongon Pasofer lon en me imwan, nge ousap uweela och fituk

likiin imwemi. Ousap kupi efoch chiin ewe lamen Pasofer.

47Twe, ekewe chon Israel meinisin repwe fori pwiingiin ei ran.

48 Nge ika eman re ekis mi nom remi a mochen choni ewe mongon Pasofer &n ewe
Samol mi Lapalap, mwénin lon an we famili meinisin repwe akomwen sirkomsais.
Miirin epwe tongeni choni. Iwe, epwe usun chok eman re wiliposun ewe fani. Nge eman
esap sirkomsais esap tongeni mongo seni.

49 Twe, epwe eu chok alliik fan iten ekewe re wilipos me re ekis mi nom remi.”

50Tei usun ekewe aramasen Israel ra fori meinisin mine ewe Samol mi Lapalap a alliik
ngeni Moses me Aaron.

51Twe, lon ewe chok rénin ewe Samol mi Lapalap a emwenawu ekewe aramasen Israel
lon mwicheicher senilon ewe fani Isip.

13

Apinipinin ekewe mwdinichi
13.1-2
1Twe, ewe Samol mi Lapalap a tireni Moses,
2 “Oupwe apini fan itei ekewe mwénichi meinisin. Iwe, meinisin mine a akomwen
uputiu lein aramas me man lon Israel nei.” =

Ewe chulapen mongo pilawa esap wor iis lon

13.3-10
3 Iwe, Moses a Ureni ekewe aramas, “Oupwe chechemeni ei rian, ewe rian oua towu

seni Isip, ewe leni ia ra nolinikemi amanau ie. Pun lon ei rdn ewe Samol mi Lapalap a
emwenikemiiwu ren péiin mi manaman. Ousap mongo pilawa mi wor iis lon.

4Pun lon ei rédn fin ewe maram Apip * oua towu seni Isip.

5 Iwe, lupwen ewe Samol mi Lapalap epwe emwenikemiilong lon ewe faniien chon
Kanaan, chon Hit, chon Amor, chon Hiw me chon Jepus, ewe fanii i a pwon fian akapel
ngeni dmi kewe lewo pwe epwe ngeniir, eu fant mi pwiliioch me fanteras, oupwe fori
ei angang iteiten ier lon ei chok maram.

6 Oupwe mongo pilawa esap wor iis lon lon tikiiklin fisu rin, nge lon ewe afisuen rén
oupwe fori eu chulap ngeni ewe Samol mi Lapalap.

7 Oupwe fokun mong6 pilawa esap wor iis lon lon tkiiklin fisu ran. Esap wor pilawa
mi wor iis lon epwe pwa remi, esap pwal wor iis epwe pwa lon leniemi meinisin.

8 Lon ewe rdn oupwe aweweingeni en me nélin mwén, ‘Iei achechemenien usun mine
ewe Samol mi Lapalap a fori ngeniei, lupwen tia towu seni Isip.’

9Eiepwe usun chok eu asisil won péiimi pwal eu pisekin achem won chamwemi, pwe
oupwe chok leaweni &n ewe Samol mi Lapalap kewe alliik. Pun ewe Samol mi Lapalap
a emwenikemiiwu seni Isip ren péin mi manaman.

10Tei mine oupwe fori pwiinglin ei angang iteiten ier, lupwen a tori fansoun.”

Ekewe mwiinichi
13.11-16 _ _ . )
11“Iwe, lupwen ewe Samol mi Lapalap epwe emwenikemiilong lon ewe fanii Kanaan

o fang ngenikemi ewe fani usun a fen pwon fan akapel ngenikemi me &mi kewe lewo,

12 oupwe aimwiiela fian iten ewe Samol mi Lapalap dt meinisin mi akomwen uputiu.
Ekewe dtemwénin man meinisin mi akomwen uputiu repwe noin ewe Samol mi
Lapalap. =

13Twe, iteiten dtemwdanin aas meinisin mi akomwen uputiu epwe akasiwil ngeni eman
lam. Nge ika ousap mochen akasiwili, oupwe kupi lien ewe aas. Iteiten eman me eman
mwanichi me lein néiimi mwéan oupwe moni.

14 Nge ika n6liimi mwéan repwe aisinikemi lon kan rdn mwach, ‘Met wewen ei f6f6r?,
oupwe Uureniir, ‘Ewe Samol mi Lapalap a emwenikeemiwu seni Isip ren pdin mi
manaman, ewe leniia ra ndunikem amanau ie.

15 Pun lupwen Farao a tipeférearen an esap mochen mwiit ngenikem pwe aipwe feila,
ewe Samol mi Lapalap a niela mwaénichien ewe fanii Isip meinisin, mwénichien aramas
me mweindin man. Iei mine aia eéni asor ngeni ewe Samol mi Lapalap dtemwénin man
meinisin mi akomwen uputiu. Nge ekewe mwénichien lein n6tim mwén aia moni.

16 Ei epwe usun chok eu asisil won péiimi pwal eu pisekin achem won chamwemi. Pun
ewe Samol mi Lapalap a emwenikichewu seni Isip ren poiin mi pochokul.”

Ewe kuchu me ewe ekkeira usun efoch tir
13.17-22 ) . o
17Twe, lupwen Farao a mwiit ngeni ekewe aramas pwe repwe towu seni Isip, Kot esap

emwenirela won alen fanten chon Filistia, inamwo ika a mochomoch. Pun Kot a apasa,
“Eli ekewe aramas repwe ekieksefal o liwiniti Isip, lupwen epwe toriir maun.”

18Tei mine Kot a emwenirela liikiin ewe fanii won efoch al mi alelong lon fantiap6 tori
ewe Setipar. Iwe, ekewe aramasen Israel ra towu seni Isip fin ar pisekin maun.

19 Nge Moses a uwei chiin Josef usun i a tlingorei ekewe aramasen Israel repwe pwon
fan akapel pwe repwe uwei chiin. Pun Josef a apasa, “Kot epwe fokun alisikemi, nge
lupwen oupwe towu, oupwe uwei chiii seni ikei.” @

20 Iwe, ekewe chon Israel ra feil seni Sukot o tori Etam mi nom {lintikiin ewe fantiapo.

Ikenan ra asoso0. _ 3 )
21 Nge ewe Samol mi Lapalap a akakom mwer. A emweniir won aler lerdn ren eu

urekuchu, nge lepwin ren eu ureekkei pwe epwe ngeniir saram. Iei usun ra tongeni sai
lerdn me lepwin.

22 Ewe lrekuchu esap feil seni ekewe aramas lerdn, pwal ewe lreekkei esap feil seniir
lepwin.

14

Chon Israel ra pwerela lon ewe Setipar
14.1-31 _ )
1Twe, ewe Samol mi Lapalap a tireni Moses,

2 “Kopwe lreni ekewe aramasen Israel pwe repwe liwinsefél o asés0 sasape ngeni
Pihahirot lefilen Miktol me ewe Setipar. Iwe, repwe as0s6 arun ewe Setipar akawe-

newenen Paalsefon. )
3 Pun Farao epwe ekieki pwe ekewe aramasen Israel ra rukola lon ewe fani o

mwOchtlong lon fantiap0.

4Iwe, ngang lipwe aforeai letipen Farao pwe epwe tapweriir. Pun lipwe alinga itei won
Farao me noin mwicheichen sounfiu, pwe chon Isip meinisin repwe silei pwe ngang
ewe Samol mi Lapalap.” Iwe, ekewe chon Israel ra fori iei usun.

> Iwe, lupwen ra apworausa ngeni ewe kingen Isip pwe ekewe aramasen Israel ra s,
Farao me nolin kewe nouwis ra siwili ar ekiek fan iter. Ra apasa, “Met ei sa fori? Pwota
sa mwit ngeni ekewe chon Israel pwe ra towu seni ar angang ngenikich?”

6Jei mine Farao a antkiiniikii wan woken me oris o emwichato noiin sounfiu.

7 A nuki wonoptuki woken me oris mi niikiinikdch, pwal meinisin lusun wokenin me
orisin Isip, nge a wor eman meilap won iteiten efoch me efoch.

8 Nge ewe Samol mi Lapalap a aforeai leluken Farao ewe kingen Isip, pwe a tapweri
ekewe aramasen Israel, lupwen ra topworawu.

9Iwe, ewe poisein Isip meinisin wéin Farao oris me woken, fiti sounfiu mi wawa oris me
sounfiu mi fetal ra tapweriir o toriir, lupwen ra asoso arosetin Pihahirot akawenewenen
Paalsefon.

10 Lupwen Farao a arap ngeniir, ekewe aramasen Israel ra chimwaéta o kiina pwe
ekewe chon Isip ra telito miuriir. Iwe, ra fokun niuokus o si6 ngeni ewe Samol mi
Lapalap.

11 Ra lireni Moses, “Ifa usun, esap wor lenien peias lon Isip, pwe ka emwenikeemiwu
pwe aipwe maélalon fantiapd? Pwota ka fori iei usun ngenikem pwe ka emwenikeemiwu
seni Isip?

12Esap iei usun mine @m aia lirenuk me Isip, pwe kopwe chok likitikeemila pwe aipwe
angang ngeni ekewe chon Isip? Pun epwe fen mirina ngenikem pwe ekewe chon Isip
repwe nounikem amanau, lap seni dm aipwe mala lon fantiapd.”

13 Nge Moses a iireni ekewe aramas, “Ousap niuokus, oupwe tipos 0 nengeni usun én
ewe Samol miLapalap amanauakemiikenai. Pun ekewe re Isip oua kiineer ikenai, ousap
chiien kuinasefaliir.

14 Ewe Samol mi Lapalap epwe fiu fan itemi, nge ami oupwe chok fanafanala.”

15 Miirin, ewe Samol mi Lapalap a iireni Moses, “Pwota ka sio ngeniei? Kopwe treni
ekewe aramas pwe repwe chok feila mwer.

16 Iwe, en kopwe aitietd wokum o aitiela poum won ewe siat pwe kopwe kinifeseni,
pwe ekewe aramasen Israel repwe fetal won pwasapwas epin ewe sit.

17 Nge ngang Upwe afOreai letipen chon Isip pwe repwe tapwelong miiriir. Iwe, tipwe
alingaei won Farao me noiin mwicheichen sounfiu, won wan woken me oris, pwal won

ndlin sounfiu mi wawa oris. o . )
18 Twe, ekewe chon Isip repwe silei pwe ngang ewe Samol mi Lapalap, lupwen tipwe

pwarala ai ling won Farao me wan woken me oris, pwal won noin sounfiu mi wawa
oris.”

19 Miirin, n6iin Kot we chon lang mi akom mwen ewe mwicheichen chon Israel a feila
lukisokurur. Pwal ewe tUrekuchu a mwokut seni mwer o utd likisokurtr,

20 pwe epwe nonom lefilen ewe mwicheichen re Isip me ewe mwicheichen chon
Israel. Lon ewe pwinin, ewe Urekuchu a rochopwak kuku ngeni ekewe re Isip, nge a
asarama kuku ngeni chon Israel, pwe resap tongeni chufengen lon unusen ewe pwin.

21 Mirin, Moses a aitiela pdiin won ewe sat, nge ewe Samol mi Lapalap a aliwini ewe
sat ren enienin Otiu mi fokun pochokil lon unusen ewe pwin, pwe ewe sdt a pwasata,
nge ewe 1610 a kinikinfesen.

22 Twe, ekewe aramasen Israel ra fetal lukalapen ewe siat won pwasapwas, nge ewe
1616 a usun chok etip lepelifichir me lepelimongtir. #

23Twe, ekewe re Isip pwal n6tin Farao oris, wan woken me néiin sounfiu mi wawa oris
meinisin ra tapwerirelong lukalapen ewe sét.

24 Nge wiiniimweerdn ewe Samol mi Lapalap a netiu me lon ewe tireekkei me tirekuchu
won ekewe mwicheichen re Isip o afitikokoor,

25 pun a mwoch willen war woken, pwe ra weires le kul. Iwe, ekewe re Isip ra apasa,
“Ousipwe su seniir, pun ewe Samol mi Lapalap a peni chon Israel o fiu ngenikich.”

26 Miirin, ewe Samol mi Lapalap a lireni Moses, “Kopwe aitiela poum won ewe sidt pwe
1616n lon epwe liwinfengen won ekewe re Isip, won war woken pwal won noiir sounfiu

miwawa oris.” o o , : o e
27Tei mine Moses a aitiela p6ilin won ewe sit, nge lesosorusich ewe séat a liwinfengen

usun chok me mwan. Iwe, ekewe re Isip ra siwu me lon, nge ewe Samol mi Lapalap a
amopuretiu lukalapen ewe sét.

28,616n lon a liwinfengen o pwoliiela ekewe woken me ekewe sounfiu mi wawa oris,
noun Farao mwichen sounfiu meinisin mi tapweralong chon Israel lon ewe sét. Esap

fokun wor eman leir a chiien manau. ) ) L
29 Twe, ekewe aramasen Israel ra fetal won pwasapwas epin ewe sét, nge ewe 1616 a

usun chok etip lepelifichir me lepelimongiir.

30 Lon ena rdn ewe Samol mi Lapalap a amanaua chon Israel seni ekewe re Isip. Iwe,
ekewe chon Israel ra kiina somén ekewe re Isip arosetin ewe leni.

31Lupwen ekewe chon Israel ra kiina &n ewe Samol mi Lapalap manaman a fori ngeni
ekewe re Isip, ra meniniti ewe Samol mi Lapalap, ra pwal liki i me néun we chon
angang Moses.

15

An Moses kol
15.1-21
1 Miirin, Moses me ekewe aramasen Israel ra kol ei kol ngeni ewe Samol mi Lapalap,
“Upwe kol ngeni ewe Samol mi Lapalap, pun an win a fokun amwarar.
A aturalong lon ewe sdt ewe oris me ewe mi wisen wawa.
2Ewe Samol mi Laplap ai pdchokul me ai kol,

ia amanauaei. .
I ai Kot, ipwe mwareiti,

1 &n semelapei we Kot, iipwe alinga.

3Ewe Samol mi Lapalap eman soumaun,

itan Samol mi Lapalap. #

4 A aturalong leset noln Farao woken me oris, pwal néiin mwicheichen sounfiu.
No6iin meilapen sounfiu milipwéakoch ra mop lon ewe Setipar.
5Iwe, 1616n lon a pwoliirela,

ra kokotiu epin ewe sdt usun efoui fau.

6 Ai Samol mi Lapalap, poiiifichum a lingela lon an manaman.
Ai Samol mi Lapalap, pouifichum a atatakisi chon oputok.
7Lon unusen om manaman ka aturatiu chokewe mi péliienuk,
ka tinato om song mi pOchokiil, pwe a fisiir usun fetilipwas.

8 Ren enienin lon pw6tum ewe sdt a chukuchukutd,

ewe 1010n lon a uitd usun etip,

epin ewe sdt a pochokiilela me lukalapan.

9 Ewe chon oputakem a apasa, ‘Upwe tapweriir, tipwe liapeniir

o0 ineti liapei, Uipwe ameseikaei wor.

Iwe, Gpwe Uttawu nei ketilas, pei epwe aroserela.’
10Nge en ka ponato asepwalum, ewe sit a pwoliirela,
ra kokotiu usun pilom lon ewe 1616 mi lapalap.

11 Ai Samol mi Lapalap, i6 a wewe ngonuk lein ekewe kot?

16 a wewe ngonuk lon om pin mi tekia,

pwal lon om f6for mi ling o eniwokus me lon om féri manaman?
12Ka aitiewu poiifichum,

nge fantiifan a oromala chon oputem.

13Lon om tong ellet ka emweni ekewe aramas ka amanaueer,
ka emwenirela ren om pOchdkil ngeni leniom mi pin.
14Lupwen chon ekewe mwtii ra rongorong usun, ra chechech,

niuokus watte a tori ekewe chon Filistia.
15 Ekewe samolun Etom ra fokun niuokus,

ekewe aramas mi pwora seni Moap ra chechech,
nge chokewe ra nonom lon Kanaan ra fokun riko ren ar niuokus.

16 Niuokus me ruko a feitiu wor. _ .
Ai Samol mi Lapalap, pokiten manamanen poum ir ra chouchoula usun eféu fau,

tori noum aramas ra nuula, tori chokewe ka angaseer ra nuula.

17 Ai Samol mi Lapalap, en kopwe emwenirelong lon ewe fanii

o fotukiretiu won chukum, ewe leni ka ptisin fori pwe kopwe nonom lon,
ewe leni mi pin ka afisita ren poum, ai Samol mi Lapalap.

18 En Samol mi Lapalap kopwe nemenem tori feilfeilachdk.”

An Miriam kél
15.19-21
19 Ekewe aramasen Israel ra fetal won pwasapwasen epin ewe sit. Nge lupwen notlin
Farao oris me wan woken pwal noin sounfiu mi wawa oris ra pwal tolong lon, ewe
Samol mi Lapalap a aliwinato 1016n ewe sat wor.
20 [we, Miriam fefinen Aaron eman soufos fefin a angei an pisekin kaktai, nge ekewe
fefin meinisin ra tapwela miirin fan ar pisekin kaktai o pworuk.
21 Miriam a emweniir le kol,
“Sipwe kol ngeni ewe Samol mi Lapalap,
pun an win a fokun amwarar.
A aturalong lon ewe sat ekewe oris me atekewe mi wisen wawa.”

Ewe koluk mi maras me lon Mara
15.22-27 . . .
22 Mirin, Moses a emwenala chon Israel seni ewe Setipar o emwenirelong lon ewe

fanuiapon Sur. Iwe, ra sailon ewe fantiapo tikukin tiliingat rén, nge resap kiinakiin koluk.

23 Nge lupwen ra tori Mara, resap tongeni iin kolukun Mara, pun a maras. Iei mine
ewe leni a iteni Mara ™.

24Twe, ekewe aramas ra lal ngeni Moses o iireni, “Met aipwe Unlimi?”

25 Miirin, Moses a kokkori ewe Samol mi Lapalap, nge ewe Samol mi Lapalap a aiti
ngeni efoch ird. Iwe, a aturalong ewe ird lon ewe koluk, miirin ewe koluk a 6chiin Uin.
Ikenan ewe Samol mi Lapalap a ngeniir an allik me pwiiiing pwe repwe apwOnuretad.

Ikenan a sotuniir o ) o ) )
26 0 apasa, “Are oupwe likiitii le aiiselinga mweliei ngang ewe Samol mi Lapalap dmi

we Kot o fori mine a pwiing me fan mesei, are oupwe aleasochis ngeni ai kewe alliik o

apwoOnuetd ai kewe pwilling meinisin, tisap uwato womi eu lein ekewe samau tla uwato
won chon Isip, pun ngang ewe Samol mi Lapalap ami sousafei.”

27M{irin ra tori Elim, ia a wor ie engol me ruu choniittu pwal fik ird palm. Iwe, ra aséso6
ikenan arun ewe koluk.

16

Kot a fangoto ewe mongo itan mana
16.1-36
1 Miirin ekewe chon Israel meinisin ra feil seni Elim. Nge lon engol me limuen rénin
aruuen maram mirin ar towu seni Isip ra tori ewe fantiapon Sin a nom lefilen Elim me
Sinai.
2Nge unusen ewe mwichen chon Israel ra lal ngeni Moses me Aaron lon ewe fantapd.
3 Twe, ra Ureniir, “Amwo aipwe fen méla ren pdiin ewe Samol mi Lapalap lon Isip,
lupwen aia mot ngeni ekewe sepien fituk o mongo chomong sokun mongo. Nge ami
oua emwenikeemilong lon ei fantiapd pwe oupwe nikem meinisin ren echik.”

4 Miirin, ewe Samol mi Lapalap a iireni Moses, “Upwe apiingétiu mongo remi seni ling,
Iwe, ekewe aramas repwe towu iteiten rén o ioni tikiitkiin mongon eu chok ran, pwe tipwe
sotuniir ika repwe apwontietd ai alliik ika resap. *

5Iwe, lon awonuen rian repwe amolétd ionier mongo, nge epwe tiklikiin mongon ruu

ran.”
6 Mtirin, Moses me Aaron ra lireni ekewe aramasen Israel meinisin, “Lekuniolei oupwe

mefi pwe ewe Samol mi Lapalap i ewe mi emwenikemiiwu seni Isip.

7 Nge lesosor oupwe Kkiina lingen ewe Samol mi Lapalap, pun a rongorong ami lal
ngeni. Pun ié dm pwe oua lal ngenikem?"

8 Moses apwal iira, “Ewe Samol mi Lapalap epwe ngenikemi fituk lekuniol pwe oupwe
ochoch, nge lesosor epwe ngenikemi pilawa tkukin dmi mochen, pun a rongorong ami
lal ngeni. Pun i6 &m? Ousap lal ngenikem, pwe oua lal ngeni ewe Samol mi Lapalap.”

9 Miirin, Moses a kapas ngeni Aaron, “Kopwe lreni ekewe aramasen Israel meinisin
pwe repwe kanoto fan mesen ewe Samol mi Lapalap, pun a rongorong ar lal.”

10 Twe, lupwen Aaron a fofos ngeni ekewe aramas, ra kul ngeni ewe fantiiapo, nge lon
ei otun lingen ewe Samol mi Lapalap a pwa lon ewe kuchu.

11Twe, ewe Samol mi Lapalap a lreni Moses,

12 “Ua rongorong dn ekewe aramasen Israel lal. Kopwe Tireniir, ‘Lefaf oupwe ochoch
fituk, nge lesosor oupwe mongo pilawa tikiikiin motiimi. Mirin oupwe silei pwe ngang
ewe Samol mi Lapalap d&mi we Kot.” ”

13Iwe, lon ewe kuniolun mansiisi iter kweil ra assito o pwoliiela ewe leni ia ra nonom
ie. Nge lesosor amurenipwin a nom pwelin tinlikiin ewe leni.

14Nge lupwen ewe amurenipwin a morola, a wor won pwiiliin ewe fantiap6 och sattin
mettoch mi chdchik usun snow.

15Twe, lupwen aramasen Israel ra Kiina, ra kapasfengen lefiler, “Met ei?” * Pun resap
silei met ewe. Nge Moses a Uireniir, “Iei ewe mongo ewe Samol mi Lapalap a fangoto remi
pwe oupwe mongo.

16Tei usun ewe Samol mi Lapalap a alliik, ‘Oupwe ionifengeni ei mettoch iteiten eman
me eman Ukiikiin anan. Oupwe angei ina epwe Ukiikiin masouen esop kalon fan iten eu
pOpOn mokir lon en me imwan imw mangaku.””

17Twe, ekewe aramasen Israel ra fori iei usun. Ra ionifengeni ewe mettoch, ekoch ra
ioni chomong, nge ekoch kiikiin seni.

18 Nge lupwen ra atikiik mine ra ioni, a pwa pwe dtewe mi chomong ionian esap wor
somwan, nge atewe mi kiiklin ionian esap nafangau ionian. Eman me eman a chok ioni
ukukiin anan.

19 Miirin, Moses a Ureniir, “Ousap isoni ekis seni ewe mongo torilesosor.” =

20 Nge ekoch me leir resap atiselinga alon Moses, pun ra iseis och tori lesosor. Iwe, ewe
mongo a wul o pongau. Nge Moses a song ngeniir.

21Tteiten lesosor raionifengeni ewe mongo, eman me eman iikiiklin anan. Nge lupwen
akkar a pwichikar, a telila ewe mongo.

22 Twe, lon awonuen rin ra ionifengeni tikiikiin masouen eu kalon fian iten eman me
eman. Nge lupwen ekewe meilapen chon Israel ra feito ren Moses o asile ngeni,

23 Moses a Ureniir, “Iei usun mine ewe Samol mi Lapalap a alliik pwe lesor eu rénin
as0s0, eu ranin sapat mi pin fan iten ewe Samol mi Lapalap. Ikenai oupwe umuni
mine oua mochen umuni, oupwe pwal kuku mine oua mochen kuku, nge mine a lusun,
oupwe iseis ngeni lesor.”

24 Jei mine ra iseis ener mongo ngeni lesor, usun Moses a alliik ngeniir, nge esap
pongau, esap pwal wul.

25 Twe, Moses a iira, “Oupwe eni ei mongo ikenai, pun ikenai ewe rénin sapat fan iten
ewe Samol mi Lapalap. Ikenai ousap kiina el mongo me likin.

26 Lon Uikiikiin wonu rdn oupwe ionifengeni ei mongo, nge lon afisuen rén, ewe rénin
sapat, esap wor ewe mongo.”

27Twe, lon afisuen ran ekoch me lein ekewe aramas ra towu liikkiin pwe repwe ioni ewe
mongo, nge resap kinaktin.

28 Miirin, ewe Samol mi Lapalap a Uireni Moses, “Ifa tiklikiin fansoun d&mi ousap mochen
aleasochisi ai kewe allik me pwiting?

29 Oupwe chechemeni pwe ngang ewe Samol mi Lapalap Gia ngenikemi ewe rénin
sapat, iel mine uia pwal ngenikemi tikiikin mongon ruu ran lon ewe awonuen ran. Nge
lon ewe afisuen rdn eman me eman leimi epwe chdk nom lon lenian, esap wor eman
epwe towu seni.”

30Tei usun ekewe aramas ra as6s0 lon ewe afisuen rén.

311we, ekewe chon Israel ra aita ngeni ewe mongo mana. A usun kikiin f6lin ird mi
oleolepwech, nge nennan a usun chok nennen okasi mi nofit ngeni chontin chunen. =

32 Moses a lra, “Iei usun mine ewe Samol mi Lapalap a alliik, ‘Oupwe iseis ei mongo
ukikin masouen esop kalon, epwe nom pwe mwirimwirimi repwe kiina el mongo la
amongou ngenikemi lon fanuiapo, lupwen tila emwenikemiiwu seni Isip.””

33 Iei mine Moses a lireni Aaron, “Kopwe angei eu por, kopwe iseis iikiikiin masouen
esop kalon mana lon o anomu fan mesen ewe Samol mi Lapalap, epwe nom féan iten
mwirimwirimi.” @

34 Usun mine ewe Samol mi Lapalap a alliik ngeni Moses, iei usun Aaron a iseis ewe
mongo mwen ekewe alliik, pwe epwe nonom ie.

35 Iwe, ekewe aramasen Israel ra mongod ewe mana lon Ukiikiin faik ier tori ra tikeri
fani mi so. Ra mongod ewe mana torira ipwelong lon kidnnin ewe fant Kanaan.

36 Ewe atikilik ra edni longolong fian iten mettoch mi pwas lon ena fansoun, ina epwe
ukikln limu kalon.

17

Koluk a puwu seni achau

(Num 20.1-13)
17.1-7

1Twe, ekewe chon Israel meinisin ra towu seni ewe faniiapon Sin o sai seni eu leni tori
pwal eu, usun ewe Samol mi Lapalap a alliik ngeniir. Iwe, ra tori Refitim o atietd imwer.
Nge ikenan esap wor tintmer koluk.

2Tei mine ekewe aramas ra anini ngeni Moses o lireni, “Kopwe atliniikem koluk.” Iwe,
Moses a Ureniir, “Pwota oua anini ngeniei? Pwota oua sotuni ewe Samol mi Lapalap?”

3 Nge ekewe aramas ra fokun kakan koluk, pwe ra lal ngeni Moses o apasa, “Pwota
ka emwenikeemiwu seni Isip? Ifa usun, kopwe niikem me néiim pwal n6liim pwiin man

ren om emwenikeemito lon ei leni ese wor koluk lon?” ) ) )
4Iwe, Moses a si6 ngeni ewe Samol mi Lapalap, “Met tipwe fori ngeni ekei aramas?

Arapakan chok ar repwe monei ngeniei fau.”

5 Miirin, ewe Samol mi Lapalap a kapas ngeni Moses, “Kopwe nuki ekoch seni ekewe
souakomwen Israel o akomwola mwen ekewe aramas. Kopwe feila o uwei ewe wok ka
wichi ngeni ewe chanpupu Nil.

6 Ngang tipwe 1itd o sounuk won ewe achau mi nom lepekin ewe chuk Horep. Kopwe
wichi ewe achau pwe koluk epwe puwu seni, pwe ekewe aramas repwe tongeni tun.”
Iwe, Moses a fori iei usun fan mesen ekewe souakomwen Israel.

7Iwe, a aita ngeni ewe leni Massa * me Meripa 7, pun ekewe aramasen Israel ra anini
ngeni Moses, ra pwal sotuni ewe Samol mi Lapalap ren ar apasa, “Ifa usun, ewe Samol
mi Lapalap a nom leich ika esap?”

Ewe maun ngeni Amalek
17.8-16
8Iwe, chon Amalek ra war pwe repwe maun ngeni chon Israel lon Refitim.

9Nge Moses a iireni Josua, “Kopwe fildtd ekoch mwaén o feila pwe kopwe maun ngeni
ekewe chon Amalek. Nge lesor ngang tipwe itd won ungen ewe chuk fan ewe wokun Kot
mi nom lepei.”

10 Josua a fori mine Moses a lreni, a feila 0 maun ngeni ekewe chon Amalek. Nge
Moses, Aaron me Hur ra feitd won ungen ewe chuk.

11Iwe, lupwen Moses a aitietd pdiin, chon Israel ra win. Nge lupwen a uwétiu potn,

chon Amalek ra win. I . )
12 Nge pOiin Moses a maliili. Iei mine ra angei efol fau o amotéatiu Moses won. Nge

Aaron me Hur ra amwochdta polin, eman epek pwal eman epek. Iei usun poiin Moses
ra itifocheta tori akkar a tuputiu.

13Twe, Josua a akufu ekewe sounfiun Amalek meinisin o nirela.

14 Miirin, ewe Samol mi Lapalap a tireni Moses, “Kopwe makei ei pworaus lon eu puk
pwe aramas repwe chechemeni. Kopwe pwal tireni Josua pwe tipwe fokun arosala ekewe
chon Amalek, pwe esap wor eman epwe chechemeniir me won fantifan. =

15Twe, Moses a senitd eu rongen asor o aita ngeni ‘Ewe Samol mi Lapalap ai filaik’ .

16 A apasa, “Pokiten ekewe chon Amalek ra maun ngeni ekewe chon Israel, ewe Samol
mi Lapalap epwe maun ngeni ekewe chon Amalek seni eu tdppin aramas tori eu tappin.”

18

Setiro a ddmwa Moses
18'1-12 . . . . .o .o .
1 Iwe, Setiro ewe souasor seni Mitian semen pwiiliien Moses a rongorong mein-

isin mine Kot a fori fan iten Moses pwal fan iten nolin aramasen Israel, lupwen a
emwenirewu seni Isip.
2Lon ena fansoun Setiro a anomu Sipora pwiiliien Moses, pun Moses a likiti ngeni

* 17:7: wewen Massa sosot T 17:7: wewen Meripa anini % 17:7: Num 20.2-13 ¥ 17:14: Tut 25.17-19; 1.Sam

3me nolin kewe ruoman at. Iwe, iten eman Kersom, pun Moses a apasa, “Ngang eman
chon siamii lon fantien chon ekis.” » . _ o '
4 Nge iten pwal ewe eman Elieser, pun a apasa, “An semei we Kot a alisiei o angasaei

seni 4n Farao mochen nieila.” _ . o
5 Iwe, Setiro semen pwilliien Moses a feito fiti n6tin Moses kewe me pwiiliian we lon

ewe fanlap0 ia Moses a nom ie arap ngeni ewe chukun Kot.
6Iwe, eman a asile ngeni Moses, “Setiro semen pwiliiom we a war fiti pwiiliiom we me

noiin kewe ruoman at.” . o .
7Ieimine Moses a feila pwe epwe churi semen pwiiliian we. Iwe, a pworotiu me mwan

0 mitiri, nge wesin ar akaisfengen usun pworauser, ra tolong lon imwen Moses imw
mangaku.

8 Mlirin, Moses a apworausa ngeni semen pwilian we meinisin mine ewe Samol mi
Lapalap a fori ngeni Farao me chon Isip meinisin, lupwen a angasa chon Israel. A pwal
apworausa ngeni usun chomong weires a toriir lupwen ar sai, pwal usun dn ewe Samol
mi Lapalap amanaueer.

9 Iwe, Setiro a pwapwaadsini dn ewe Samol mi Lapalap f6f6r miirina meinisinn ngeni
chon Israel, pwe a angaserewu seni fan nemenien ekewe chon Isip.

10 Twe, Setiro a apasa, “Upwe mwareiti ewe Samol mi Lapalap, a angasakemiiwu seni
fan nemenien chon Isip, pwal seni lep6iin Farao.

11Tei tia silei pwe ewe Samol mi Lapalap a tekia seni ekewe kot meinisin, pun a angasa
ekewe aramasen Israel senilep6iin chon Isip, lupwen ra turunufaseer.”

12 Miirin, Setiro semen pwiiliien Moses a edni asoren kek me sokun asor ngeni Kot,
nge Aaron me ekewe souakomwen Israel ra feito pwe repwe mongofengen me semen
pwiliien Moses fan mesen Kot.

Ewe filin soukapwiing

(Tut 1.9-18)
18'13-27 .. .. .. .o ..
13 Twe, sorotdn ewe ran Moses a mot pwe epwe edni kapwiingiin ekewe aramas. Nge

ekewe aramas ra itd Uniikiin Moses seni lesosor tori lekuniol. o
14Twe, lupwen semen pwiilltien Moses a kiinameinisin mine Moses a fori fan iten ekewe

aramas, a aisini, “Met ei ka fori fan iten ekewe aramas? Pwota ka mot akaleman le eani
kapwiing, nge ekewe aramas ra uita tiiniikum seni lesosor tori lekuniol?”

15 Iwe, Moses a uireni semen pwilliian we, “Ekewe aramas ra feito rei pwe tipwe kiitta
letipen Kot fén iter.

16 Lupwen ra fitikokofengen, ra feito rei pwe tipwe apwiingi lefilen eman me eman,
ua pwal asile ngeniir dn Kot alliik me pwiiling.”

17 Mirin, semen pwiliien Moses a Ureni, “Esap 6ch ngonuk mine ka fori.

18 En me ekewe aramas oupwe chok apwangapwangala, pun ei angang a kon chou
ngonuk, kosap tongeni akaleman le fori.

19 Jei kopwe atiselinga aloi. Upwe aiti ngonuk mefiei, nge Kot epwe etuk. En kopwe
tupuni ekewe aramas fan mesen Kot le uwato ar fitikoko ren.

20Kopwe pwal aiti ngeniir &n Kot alliik me pwiiling o afata ngeniir mine a pwiing ngeni
manauer, pwal mine repwe fori.

21 Nge kopwe filatd me lein ekewe aramas mwdn mi lipwdkdch o meniniti Kot, ir mi
wenechar o oput lifangen amichimich. Ekei sokun mwan kopwe seikiretd, pwe repwe
nemenem won ngerou me piki, won lime me engol aramas.

22 Twe, ir repwe eadni kapwiinglin ekewe aramas fansoun meinisin. Iteiten fitikoko mi
weires repwe uwato redm, nge ekewe fitikoko mi kis repwe piisin apwiingu. Iei usun
ewe angang epwe ekis mecheres ngonuk, nge ir repwe pwal mwaérelong fan om weires.

© 18:3: Eks 2.21-22; F6f 7.29

23 Are kopwe fori ei, Kot epwe apdchokiilok pwe kopwe tufichin sopwela ei angang.
Iwe, ekei aramas meinisin repwe pwal liwiniti lenier fan kinamwe.”

24Twe, Moses a auselinga alon semen pwiiliian we 0 apwoOnuletd meinisin mine a Ura.

25 A fildtd mwdén mi lipwékdch me lein chon Israel meinisin o seikiretd pwe repwe
nemenem won ekewe aramas, won ngerou me puki, won lime me engol.

26 Twe, ra edni kapwlinglin ekewe aramas fansoun meinisin. Ekewe fitikoko mi weires
ra uwato ren Moses, nge ekewe fitikoko mi kis ra piisin apwingu.

27 Mirin, Moses a afeilai semen pwiiliian we pwe a liwiniti poputén fantian.

19

Chon Israel ra nom ftisonun ewe chuk Sinai
19.1-25

1Iwe, lon aeuin ranin ewe atillingatin maram miirin 4n ekewe aramasen Israel towu
seni Isip, lon ewe chok rén ra tolong lon ewe fantiapon Sinai.

2 Iwe, lupwen ra sai seni Refitim, ra tori ewe faniiapon Sinai o nom ie. Ikenan chon
Israel ra alietd imwer imw mangaku sasape ngeni ewe chuk.

3 Miirin, Moses a feitd won ewe chuk ren Kot, nge ewe Samol mi Lapalap a kokkori
Moses me won ewe chuk o lreni, “Iei usun mine kopwe tireni ekewe mwirimwirin Jakop
ir ekewe aramasen Israel,

4‘Oua fen kiina mine tia fori ngeni chon Isip, pwal usun tia uweekemi usun eman ikel
a uwel néin won poukassin o uweekemiito rei.

> Iei mine ika oupwe aleasochisi aloi 0 apwontuetd ai we pwon, mirin oupwe we-
sewesen nei aramas. Inamwo ika unusen fantifan ai, nge ua filikemiita me lein aramas
meinisin,

6 pwe oupwe eu mwichen souasor me eu mwii mi pin fan itei.” Ikkei ekei kapas kopwe
asile ngeni ekewe aramasen Israel.”

7Twe, Moses a feitiu o korifengeni ekewe souakomwen ekewe aramas, a apworausa
ngeniir ekewe kapas meinisin mine ewe Samol mi Lapalap a allik ngeni.

8 Mtrin, ekewe aramas ra pdliienipokil o apasa, “Meinisin mine ewe Samol mi Lapalap
a apasa aipwe fori.” Nge Moses a asile ngeni ewe Samol mi Lapalap alon ekewe aramas.

9 Iwe, ewe Samol mi Lapalap a tireni Moses, “Upwe feito reém lon eu kuchuchol, pwe
ekewe aramas repwe rongorong lupwen tipwe kapas ngonuk, repwe pwal liikkuk fansoun
meinisin.” Mirin, Moses a asile ngeni ewe Samol mi Lapalap alon ekewe aramas.

10Twe, ewe Samol mi Lapalap a ireni Moses, “Kopwe feila ren ekewe aramas o apiniir
ikenai me lesor. Repwe sopuni tifer

11 0 amoleretd ngeni ewe atliingatin rdn. Pun lon ewe atllingatin rdn ngang ewe
Samol mi Lapalap tipwe feitiu won ungen ewe chuk Sinai mwen mesen ekewe aramas
meinisin.

12 Twe, kopwe fori eu kid pwelin linlikiin ewe chuk o reniir, ‘Oupwe afélikemi pwe
ousap feitd won ewe chuk ika arap ngeni kidnnin. Pun i6 epwe ipwetd won ewe chuk
epwe fokun méla.

13 Esap wor eman epwe atapa dtewe mi ipwetda won ewe kid, nge repwe chok monei
ngeni fau ika likapichi, ese lifilifil ika man ika aramas, esap tongeni manau. Nge lupwen
ewe rappwa epwe tikitam, aramas repwe tongeni feitd won ewe chuk.” ” =

14 Mirin an Moses feitiu seni ewe chuk ren ekewe aramas, a apiniir, nge ir ra sopuni

ufer.
15 Twe, Moses a lUreni ekewe aramas, “Oupwe amolakemi ngeni ewe atiliingatin rén,

ousap kon ren eman fefin.”

16 Nge lesosorun ewe atillingatin rén a fis chopulap me fifi. A wor eu kuchuchol won
ewe chuk, a pwal tik eu rappwa mi tikimong. Iwe, ekewe aramas mi nom lon ewe leni

ra chechech ren ar niuokus. = _ _ _
17Miirin, Moses a emwenawu ekewe aramas seni lon lenier pwe repwe churi Kot. Iwe,

ra Utd fasonun ewe chuk. o _ .
18 Ewe chuk Sinai a pwoliila ren 6tiiét, pun ewe Samol mi Lapalap a feitiu won lon

ekkei. Nge Otlin a 6tlitd usun Otiin eu lenien um mi watte o unusen ewe chuk a fokun

CheChECh. g 3 3 . . .o 3 e
19Twe, ewe rappwa a chok titikimongola. Miirin Moses a kapas, nge Kot a péliieni ren

chopulap.

20 Miirin, ewe Samol mi Lapalap a feitiu won ungen ewe chuk Sinai o kokkorata Moses
won. Iwe, Moses a feitd won ungen ewe chuk.

21Nge ewe Samol mi Lapalap a tireni Moses, “Kopwe feitiu o fondii ekewe aramas, pwe
resap tolong lon kidnnin ewe chuk ren ar mochen nenengeniei, pwe chomong rete maéla.

22 Pwal ekewe souasor mi kanoto rei repwe apiniir, pwe Uisap afeiengaueer.”

23Nge Moses a kapas ngeni ewe Samol mi Lapalap, “Ekewe aramas resap tongeni feita
won ewe chuk Sinai. Pun en ka pisin alliik ngenikem pwe aipwe fori kidnnin ewe chuk
0 apini.”

24Twe, ewe Samol mi Lapalap a iireni Moses, “Kopwe feitiu o emwenéta Aaron. Nge
kosap mwiit ngeni ekewe souasor me ekewe aramas ar repwe tolong lon ewe kia o feita
rei, pwe ngang Usap afeiengaueer.”

25Twe, Moses a feitiu ren ekewe aramas o apworauseer.

20

Ekkewe engol alliik

20.1-17
(Tut 5.1-21)

1Twe, ikkei ekewe kapas meinisin Kot a apasa,

2“Ngang ewe Samol mi Lapalap om Kot, iaemwenukowu seni ewe fant Isip, ewe leni
ia ra ndlnuk amanau ie.

3 Kosap eéni eman kot liiki.

4 Kosap fori uluulun aniimwal fan itom, kosap pwal alapalapa och mettochun pekita
lon lang are och mettochun pekitiu won fantifan are och mettochun lon 1616n failol.

5 Kosap chapetiu ngeniir are fel ngeniir, pun ngang ewe Samol mi Lapalap om Kot
eman Kot mi lukomong. Ua liwini 4n samasam f6f6ringau won nétir kana tori atiliingatin
are artantin tettelin chokana mi oputaei. »

6 Nge tia kirikiroch ngeni nger6iin mwirimwirin chokana mi echeniei o aleasochisi ai
allik kana.

7Kosap foliniwéli itei ngang ewe Samol mi Lapalap om Kot. Pun ngang ewe Samol mi
Lapalap tipwe ngeni iteiten eman me eman chappen tipisin an fotinimwali itei. =

8 Kopwe tlimwiinli ewe ranin sapat pwe kopwe pinini.

9Wonu rdn kopwe akangang o féri om angang meinisin. =

10 Nge ewe afisuen rén ewe ranin sapat fan itei ngang ewe Samol mi Lapalap om Kot.
Kosap fori och angang lon, sap en are noum mwdn are noum fefin, sap noum chon
angang mwan are chon angang fefin, sap pwal noum man are ewe chon ekis mi nom
ledparum. »

11Punlon wonu rédn ngang ewe Samol mi Lapalap Ua fori lang me fantifan, pwal matau
me meinisin mine a wor lor. Nge lon afisuen ran tia asos0. Iei mine tia afeiochii ewe ranin
sapat o apini. #

12Kopwe asamolu semom me inom, pwe rdnin manauom repwe chomongola lon ewe
fani ngang ewe Samol mi Lapalap om Kot ipwe ngonuk. =
13Kosap niela aramas.
14 Kosap lisowu. =
15Kosap sola. =
16 Kosap edni kapas chofana usun chon arum. #

17Kosap mocheniaiti imwen chon arum, kosap pwal mochenia ngeni pwiiltien chon
arum are ngeningiin chon angang mwan me chon angang fefin, kosap pwal mocheniaiti
nolin kow me ndiin aas are meinisin mine chon arum a eéni.

Chon Israel ra niuokus

20.18-21
(Tut 5.22-33)

18 Twe, lupwen ekewe aramas meinisin ra rong ewe chopulap me tikin ewe rappwa o

{(ﬁna ewe fifi me ewe 6ti0t mi Otiitd seni ewe chuk, ra niuokus o chechech. Ra titato me
oau

19 0 lireni Moses, “En kopwe kapas ngenikem, nge 4m aipwe rongorong. Nge Kot esap
kapas ngenikem pwe aisap mala.”

20 Miirin, Moses a Ureni ekewe aramas, “Ousap niuokus. Pun Kot a feito pwe epwe
sotunikemi, pwe oupwe sopwela le niueiti Kot, nge ousap fori tipis.” =

21Twe, ekewe aramas ra chok iitato me toau, nge Moses a kan ngeni ewe kuchuchol
Kot a nom lon.

Alliik usun rongen asor
20.22-26

22 Mtrin, ewe Samol mi Lapalap a tireni Moses, “Iei usun mine kopwe eéni kapas ngeni
ekewe aramasen Israel: Oua fen pisin kiina pwe uia fos ngenikemi seni lang.

23 Ousap fori kot seni silifer liiki, ousap pwal fori kot seni kolt fan itemi.

24 Twe, oupwe fOri eu rongen asor seni pwil fén itei, pwe oupwe eéni dmi asoren kek
me asoren kinamwe won seni nfiimi sip me kow. Ekewe leni meinisin ua filatd pwe
oupwe fel ngeniei ie tipwe feito remi o afeiochiikemi me ie.

25 Nge ika oupwe fori eu rongen asor seni fau, ousap fori seni fau mi fal. Pun ika oua
faleer, oua angauala ewe rongen asor. #

26 Qusap feitd won ai rongen asor ren lato, pwe dmi selela esap pwétiu won.”

21

Alliik usun chon angang aramas ra notiniir amanau
21.1-11
(Tut 15.12-18)

1“Tkkei ekewe alliik kopwe aiti ngeni ekewe aramasen Israel:

2 Lupwen kopwe moni eman chon angang re Ipru, epwe angang ngonuk lon tkiikiin
wonu ier, nge lon ewe afisuen ier epwe ngasala, nge esap monétiu och.

3 Are a tolong lon an angang lon an lipich, epwe pwal towu lon an lipich. Iwe, are a
tolong nge mi pwipwiill, epwe pwal towufengen me pwiillan.

“4Iwe, are d4n ewe chon angang samol epwe ngeni eman pwiillian, nge a ndtindu at me
nengin me won, ewe fefin me ndiin repwe ndéiin ewe samol, nge ewe mwén chok epwe
feila.

5Nge are ewe chon angang epwe apasa, ‘Ua tongei ai samol pwal pwiililei me nei, tisap
mochen ngasala,’

6 mirin, an we samol epwe emwenala lon imwenfel ren Kot. Epwe anomu lon ewe
asamalap ika ren iiren ewe asamalap o pwangeni selingan ngeni efoch pwangapwang.
Miirin i epwe chon angang ngeni an we samol lon rdnin manauan meinisin. #

7 Iwe, lupwen eman aramas epwe amoOmola noun fefin pwe epwe chon angang,
neminewe esap ngasala usun ekewe chon angang mwén.

8 Are an samol a ekiekin pwiillieni, nge miirin esap chuen efich, epwe mwiitdta
pwe eman epwe monisefdli. Esap tufich an epwe amomola ngeni chon ekis pokiten a
kirikiringau ngeni.

9Nge are ewe samol a fildtd néiin chon angang fefin pwe kofotun n6iin mwén, epwe

timwiinli usun eman ndun fefin. o o
10 Iwe, are ewe samol epwe pwal pwiiliieni eman me liikkiin néiin chon angang, esap

tongeni akisdtiu anan me tifan me an pwingiin pwipwuld.
11 Nge are esap fori ngeni ekewe lillingat mettoch, neminewe epwe ngasala, nge esap
mondtiu och moni.”

Alliik usun fofortin mwcdineson
21.12-27
12“Iwe, eman mi wichi eman aramas pwe a méla, epwe fokun ninnila.
13 Nge ika esap amoléata lon an ekiek an epwe niela ewe aramas, pwe a chok fori fan
chechengau, epwe tongeni sii ngeni eu leni tipwe filata fan itemi. =
14 Nge ika eman a ekiekietd lon lelukan pwe epwe nisoldi eman, dtewe kopwe atekini
seni ai rongen asor pwe epwe ninnila.
15 Eman mi wichi saman ika inan epwe ninnila.
16 Eman mi soldni eman aramas, inamwo ika a amomola ika a chiien nom ren, nge
lupwen a pwaéla, epwe chok ninnila. =
17Eman mi otteki saman ika inan epwe ninnila. #
18Twe, are mwaénra aninifengen, nge eman a wiisi ngeni eman efou fau ika 6foli ngeni
pOtuin, nge atewe mi feiengau esap méla, pwe a chok akonoson,
19 miirin, ika a pwatésefdl o wokuukuni, dtewe mi wiisi esap chiien tipis. Nge epwe

mondtiu liwinin fansoun an esap tongeni angang, pwal liwinin mine epwe pochokiiloch
ren.

20Twe, are eman mwén a wichi nélin amanau mwén ika amanau fefin ren efoch wok
pwe ewe amanau a mala ren, dtewe epwe angei chappen an fofor.

21 Nge ika ewe amanau epwe chiien manau eu ika ruu rén, atewe mi wichi esap angei
chappen an f6f6r, pun ewe amanau ina nétin moni.

22 Twe, are ekoch mwién ra fiufengen, nge eman leir a lingliri eman fefin mi pwopwo
pwe a lus seni nolin, nge esap pwal fis feiengau me miirin, dtewe mi lingliri ewe fefin
epwe pungttiu liwinin tikiikiin 4n pwiiliien ewe fefin fildtd, pwal tikiikiin mine ekewe
soukapwiing repwe apwingala.

23 Nge are epwe fis feiengau me miirin, kopwe liwini manau ngeni manau,

24 ef6ll mas ngeni efoli mas, efoch ngi ngeni efoch ngi, efoch pau ngeni efoch pau,
efoch peche ngeni efoch peche, =

25 eu kar ngeni eu kar, eu kinas ngeni eu kinas, me eu mwoochol ngeni eu mwoochol.

26Twe, are eman mwaén a 6foli ef6li mesen nélin amanau mwén ika amanau fefin, nge
a chunela, dtewe epwe mwiit ngeni ewe amanau epwe ngasala, pwe ina liwinin mesan
we mi feiengau.

27 Nge are ewe mwan a tiilii ngin néiin amanau mwén ika amanau fefin, dtewe epwe
mwut ngeni ewe amanau epwe ngasala pwe ina liwinin ngin we mi tal”

Alliik fan iten chon néiindii man
21'28-36 .. .. 3 . .o
28“Twe, are eman dtemwénin kow a opura eman mwén ika eman fefin pwe a méla, ewe

atemwdanin kow epwe momon ngeni fau, nge esap wor eman epwe ochei fitukan. Nge
mine ndin ewe dtemwdnin Kow esap tipis.

29 Iwe, ika ewe dtemwdnin kow a fen Orlini opuropur me mwan, nge dtewe mine ndiin
ewe kow a fen silei o esap foti, iwe, are epwe niela eman mwaén ika eman fefin, ewe
atemwdanin kow epwe momon ngeni fau, nge mine noéin ewe dtemwdnin kow epwe pwal
ninnila.

30 Nge ika a piingiila pwe ewe mi tipis epwe plinglitiu penmanauan ren moni, epwe
pungltiu Ukikiin mine a filitd fan iten m6n manauan.

31Twe, are eman dtemwénin kow a opura néiin eman mwén dt ika nengin pwe a maéla,
epwe chok fis ngeni pwiingiin ewe alliik me mwan.

32Nge ika ewe dtemwénin kow a opura eman amanau mwén are amanau fefin pwe a
mala, dtewe mine ndiin ewe dtemwdnin Kow epwe ngeni dn ewe amanau samol ilik foiin
moni silifer *, nge ewe dtemwiinin kow epwe momon ngeni fau.

33Iwe, are eman aramas a suki pwoliipw0liin eu pwang ika tuw eu pwang, nge esap
pwoll, pwe eman dtemwdnin kow ika eman aas a turulong lon,

34 ewe dn ewe pwang epwe liwini ewe man. Iwe, epwe liwini won moni ngeni mine
noln ewe man, nge ewe man mi mé epwe noun.

35Iwe, are nolin eman aramas dtemwdanin kow a afeiengaua pwal n6iin eman aramas
kow, nge a méla, repwe amOmola ewe dtemwdnin kow mi chiien manau o inetifengeni
liwinin. Nge fituken ewe man mi méla repwe pwal inetifengeni.

36 Iwe, ika a pwa pwe a fen 6rilini opuropur me mwan, nge dtewe mine noiin esap foti,
epwe moOni ngeni ewe mine nolin ewe kow eman dtemwénin kow mi manau, nge ewe
man mi madla epwe noun.”

22

Alliik usun fofortin aliwini mettoch
22.1-15 .. . . . . .. . ..
1“Iwe, are eman aramas a soldi eman kow ika eman sip o niela ika amémola, dtewe

epwe liwini limman kow fén iten eman, pwal fOman sip fan iten eman. Ewe chon sola
epwe aliwinisefali liwinin mine a soléni fiti liwinin an tipis. Nge are esap wor och ren,
repwe amomoOla ewe mwan.

2 Are eman a liapeni eman chon sold lepwin o wichi, nge a méla, esap wor liwinin
tipisin nimanau ngeni.

3 Are eman a niela eman chon sold lupwen a rénila, epwe wor liwinin tipisin nimanau
ngeni.

4 Are ewe man a chiien nom ren ewe chon sold o manau, ese lifilifil ika eman kow, ika
eman aas, ika eman sip, epwe liwini ruoman man fén iten eman.

> Are eman aramas a amongou ngeni notn man fetilin eu maldmal ika fetilin eu
tanipin wain, nge a mwiit ngeni n6tin man pwe repwe pwal eni fetilin dn eman tanipi,
atewe epwe liwini ngeni ua mi miirina seni pisin an méaldmadl ika an tanipin wain.

* 21:32: wewen 30 foiin moni silifer ina epwe tikiikiin 9 chala

6 Nge are a wor eu kar mi kiiri irafoliifél, pwe a ngeteri irdn wiich mi piliik, ika irdn
wiich resamwo pokiip0k, ika unusen eu tanipin wiich, dtewe mi popueta ewe kar epwe
liwinisefali meinisin mine a karala.

7Are eman a ngeni chon arun néiin moni ika pisekin pwe epwe iseis, nge eman a soléj,
iwe, are a pwa ewe chon sola, epwe aliwini fan ruu mine a soléni.

8 Nge are ewe chon sold esap pwaé, dtewe mi iseis ewe pisek lon imwan epwe feito lon
imwenfel o pwéaradtd pwe esap angei pisekin ewe aramas.

9 Are eman aramas a silleni mettochun ren eman o apasa pwe an, ese lifilifil ika eman
kow ika eman aas, eman sip ika f, ika och mettoch a pdtt seni, ekewe ruoman repwe
feito lon imwenfel. Nge ewe eman, Kot a atipisi, epwe liwini ngeni chon arun fan ruu.

10 Are eman a ngeni chon arun noun aas ika notin kow ika n6iin sip ika sokun man
pwe epwe tutimwlnuetiu, iwe, are ewe man a maéla, ika feiengau, ika eman a stila fan,
nge esap wor eman a Kiina,

11 ewe chon tiimwiinii ewe man epwe feila lon imwenfel o eédni eu akapel pwe esap
angei ndin chon arun man. Iwe, ewe mine noéliin ewe man epwe liki ewe akapel, nge
ewe mi timwlinl ewe man esap moOndtiu liwinin.

12Nge are eman a soléni ewe man seni ewe chon tiimwiinii, ewe chon timwiinii epwe
mondtiu liwinin ewe man ngeni mine noun.

13 Are eman manmwacho a ni ewe man, ewe chon tiimwilinli epwe uwato ewe man
pwe an pisekin pwarétd, nge esap liwini mine a méla ren manmwacho.

14 Are eman a tiingor eman man seni chon arun, nge ewe man a feiengau ika mala,
lupwen ewe mine ngiin ese nom, dtewe mi tiingor epwe wisen mondtiu liwinin ewe man.

15Nge are ewe mine ndiin a nom, dtewe mi tlingor esap wisen mondatiu liwinin. Iwe, are
eman a satani eman man, nge a feiengau, ewe sata a iwe chok liwinin.”

Alliik usun manauen aramas pwal usun lamalam
22.1 6-31 .. .. .. . ..
16 “Are eman mwén a atupu eman fopwiil esamwo tori mwén, esap pwal kofot, nge a

kon ren, epwe ngeni kisan o pwileni.
17 Nge are semen ewe fopwiil esap fokun tipeeu ngeni an epwe pwilleni, ewe
chon atuputup epwe monétiu Ukiikiin ewe Kis a fis lupwen apwiipwiiliien eman fopwil

esamwo tori mwaén. ¢ o
18 Qupwe niela ekewe sourong fefin meinisin.

19Eman mi kon ren eman man epwe ninnila. #

20 Eman mi asor ngeni eman kot liiki ngang ewe Samol mi Lapalap, dtewe epwe fokun
ninnila. =

21Qusap fori och mi mwél ngeni wasola ika ariaf6iitir, pun oua fen piin wasoélalon ewe
fanu Isip.

22 Qusap ariafoul ekewe fefin mi ma pwilter ika ekewe mi mésen.

23 Pun are oua ariafoiilir, nge ir repwe si6é ngeniei, ipwe fokun atiselinga ar sio. *

24 Upwe fokun song ngenikemi o nikemi lon maun pwe pwiililemi repwe lipichsefil,
nge nOUmi repwe madsen.

25 Iwe, are ka mwiit ngeni eman moni me lein nei aramas mi mwelele pwe epwe
paroni, kosap usun eman mi awattela winnen néiin moni. Kosap fokun angei seni

winnan.
26 Are ka angei iifen eman chon arum pwe asisilen an liwinimang ngonuk, kopwe

fokun aliwini ngeni mwen akkar esamwo tuputiu.
27Pun ina chok ifan a pwolli ngeni inisin. Met ch6k epwe chenikameni le annut? Nge
are epwe sio ngeniei, Upwe rongorong, pun ta eéni tong. *

¥ 22:17: Tut 22.28-29 ¥ 22:18: Tut 18.10-11 ¥ 22:19: Lif 18.23; 20.15-16; Tut 27.21 ¥ 22:20: Tut 17.2-7
% 22:23: Eks 23.9; Lif 19.33-34; Tut 24.17-18; 27.19 ¥ 22:25: Lif 25.35-38; Tut 15.7-11; 23.19-20 ¥ 22:27: Tut
24.10-13



EKISTOS 22:28 105 EKISTOS 23:15

28 Kosap turunufasei Kot, kosap pwal otteki samolun aramasom. =

29 Kosap amanga le uwato rei mwen uén kiniom wiich, pwal mwen ungutiom wain.
Iwe, kopwe ngeniei noum mwadnichi.

30 Kopwe pwal ngeniei mweindiin noum kow me noum sip. Ewe apanan epwe nom
ren inan lon tikiikiin fisu rdn, nge lon awaluen ran kopwe uwato rei.

31Twe, &mi oupwe aramas mi pin fén itei. Iei mine ousap ochoch fituken man mi maéla
ren manmwacho, nge oupwe aochocha ngeni kolak kana.”

23

Usun pwiingtiOchtin angangen kapwtling
23.1-9
1“Iwe, kosap apworausafetalei eu pworaus mi mwal. Kosap alisi eman aramasangau
ren om pwaritd mine a pwingingau.
2 Kosap eti eu mwichemongun aramas le fori mine a ngau. Nge lupwen ka pwérata
lon kapwiing, kosap sorei mine a pwiing ren om pelieni eu mwichemongun aramas.
3 Kosap pwal apaap ngeni eman chon mwelele lon an kapwling. ¢
4 Twe, are ka kiina nolin chon oputok kow ika nolin aas pwe a malechela, kopwe

aliwinalaren. . ) _
> Nge are ka kiina eman aas ndiin eman chon oputok pwe a turula fan wosan mi chou,

kosap feil seni o likiti ngeni chok, nge kopwe alisi le ekietd ewe aas. *

6 Kosap sorei mine a pwiing fén iten eman chon mwelele lon an kapwiing.

7Kosap atipisimwali eman, kosap pwal anipweni mine eman chon pwiing epwe maéla
ren, pun usap amusafatei eman mi fori ei sokun f6for mi ngau.

8 ITwe, kosap angei lifangen amichimich, pun ei sokun lifang a achuna mesen notiwis
0 sorei pwinglin chokewe mi pwiing. #

9Iwe, ousap ariafoiiti eman chon ekis, pun oua silei usun nonomun eman chon eKkis,
pokiten oua fen piin wasola lon ewe fant Isip.”

Ewe ierin sapat me ewe rdnin sapat
23.10-13

10“Iwe, lon wonu ier oupwe fotuki faniiemi o kini uan.

11 Nge lon ewe afisuen ier ousap fotuki ewe fant, nge oupwe likiti pwe ekewe chon
mwelele me lein aramasemi repwe mong0 seni mine a pusin pwukiitd. Iwe, mine ir ra
likiti, manmwacho repwe tongeni mongo. Iei usun oupwe pwal fori ren &mi tanipin irén
wain me tanipin ird olif. =

12 Twe, lon wonu rian oupwe fori &mi angang, nge lon ewe afisuen rdn oupwe asoso.
Pun noumi kow me nolimi aas repwe asoso, pwal ndimi amanau mi uputiu lon imwemi
me ekewe chon ekis mi angang ngenikemi repwe ngasata. =

13 Qupwe afdli meinisin mine wa irenikemi. Ousap iotek ngeni pwal ekoch kot, ousap
fokun mwo nge fotni iter.”

Ekewe liliingat chulap mi kefilitd
23.14-19
(Eks 34.18-26; Tut 16.1-17)

14 “Iwe, fan ullingat lon eu ier oupwe fori eu chulap ngeniei.
15Twe, oupwe fori ewe chulapen mongo pilawa esap wor iis lon. Oupwe mongé pilawa
esap wor iis lon Ukukin fisu rdn, usun ta fen allik ngenikemi. Oupwe f0ri ei lon ewe

fansoun ua filatd, lon ewe maram Apip, pun lon ewe maram oua towu seni Isip. Esap
wor eman epwe feito rei fan an asoiilapd. #

16 Twe, oupwe fori eu chulapen fansoun kinikin mwen uén fotdmi ird seni mine oua
fotuki lon dmi maladmal. Oupwe pwal fori eu chulapen fansoun ionalong leamiichtilan
ier, lupwen oua ionifengeni uén fotdmi ird seni &mi malamal. =

17Twe, fan tiliingat lon eu ier n6iimi kewe mwén meinisin repwe feito rei o fel ngeniei
ngang ewe Samol mi Lapalap dmi we Kot.

18 Qusap edni asor ngeniei chan ewe montn asor fiti pilawa mi wor iis lon, ousap pwal
iseis torilesosor kirisin ewe montiin asor oua edni lupwen fansoun chulap.

19 Qupwe uwato 6chlin mwen uén faniiemi lon imwei ngang ewe Samol mi Lapalap

ami we Kot. L _
Ousap kuku eman apanen kuuch lon chéniin oupwun ewe inelap.”

Notin Kot chon ldng a emweni chon Israel
23.20-33

20“Nengeni, iipwe tinato eman chon lang mwemi, pwe epwe tlimwiiniikemi won ewe al
0 emwenikemi ngeni ewe leni tia amolata.

21 Oupwe atiselinga alon o aleasochis ngeni, pun ngang lia tinala remi. Ousap i ngeni,
pun esap amusala dmi U ngeni.

22 Nge are oupwe atuselingafichi alon o fori meinisin mine ia apasa, lipwe oput chon
oputemi o U ngeni chon i ngenikemi.

23 Twe, nei chon ldng epwe akom mwemi o emwenikemi ngeni faniien chon Amor,
chon Hit, chon Peris me chon Kanaan, chon Hiw me chon Jepus. Iwe, ipwe aroserela
meinisin,

24Nge dmi ousap chapetiu ngeni ar kewe kot are fel ngeniir, ousap pwal apirt foforiir.
Iwe, oupwe fokun aturala ar kewe uluulun antimwél o atatakisi ekewe tir ra fel ngeni.

25 Are oupwe fel ngeniei ngang ewe Samol mi Lapalap ami we Kot, iipwe afeidchl
enemi mongo6 me tniimemi koluk, tipwe pwal angei senikemi sokun samau.

26 Esap wor eman fefin epwe lus noiin, esap pwal wor eman epwe rit me lon faniiemi.
Upwe aunusdchii rdnin manauemi.

27 Iwe, tipwe fori pwe chon i ngenikemi repwe niuokusitiei. Upwe afitikokoi aramas
meinisin, chokewe oupwe maun ngeniir, iipwe pwal fori pwe chon oputemi repwe kul
senikemi o sula.

28 Upwe tinala niuokus me riik6 lein chon oputemi, pwe ekewe chon Hiw, chon Kanaan
me chon Hit repwe siila me mwemi.

29Twe, Usap asiirelalon eu chok ier, pwe ewe fanii esap poniila, nge ekewe manmwacho
resap chomongola o afeiengauakemi.

30 Ekis me ekis tipwe astirela seni mwemi, tori oupwe chomongola o fantieni ewe fant.

31Twe, ngang tipwe fori kidn faniiemi seni ewe Setipar tori ewe matau watte, pwal seni
ewe fantiap6 tori ewe chanpupu Oifrat. Upwe atolonga fin nemeniemi chon ewe fant,
nge dmi oupwe aslirela seni mwemi.

32 Qusap fori eu pwon ngeniir ika ngeni ar kewe kot.

33Iwe, ousap mwiit ngeniir pwe repwe nonom lon fantiemi, pwe resap atupukemilong
lon tipis. Punika oupwe fel ngeni ar kewe kot, epwe fokun eu lenien likatup ngenikemi.”

24

Ewe pwon a kapwlinglila
24.1-11

1Iwe, Kot a lireni Moses, “Kopwe feitd rei won ewe chuk, 4mi me Aaron, Natap me
Apihu, pwal fik souakomwen chon Israel. Nge lupwen oua chiien ekis toau, oupwe fel
ngeniei.

2 En chok Moses kopwe kan ngeniei. Nge ekewe lusun resap kanetd, pwal ekewe
aramas resap fitata”

3Iwe, Moses a feila o lireni ekewe aramas alon ewe Samol mi Lapalap meinisin, pwal
ekewe allik meinisin. Nge ekewe aramas meinisin ra paliienip0kil 0 apasa, “Meinisin
mine ewe Samol mi Lapalap a apasa aipwe fori.”

4Nge Moses a makei meinisin alon ewe Samol mi Lapalap. Iwe, a pwéita lesosorusich,
a senatd eu rongen asor me fasonun ewe chuk, pwal engol me ruofoch tirefau fan iten eu
me eu ekewe engol me ruu ainangen Israel.

5 Miirin a tinala altial seni me lein ekewe aramasen Israel ra edni asoren kek, ra pwal
edni asor atemwdnin kow pwe asoren kinamwe ngeni ewe Samol mi Lapalap.

6 Iwe, Moses a angei esopun chan ekewe montlin asor o ninalong lon ekewe sepi, nge
esop a uti ngeni ewe rongen asor.

7 Mirin a angei ewe puken pwon o aleani ngeni ekewe aramas. Iwe, ra apasa,
“Meinisin mine ewe Samol mi Lapalap a apasa aipwe aleasochisi o fori.”

8Iwe, Moses a angei ewe cha lon ekewe sepi, a litdtd won ekewe aramas o apasa, “lei
chan ewe pwon ewe Samol mi Lapalap a fori ngenikemi pwe longolongun ekei kapas
meinisin.” #

9 Miirin, Moses me Aaron, Natap me Apihu pwal fik souakomwen chon Israel ra feité

won ewe chuk. ) ) ) _ _
10 Iwe, ra kiina ewe Koten Israel. Fin pechen a usun chok ewe fau atichea itan safaia,

pwal usun chok arauarauen liang, lupwen a kurtfat.
11 Nge Kot esap afeiengaua ekewe souemwenin chon Israel. Iwe, ra nenengeni Kot,
murin ra mongofengen 0 Unfengen.

Moses a nom won ewe chuk Sinai
24.12-18

12Twe, ewe Samol mi Lapalap a lireni Moses, “Kopwe feitd rei won ewe chuk o witiwit
ikenan. Pun tipwe ngonuk ekewe fau mi chop0p tia makei won ekewe allitk pwe kopwe
aidu ngeni ekewe aramas.

13 Miirin, Moses a iitd me ndiin chon angang Josua o feitd won ewe chukun Kot.

14 Nge a kapas ngeni ekewe souakom, “Oupwe witikem ikei, tori aipwe liwin-
sefdlitikemi. Iwe, Aaron me Hur repwe nom remi, nge i0 a wor an fitikoko, epwe feila
rer.”

15 Lupwen Moses a feitd won ewe chuk, ewe kuchu a pwoliiela ewe chuk.

16 Twe, lingen ewe Samol mi Lapalap a nonom won ewe chuk Sinai, nge ewe kuchu
a pwoluela ewe chuk lon tikiikiin wonu ran. Nge lon ewe afisuen rian Kot a kokkowu ren

Moses me lon ewe kuchu. _ o
17 Iwe, lingen ewe Samol mi Lapalap a pwéapwdla fdn mesen ekewe aramasen Israel

usun chok eu ekkei mi ngetenget me won ungen ewe chuk.
18 Miirin, Moses a tolong lon ewe kuchu o feitd won ewe chuk. Nge Moses a nonom
won ewe chuk lon uikiikiin faik rdn me faik pwin. #

25
Mine chon Israel repwe edni alilis ngeni ewe imwenfel
25.1-9
(Eks 35.4-9)

1Iwe, ewe Samol mi Lapalap a kapas ngeni Moses,

2 “Kopwe tireni ekewe chon Israel pwe repwe uwato ar alilis ngeniei. Kopwe angei
seni eman me eman aramas mine a mochen fang ngeniei seni letipan.

3Iwe, epwe iei usun ewe alilis kopwe angei seniir: kolt, silifer me piras,

4mangaku mi arauarau me parachol me parapar, pwal mangaku mi pwechepwech,
mangaku seni il6tilen kuuch,

> silin dtemwdnin sip mi kapar me silin man mi mirina, pwal pap seni ewe iré itan
akasia,

6 noppuk féan iten ekewe lamp, uén ird mi pwokus me ch66n fan iten 166n epit, pwal
fan iten apach mi pwokus,

7fau atlichea itan oniks me sokun fau atlichea fan iten alingen ewe tif itan efot, pwal fan
iten ewe chechen leupw.

8 Mirin, ekewe aramas repwe fori ewe imw mi pin fin itei pwe lipwe imweimw lefiler.

9 Repwe fori ewe imwenfel seni mangaku me pisekin lon meinisin won tikiikiin mine
Upwe aiti ngonuk.”

Ewe pworofel
25.10-22
(Eks 37.1-9)

10“Kopwe fori eu pworofel seni ewe ird akasia langataman tikiikiin faik me limu inis,
nge cholapan me tekian uiklikiin riie mi fisu inis.

11 Twe, lon me likiin kopwe apacha ngeni kolt mi miirina, kopwe pwal alinga ngeni
kolt mi chipwechip linlikiin me won ewe pworofel.

12 Kopwe fori fofoch ring seni kolt o apacheretd ngeni pwokukun me riianti, ruofoch
me epek, pwal ruofoch me epek.

13Iwe, kopwe falei ruofoch &mwaér seni ewe ird akasia o apachita kolt wor.

14 Kopwe soOkirelong lon ekewe ring mi pacheté lepekin ewe pworofel, pwe aramas ra
tongeni dmwdéra.

15 Iwe, ekewe dmwdir repwe chék nonom lon ringen ewe pworofel, nge resap sékuwu
seniir.

16 Miirin kopwe iseis lon ewe pworofel ekewe riiepek fau mi chdp6p lipwe ngonuk,

ekewe alliik ra mak won. _ _ _ _
17 Kopwe pwal fori 6pplinglin seni kolt mi miirina, langataman tikikiin faik me limu

inis, nge cholapan riie me fisu inis. Iei lenien ai tmoUmoch. =

18 Kopwe pwal fori uluulun ruoman kerop seni kolt won lesopun ewe Oppling me
ruosop, nge kopwe chok necheer ngeni ama.

19 Ekewe kerop repwe nonom lesopun ewe 6ppiing me ruosop, nge repwe chok férunus
me ewe Oppung.

20 Twe, potikdssin ekewe kerop repwe itila o meresila, pwe repwe ochunoi won ewe
OppUng, nge won meser repwe sdpefengen 0 wenetiu ngeni ewe Oppung.

21Twe, kopwe iseis lon ewe pworofel ekewe riiepek fau mi ch6p6p ngang tipwe ngonuk,
ekewe alliik ra mak won o aplingli ngeni ewe Oppung.

22 Tei ewe leni ia Upwe churuk me ie. Iwe, seni ei leni lefilen ekewe ruoman kerop
mi nom won ewe pworofel ipwe kapas ngonuk o aiti ngonuk ekewe alliik fan iten chon
Israel.”

Ewe chepelin pilawa mi pin
25.23-30
(Eks 37.10-16)
23 “Iwe, kopwe fori eu chepel seni ewe ird akasia langataman tikikiin ilik me wonu
inis, chodlapan Ukikin engol me walu inis, nge tekian riie me fisu inis.

24 Kopwe apacha ngeni kolt mi miirina, kopwe pwal alinga ngeni kolt mi chipwechip
untikiin me won ewe chepel.

25Twe, kopwe fori aaman won pwelin tiniikiin tekian tikiiklin tillingat inis, kopwe pwal
alinga ngeni kolt mi chipwechip.

26 Twe, kopwe fori fofoch ring seni kolt o apacheretd ngeni lepwokukun me riant, ia
ekewe fofoch pechen ra nom ie.

27Ekewe ring repwe kuku ngeni aamen ewe chepel, nge d&mwérin repwe sdkulong lon
ekewe ring, pwe aramas ra tongeni dmwdra.

28 Kopwe falei ekewe dmwdr seni ewe ird akasia o apachéaté kolt wor.

29 Kopwe pwal fori sepi me kap me rume, pwe repwe nonom fén iten ewe asoren Un.
Iwe, kopwe foriir meinisin seni kolt mi mirina.

30 Iwe, kopwe iseis ekewe pilawa mi pin won ewe chepel, pwe repwe nom fan mesei
fansoun meinisin.” =

Ewe lenien atittin seni kolt

25.31-40
(Eks 37.17-24)

31“Iwe, kopwe fori eu lenien atittin seni kolt mi miirina, kopwe pwal auluulu moton-
gan me popun o necheer ngeni ama. Iwe, alingan meinisin, ekewe uluulun pon ird me
kirupun repwe forunus me ewe lenien atittin.

32Epwe pwal wor wonofoch keangan repwe keang seni ewe popun, tiliifoch me epek,
pwal uiltifoch me epek.

33 Won eu me eu keangan epwe wor iliip6 uluulun poén ird usun chék pén ewe iré
itan almont. Nge iteiten pon ird epwe wor kirupun me fan. Ina usun lapalapen ekewe
wonofoch keang mi keang seni popun ewe lenien atittin.

34Iwe, won popun epwe wor fap6 uluulun pénird usun chok pén ewe ird almont, epwe
pwal wor fofou kirupur,

35efol kirup epwe nom fén iteiten ekewe leni, ia ekewe wonofoch keang ra keang seni

ie.
36 Nge ekewe kirup me ekewe keang repwe forunus, pwe unusen ewe lenien atittin
epwe fOr seni kolt mi miirina, epwe pwal auluul o nechenech ngeni ama.

37Kopwe pwal fori fisu lamp fan iten ewe lenien atittin. Ekewe lamp repwe nom won
pwe repwe asarama mwan.

38 Twe pisekin ewe lenien atittin, ekewe fich me lenien mooch repwe pwal for seni kolt
mi murina.
39Ewe lenien atittin me pisekin meinisin repwe for seni ina epwe tiktikiin fik me limu
paun kolt mi murina.
40 Kopwe tiimwiini pwe kopwe chok fori meinisin usun mine tia aiti ngonuk me won
ewe chuk.” »
26

Ewe imwenfel seni mangaku
26.1-37
(Eks 36.8-38)

1“Iwe, kopwe fori ewe imwenfel ren engol pekin mangaku mimiirina o pwechepwech,
mangaku mi arauarau me parochol me parapar. Eman mi silelap le chii epwe chiiri
liosun kerop wor.

2 Iwe, ekewe pekin mangaku meinisin repwe nénofengen, langatamer tkiikiin engol
me riant iach, nge choélaper ruu iach.

3Limu pekin mangaku repwe tetefengen, nge limu pekin repwe pwal tetefengen pwe
epwe wor ruacho cheech.

4Kopwe tei pwéaken mi arauarau linlikiin ewe echon cheech me epek, kopwe pwal fori

ina usun won ewe aruach6n. ) o
> Twe, kopwe tedtd lime pwéken tintikiin ewe echon cheech me epek, kopwe pwal teédté

lime pwéken Uinikiin ewe aruachon cheech me epek. Iwe, ekewe pwéaken repwe chok
wenefengen.

6 Miirin kopwe fori lime 6kkiik seni kolt o 6kkiikiifengeni ekewe cheech. Iei usun ewe
imwenfel seni mangaku epwe unus.

7Iwe, kopwe fori engol me ech6 pekin mangaku seni tiloiilen kuuch, pwe pwoltipwoliin

ewe imwenfel. N A L
8 Twe, ekewe engol me echo pekin mangaku repwe chok nonbfengen, tikiikiin langata-

men echo pekin engol me limu iach, nge tikiikiin chdlapan ruu iach.
9 Kopwe teifengeni limaché pekin mangaku pwe repwe chok eu cheech, pwal
wonacho pwe epwe wor aruachon cheech. Nge ewe awonachon pekin kopwe numéta

won ewe alimachon me fan mesen ewe imwenfel. )
10 Mtirin kopwe tedtd lime pwaken ngeni tiniikiin ewe echon cheech me epek, kopwe

pwal teatd lime pwaken ngeni iiniikiin ewe aruachon cheech me epek.

11 Kopwe fori lime 6kkiik seni piras o 6kkiikiifengeni ekewe pwéken. Iei usun om kopwe
achufengeni ekewe pwoltipw0l pwe repwe echo chok.

12 Twe pokiten ewe pwoliipw6l a langatam seni ewe imwenfel, esop seni epekin
mangaku epwe sapwilitiu me lesopun.

13 Ewe pwoliipwol a chdmong seni ewe imwenfel, iei mine esop iach epwe sapwilitiu
me lepekin me ruu o pwoliela.

14 Kopwe pwal fori echd pwolipwol mi kapar seni silin dtemwénin sip pwal ech6
pwoOllpwdl seni silin man mi murina.

15Twe, kopwe fori papen ewe imwenfel seni mangaku seni ewe ird akasia, nge ekewe
pap repwe uweneweneta.

16 Langatamen echd me echo ekewe pap tikiikiin engol me limu fiit, nge choélapan rie

me fisuinis. ) _ _
17 Nge féan iteiten echd pap epwe wor ruu oupun pwe repwe tongeni afoufengen. Iei

usun kopwe fori ngeni papen ewe imwenfel meinisin.

18 Twe, kopwe fOri riie pap fan iten peliériin ewe imwenfel seni mangaku.

19 Kopwe pwal fori faik along seni silifer o anomuur fan ekewe riie pap, ruu along fin
iteiten echo pap, pwe oupun repwe sokulong lon pwangen ekewe along.

20Nge fan iten peliefengin ewe imwenfel seni mangaku kopwe pwal fori riie pap

21 me faik alongur seni silifer, ruu along fén iteiten echd pap.

22 Twe, fén iten likisokiirin ewe imwenfel seni mangaku me pelilotoun kopwe fori
wonacho pap.

23 Kopwe pwal fori ruach6 pap fan iten lepwokukun ewe imwenfel seni mangaku me
likisoktrin.

24 Ekewe ruacho pap repwe pachefengen seni fan tori asan o okkiikfengen ren efoch
ring. Iei usun om kopwe fori ngeni ekewe ruacho pap fan iten ekewe ruu pwokuku.

25Ina usun epwe wor waluchoé pap pwal engol me wonu alongur seni silifer, ruu along
fan iteiten echo pap.

26 Twe, kopwe fori 0mwoOch seni ewe ird akasia, limefoch fian iten papen lepekin ewe
imwenfel seni mangaku me epek,

27 limefoch fén iten papen me pwal epek, nge limefoch fén iten pappen liikis6kiiriin
me pelilotoun.

28 Ewe dmwoch mi nom lukalapen ekewe pap epwe seni fan mesen ewe imwenfel seni
mangaku tori likisokirin.

29Twe, kopwe apacha ngeni kolt ekewe pap, kopwe pwal fori ringen wor seni kolt, pwe
ekewe OmwoOch repwe sOkiilong lor. Kopwe pwal apachéaté kolt won ekewe 6mwdoch.

30 Lupwen kopwe atlietd ewe imwenfel seni mangaku, kopwe chok atietd lon atikiiklin

mine ka kiina me won ewe chuk. _ _
31Iwe, kopwe fori echo cheech seni mangaku mi arauarau me parachol me parapar,

pwal mangaku mi pwechepwech o miurina. Eman mi silelap le chi epwe chiri liosun
kerop won.

32 Twe, kopwe okkiikatd ewe cheech won fofoch iir seni ewe ird akasia mi pwoltipwol
ngeni kolt. Won ekewe tir epwe wor 0kkiik seni kolt, epwe pwal wor riianti alongur seni

silifer.
33 Kopwe aitiudtd ewe cheech won ekewe 6kkiik 0 anomu ewe pworofel pekilongan.

Ewe cheech epwe refifeseni ewe rumw mi pin seni ewe rumw mi unusen pin. #

34Twe, kopwe anomu ewe Oppiing won ewe pworofel o iseni lon ewe rumw mi unusen
pin.

35 Kopwe anomu ewe chepel pekiton ewe cheech me peliefengin lon ewe imwenfel
seni mangaku. Nge ewe lenien atittin kopwe anomu pelioriin awenewenen ewe chepel.

36 Iwe, kopwe fori echo cheech fan iten asamalapen ewe imwenfel seni mangaku mi
arauarau me parachol me parapar, pwal seni mangaku mi pwechepwech o mirina,
epwe pwal chi.

37Twe, kopwe fori 6kkiik seni kolt fian iten ei cheech me limefoch iir seni ewe iréd akasia
o apacha ngeniir kolt. Kopwe pwal fori limu alongur seni piras.

27

Ewe rongen asoren kek
27.1-8
(Eks 38.1-7)
1Iwe, kopwe fori ewe rongen asoren kek seni ewe ird akasia, langataman me chélapan
repwe chok nondfengen Uikiikiin eu esop fiit, nge tekian epwe tikiikiin riianti esop fiit.
2Iwe, kopwe pwal fori fofoch méchi won ekewe rianti lepwokukun, nge ekewe méaché

repwe forunus me ewe rongen asor. Kopwe pwal apachéta piras ngeni won unusen ewe
rongen asor.

3 Kopwe fori nape fan iten falangen me molien lon, pwal s6f6l me sepi fan iten chan
ekewe mOnin asor, pwal chii. Kopwe fori ekei pisek meinisin seni piras.
4Twe, kopwe pwal fori dpdwunan seni piras o apachéata fofoch ring ngeni pwokukun

me ruant.
5 Kopwe anomu dpdwunan fin aamen ewe rongen asor, pwe epwe nom senilukalapan

tori fan.
6 Kopwe falei &mwérin ewe rongen asor seni ewe ird akasia o apachéaté piras wor.

7Iwe, ekewe amwdr repwe sokulong lon ekewe ring me lepekin ewe rongen asor me
ruepek, pwe aramas ra tongeni dmwadra.

8 Kopwe fori ewe rongen asoren kek seni pap, nge epwe poon lon. Iwe, kopwe chok
fori usun mine Ua aiti ngonuk me won ewe chuk.

Ewe lenti liiktin ewe imwenfel seni mangaku
27.9-19
(Eks 38.9-20)
9Twe, kopwe fori eu leni liikiin ewe imwenfel seni mangaku. Lepelioriin ewe leni epwe
tit ngeni mangaku mi pwechepwech, langataman uikiikin lime iach.
10 Epwe wor riie Uiran me riie alongur seni piras, nge 6kkikiin won ekewe Uir pwal
machén lefiler me asan repwe for seni silifer.
1Iwe, lepeliefengin ewe leni epwe pwal tit ngeni mangaku, langataman tikiikiin lime
iach, epwe pwal wor rie tiran me rile alongur seni piras, nge okkiikiin won ekewe tr
pwal méchén lefiler me asan repwe for seni silifer.

12 Twe, lepelilotoun ewe leni epwe tit ngeni mangaku chélapan tiklikiin riie me limu
iach, epwe pwal wor engol tiran me engol alongur.

13Nge fan mesen ewe leni me pelittiuan chélapan epwe pwal ikiiklin riie me limu iach.

14 Twe, lepekin ewe asamalap me epek epwe tit ngeni mangaku langataman tkiikiin
fisu esop iach, epwe pwal wor tiliifoch tiran me tliingat alongur.

15 Nge lepekin ewe asamalap me pwal epek epwe tit ngeni mangaku langataman
ukukiin fisu esop iach, epwe pwal wor tltfoch tiran me tllingat alongur.

16 Won asamalapen ewe leni liikiin ewe imwenfel seni mangaku epwe wor echo
cheech mi for seni mangaku mi arauarau me parachol me parapar, pwal seni mangaku
mi pwechepwech o miirina, epwe pwal chii. Langatamen ewe cheech epwe tkikin
engol iach. Epwe pwal wor fofoch tiran me riianti alongur.

17 Twe, lefilen iteiten ekewe liren ewe tit mi nom pwelin tiniikiin ewe leni likiin ewe
imwenfel seni mangaku epwe wor méacha me okkiikiin wor mi for seni silifer, epwe pwal
wor alongur seni piras.

18 ITwe, langatamen ewe leni liikkiin ewe imwenfel seni mangaku epwe tikikiin lime
iach, choélapan rie me limu iach, nge tekian tittin tikiikiin ruu esop iach. Iwe, ewe tit
epwe for seni mangaku mi pwechepwech, nge alongun tiran repwe for seni piras.

19 Ekewe pisek meinisin ra aea le angang lon ewe imwenfel seni mangaku, pwal
chiifoliin me chiifoliin ewe leni likkiin repwe for seni piras.”

Angangen ewe lenien atittin
27.20-21
(Lif24.1-4)

20 “Kopwe alliik ngeni ekewe chon Israel pwe repwe uwato noppuk mi miirina seni
fotin olif mi UisUis fan iten ewe lenien atittin, pun laman repwe tittinfochofoch.

21 Iwe, lon ewe imw mangaku ia aramas ra churiei ie, pekiton etippen ewe pwo-
rofel Aaron me noin kewe mwén repwe amolitd ekewe lamp, pwe repwe tittin fan
mesen ewe Samol mi Lapalap seni lekuniol tori lesosor. Ei alliik epwe pOchokil tori
feilfeilachok, seni eu tappin aramasen Israel tori pwal eu tappin.”

28

Ufen ekewe souasor
28.1-43
(Eks 39.1-7)
1 “Iwe, kopwe korato reém Aaron pwilim we seni lein ekewe chon Israel fiti n6iin

kewe mwan iter Natap, Apihu, Eleasar me Itamar, pwe repwe angang ngenieilon wisen
souasor.
2Twe, kopwe tei Gif mi pin fan iten Aaron pwiiim we, pwe epwe pwéla lingen wisan me

itetiochiin.

3 Kopwe kapas ngeni ekewe soutete lia asilelapeer o atufichiir pwe repwe tei iifen
Aaron. Miirin epwe afeiéch pwe epwe angang ngeniei lon wisen souasor.

4 Tkkei ekewe pisek repwe tei: echo chechen leupw, echo if itan efot, eché owokot,
echo s66ch mi pwechepwech o sikapoot, eu akkaw me efoch pelit. Iwe, repwe tei ekei Gif
mi pin fén iten Aaron pwilim we me ndiin kewe mwan, pwe repwe angang ngeniei lon
wisen souasor.

5> Twe, ekewe soutete repwe aea terech kolt me mangaku mi arauarau me parachol me
parapar, pwal mangaku mi pwechepwech le tete.

6 Repwe fori ewe Uf itan efot seni terech kolt, pwal seni mangaku mi arauarau me
parachol me parapar, pwal seni mangaku mi pwechepwech, nge eman soutete epwe
fori ei angang.



EKISTOS 28:7 113 EKISTOS 28:30

7Iwe, repwe fori ruacho chechen won afaran o teiretd lekochun me won afaren ewe
uf, pwe ekewe ruu pekin repwe pachefengen.

8Kiren ewe riri won ewe efot epwe usun chok kiren ewe efot, pun epwe for seni terech
kolt, pwal seni mangaku mi arauarau me parachol me parapar, pwal seni mangaku mi
pwechepwech.

9 Iwe, kopwe angei ruofol fau atichea iter oniks o ruputi wor iten notun Israel kewe

mwan.
10 Iten wonoman leir kopwe ruputi won ewe ef61, nge iten pwal ekewe wonoman

kopwe ruputi won ewe aruof6iin lon tettelin ar uputiu.
11 Twe, kopwe ruputi iten notlin Israel kewe mwén won ekewe ruofoii fau usun chok
eman chon fala fau atichea a rup won ringen pwau, kopwe pwal fori lenien 6mwochiir

seni kolt.
12 Twe, kopwe amasati ekewe ruofol fau won chechen won afaren ewe {if itan efot,

pwe folin achema iten noln Israel kewe mwén. Iei usun Aaron epwe uwei iter won
afaran me ruu pwe ngang ewe Samol mi Lapalap tipwe chechemeniir fansoun meinisin.
13 Kopwe pwal fori lenien 6mwoch seni kolt
14me ruofoch sl seni kolt mi miirina. Kopwe ona ekewe sdl usun chok lil o rietd ngeni

ekewe lenien 0mwoch. ) o
15 Iwe, kopwe tei ewe chechen leupw pwe eu lenien pwarété letipen Kot. Eman

soutete epwe fori ei angang. Kopwe fori seni terech kolt me mangaku mi arauarau me
parachol me parapar, pwal seni mangaku mi pwechepwech, usun chok ewe efot.

16 Twe, langataman me chélapen ewe cheech repwe nonodfengen, tikiikiin tiu inis, nge
epwe pwal wor ruu sésdrin.

17 Mirin kopwe amasalong won ewe cheech riant telin fau atichea. Won aeuin telin
epwe wor ulifou fau iter sartoniks, topas me karpunkel.

18 Won aruuen telin epwe wor iiliifoii fau iter emeralt, safaia me taiamont.

19Iwe, won atllingatin telin epwe wor uliifou fau iter iasint, akit me ametist,

20 nge won artantin telin epwe wor Uliifou fau iter peril, oniks me iasper. Iwe, kopwe
amaserelong lon lenien 6mwochiir kewe seni kolt.

21Tei usun epwe wor engol me ruofoi fau tikiikiin iteiten néiin Israel kewe mwén. Iwe,
iteiten efoli me efou kewe fau epwe rup iten ekewe engol me ruu ainangen Israel won,
nge ewe mak epwe usun chok rupun won ringen pwau.

22Twe, kopwe fori selin ewe chechen leupw seni kolt mi miirina usun choék liill mi kon.

23 Kopwe pwal fori ruofoch ring seni kolt o apacheretd lepwokukun won ewe cheech
me ruu.
24 Twe, ekewe ruofoch sil seni kolt kopwe ri ngeni ekewe ruofoch ring mi nom

lepwokukun ewe chechen leupw.
25 Nge lesopun ekewe ruofoch sal repwe riri ngeni ekewe ruu lenien 6mwoch mi nom

won ekewe chechen won afaren ewe efot me fdn mesan.
26 ITwe, kopwe pwal fori ruofoch ring seni kolt o apacheretd lepwokukun ewe cheech

me fan, pwe repwe nom lefilen ewe cheech me ewe efot.
27Kopwe fori pwal ruofoch ring seni kolt o apachereté lesopun me fan ekewe ruach6
chechen won afaren ewe efot me fan mesan, pwe epwe nom lekochun ewe efot asen

ewe riri.
28 Iwe, ringen ewe chechen leupw repwe riri ngeni ringen ewe efot ren efoch sil mi

arauarau, pwe epwe nom asen ririn ewe uf, pwe esap niikkiitomotom me won.

29 Iwe, lupwen Aaron epwe tolong lon ewe leni mi pin, epwe uwala iten noiin Israel
kewe mwén won ewe chechen leupw mi nom fan mwaérin pwe ngang ewe Samol mi
Lapalap tipwe chechemeni nei aramas fansoun meinisin.

30 Kopwe iselong ewe Urim me ewe Tumim * lon ewe chechen leupw, pwe repwe

*
28:30: Urim me Tumim ruu minen asisila letipen Kot

nonom fan mwarin Aaron, lupwen epwe tolong fan mesei. Iei usun Aaron epwe uwei
fan mwdarin ewe minen asisila letipei ngeni chon Israel fansoun meinisin, lupwen epwe
tolong fan mesei.

31 Twe, kopwe tei ewe owokot seni chék mangaku mi arauarau, epwe nom fan ewe
efot.

32 Me lukalapen ewe owokot epwe wor leawan usun chok leawen eu iif, nge tintiklin
leawan epwe wor leisin pwe esap tongeni kam.

33 Iwe, lepwiiliin kopwe teadtd uluulun apel seni mangaku mi arauarau me parachol
me parapar, kopwe pwal teadté pel seni kolt lefiler.

34Epweieiusun: eupel, efdii apel, eu pel, ef6ii apel won pwelin lepwiiliin ewe owokot.

35Iwe, Aaron epwe ufouf ei if, lupwen a fori an angang. Iwe, ekewe pel repwe nech,
lupwen epwe tolong fan mesei lon ewe leni mi pin, pwal lupwen epwe towu. Ei epwe
fis pwe esap méla.

36 Twe, kopwe angei kolt mi miirina 0 achopopli, kopwe pwal ruputi ekei kapas won
usun rupun won ringen pwau, ‘A pin me ren ewe Samol mi Lapalap’.

37 Kopwe rietd ewe kolt mi chép6p won eten mesen ewe akkaw ren efoch sil mi
arauarau.
38 Iwe, Aaron epwe uwei won chamwan. Aaron epwe uwei sokun pupungau mi pach

ngeni ekewe asor ekewe chon Israel ra apini, ese lifilifil met sokun asor ra edni. Iwe,
ewe kolt mi chopop epwe nom fochofoch won chamwan, pwe ekewe asor repwe tiw me
rei ngang ewe Samol mi Lapalap.

39 Miirin kopwe fori ewe s66ch seni mangaku mi pwechepwech o sikapoot me ewe
akkaw seni mangaku mi pwechepwech o miirina, kopwe pwal tei efoch pelit epwe chii.

40 Nge kopwe pwal tei s66ch me pelit me akkaw fan iten n6iin Aaron kewe mwaén, pwe
epwe pwala lingen wiser me itetidchiir.

41Twe, ekewe if kopwe aiifdiifa ngeni Aaron pwiiim we, pwal ngeni néiin kewe mwén.
Kopwe epitiir o afeigchiiiir, kopwe pwal apiniir pwe repwe angang ngeniei lon wiser
wisen souasor.

42 Twe, kopwe tei ar rauesesin lon seni mangaku mi pwechepwech, nge tikiikiir epwe
seni won wila torilepwasuk, pwe epwe pwoliila ar selela.

43 JTwe, Aaron me nolin kewe mwéan repwe aea, lupwen repwe tolong lon ewe imw
mangaku ia aramas ra churiei ie, pwal lupwen repwe kan ngeni ewe rongen asor pwe
repwe fori ar angang ngeniei lon ewe leni mi pin. Iei usun resap tipis ika méla. Nge ei
epwe eu alliik esemiich ngeni Aaron me mwirimwirin kana.”

29

Apinipinin Aaron me ndiin kana
29.1-37
(Lif8.1-36)
1“Iei usun mine kopwe fori, lupwen kopwe apini Aaron me néiin kewe mwéan pwe
repwe fori ar angang ngenieilon wisen souasor. Kopwe angei eman nienifon dtemwdanin
kow me ruoman dtemwénin Sip esap wor terir,
2kopwe pwal angei pilawa mi amas seni f6iin wiich mi miirina o fori pilawa esap wor
iis lon, sokun pilawa mi tonafengen me apiira, pwal nokop mi toto ngeni apiira.
3 Iwe, kopwe iseniir lon eu chiiiik 0 uweefengenireto me ewe dtemwédnin kow me
ekewe dtemwdnin sip.
4 Kopwe pwal emwenato Aaron me nolin kewe mwaéan ren asamalapen ewe imw
mangaku ia aramas ra churiei ie o atttuur.

% 28:30: Num 27.21; Tut 33.8; Esr 2.63; Ne 7.65

5 Mirin kopwe angei ekewe Uf o atifoiifa ngeni Aaron. Ewe s66ch epwe akom, miirin
ewe owokot, pwal miirin ewe iif itan efot, nge ewe chechen leupw epwe nom won. Iwe,
ririn ewe efot mi muirina kopwe pwal riri ngeni lukalapan.

6 Twe, kopwe eimweimwa ngeni ewe akkaw o rietd ewe kolt mi chdpdp won, iei ewe
mwardmwdar mi pin.

7Mirin kopwe angei ewe 166n epit o nindtiu won mdokiiran pwe kopwe epiti.

8 Iwe, kopwe pwal emwenato ndiin Aaron kewe mwén o atfotfa ngeniir ekewe s66ch,

9 kopwe pwal peliti ngeniir ekewe pelit 0 eimweimwa ngeniir ekewe akkaw. Ren
pwiinglin ei fofor ir me mwirimwirir repwe wiseni wisen souasor tori feilfeilachok. Iei
usun kopwe afeidchlii Aaron me ngiin kewe mwén.

10 Mtrin kopwe emwenato ewe dtemwanin kow mwen ewe imw mangaku ia aramas
ra churiei ie. Iwe, Aaron me ndlin kewe mwan repwe isetd pOiir won mokiiren ewe
atemwanin kow,

11nge en kopwe niela ewe kow fan meseileasamalapen ewe imwenfel seni mangaku.

12 Twe, kopwe angei ekis chan ewe dtemwénin kow o aea poum le tofi ngeni méchén
ewe rongen asor, nge ewe lusun cha kopwe ninétiu initkiin ewe rongen asor.

13 Miirin kopwe angei kirisin meinisin mi pwoliiela pisekin lon inisin, pwal mwaérekeon
ammiinliin me ekewe ruofoi foiin lon fiti kirisir o kenirela won ewe rongen asor.

14 nge fituken ewe dtemwénin kow me silin pwal taran kopwe kenirela liikiin ewe ia
chon Israel ra nonom ie, pun iei eu asoren tipis fian iten ekewe souasor.

15 Miirin kopwe angei eman lein ekewe dtemwénin sip, nge Aaron me niin kewe mwén
repwe isetd potr won mokuran.

16 Twe, kopwe niela ewe dtemwénin sip, kopwe angei chan o dsupufetalei ngeni pwelin
ewe rongen asor.

17Miirin kopwe kinikisietiu fituken ewe dtemwénin sip o limeti pisekin lon inisin pwal
pOin me pechen. Iwe, kopwe achufengeniir meinisin fiti mékiiran

18 o kenala kinikinin ewe dtemwdénin sip meinisin won ewe rongen asor. Iei eu asoren
kek ngang ewe Samol mi Lapalap uia efich pwoon.

19Twe, kopwe angei ewe aruomaniin dtemwénin sip, nge Aaron me noiin kewe mwén
repwe isetd poir won mokuran.

20 Miirin kopwe niela ewe dtemwdénin sip, kopwe angei ekis chan o tofi ngeni emin fén
pelifichin selingen Aaron, pwal ngeni emin fan pelifichin selingen noiin kewe mwaén,
kopwe pwal tofi ngeni atitiilapen pelifichin potr me pecher, nge ewe lusun cha kopwe
asupufetalei ngeni pwelin ewe rongen asor.

21Twe, kopwe angei ekis cha me won ewe rongen asor me ewe 166n epit o dsupu ngeni
Aaron me ufan, pwal ngeni notin kewe mwan me ufer. Iwe, Aaron me ufan kewe repwe
pin, pwal noiun kewe mwan me ufer.

22 Kopwe pwal angei kirisin ewe dtemwdnin sip, kirisin tikiin, ewe kiris mi pwoliela
pisekin lon inisin, mwarekeon ammiiniin, ekewe ruofou fouin lon fiti kirisir, pwal
pelifichin pechen, pun ei dtemwénin sip eu asoren afeidch.

23 Iwe, kopwe angei efoll pilawa, efoli pilawa mi tonafengen me aptira, pwal echo
nokop seni lon chiikiin ewe pilawa esap wor iis lon mi nom fan mesei.

24Ekei mettoch meinisin kopwe isenalong lepdiin Aaron me lepotin néiin kewe mwaén,
pwe repwe assawereto fan mesei, pun eu asoren assaw.

25 Miirin kopwe angei ekei mettoch seni lep6iir o kenirela won ewe rongen asor pwe

epwe pach ngeni ewe asoren kek. Iei eu asor ngang ewe Samol mi Lapalap Ua efich
pwoon.

26 Kopwe pwal angei leupwen ewe dtemwdnin sip fan iten afei6chiin Aaron o assawa
fan mesei, pun eu asoren assaw. lei tikiiklin inetum.

27 Twe, kopwe apini kinikinin fituken ewe dtemwénin sip, ewe asoren afeitch, pwe
inetin Aaron me ndiin kewe mwén: ewe leupw me ewe peche a fen assaw.

28 Tkkei inetin Aaron me ndéiin kewe mwaén, repwe angei me ren ekewe chon Isrel
iteiten fansoun meinisin. Pun iei ewe asor ekewe chon Israel repwe fang ngeniei seni
ar kewe asoren kinamwe.

29 Miirin 4n Aaron mala tifan kewe mi pin nolin kewe mwén repwe pwal Gf0if le epit o
afeidch far, lupwen repwe seikitd ngeni wisen souasor.

30 Twe, nolin we mi siwili lon wisan wisen souasor epwe ufouf ekewe Uf lon tkiiklin
fisu ran, lupwen an tolong lon ewe imw mangaku ia aramas ra churiei iei, pwe epwe
fori an angang lon ewe leni mi pin.

31Twe, kopwe angei fituken ewe dtemwénin sip fan iten asoren afeioch o amota lon eu
leni mi pin.

32 Aaron me noiin kewe mwén repwe ochoch fituken ewe dtemwénin sip o mongo
ekewe pilawa mi nom lon ewe chiiiik leasamalapen ewe imw mangaku ia aramas ra
churiei ie.

33 Tei usun repwe mongo ewe asor a fis amusamusen tipis ren, lupwen ra afeioch o
apinipinila. Nge esap wor eman likiir epwe mongo seni, pun a pin.

34 Iwe, sorotdn ewe ran, are a chlien wor ekis lusun fituk me pilawa seni ewe asoren
afeioch, kopwe kenirela meinisin pwe esap wor eman epwe mongo, pun ra pin.

35 Tei usun kopwe fori ngeni Aaron me ndilin kewe mwén meinisin mine ia alliik
ngonuk. Lon uikikin fisu rdn epwe fis angangen afeioch wor.

36 we, iteiten ran kopwe edni asoren amusamusen tipis eman dtemwéanin kow. Kopwe
pwal alimochii ewe rongen asor ren om fori asoren limelim fan itan. Miirin kopwe epiti
pwe epwe pin.

37 Lon ukukiin fisu rédn kopwe fori asoren limelim fén iten ewe rongen asor, kopwe
pwal apini. Mirin, ewe rongen asor epwe unusen pin, nge meinisin mine epwe toori
epwe pwal pin.”

Ekewe asor repwe fis iteiten rdn
29.38-46
(Num 28.1-8)

38 “Tkkei ekewe mettoch kopwe eédni asor won ewe rongen asor: Iteiten rin tori
feilfeilachok kopwe eéni asor ruoman lam eu ierir.

39 Ewe aemaniin kopwe edni asor lesosor, nge ewe aruomantin kopwe eéni lekuniol.

40 Twe, kopwe afiti ngeni ewe aemaniin lam ruu paun pilawa mi mirina nofitfengen
me eu kuoch apiira seni foiin olif mi tisiis, pwal eu kuoch wain pwe eu asoren un.

41 Nge ewe aruomaniin lam kopwe eéni asor lekuniol, kopwe pwal afiti ngeni ewe
asoren mongo me asoren Un usun chok ewe asor a fis lesosor. Ei epwe eu asor ngang
ewe Samol mi Lapalap ua efich pwoon.

42 Ei asoren kek mwirimwirimi kana repwe edni fansoun meinisin me leasamalapen
ewe imwenfel seni mangaku fan mesei ngang ewe Samol mi Lapalap. Iei ei leni tipwe
churikemi ie pwe tipwe kapas ngenikemi.

43 Eiia Upwe churi chon Israel ie, eileni epwe pin, pun ai ling epwe nom lon.

44 Twe, Uipwe apini ewe imwenfel seni mangaku me ewe rongen asor, ipwe pwal apini
Aaron me ndun kewe mwéan pwe repwe pin o angang ngeniei lon wiser wisen souasor.

45 Twe, Uipwe imweimw lein ekewe chon Israel pwe tipwe ar Kot.

46 Nge ir repwe silei pwe ngang ewe Samol mi Lapalap ar we Kot, laemwenirewu seni
lon ewe fani Isip pwe tipwe imweimw lefiler. Ngang ewe Samol mi Lapalap ar we Kot.”

30

Ewe rongen asoren 0tliot
30.1-10
(Eks 37.25-28)

1“Iwe, kopwe fOri eu rongen asoren 0tliot seni ewe ird akasia, pwe kopwe keni ewe
apach mi pwokus won.
2 Langataman me chdlapan repwe chdk ndnofengen, Ukikiir engol me walu inis. Iwe,

tekian epwe uikiiklin ilik me wonu inis, nge machdn kewe fofoch kopwe forunuseifengeni
me ewe rongen asor.

3Twe, kopwe apacha kolt mi miirina ngeni won me lepekin, pwal ngeni machin kewe,
kopwe pwal alinga ngeni kolt mi chipwechip tiniikiin me won.

4Kopwe fori ruofoch ring seni kolt o apachereta fan alingan we me epek, kopwe pwal
fori ina usun me epek. Iwe, ekewe dmwdar repwe sokulong lon ekewe ring pwe aramas
repwe tongeni dmwdra.

> Kopwe falei amwdrin kewe seni ewe ird akasia o apachéata kolt wor.

6 Kopwe anomu ei rongen asoren 6ti6t mwen chechen ewe leni ia ewe pworofel a
nom ie, pwe epwe nom awenewenen Oppunglin, iel ewe lenien ai imoumoch ia upwe

churuk ie.
7 Iteiten lesosor Aaron epwe keni apach mi pwokus won, lupwen a amolata ekewe

lamp.

8 Nge lekuniol, lupwen Aaron epwe keni ekewe lamp, epwe pwal keni apach mi
pwokus won ewe rongen asoren 6tuot. lei ewe asoren 6tiiot mwirimwirimi kana repwe
edni ngeni ewe Samol mi Lapalap fansoun meinisin.

9Iwe, ousap edni asor apach esap fich ngeni won ewe rongen asoren 6tiiot, ousap pwal
edni asoren kek ika asoren mongo ika asoren iin won.

10Faneulon euier Aaron epwe fori ewe angangen elimelima ewe rongen asoren otiiot
ren an tofi ngeni michdn kewe chan ewe moniin asoren amusamusen tipis. Ei epwe fis
iteiten ier seni eu tdppin aramas tori eu tappin. Ei rongen asoren 6tii6t a unusen pin fan
itei ngang ewe Samol mi Lapalap.”

Mine chon Israel repwe fesinditiu ftin iten ewe imw mangaku ia aramas ra churi Kot ie
30.11-16
11Twe, ewe Samol mi Lapalap a kapas ngeni Moses,

12“Lupwen kopwe angei iteiten chon Israel, eman me eman mi alealong lon ewe iteit
epwe moOndtiu liwinin manauan ngeniei, pwe esap wor och feiengau epwe kiiw lon ewe
fansoun kopwe aleaniir.

13Twe, iei iikiikiin mine eman mi alealong lon ewe iteit epwe monétiu: eulelimu aunus
silifer, epwe for won ewe kilo ra aea le atikiik lon ewe imw mi pin. Iwe, ewe eu lelimu
aunus silifer repwe eédni asor ngeniei. #

14Tteiten eman me eman mi alealong lon ewe iteit seni ier rie feitd epwe eéni ei asor
ngeniei ngang ewe Samol mi Lapalap.

15 Chon pisekisek resap monatiu lap seni tikiikiin eu lelimu aunus, nge chon wotlingau
resap moOndtiu Kis seni, lupwen ra edni asor ngeniei liwinin manauer.

16 Twe, kopwe angei ei moni seni chon Israel fan iten angangen ewe imw mangaku ia
aramas ra churiei ie. Nge ngang ewe Samol mi Lapalap tipwe chechemeni ekewe chon
Israel pokiten ra mondtiu liwinin manauer.”

Ewe sepien tottol
30.17-21 . _
17Twe, ewe Samol mi Lapalap a kapas ngeni Moses,

18“Kopwe fori eu sepi me motongan seni piras fian iten angangen tott6l. Kopwe anomu
ewe sepi lefilen ewe imwenfel seni mangaku me ewe rongen asor, kopwe pwal alolou
ngeni koluk.

19Iwe, Aaron me ndilin kewe mwan repwe talii pdiir me pecher ngeni.

20 Repwe fokun chiri ngeniir koluk pwe resap maéla, lupwen repwe tolong lon ewe
imwenfel seni mangaku ika lupwen repwe kan ngeni ewe rongen asor, pwe repwe fori
ar angang o keni ekewe asor ngeniei.

211we, repwe talli p6iir me pecher pwe resap mala. Ei epwe eu alliik ngem Aaron me
mwirimwirin kana repwe apwonuetd seni eu tappin aramas tori eu tappin.”

Ewe lb6dn epit me ewe apach mi pwokus
30.22-38

22Twe, ewe Samol mi Lapalap a pwal kapas ngeni Moses,

23 “Kopwe angei ekei mettoch mi fokun pwokus: engol me ruu paun safei mi atichea
itan mor, ewe sokun mi 1616, wonu paun sinamon mi pwoarar me wonu paun kalamus
mi pwokus,

24pwal engol me ruu paun kasia, repwe for won ewe kilo ra aea le atikiik lon ewe imw
mi pin, me eu kalon noppuk seni fotin olif.

25 Seni ekei mettoch kopwe fori eu 160n epit mi pin usun chon fori 16 ra fori.

26 Miirin kopwe angei ewe 160n epit o epiti ngeni ewe imw mangaku, ia aramas ra
churiei ie, me ewe pworofel,

27kopwe pwal epiti ewe chepel me pisekin, ewe lenien atittin me pisekin, ewe rongen
asoren Otuot,

28 ewe rongen asoren kek me pisekin meinisin, pwal ewe sepien ttt6l me motongan.

29 Twe, kopwe apini ekei mettoch pwe repwe unusen pin, nge meinisin mine epwe
tooriir epwe pin.

30 Miirin, kopwe epiti Aaron me ndiin kewe mwén o apiniir pwe repwe angang ngeniei
lon wisen souasor.

31Iwe, kopwe lreni ekewe chon Israel, ‘Ei 16 ai 166n epit mi pin, epwe pin ngenikemi
seni eu tappin aramas tori eu tappin.

32 Qusap aea ei 16 le epiti ngeni aramas, ousap pwal fori sokun 16 usun chok ei, pun a
pin, nge epwe pwal pin ngenikemi.

33 Eman mi fori ei sokun 16 ika epiti ngeni eman liikiin Aaron me mwirimwirin kana
epwe kériwu seni aramasan.’ ”

34 Miirin, ewe Samol mi Lapalap a kapas ngeni Moses, “Kopwe angei ekei mettoch
mi pwokus iter stakte, onika, kalpanum me apach mi pwokus, nge ukukiir epwe
wewefengen.

35 Kopwe fori seniir eu minen asoren 6tiiot, epwe pwokus usun 16 forien ewe chon fori
16, epwe pwal nofit ngeni salt, nge epwe limdéch o pin.

36Twe, ekis seni ewe minen asoren 6tii6t kopwe Uisi tori epwe moromor o isetiu mwen
ewe pworofel lon ewe imwenfel seni mangaku, ewe ia upwe churuk ie. Ei epwe eu
mettoch mi unusen pin ngenikemi.

37 Lupwen oupwe fori plisin &mi minen 6tii6t mi pwokus, ousap apirii usun ei minen
asoren 0tuot. Ei epwe pin ngenikemi, pun och mi pin fén itei.

38 Nge eman mi apiri ei sokun minen 6ti6t mi pwokus pwe a sani pwonnan, epwe
kériwu seni aramasan.” #

% 30:18: Eks 38.8 ¥ 30:38: Eks 37.29



EKISTOS 31:1 119 EKISTOS 32:1

31

Kot a fildtd Pesalel me Oholiap pwe repwe angang ngeni
31.1-11
(Eks 35.30-36.1)

1Iwe, ewe Samol mi Lapalap a kapas ngeni Moses,

2“Tei Ula filatd Pesalel n6iin Uri, nge Uri néiin Hur seni ewe ainangen Juta.

3 Ua fen ngeni i Ngiini o fang ngeni silelap me tipachem me tufichin féri sokopaten
angang meinisin,

4a pwal sip le ekiekietd mettoch mi fo. Iwe, a sile angang ngeni kolt, silifer me piras,

5> a pwal sile angangen nechei fau atichea pwe repwe masedchiilong lon lenier, pwal
angangen fala ird me sokopaten angang.

6 Iwe, Uia pwal filata Oholiap n6iin Ahisamak seni ewe ainangen Tan pwe epwe alisi
Pesalel. Ua pwal atufichi aramas meinisin mi sile sokun angang pwe repwe tufichin fori
meinisin mine ta aiti ngonuk:

7 Ewe imwenfel seni mangaku, ewe pworofel me 6pplinglin won, pwal pisekin lon
meinisin,

8 ewe chepel me pisekin, ewe lenien atittin seni kolt mi miirina me pisekin meinisin,
ewe rongen asoren 0tuot,

9 ewe rongen asoren kek me pisekin meinisin, ewe sepien t6tt6l me motongan,

10 ekewe f mi miirina 0 pin, ewe souasor Aaron epwe Ufoif, pwal lifen nolin kewe
mwan repwe Ufouf, lupwen ra fori ar angangen souasor,

11 ewe 166n epit me ewe minen asoren 6tii6t mi pwokus fin iten ewe leni mi pin.
Repwe fori meinisin tikiiklin mine ta allik ngonuk.”

Pinin ewe rdnin sapat
31.12-17
12Twe, ewe Samol mi Lapalap a kapas ngeni Moses,

13 “Kopwe ureni ekewe aramasen Israel, ‘Oupwe apini ai rédnin sapat, pun epwe eu
asisil lefilei me &mi seni eu tdppin aramas tori eu tappin. Ren ei oupwe silei pwe ngang
ewe Samol mi Lapalap tia apinikemi.

14 Qupwe apini ewe rinin sapat, pun a pin ngenikemi. Iteiten aramas mi ailiangaua
pinin ewe ran epwe ninnila. Ewer, iteiten aramas mi fori och angang lon ranin sapat
epwe kdriwu seni aramasan.

15 Lon tikiikiin wonu rén oupwe fori &mi angang, nge ewe afisuen rdn ewe rénin sapat,
eu ranin asoso a pin me rei. Iteiten aramas mi fori och angang lon ranin sapat epwe
ninnila. #

16Jei mine ekewe chon Israel repwe apini ewe rinin sapat o alidchii pinin seni eu tdppin
aramas tori eu tappin, pwe asisilen eu pwon esemich.

17Ei rén eu asisil lefilei me chon Israel tori feilfeilachok. Pun lon tkiikin wonu ran
ngang ewe Samol mi Lapalap tia fori ldng me fantiifan, nge lon ewe afisuen ran tia tiktitiu

le angang o asos0. ”

Ewe uluulun kow seni kolt
31.18-32.35 _ o _
18Twe, lupwen Kot a wes me kapas ngeni Moses me won ewe chuk Sinai, a ngeni ekewe

ruepek fau mi chopop, ewe ia a mak ie ekewe alliik piisin Kot a makei wor.

32

1Twe, lupwen ekewe chon Israel ra kiina pwe Moses a mangetiu me won ewe chuk, ra
mwichefengen ren Aaron o ureni, “Etto, kopwe fori ngenikem uluulun eman kot epwe

akom mwach, pun sisap silei mine a fis ngeni Moses, ewe mwéan a emwenikichewu seni
lon ewe fant Isip.” #

2Nge Aaron a Ureniir, “Oupwe ettatiu ekewe ierring seni kolt seni selingen pwiiliiemi,
pwal seni selingen néiimi mwéan me fefin o uweereto rei.”

3 Iei mine ekewe aramas meinisin ra ettatiu néiir ierring seni kolt seni selinger o

uwato ren Aaron. o _
4Iwe, a angei seniir ekewe kolt, a ateli o ninalong lon eu lenien auluulu uluulun eman

kow. Miirin, ekewe aramas ra apasa, “leii om we Kot, Israel, ewe mi emwenukowu seni
lon ewe fant Isip.”

> Lupwen Aaron a kiina ei f6f0r, a senétd eu rongen asor me mwen ewe uluulun kow
o arongafeili, “Lesor epwe fis eu chulap fan iten ewe Samol mi Lapalap.”

6 Iwe, ekewe aramas ra pwétd lesosorusich o edni asoren kek me asoren kinamwe.
Nge wesin ar asor ra mottiu pwe repwe momongo o ukiin. Mirin ra Gitd o urumwoton-
gau. v

7 Mirin, ewe Samol mi Lapalap a kapas ngeni Moses, “Kopwe miittiritiu, pun noum
kewe aramas ka emwenirewu senilon ewe fant Isip ra fori f6f6r mi ngau.

8 Ra muiittir aleasolap ngeni ekewe alliik tia ngeniir, ra fori eu uluulun kow seni kolt fian
iter;rafel ngeni, ra pwal asor ngeni o apasa, ‘Ileiiom we Kot Israel, ewe mi emwenukowu
senilon ewe fanu Isip.’

9Ua kiina ekei aramas pwe ir aramas mi tipepdchokiil o iiléforea.

10Tei mine kopwe mwiit ngeniei pwe lipwe aroserela, pun iia fokun song ngeniir. Miirin
upwe fori senuk eu mwichen aramas mi chomong.”

11 Nge Moses a tiitiingor ngeni an we Kot ewe Samol mi Lapalap fin iten ekewe chon
Israel o apasa, “Ai Samol mi Lapalap, pwota ka fokun song ngeni noum Kkei aramas
ka emwenirewu seni lon ewe fanu Isip ren om manaman, pwal ren poum mi fokun

manaman? _ ) )
121fa usun, ka mochen pwe ekewe chon Isip repwe apasa, ‘A chok emwenirewu, pun a

ekiekin afeiengaueer. A mochen nirela won ekewe chuk o aroserela seni won fantifan?’
Kopwe likitala om song mi pochokil, kopwe pwal siwili om ekiekin afeiengaua noum

kewe aramas. '
13 Kopwe chechemeni noum kewe chon angang Apraham, Isaak, me Israel, pun ka

pwon fin akapel ngeniir fan plsin itom o Ureniir pwe kopwe achomongala mwirimwirir
usun fiin ldng, kopwe pwal ngeni mwirimwirir unusen ewe fantii, pwe repwe fanteni
tori feilfeilachdk usun ka fen pwon ngeniir.” =

14 Miirin, ewe Samol mi Lapalap a siwili an ekiekin afeiengaua notin aramas.

15Twe, Moses a kul o feitiu me won ewe chuk, nge a uwei ekewe riiepek fau mi chopop
lepdilin, ekewe alliik ra mak wor me riepek.

16 Twe, ekei riiepek fau Kot a piisin falei o makei ekewe alltik wor.

17 Nge lupwen Josua a rong akiirangen ekewe aramas mi mweireir, a lireni Moses, “A
fis aklirangen maun lon lenier.”

18 Nge Moses a Ureni, “Ei akiirang sap akiirangen aramas mi win ika kuf, nge mine iia
rong ngingin aramas mi kol.”

19Twe, lupwen Moses a arap ngeni lenien ekewe chon Israel, a kiina ewe uluulun kow
me ekewe aramas ra pworuk tntikiin. Mirin, Moses a fokun lingeringer, pwe a aturétiu
me lepdlin ekewe riepek fau o amokkutir me fasonun ewe chuk.

20 A angei ewe uluulun kow ra fori, a atelala o atatakisi, a pwal wiisi o atoropasafeili
moromoran lon koluk. Miirin a echimwa ekewe chon Israel pwe repwe Unlimi ewe
koluk.

21Twe, Moses a aisini Aaron, “Met ekei aramas ra fori ngonuk pwe ka uwato wor eu
tipis mi lapalap?”

22 Nge Aaron a ureni, “Ai samol, kosap fokun song ngeniei. Ka piisin silei usun ekei
aramas, pwe ra miittir ngeni le fori mine a ngau.

23Pun ra apasa ngeniei, ‘Kopwe fori ngenikem uluulun eman kot epwe akom mwem.
Pun aisap silei mine a fis ngeni Moses, ewe mwéan mi emwenikichewu seni ewe fani
Isip.’

24 Tei mine Ua Ureniir, ‘Iteiten eman me eman mi wor an fout seni kolt epwe uttawu.’
Miirin ra ngeniei ar kewe kolt, nge ngang uia atururolong lon ekkei. Iwe, a fis ei uluulun

kow.”
25 Twe, Moses a kiina pwe ekewe aramas ra parangarang, pun Aaron a mwiit ngeniir

pwe repwe parangarang. lei mine ra asdw me ren chon oputeer.
26 Miirin, Moses a ltd leasamalapen lenier we o lelidmong le kokko, “Ion pekin ewe
Samol mi Lapalap? Oupwe feito rei.” Iwe, ekewe mwdn meinisin seni ewe ainangen

Lefi ra mwicheto ren.
27 Moses a Ureniir, “Iei alon ewe Samol mi Lapalap, ewe Koten Israel: Iteiten eman me

eman mwén epwe rietd noun ketilas lepekin o asaifetal lon ei leni seni eu asamalap tori
pwal eu. Iwe, epwe ni pwin me chiechian me chon arun.”

28 Jei usun ekewe mwdn seni ewe ainangen Lefi ra fori mine Moses a apasa. Lon ewe
ran ina epwe Ukikiln tlinger6li mwaén ra méla me lein ekewe aramas.

29 Mirin, Moses a ureniir, “Ikenai oua piisin apinikemi fan iten angangen ewe Samol mi
Lapalap, pokiten oua niela puisin notimi mwén ika pusin pwimi. Iwe, Kot a afeidchiikemi

ikenai.”
30 Sorotdn ewe ran Moses a lireni ekewe aramas, “Oua fori eu tipis milapalap. Iei ( upwe

feitd ren ewe Samol mi Lapalap. Eli ipwe tongeni fori angangen amusamusen dmi tipis.”

31 Miirin, Moses a liwinsefilitd ren ewe Samol mi Lapalap o tireni, “Ua lolilen, pun ekei
aramas ra fori eu tipis mi lapalap. Ra fori kot fan iter seni kolt.

32Twe, kose mochen kopwe amusala ar tipis. Nge ika kosap mochen, iia tiingor ngonuk,
kopwe pwal talawu itei seni om puk ia ka makei iten noum kana ie.” =

33 Nge ewe Samol mi Lapalap a lireni Moses, “Iteiten i6 mi tipis ngeniei tipwe talawu
itan seni ai puk.

34 Tei kopwe feila. Kopwe emwenala ekewe aramas ngeni ewe leni iia fen kapas
ngonuk usun. Nengeni, nei chon lang epwe akom mwom. Nge epwe war ewe fansoun
Upwe liwini ngeniir liwinin ar tipis.”

35 Iwe, ewe Samol mi Lapalap a awarato feiengau won ekewe aramas, pokiten ra fel
ngeni ewe kow Aaron a fori.

33

Kot a kapas pwe chon Israel repwe sai
33.1-6
1 Miirin, ewe Samol mi Lapalap a tireni Moses, “Kopwe feila seni ikei, dmi me ekewe

aramas ka emwenirewu seni ewe fanu Isip. Kopwe emwenirela ngeni ewe fant ia fen
pwon fan akapel ngeni Apraham, Isaak me Jakop pwe lipwe ngeni mwirimwirir.
2Twe, Upwe tinala eman chon ling pwe epwe akom mwom, tipwe pwal astiewu ekewe
chon Kanaan, chon Amor, chon Hit, chon Peris, chon Hiw me chon Jepus.
3 Kopwe feila lon ewe fanii mi pwiiliiéch o fantierds. Nge lsap etikemi, pwe Usap
arosakemiila me won al, pun dmi eu mwichen aramas mi tl6forea o tipepdochokul.”
4Iwe, lupwen ekewe aramas ra rongorong ekei fos mi eniwokus, ra letipeta. Nge esap
wor eman a foutei.

5 Pun ewe Samol mi Lapalap a fen iireni Moses, “Kopwe lireni ekewe aramasen

Israel: Ami eu mwichen aramas mi (il6frea me tipepochokiil. Ika tipwe etikemi fansoun
mochomoch echdk, ipwe arosakemiila. Iei mine oupwe ettatiu foutemi iei, pwe tpwe
silei mine Upwe fori ngenikemi.”

6Iei mine ekewe aramasen Israel resap chtien fouteer seni ewe fansoun ra nom ren
ewe chuk Horep.

Ewe imw mangaku ia aramas ra churi Kot ie
33.7-11

7Iwe, Moses a angei ewe imw mangaku o atietd liikiin toau seni ewe ia chon Israel ra
nonom ie. Iwe, a aita ngeni ewe imw imwenfel seni mangaku ia aramas ra churi Kot ie.
Nge iteiten eman me eman mi mochen churi ewe Samol mi Lapalap, a feila ngeni ewe
imwenfel seni mangaku a nom liikiin ewe leni ia ra nonom ie.

8 Tteiten fansoun Moses a feila ngeni ewe imw mangaku, aramas meinisin ra tté
leasamalapen imwer o nenela miurin Moses tori a tolong lon ewe imw mangaku.

9 Lupwen Moses a tolong lon, ewe tiirekuchu a feitiu o i leasamalapen ewe imw
mangaku. Iwe, ewe Samol mi Lapalap a fos ngeni Moses.

10 Nge lupwen ekewe aramas meinisin ra kiina pwe ewe Urekuchu a i leasamalapen
ewe imw mangaku, ir meinisin ra chapetiu lepwil, eman me eman lon en me
asamalapen imwan.

11Teiusun ewe Samol mi Lapalap a fos newenewen ngeni Moses, usun eman aramas a
fofos ngeni chienan. Nge lupwen Moses a liwiniti lenier, ndiin chon angang Josua ndtin
Nun we mwdn esap towu seni ewe imw mangaku.

Kot a pwon pwe epwe nom lein chon Israel
33.12-23
12 Twe, Moses a lreni ewe Samol mi Lapalap, “Nengeni, ka kapas ngeniei pwe lipwe

emwenala ekei aramas ngeni ewe fantu, nge kosap asile ngenieiio kopwe tini pwe epwe
etiei. Nge ka fen tUreniei, ‘Ua sileek, ka pwal kiina im0Uimodch me rei.’

13 Tei mine iia tiingor ngonuk, ika tia klina im6timdch me re6m, kopwe aiti ngeniei om
akot pwe Upwe sileek o kiikiina tm0imo6ch me redm. Kopwe pwal chechemeni pwe ekei
aramas noum.”

14Twe, Kot a péliieni, “Piisin ngang tipwe etuk, tipwe pwal asdsok.”

15 Miirin, Moses a Ureni, “Are en kosap plsin etikem, kosap pwal atokeemiwu seni ikei.

16 Ren met epwe pwa pwe aia kiina im6lim6ch me redém, &m me noum aramas? Ifa
usun, esap pwa, lupwen ka pisin etikem? Ren ei @&m me noum aramas aipwe sokola seni
aramas meinisin won fantfan.” )

17Twe, ewe Samol mi Lapalap a tireni Moses, “Upwe fokun fori meinisin mine ka ttlingor,
pun Ua sileek, ka pwal kiina im0iim0Och me rei.”

18 Mtirin, Moses a lireni, “Kose mochen kopwe akiina ngeniei lingom.”

19 Iwe, Kot a iireni, “Upwe awora ai Kirikiroch pwe epwe akom mwom, iipwe pwal
asilefeili me mwom itei we ‘Samol mi Lapalap’. Iwe, ipwe imO0uimodch ngeniio tiamochen
UmOUumoch ngeni, Upwe pwal edni tong ngeni i6 la mochen edni tong ngeni. *

20 Nge kosap tongeni kiina won mesei, pun esap wor eman epwe manau ika epwe kiina

won mesei.”
21 Mirin, ewe Samol mi Lapalap a tra, “Nengeni, mi wor eu leni tuiniiki ia ka tongeni

utd won eu achau ie. ) _ o
22 Nge lupwen ai ling epwe waroto, lipwe aopokolong lon pwangen ei achau o pwoli

ngonuk pei, tori tipwe liila senuk.
23 Mirin tipwe asii pei pwe kopwe kiina liikisokiiri, nge won mesei kosap tongeni kiina.”

34

Ekewe artiepekin fau mi chdpop

34.1-9
(Tut 10.1-5)

1Iwe, ewe Samol mi Lapalap a tireni Moses, “Kopwe falei riiepek fau mi chépop usun
chok ekewe me mwan. Iwe, ipwe ruputi wor ekewe kapas mi mak won ekewe fau mi
chopoOp ka amokkilir me mwan.

2 Kopwe amoloketd lesosorun lesor, pwe kopwe feitd won ewe chuk Sinai. Kopwe
churiei ikenan won ungen ewe chuk.

3 Esap wor eman epwe etuketd, esap pwal wor eman aramas epwe nomofetal won
ewe chuk. Pwal ekewe pwiin sip me kow resap tongeni mongofetal fasonun ewe chuk.”

4Jei mine Moses a falei riiepek fau mi ch6p6p usun chok ekewe me mwan. Iwe, a pwétéa
lesosorusich o feitd won ewe chuk Sinai, usun ewe Samol mi Lapalap a allik ngeni. Nge
a uwei lepotn ekewe riepek fau mi chopop.

5 Miirin, ewe Samol mi Lapalap a feitiu lon eu kuchu, a iitd ren Moses ikenan o kokkori
itan we Samol mi Lapalap.

6 Twe, ewe Samol mi Lapalap a 1t seni Moses o kokko, “Ngang ewe Samol mi Lapalap,
ngang ewe Samol mi Lapalap, ngang eman Kot mi edni imotimoch me kirikirdch, Ua
songomang, ila pwal woln tong me alltkaltk.

7Ua eéni tong ngeni ngerod o amusala foféringau me pupungau me tipis. Nge Usap
amusafatei chon tipis, pwe Ua liwini dn samasam tipis won notir me ngtin notr tori
allungatin me artanin tettelin aramas.”

8Iwe, Moses a miittir chapetiu lepwiil o fel ngeni.

9 A apasa, “Ai Samol, are tia wesewesen kiina im6tiimodch me reém, tia tlingor ngonuk
pwe kopwe etikem. Mi pwiing pwe ir aramas mi ul6f0rea me tipepochokul, nge kopwe
amusala am fofOringau me dm tipis o atolongakem lon tettelin noum.”

Ewe pwon a forsefil
34.10-28
(Eks 23.14-19; Tut 7.1-5; 16.1-17)

10 Miirin, Kot a iireni Moses, “Iei tipwe fori eu pwon lefilei me ekewe chon Israel. Upwe
fori manaman me fin mesen ekei aramas meinisin, sokun manaman resamwo fis won
unusen fantfan ika lon eu mwii. Iwe, ekewe aramas meinisin ka nom leir repwe kiina
ekewe fofOr mi eniwokus ngang ewe Samol mi Lapalap tipwe fori fan itom.

11 Qupwe aleasochisi mine tia allitk ngenikemi ikenai. Upwe asiiela seni me mwemi
ekewe chon Amor, chon Kanaan, chon Hit, chon Peris, chon Hiw me chon Jepus.

12 Twe, oupwe afélikemi pwe ousap fori eu pwon ngeni chon ewe fanti ia oupwe feila
ie, pwe resap wiliti eu lenien likatup ngenikemi.

13 Nge oupwe amokkétiu ar kewe rongen asor, oupwe atatakisi ar kewe tirefau mi pin
0 pOkuetiu ar kewe uluulun ewe antfefin Asera. *

14 Qusap fel ngeni pwal eman kot, pun ngang ewe Samol mi Lapalap itei lukomong,
ngang eman Kot mi lukomong won aramasei.

15 Twe, ousap fori eu pwonen atipeeu ngeni chon ewe fanti, pun ar fel me asor ngeni
ar kewe kot a usun chok angangen lisowu me rei. Repwe Kkorikemi, nge d&mi oupwe etiir
le mongo seni ar kewe asor ra asoma ngeniir.

16 Nge are oua apwipwiiliia n6limi mwén ngeni nolir fopwiil mi fel ngeni ar kewe kot,
ir repwe atupu ndlimi mwén pwe repwe pwal fori iei usun.

17 Ousap fori uluulun kot seni mécha fan itemi. =

18 Twe, oupwe fori ewe chulapen mongo pilawa esap wor iis lon. Lon tikiikiin fisu rin
oupwe mongo pilawa esap wor iis lon, usun ta fen alliikk ngenikemi. Oupwe fori ei lon
ewe fansoun ua filatd, lon ewe maram Apip, pun lon ewe maram oua towu seni Isip. #

19 Iwe, ekewe mwaénichi meinisin nei, pwal ekewe dtemwénin mweindlin man seni
ekewe pwiin kow me sip nei.

20 Nge eman mweindilin aas epwe akasiwil ngeni eman nienifon sip. Iwe, ika kosap
mochen akasiwili, kopwe kupi tien ewe aas. NOUmi mwaénichi meinisin oupwe moni.
Esap wor eman epwe feito rei fan an asoilapo. #

21Twe, wonu rén oupwe fori 4mi angang, nge lon ewe afisuen rian oupwe asos0. Pwal
lupwen fansoun tuw pwiil me fansoun kinikin oupwe asgso. =

22Twe, oupwe fori ewe chulapen wiik, ewe fansoun kinikin mwen uén irdn wiich, pwal
ewe chulapen ionalong uédn fantiemi leamuchiilan eu ier. =

23Fan lillingat lon eu ier n6limi mwéan meinisin repwe feito o fel ngeniei ngang Kot ewe
Samol mi Lapalap, ewe Koten Israel.

24 Pun ulpwe astiela chon ekewe mwii seni mwemi o awatteloi kidnnin fantiemi. Nge
esap wor eman epwe mocheniaiti faniiemi, lupwen oupwe feila fan tllingat lon eu ier,
pwe oupwe fel ngeniei ngang ewe Samol mi Lapalap dmi we Kot.

25Twe, ousap edni asor ngeniei chan ewe moniin asor fiti pilawa mi wor iis lon, ousap
pwal iseis och seni ewe monilin asoren Pasofer torilesosor. »

26 Qupwe uwato 6chiin mwen uén faniiemi lon imwei ngang ewe Samol mi Lapalap
ami we Kot. Ousap kuku eman apanen kuuch lon chonlin oupun ewe inelap.” #

27Miirin, ewe Samol mi Lapalap a iireni Moses, “Kopwe makei ekei kapas, pun ai pwon
ngonuk me ekewe chon Israel a nom lon ekei kapas.”

28Twe, Moses anom ren ewe Samol mi Lapalap lon tikiikiin faik ran me faik pwin. Esap
mongo, esap pwal iiniimi koluk. Iwe, Kot a ruputi won ekewe fau mi ch6p6p kapasen ewe
pwon, ekewe engol alltik.

Moses a feitiu seni won ewe chuk
34.29-35

29 Iwe, Moses a feitiu seni won ewe chuk Sinai o amwochii lepolin ekewe riiepek fau
mi chopOp ia a mak ie ekewe engol alliik. Nge lupwen a feitiu, Moses esap silei pwe won
mesan a saramaram pokiten an kapasfengen me Kot.

30 Twe, lupwen Aaron me ekewe aramasen Israel meinisin ra kiina Moses pwe won
mesan a saramaram, ra niuokus ar repwe kan ngeni.

31Nge Moses a kokkoriir. Iwe, Aaron me ekewe souemwenin ewe mwichen chon Israel
ra liwinsefélito ren, nge Moses a fos ngeniir.

32 Miirin, ekewe aramasen Israel meinisin ra kanoto ren. Iwe, Moses a aiti ngeniir
ekewe alliik meinisin ewe Samol mi Lapalap a fen ngeni me won ewe chuk Sinai.

33 Twe, lupwen Moses a wes me kapas ngeniir, a pwolliela won mesan ngeni echd
mangaku.

34 Nge iteiten fansoun 4n Moses tolong lon ewe imw mangaku ren ewe Samol mi
Lapalap pwe epwe kapas ngeni, a sarifala ewe pwoliipwdl me won mesan tori a pwal
towusefal. Iwe, lupwen a towu, a apworausa ngeni ekewe aramasen Israel mine Kot a
allik ngeni.

35Ekewe aramasen Israel ra kiina won mesen Moses pwe a saramaram. Mtrin, Moses
a pwal pwolusefdliela won mesan tori a tosefdlilong lon ewe imw mangaku, pwe epwe
kapas ngeni Kot. #

35

Pwiinglin ewe ranin sapat
35'1_3 . . . . . .o . 13
1Twe, Moses a emwichafengeni ekewe chon Israel meinisin o Ureniir, “Ikkei dn ewe

Samol mi Lapalap alliik ngenikemi pwe oupwe fori.

2Lon wonu ran oupwe fori ami angang, nge ewe afisuen ran epwe eu ranin sapat mi
pin ngenikemi, eu rénin asoso fan iten ewe Samol mi Lapalap. Eman mi fori och angang
lon ei rdn epwe ninnila. #

3 Qusap kakiiw ekkei lon leniemi meinisin lon ewe réanin sapat.”

Ewe alilis fiin iten imwen Kot

35.4-9
(Eks 25.1-9)

4Iwe, Moses a lreni ekewe chon Israel meinisin, “Ikkei &n ewe Samol mi Lapalap alltik
ngenikemi:

5 Oupwe uwato eu alilis fdn iten ewe Samol mi Lapalap seni mine oua edni. Eman mi
fangafangoch seni lelukan epwe uwato an alilis fén iten ewe Samol mi Lapalap: kolt,
silifer me piras,

6 mangaku mi arauarau me parachol me parapar, pwal mangaku mi pwechepwech,
mangaku seni ilotilen kuuch,

7 silin dtemwanin sip mi kapar me silin man mi mirina, pwal pap seni ewe ird akasia,

8 noppuk féan iten ekewe lamp, uén ird mi pwokus me chén fan iten 166n epit, pwal fan
iten apach mi pwokus,

9fau atlichea itan oniks me sokun fau atichea fan iten elingen ewe iif itan efot, pwal fan
iten ewe chechen leupw.”

Ekewe pisekin lon ewe imwenfel seni mangaku
35.10-19
(Eks 39.32-43)

10 “Iwe, ekewe mwén meinisin mi lipwdkdch le angang me leimi repwe feito o fori
meinisin mine ewe Samol mi Lapalap a alliik: ewe imwenfel

11 me eimweimwan seni mangaku, pwoliipw06liin me 6kklikiin, papan me émwdchiin,
uran me alongun,

12 ewe pworofel fiti emwérin me Opplingiin, pwal ewe cheech mi pwoltipwol

13 ngeni ewe chepel fiti &mwérin me pisekin meinisin, ewe pilawa mi pin,

14 pwal ewe lenien atittin epwe asarama ewe leni me pisekin meinisin, ekewe lamp
me noppuk seni foiin olif fan iten alolor pwe repwe tin,

15 ewe rongen asoren 6ti6t fiti &mwdérin, ewe 166n epit me ewe apach mi pwokus, pwal
ewe cheech fin iten asamalapen ewe imwenfel seni mangaku,

16 ewe rongen asoren kek fiti dpdwunan seni piras, &mwérin me pisekin meinisin, ewe
sepien tott0l me motongan,

17 ewe tit mangaku féan iten ewe leni liikiin ewe imwenfel, ekewe tir me alongur, pwal
ewe cheech fan iten asamalapen ewe leni liikiin ewe imwenfel,

18 chiif6liin ewe imwenfel me chiif6liin ewe leni liikiin, pwal ekewe sél,

19 ekewe Uif mi ling fén iten ekewe souasor mi angang lon ewe leni mi pin, ikkei ekewe
uf mi pin fin iten ewe souasor Aaron me noin kewe mwén, pwe repwe Ufouf le fori ar
angangen souasor.”

Ekewe aramas ra uwato ar alilis
35.20-29 o ' o
20Twe, ekewe aramasen Israel meinisin ra feila seni fdn mesen Moses.

21 Miirin ra liwinto eman me eman fan mefien letipan, pwal fan pilisin an mochen, o
uwato ar alilis ren ewe Samol mi Lapalap fan iten ewe imw mangaku ia aramas ra churi
Kot ie me angangan meinisin, pwal fan iten ekewe Uf mi pin.

22Twe, ra feito mwén me fefin. Ir meinisin ra uwato mwarédmwdr, ierring, ringen won
pau, 1dla me sokopaten fout ren mochenin letiper. Iteiten eman me eman a fangala an
fout seni kolt ngeni ewe Samol mi Lapalap.

23 Nge chokewe mi wor rer mangaku mi arauarau me parachol me parapar, pwal
mangaku mi pwechepwech, mangaku seni Glotlen kuuch me silin dtemwénin sip mi
kapar me silin man mi mirina, ra uwato.

24Tteiter meinisin mitongeni alisi ren silifer me piras ra uwato ar alilis ren ewe Samol
mi Ltapalap. Nge i0n mi wor an pap seni ewe ird itan akasia mi Ochiti ewe angang ra
uwato.

25 Twe, ekewe fefin mi lipwédkoch le fori terech ra uwato terech mi arauarau me

parachol me parapar, pwal mangaku mi pwechepwech.

26 Ra pwal fori terech seni tilen kuuch ren mochenin letiper.

27Nge ekewe meilap ra uwato fau aiichea itan oniks me sokun fau atichea fén iten ewe
uf itan efot, pwal fan iten ewe chechen leupw.

28 Ra pwal uwato uén ird mi pwokus me noppuk fan iten ekewe lamp, fan iten 166n
epit pwal fan iten apach mi pwokus.

29 Twe, ekewe aramasen Israel meinisin mwéan me fefin mi mochen ra uwato ar alilis
ren ewe Samol mi Lapalap seni mefien letiper fin iten ewe angang meinisin ewe Samol
mi Lapalap a alliik ngeni Moses pwe epwe fis.

Kot a fildta Pesalel me Oholiap pwe repwe angang ngeni
35.30-36.1
(Eks 31.1-11)

30 Miirin, Moses a Ureni ekewe aramasen Israel, “Iei ewe Samol mi Lapalap a filata
Pesalel notin Uri we mwan, nge Uri n0uiin Hur seni ewe ainangen Juta.

31TIwe, Kot a fen ngeni Pesalel Ngilinlin o fang ngeni an tufich me tipachem me silelap,
pwal tufichin fori sokopaten angang meinisin,

32pwe a sip le ekiekietd mettoch mi f6. Iwe, a sile angang ngeni kolt, silifer me piras,

33 a pwal sile angangen nechei fau alichea pwe repwe masedchiilong lon lenier, pwal
angangen fala ira me sokopaten angang.

34 ITwe, Kot a pwal atufichi Pesalel me Oholiap n6iin Aisamak we mwén seni ewe
ainangen Tan, pwe repwe lipwéakoch le aiti ngeni aramas met ra sile.

35 A amasoueer ren tufich le féri sokopaten angang, pun ir sousile sokopaten angan-
gen pau me chon ekiekietd mettoch mi f6, pwal chon chii mangaku mi arauarau me
parachol me parapar, pwal mangaku mi pwechepwech, pwal chon tir. Ir dtekewe mi
sipedch le angang me ekiekietd mettoch mi fo.

36

1Iwe, Pesalel me Oholiap repwe fori ewe angang, pwal ekewe mwédn meinisin ewe
Samol mi Lapalap a ngeniir tufich me tipachem pwe repwe sipedch le fori unusen
angangen ewe imw mi pin. Nge repwe chok fori usun mine ewe Samol mi Lapalap a
allik ngeniir.

Ekewe aramas ra uwato ar lifang mi chomong
36.2-7
2 Miirin, Moses a korato Pesalel me Oholiap, pwal ekewe mwéan ewe Samol mi Lapalap
afangngeniir ar tufich, pwalir mi mochen feito o fori ewe angang seni mochenin letiper.

3Iwe, ra angei seni Moses ekewe alilis meinisin ekewe aramasen Israel ra uwato seni
mochenin letiper fan iten angangen ewe imw mi pin. Nge iteiten lesosor ekewe aramas
ra chok wakato ar alilis seni mochenin letiper,

4 pwe ekewe mwdén mi fori ekewe sokopaten angang won ewe imw mi pin ra likitala
ar angang, ra feito ren Moses

5 0 Ureni, “Ekewe aramas ra kon uwato chomong lap seni atikiikiin ewe angang ewe
Samol mi Lapalap a alliik ngenikem pwe aipwe fori.”

6 Miirin, Moses a alliik pwe repwe asilefeili lon unusen ewe leni, pwe esap wor eman
mwan ika fefin epwe chiien uwato och fén iten alilisin ewe imw mi pin. Iei mine ekewe
aramas resap chilen uwato ar alilis rer,

7pun ekewe pisek mi fen wor ra ku ngeni ewe angang meinisin, ra pwal somwola.

Ewe imwenfel seni mangaku a katitd

36.8-38
(Eks 26.1-37)

8 Iwe, ekewe mwan meinisin mi silelap me lein chokewe mi angang ngeni ewe
imwenfel seni mangaku ra fori ewe imwenfel ren engol pekin mangaku mi miirina o
pwechepwech, mangaku miarauarau me parachol me parapar. Foriin a unusen murina,
nge ekewe chon silelap le chii ra chiuiri liosun kerop wor.

9Iwe, ekewe pekin mangaku meinisin ra ndénndfengen, langatamer tikiikiin engol me
ruant iach, nge cholaper ruu iach.

10 Ra teifengeni limu pekin mangaku, nge ekewe limu pekin ra pwal teifengeni, pwe

awor ruachs cheech. ~ o ) |
11 Miirin ra tei pwéken mi arauarau tintikiin ewe ech6n cheech me epek, ina usun ra

pwal fori won ewe aruachon cheech.

12 Twe, ra tedtd lime pwéken Unlkiin ewe echon cheech me epek, ra pwal tedtd lime
pwaéken Uinlikiin ewe artlachon cheech me epek. Iwe, ekewe pwaken ra chok wenefengen.

13 Ra pwal fori lime okkiik seni kolt o dkkiikiifengeni ekewe cheech. Iei usun ewe
imwenfel seni mangaku a unus.

14 Miirin ra fori engol me ech6 pekin mangaku seni tldiilen kuuch pwe pwoliipwoliin
ewe imwenfel.

15Twe, ekewe engol me echo pekin mangaku ra chok nonnéfengen tiklikiin langatamen
echo pekin engol me limu iach, nge tkikin cholapan ruu iach.

16 Twe, ra teifengeni limach6 pekin mangaku pwe repwe chok eu cheech, ra pwal
teifengeni ekewe wonacho pwe epwe wor aruachon cheech.

17 Miirin ra tedtd lime pwéaken ngeni liniiklin ewe echon cheech me epek, ra pwal teété
lime pwaken ngeni tiniikiin ewe aruachon cheech me epek.

18 Twe, ra fori lime okkiik seni piras o 0kkiikiifengeni ekewe pwoliipwOl pwe repwe echo
chok.

19Ra pwal fori echd pwoliipw6l mi kapar seni silin temwénin sip, pwal eché pwoltipwol
seni silin man mi miirina.

20 Mirinra fori papen ewe imwenfel seni mangaku seni ewe ird akasia, nge ekewe pap
ra Uweneweneta.

21 Twe, langatamen ech6 me ech6 kewe pap tikiikiin engol me limu fiit, nge chélaper
rue me fisu inis.

22 Nge fan iteiten echo pap a wor ruu oupun pwe ra tongeni afoufengen. Iei usun ra

fori ngeni papen ewe imwenfel seni mangaku meinisin.

231we, ra fori riie pap fan iten pelioriin ewe imwenfel seni mangaku.

24 Miirin ra fori faik along seni silifer o anomuur fin ekewe riie pap, ruu along fian
iteiten echo pap, pwe oupun ra sokulong lon pwangen ekewe along.

25 Ra pwal fori riie pap fan iten peliefengin ewe imwenfel seni mangaku

26 me faik alongur seni silifer, ruu along fén iteiten echo pap.

27 Twe, ra fori wonacho pap fén iten liikisOkiirlin ewe imwenfel seni mangaku me
pelilotoun.

28 Ra pwal fori ruaché pap fan iten lepwokukun ewe imwenfel seni mangaku me
lukisOktrin.

29 Ekewe ruacho pap ra pachfengen seni fan tori asan o okkiikfengen ren efoch ring.
Iei usun ra fori ngeni ekewe ruacho pap fan iten ekewe ruu pwokuku.

30Ina usun a wor waliicho pap, pwal engol me wonu alongur seni silifer, ruu along fén
iteiten echo pap.

31 Iwe, ra fori OmwoOch seni ewe ird akasia, limefoch fin iten papen lepekin ewe
imwenfel seni mangaku me epek,

32]imefoch fan iten papan me pwal epek, nge limefoch fén iten papen liikisOkiiriin me
pelilotoun.

33 Ra pwal fori ewe 6mw6ch mi nom lukalapen ekewe pap seni fdn mesen ewe
imwenfel seni mangaku tori likisoklrun.

34Twe, ra apacha ngeni kolt ekewe pap o fori ringen wor seni kolt, pwe ekewe 6mw06ch
repwe sOkulong lor. Ra pwal apachété kolt won ekewe dmwoch.

35Miirin ra fori ech6 cheech seni mangaku mi arauarau me parachol me parapar, pwal
mangaku mi pwechepwech o miirina. Nge ekewe chon silelap le chii ra chiiri liosun
kerop won.

36 Iwe, ra pwal fori fofoch tiren ewe cheech seni ewe ird akasia o apacha ngeniir kolt.
Nge won ekewe uir a wor Okkiikiir seni kolt, a pwal wor riant alongur seni silifer.

37 Ra fori echd cheech mi chii fan iten asamalapen ewe imwenfel seni mangaku mi
arauarau me parachol me parapar, pwal seni mangaku mi pwechepwech o mirina.

38 Ra pwal fori limefoch tr fiti 6kkikir fan iten ewe cheech. Iwe, asen ekewe ir fiti
OmwOchir ra apachéatd kolt won. Ra pwal fori limu alongur seni piras.

37

Ewe pworofel a for
37.1-9
(Eks 25.10-22)

1Twe, Pesalel a fori ewe pworofel seni ewe ird akasia, langataman tikiikiin faik me limu
inis, nge cholapan me tekian tkiikiin rie me fisu inis.

2 A apacha ngeni kolt mi miirina lon me liiklin o fori elingen linlikiin me won seni kolt
mi chipwechip.

3Iwe, a fori fofoch ring seni kolt o apacheretd ngeni pwokukun me riianii, ruofoch ring
me epek, pwal ruofoch me epek.

4 Mirin a falei &mwaér seni ewe ird akasia o apachata kolt wor.

> A sokalong ekewe dmwdar lon ekewe ring mi pachetd lepekin ewe pworofel, pwe
aramas ra tongeni dmwaéra.

6 A fori Opplinglin seni kolt mi mirina, langataman tikikin faik me limu inis, nge
choélapan riie me fisu inis.

7 A pwal nechei uluulun ruoman kerop seni kolt won lesopun ewe 6ppling me ruosop,

8 eman kerop won me esop, nge eman won me pwal esop. Iwe, ewe Oppling me ekewe
kerop mi nom lesopun me ruosop ra chok forunusfengen.

9Twe, potikassin ekewe kerop raitila o meresila, pwe ra ochunoi won ewe 6ppling, nge
won meser ra sapefengen o wenetiu ngeni ewe Oppiing.

Ewe chepel a for
37.10-16
(Eks 25.23-30)

10Twe, a pwal fori eu chepel seni ewe ird akasia, langataman tikiiklin ilik me wonu inis,
choélapan tkiikiin engol me walli inis, nge tekian riie me fisu inis.

11 Mirin a apacha ngeni kolt mi miirina o fori elingen Untkiin me won seni kolt mi
chipwechip.

12 Twe, a pwal fori aamen won pwelin linlikiin, tekian tikiikiin iliingat inis, o féri och
eling won seni kolt mi chipwechip.

13 A f6ri fofoch ring seni kolt o pacheretd ngeni pwokukun me riianii ia ekewe fofoch
pechen ra nom ie.

14 Ekewe ring ra kiikii ngeni aamen ewe chepel, pun ekewe dmwér ra s6kulong lor, pwe
aramas ra tongeni dmwaéra.

15Iwe, a falei amwdrin ewe chepel seni ewe ird akasia o apachétéa kolt wor.

16 A pwal fori pisekin won ewe chepel seni kolt mi mirina: sepi me peleich, kap me
rume fén iten ewe asoren un.

Ewe lenien atittin a for
37.17-24
(Eks 25.31-40)

17 Miirin a fori eu lenien atittin seni kolt mi mirina, nge motongan me popun a auluul
o nechenech ngeni ama. Iwe, elingan meinisin, ekewe uluulun pon ird me kirupun ra

forunus me ewe lenien atittin. . o
18 A pwal wor wonofoch keangan ra keang seni ewe popun, Uliifoch me epek, pwal

ultifoch me epek.

19Twe, won eu me eu keangan a wor llip6 uluulun pon ird usun chék pén ewe ird itan
almont, nge iteiten pon ird a wor kirupun me fan. Ina usun lapalapen ekewe wonofoch
keang mi keang seni popun ewe lenien atittin.

20 Nge won popun a wor fap6 uluulun pon ird usun chok pén ewe ird almont, a pwal
wor fofou kirupur.

21 Twe, a wor akaafol kirup a nom fén iteiten ekewe leni ia ekewe fofoch keang ra
keang seni ie.

22 Nge ekewe kirup me ekewe keang ra forunus. Ina usun unusen ewe lenien atittin a
for seni kolt mi mirina, a auluul o nechenech ngeni ama.

23 Iwe, a pwal fori fisu lamp fan iten ewe lenien atittin, ekewe fich me lenien mooch

seni kolt mi mrina. - . " . e :
24 Ewe lenien atittin me pisekin meinisin a foriir seni ina epwe tikiikiin fik me limu

paun kolt mi mirina.

Ewe rongen asoren 6tu0t a for
37.25-28
25 Miirin a fori eu rongen asoren 0tliot seni ewe ird akasia, langataman me cholapan ra
chok nonnodfengen tkikir engol me wali inis. Iwe, tekian tiklikiin ilik me wonu inis, nge
machén kewe fofoch ra forunusfengen me ewe rongen asor.
26 ITwe, a apacha kolt mi miirina ngeni won me lepekin meinisin, pwal ngeni méachén
kewe, a pwal elinga ngeni kolt mi chipwechip tintikiin me won.
27 A fori ruofoch ring seni kolt o apachereta fan alingan we me epek. A pwal fori ina
usun me epek, pwe ekewe dmwdr ra sOkulong lor, pwe aramas ra tongeni dmwadra.
28 A falei ekewe amwaér seni ewe ird akasia o apachétéa kolt wor.

Ewe l66n epit me ewe apach mi pwokus ra for

37.29
(Eks 30.22-38)

29Twe, a pwal fori 166n epit mi pin me apach mi pwokus usun chon fori 16 ra fori. *

% 37:29: Eks 30.22-38

38

Ewe rongen asoren kek a for
38.1-7
(Eks 27.1-8)
1 Miirin a fori ewe rongen asoren kek seni ewe ird akasia. Langataman me chdlapan ra
chok nonnbfengen Ukukur fisu esop fiit, nge tekian tiklikiin riianti esop fiit.
2 A pwal fori fofoch méachd won ekewe riianii lepwokukun. Nge ekewe méché ra chok

forunusfengen me ewe rongen asoren kek, a pwal apachdatéa piras ngeni won unusen ewe
rongen asor.

3 A fori pisekin ewe rongen asoren kek meinisin: ekewe nape me so6fol, ekewe sepi fan
iten chan ekewe moniin asor me chii me sepi fin iten molien lon. Ekewe pisek meinisin
a foriir seni piras.

4Iwe, a fori dpdwunen ewe rongen asoren kek seni piras, nge ewe dpdwun a nom fan
aaman seni lukalapan tori fan.

5Iwe, won ewe dpawun mi for seni piras a pwal apachété fofoch ring ngeni pwokukun

me riant fin iten ekewe dmwdr.
6 A pwal falei ekewe dmwdr seni ewe ird akasia o apachétd piras wor.

7Iwe, a sOkalong ekewe @mwdar lon ekewe ring mi pacheté lepekin ewe rongen asor me
riepek, pwe aramas ra tongeni &mwdra. A fori ewe rongen asoren kek seni pap, nge lon
a pon.

Ewe lenien tottol a for
38.8
(Eks 30.18)
8Iwe, ewe lenien t6tt6] me motongan seni piras a fori seni ekewe kilasen ori seni piras
a angei me ren ekewe fefin mi angang leasamalapen ewe imw mangaku ia aramas ra
churi Kot ie. »

Ewe leni liiktin ewe imwenfel seni mangaku
38.9-20
(Eks 27.9-19)

9 Miirin a fori ewe leni liikiin ewe imwenfel seni mangaku. Lepelioriin ewe leni a tit
ngeni mangaku mi pwechepwech, langataman tkiikiin lime iach.
10 Twe, a wor rie liran me riie alongur seni piras, nge okkiikiin won ekewe ir pwal

machén lefiler me asan ra for seni silifer.
11 Nge lepeliefengin ewe leni a pwal tit ngeni mangaku langataman tikiikiin lime iach,

apwalwor riie iran me riie alongur seni piras. Iwe, 6kkiikiin won ekewe tir pwal machén

lefiler me asan ra for seni silifer. _ . L o
12Twe, lepelilotoun ewe leni a tit ngeni mangaku, ch6lapan tiklikiin riie me limu iach, a

pwal wor engol tiran me engol alongur. Nge 6kkiikiin won ekewe ir pwal méchén lefiler

me asan ra for seni silifer. N ) S o
13 Nge fan mesen ewe leni me peli6tiuan ch6lapan tikiikiin riie me limu iach.

14 Twe, lepekin ewe asamalap me epek a tit ngeni mangaku langataman tikikiin fisu
esop iach, a pwal wor tlifoch Giran me tiltingat alongur.

15 Pwal ina chdk usun ewe epek, pun lepekin ewe asamalap me riiepek a tit ngeni
mangaku langataman ukiikin fisu esop iach, a pwal wor lifoch tiran me ullingat
alongur.

16 Twe, unusen pwelin ewe leni liikkiin ewe imwenfel seni mangaku a tit ngeni
mangaku mi pwechepwech.

17 Alongun ekewe 1ir ra for seni piras, nge 6kkiikiin won ekewe ir me méchén lefiler ra
for senisilifer. Asen ekewe ir a pwal pwolipwol ngeni silifer, nge méchén lefiler meinisin
ra for seni silifer.

% 38:8: Eks 30.18




EKISTOS 38:18 131 EKISTOS 39:3

18 Twe, ewe cheech mi chii fian iten asamalapen ewe leni liikiin a for seni mangaku mi
arauarau me parachol me parapar, pwal seni mangaku mi pwechepwech. Langatamen
ewe cheech Ukiiklin engol iach, nge tekian a nénnofengen chok me mangakun ewe tittin
likiin Gkikin ruu esop iach.

19 Iwe, mi wor fofoch tliren ewe asamalap me riani alongur mi for seni piras. Nge
Okkukir me pwolipwoliin aser pwal méachén lefiler ra for seni silifer.

20 Nge chifoliin ewe imwenfel seni mangaku meinisin tori chiif6liin unusen pwelin
ewe leni luikiin ra for seni piras.

Pisekin ewe imw mi pin
38.21-31 — . . : ) :
21 Tkkei iteiten pisekin ewe imwenfel seni mangaku, ewe ia ekewe alllik ra nom ie.

Ekewe mwan seni ewe ainangen Lefi ra fori ewe angangen alea fan emwenien Itamar
nolin ewe souasor Aaron we mwaén, usun Moses a allik ngeniir.

22 Twe, Pesalel noiin Uri we mwén, nge Uri noln Hur seni ewe ainangen Juta, a fori
meinisin mine ewe Samol mi Lapalap a alliik ngeni Moses.

23 A pwal wor chienan itan Oholiap néiin Aisamak we mwén seni ewe ainangen Tan. I
eman sousilelap le angangen pau me ekiekietd mettoch mi f6, a pwal sile chii mangaku
mi arauarau me parachol me parapar, pwal mangaku mi pwechepwech.

24 Twe, ewe kolt meinisin ra aea ren angangen kaiitdn ewe imw mi pin Ukikiin
ruungerou ipuku tiue me limu paun, nge ra for won ewe kilo ra aea le atikiik lon ewe
imw mi pin. Ei kolt &n aramas alilis.

25Twe, ewe silifer seni chokewe mi alealong lon iteiten ar we mwich tikiiklin flinger6i
limepiuiki lime paun, a for won ewe Kkilo ra aea le atikiik lon ewe imw mi pin.

26 [teiten eman me eman mi alealong lon ewe iteit seni riie ier feitd a piingiitiu eu
lelimu aunus silifer a for won ewe Kkilo ra aea le atikiik lon ewe imw mi pin. Iteiter
meinisin wonopiuku tlingatngerdu limepuiki lime mwén.

27 Twe, ekewe ipiiki alongun ewe imw mi pin pwal alongun iiren ewe cheech ra for
seni flingerdu limepiiki paun silifer, pun eu along nge fik me limu paun.

28 Nge seni ekewe lime paun silifer Pesalel a fori 6kkiikiin ekewe ir me pwoltipwoliin
aser, a pwal fori machdn lefiler seniir.

29 Iwe, fesinien ekewe aramas piras tikiikiin limungero tliiplikii engol paun.

30 Seni ei Uikiikiin piras a fori alongun asamalapen ewe imw mangaku ia aramas ra
churi Kot ie, ewe rongen asoren kek me ewe dpadwun, pwal pisekin ewe rongen asoren
kek meinisin,

31 a pwal fori alongun unusen pwelin ewe leni liikiin, alongun asamalapan me
chifoliin ewe imwenfel seni mangaku meinisin, pwal chiiféliin pwelin ewe leni ltikin.

39

Ufen ekewe souasor ra for
39.1-31
(Eks 28.1-43)

1Iwe, ra tei Gif mi miirina seni ekewe mangaku mi arauarau me parachol me parapar
fan iten ewe angang lon ewe leni mi pin. Ra tei tif mi pin fan iten Aaron usun ewe Samol
mi Lapalap a fen alliik ngeni Moses.

2Twe, ra tei ewe Uif itan efot seni mangaku mi arauarau me parachol me parapar, pwal
seni mangaku mi pwechepwech, ra pwal aea terech kolt.

3 Ra wiisi kolt pwe a chdpOptila, miirin ra dmetétiu o tlirlinifengeni me ekewe mangaku
mi arauarau me parachol me parapar, pwal mangaku mi pwechepwech lon sokopaten
fout.

© 38:26: Eks 30.11-16; Mat 17.24

4Ra fori ruacho6 chechen won afaren ewe efot o teiretd lekochun me won afaran, pwe
ekewe ruu pekin ra pachefengen.

5 Iwe, kiren ewe riri mi nom won ewe efot a usun chok kiren ewe if, pun a for seni
terech kolt me mangaku mi arauarau me parachol me parapar, pwal mangaku mi
pwechepwech, usun ewe Samol mi Lapalap a fen alliikk ngeni Moses.

6 Ra nechei ekewe fau atichea iter oniks o amaserelong lon lenien 6mwochiir seni kolt,
ra pwal ruputi iten noln Israel kewe mwéan wor, usun chék rupun won ringen pwau.

7Iwe, ra amaseretd won chechen won afaren ewe efot, pwe folin dchema iten noln
Israel kewe mwén, usun ewe Samol mi Lapalap a fen alliik ngeni Moses.

8 Mtrin ra fori ewe chechen leupw mi miirina seni terech kolt me mangaku mi
arauarau me parachol me parapar, pwal mangaku mi pwechepwech, usun chok fortiin
ewe efot.

9 Iwe, ewe chechen leupw a wor ruu sésirin, nge langataman me chdlapan ra
nonnodfengen ukikir tiu inis.

10'Won ewe cheech ra amasalong riiani telin fau atichea. Iwe, won aeuin telin a wor
ulufol fau iter sartius, topas me karpunkel.

11 Nge won aruuen telin a wor ulifou fau iter emeralt, safaia me taiamont.

12Twe, won alillingatin telin a wor Ulif61 fau iter iasint, akit me ametist,

13 nge won aruaniin telin a wor ultifou fau iter peril, oniks me iasper. Ir meinisin ra
kamasolong lon lenien 6mwochiir kewe seni kolt.

14Tei usun a wor engol me ruofdii fau atichea tikiikiin iteiten noiin Israel kewe mwdén.
Iwe, iteiten efoli me efoti kewe fau a rup wor iten ekewe engol me ruu ainangen Israel,
nge ewe mak a usun chok rupun won ringen pwau.

15 Mtirin ra fori selin ewe chechen leupw seni kolt mi miirina usun chok liil mi kon.

16 Ra pwal fori ruu lenien émw6ch pwal ruofoch ring seni kolt o apachereti lep-
wokukun won ewe chechen leupw me ruu.

17 Miirin ra riri ekewe ruofoch sal seni kolt ngeni ekewe ruofoch ring mi nom
lepwokukun ewe chechen leupw.

18 Nge lesopun ekewe ruofoch sél ra riri ngeni ekewe ruu lenien 6mwéch mi nom won

ekewe chechen won afaren ewe efot me fan mesan.

19 Iwe, ra pwal fori ruofoch ring seni kolt o apacheretd lepwokukun ewe cheech me
fan, pwe repwe nom lefilen ewe cheech me ewe efot.

20 Miirin ra pwal fori ruofoch ring seni kolt o apacheretd lesopun me fan ekewe riach6
chechen won afaren ewe efot me fan mesan, pwe a nom lekochun ewe efot asen ewe
riri.

21Twe, ra rifengeni ringen ewe chechen leupw ngeni ringen ewe efot ren efoch sal mi
arauarau, pwe a nom asen ririn ewe efot, nge esap niikiitomotom me won. Iei usun ewe
Samol mi Lapalap a fen alliik ngeni Moses.

22 Mirin ra tei ewe owokot mi nom fan ewe efot seni chok mangaku mi arauarau.

23 Twe, leawen ewe owokot a usun chok leawen echo if, nge tiniikiin leawan a wor
leisin, pwe esap tongeni kam.

24 Nge lepwiillin ra tedtd uluulun apel seni mangaku mi arauarau me parachol me
parapar, pwal mangaku mi pwechepwech.

25 Ra pwal fori pel seni kolt mi miirina o teireta lefilen ekewe uluulun apel won pwelin
lepwiiliin ewe owoKkot.

26 A iei usun: eu pel, efoui apel, eu pel, eféii apel won pwelin lepwiiliin ewe owokot ra
ufoufle angang. Iei usun ewe Samol mi Lapalap a fen alliik ngeni Moses.

27Twe, ra tei ekewe s06ch seni mangaku mi miirina 0 pwechepwech féan iten Aaron me
noln kewe mwan.

28 Ra pwal tei ewe akkaw mi watte me ekewe mi kiikiin, pwal ekewe rauesesin lon seni
mangaku mi murina o pwechepwech.

29 Nge ewe pelit a for seni mangaku mi miirina 0 pwechepwech, pwal seni mangaku
mi arauarau me parachol me parapar, a pwal chii. Iei usun ewe Samol mi Lapalap a fen
allik ngeni Moses.

30Twe, ra fori epa mwardmwdér mi pin seni kolt mi miirina o ruputi ewe kapas won, “A
pin me ren ewe Samol mi Lapalap”. Nge makan a usun rupun won ringen pwau.

31 Mtrin ra foti ngeni efoch sil mi arauarau pwe epwe riritiu won ewe akkaw, usun
ewe Samol mi Lapalap a fen alliik ngeni Moses.

A wesdchlila pisekin ewe imwenfel seni mangaku
39.32-43
(Eks 35.10-19)

32 Tei usun a wesochiila meinisin angangen ewe imwenfel seni mangaku ia aramas
ra churi Kot ie. Iwe, ekewe aramasen Israel ra fori meinisin usun mine ewe Samol mi
Lapalap a fen alliik ngeni Moses.

33 Ra uwato ewe imwenfel seni mangaku ren Moses, ewe imw mangaku me pisekin
meinisin, 6kkikiin, papan, omwochiin, iiran me alongun.

34 Ra uwato ekewe pwoliipwo6l mi kapar seni silin dtemwdénin sip, pwal silin man mi
miurina me ewe chechen lefil,

35 ewe pworofel ekewe alllik ra nom lon fiti &mwérin me 6pplinglin,

36 ewe chepel me pisekin won meinisin, pwal ewe pilawa mi pin.

37 Ra pwal uwato ewe lenien atittin mi for seni kolt mi miirina fiti laman kewe lon
lenien 6mwochiir me sokopaten pisekin meinisin, pwal ewe noppuk seni f6lin olif fan
iten alolon,

38 ewe rongen asoren 0tiiot seni kolt, ewe 166n epit me ewe apach mi pwokus, pwal
chechen ewe asamalapen ewe imw mangaku.

39 Miirin ra uwato ewe rongen asoren kek seni piras, &pdwunan seni piras, emwérin me
sokopaten pisekin meinisin, ewe sepien tott0l me motongan,

40 ewe tit mangaku fin iten ewe leni liiklin, tiran me alongur, chechen asamalapen
ewe leni liikiin, selin me chiifoliin pwal sokopaten pisekin angangen ewe imwenfel seni
mangaku ia aramas ra churi Kot ie.

41 Ra pwal uwato ekewe Uif mi ling fan iten ekewe souasor mi angang lon ewe leni mi
pin, ikkei ekewe if mi pin fin iten ewe souasor Aaron me ngtin kewe mwén, pwe repwe
ufouf le fori ar angangen souasor.

42Jei usun ekewe aramasen Israel ra fori meinisin mine ewe Samol mi Lapalap a fen
allik ngeni Moses.

43 Iwe, Moses a ouwasacha ewe angang meinisin o kiina pwe ra fori usun mine ewe
Samol mi Lapalap a fen alliik. Iwe, Moses a afeiochiitir.

40

Ewe imwenfel seni mangaku a katitd o apinipinila
40.1-33
1Iwe, ewe Samol mi Lapalap a lireni Moses,
2 “Lon aeuin rinin ewe aeuin maram kopwe atietd ewe imwenfel seni mangaku ia

aramas ra churi Kot ie. _ _ ) _
3 Kopwe anomu lon ewe imwenfel seni mangaku ewe pworun alliik, nge kopwe ti

ngeni echo cheech.
4Iwe, kopwe uwalong ewe chepel o atettelochui pisekin won. Miirin kopwe uwalong
ewe lenien atittin o isetd laman won.

5 Kopwe pwal uwalong ewe rongen asoren 0tiiét seni kolt o anomu mwen ewe
pworofel. Mirin kopwe eitiudtd chechen asamalapen ewe imwenfel.

6 Kopwe anomu ewe rongen asoren kek mwen asamalapen ewe imwenfel seni
mangaku.

7Kopwe pwal anomu ewe sepien tottol lefilen ewe imwenfel seni mangaku me ewe
rongen asoren kek o alglol koluk lon.

8 Twe, kopwe atietd ewe tit mangaku pwelin ewe leni liikkiin o eitiuatd chechen
asamalapan.

9 Mirin kopwe angei ewe 166n epit o epiti ewe imwenfel seni mangaku me mettochun
lon meinisin, kopwe pwal apini me pisekin lon meinisin. Iwe, epwe pin.

10 Kopwe pwal epiti ewe rongen asoren kek me pisekin meinisin o apini pwe epwe
unusen pin.

11Twe, kopwe pwal epiti ewe sepien tottdél me motongan o apini.

12 Mirin kopwe emwenato Aaron me ndiin kewe mwéan ren asamalapen ewe imwenfel
seni mangaku o atitiur.

13 Twe, kopwe aiifdiifa ngeni Aaron ekewe Uif mi pin, kopwe pwal epiti o apini, pwe
epwe angang ngeniei lon wisen souasor.

14 Kopwe pwal emwenato ndiin Aaron kewe mwdén o aiifotifa ngeniir ekewe s66ch mi
pwech,

15 kopwe epitiir usun om epiti semer we, pwe repwe angang ngeniei lon wisen
souasor. Pun ar kepit epwe atolongeer me mwirimwirir lon wisen souasor seni eu
tdppin aramas tori eu tappin.”

16 ITwe, Moses a fori meinisin usun mine ewe Samol mi Lapalap a alliik ngeni.

17Lon aeuin rénin ewe aeuin maram, lon aruuen ierin ar towu seni Isip ewe imwenfel
seni mangaku a katuitd o apinipinila.

18Twe, Moses a alietd ewe imwenfel seni mangaku. A fotuki alongun o atietd papan, a
pwal sokalong OmwOchilr o alietd Uran.

19 Miirin, Moses a emeresala ewe mangaku won ewe imwenfel o isetd pwoltipwOllin
won, usun mine ewe Samol mi Lapalap a fen alliik ngeni.

20 A pwal angei ekewe alltik o isenirelong lon ewe pworofel, a sokalong &mwdrin o iseta
OppUngln won.

21 Miirin, Moses a uwalong ewe pworofel lon ewe imwenfel seni mangaku o eitiuata
ewe chechen lefil pwe a tiela ewe pworofel, usun ewe Samol mi Lapalap a fen alliik
ngeni.

22Twe, aiseis ewe chepel peliefengin me lon ewe imwenfel seni mangaku pekiton ewe

cheech.
23 A pwal isetd ekewe pilawa o atettelochii me won ewe chepel fin mesen ewe Samol

mi Lapalap, usun ewe Samol mi Lapalap a fen alliik ngeni.

24 Twe, a iseis ewe lenien atittin awenewenen ewe chepel peliériin me lon ewe
imwenfel seni mangaku.

25 A pwal isetd ekewe lamp won o atineer me fdn mesen ewe Samol mi Lapalap, usun
ewe Samol mi Lapalap a fen alliik ngeni.

26 Mirin a iseis ewe rongen asor seni kolt lon ewe imwenfel seni mangaku kiikii ngeni

ewe cheech
270 keni apach mi pwokus won, usun ewe Samol mi Lapalap a fen alliik ngeni.

28Twe, a pwal eitiudtd chechen asamalapen ewe imwenfel.

29 Mliirin a iseis ewe rongen asoren kek leasamalapen ewe imwenfel seni mangaku, o
edni asoren kek me asoren mongo won, usun ewe Samol mi Lapalap a fen alliik ngeni.

30 A pwal iseis ewe sepien tottol lefilen ewe imwenfel seni mangaku me ewe rongen
asor o alolou koluk lon.

31Twe, Moses me Aaron me ndiin kewe mwaén ra talli péiir me pecher lon.
32Lupwen ra tolong lon ewe imwenfel seni mangaku, pwal lupwen ra kan ngeni ewe
rongen asor, ra limetiir lon ewe koluk, usun ewe Samol mi Lapalap a fen alliik ngeni

Moses.
33 Iwe, a pwal atietd ewe tit mangaku pwelin ewe leni likiin ewe imwenfel seni

mangaku me ewe rongen asor o eitiuatd chechen asamalapen ewe leni likin. Iei usun
Moses a awesi ewe angang.

Ewe kuchu won ewe imwenfel seni mangaku
40.34-38
(Num9.15-23)
34 Mirin, ewe kuchu a pwoliiela ewe imwenfel seni mangaku, nge lingen ewe Samol
mi Lapalap a atirala lon. #
35Iwe, Moses esap tufichin tolong lon ewe imwenfel seni mangaku, pun ewe kuchu a
chok nonom won, nge lingen ewe Samol mi Lapalap a atirala lon.
36 Lon unusen ar sai, iteiten fansoun, lupwen ewe kuchu a witd seni won ewe
imwenfel seni mangaku, ekewe aramasen Israel ra sopwela ar sai.
37Nge lupwen ewe kuchu a tila won, resap sai tori ewe ran ewe kuchu a wita.
38 Pun lon unusen ar sai kuchun ewe Samol mi Lapalap a nom won ewe imwenfel seni
mangaku lerdn, nge lepwin ekkei a nom lon ewe kuchu. Ei a fis me fan mesen ekewe
chon Israel meinisin.

% 40:34: 1.King 8.10-11; Ais 6.4; Is 43.4-5; Pwar 15.8

Lifitikos

Kapas akom

I. Iten ei puk: Lifitikos. Ei kapas a pop seni iten chon ewe ainangen Lefi.
I1. Chon makei ei puk: Chomong sousilelap lon Paipel ra tipeeu ngeni pwe Moses
a makei.
III. Itelapemongen ei puk: Ami oupwe pin, pun ngang ewe Samol mi Lapalap éimi
Kot iia pin.
IV. Kapas aiichean ei puk: Usun én chon tipis tufichin feito fan mesen ewe Kot mi
pin, pwal usun ar repwe manaueni eu manau esap atai lefiler me Kot. Ewe kapas
“pin” a mak fin chomong lon ei puk.
V. Masouen ei puk Lifitikos: Lon ei puk a mak alliik fén iten chon Israel me lom,
usun ar fel ngeni Kot me pwiingiin ar lamalam, pwal alliik fian iten souasor mi
wisen anganga ekei alliik.
Ewe wokisin aramas ra kon silei me lon ei puk amak lon sopun 19.18. Ikkei ekewe
kapas Jesus a aita ngeni aruuen allikk mi lap: “Kopwe echeni chon arum usun
pusin om echenuk.”
VI. Tettelin masouen ei puk:

Ekewe alllik fan iten sokopaten asor 1.1-7.38

Apinipinin Aaron me ndiin kewe mwén ngeni ewe wisen souasor 8.1-10.20

Ekewe alliik mi afata mine a liméch me mine a limengau 11.1-15.33

Ewe rénin amusamusen tipis 16.1-34

Ekewe alliik usun manau mi pin me fel ngeni Kot 17.1-27.34

Usun ekewe asoren kek
1.1-17

1Iwe, ewe Samol mi Lapalap a kdkkori Moses seni lon ewe imw mangaku ia aramas
ra churi Kot ie o ngeni ekei alliik

2 fan iten ekewe aramasen Israel, pwe repwe apwoOniietd, lupwen ra asor: Are eman
aramas leimi epwe uwato an asor ngeni ewe Samol mi Lapalap, epwe uwato eman
moOnUn asor senilein notn kow are sip are kuuch.

3 Are an asor epwe eu asoren kek seni n6tin pwiin kow, epwe uwato eman dtemwénin
kow esap wor terin ren asamalapen ewe imwenfel seni mangaku, pwe ewe Samol mi
Lapalap epwe etiwa.

4Iwe, epwe anomu pdiin won mokliren ewe moniin asoren kek, nge Kot epwe etiwa an
asoren amusamusen an tipis.

> Miirin, epwe niela ewe dtemwanin kow fdn mesen ewe Samol mi Lapalap, nge ekewe
sousor noun Aaron kewe mwén repwe uwato ewe cha o uti ngeni pwelin tinukin ewe
rongen asor mi nom leasamalapen ewe imwenfel seni mangaku.

6 Epwe etika silin ewe moniin asor o pokiikisietiu fitukan.

7Nge noiin ewe souasor Aaron kewe mwén repwe akiiliw ekkei won ewe rongen asor

0 Sonaté mWﬁCh Won. . .. .e se .. . . . . .. .. . ..
8 Iwe, ekewe souasor repwe isendchiiata kinikinin ewe montiin asor pwal mokiiran me

kirisin won mwichiin ewe ekkei mi nom won ewe rongen asor.

9 Nge ewe aramas epwe talii ngeni koluk pisekin lon inisin ewe moniin asor me
pechen. Miirin, ewe souasor epwe kenala meinisin me won ewe rongen asor pwe eu
asoren kek ewe Samol mi Lapalap a efich pwoon.

10 Twe, are an asor epwe eu asoren kek seni notiin sip are kuuch, epwe uwato eman
dtemwdn esap wor terin.

11 Epwe niela ewe montlin asor peliefengin ewe rongen asor fin mesen ewe Samol
mi Lapalap, nge ekewe souasor noiin Aaron kewe mwan repwe uti chan ngeni pwelin
uUnukin ewe rongen asor.

12Twe, epwe pokiikisietiu fitukan, nge ewe souasor epwe isendchii won mwiichlin ewe
ekkei mi nom won ewe rongen asor fiti m@kiiran me kirisin.

13 Nge ewe aramas epwe talii ngeni koluk pisekin lon inisin me pechen. Iwe, ewe
souasor epwe uwato unusan meinisin o kenala me won ewe rongen asor. Pun iei eu
asoren kek ewe Samol mi Lapalap a efich pwoon.

14 Nge are an asor ngeni ewe Samol mi Lapalap epwe eu asoren kek seni machang,
epwe uwato eman lisom ika eman apansusin lisom.

15 Twe, ewe souasor epwe uwato ewe machang ren ewe rongen asor, epwe dmarakulu
mokiran pwe epwe ti 0 keni me won ewe rongen asor. Nge chan ewe machang epwe
asurdtiu lepekin ewe rongen asor.

16 Mtrin, epwe angei chiikiiniikanan me masouan o moneretiu lon ewe lenien falang
pelidtiuen ewe rongen asor.

17 Epwe pwal amwochi polkéssin o ekis pwiliela, nge esap wesewesen pwilifeseni.
Iwe, ewe souasor epwe kenala me won mwichiin ekkein ewe rongen asor. Pun ei eu
asoren kek ewe Samol mi Lapalap a efich pwoon.

2

Usun ekewe asoren mongo
2.1-1 6 e .o . . .
1Iwe, are eman epwe uwato eu asoren mongo fén iten an asor ngeni ewe Samol mi

Lapalap, epwe edni asor pilawa mi amas o miirina, epwe pwal nindtiu won apura seni
folin olif me apach mi pwokus.

2Iwe, epwe uwato ren ekewe souasor noilin Aaron kewe mwén. Nge ewe souasor epwe
tukei ekumwuch seni ewe pilawa mi amas o miirina fiti ewe apiira me unusen ewe apach
mi pwokus o kenala me won ewe rongen asor, iei asisilan pwe a asor meinisin. Pun ei
eu asor ewe Samol mi Lapalap a efich pwoon.

3Nge lusun ewe asoren mongo epwe fan iten Aaron me néiin kewe mwaén. Ei kinikinin
asor aunusen pin, pun och kinikin seni ewe asoren mongo ngeni ewe Samol mi Lapalap.

4 Iwe, are kopwe uwato eu asoren mongo mi um pwe kopwe eéni asor, epwe chok
pilawa mi mirina esap wor iis lon mi nofit ngeni apiira, ika sokun pilawa usun nokop
esap wor iis lon mi toto ngeni aptra.

> Nge are om asor epwe eu asoren mongo mi furain lon eu furaipan, epwe chok seni
pilawa mi miirina esap wor iis lon, epwe pwal nofit ngeni aptira.

6 Iwe, kopwe kinikisietiu o ninétiu apiira won, pun eu asoren mongo.

7Nge are om asor eu asoren mongo mi kuk lon eu nape, epwe seni pilawa mi mirina
o nofit ngeni aptra.

8 Iwe, kopwe uwato ren ewe Samol mi Lapalap ewe asoren mongo mi for seni ekei
mettoch o ngeni ewe souasor, nge i epwe uwato ren ewe rongen asor.

9Iwe, ewe souasor epwe angei eu kinikin seni ewe asoren mongo, iei asisilan pwe a
asor meinisin, o keni me won ewe rongen asor, pun ei eu asor ewe Samol mi Lapalap a
efich pwoon.

10 Nge lusun ewe asoren mongd epwe fian iten Aaron me ndiin kewe mwén. Ei
kinikinin asor a unusen pin, pun och kinikin seni ewe asoren mongo ngeni ewe Samol
mi Lapalap.

11 Twe, kosap uwato ren ewe Samol mi Lapalap asoren mongo mi wor iis lon. Pun
kosap kenala pilawa fiti iis me choniin chunen pwe om asor ngeni ewe Samol mi
Lapalap.

12Ka tongeni uwato ekei sokun asor ren ewe Samol mi Lapalap pwe om asoren mwen
ua, nge kosap keniir won ewe rongen asor, pun resap eu asor mi pwooch.

13 Iwe, om kewe asoren mongo meinisin kopwe saltei, pun salt asisilen ewe pwon
lefilom me Kot. Kopwe achu salt ngeni om kewe asor meinisin.

14 Lupwen kopwe edni asoren mongd ngeni ewe Samol mi Lapalap seni mwen uén
fotom ird, kopwe eéni asor foiin wiich mi f6, repwe pwal Usiis o tuilin.

15Twe, kopwe ninéti apiira won o iseis apach mi pwokus won, pun eu asoren mongo.

16Twe, ewe souasor epwe keni eu kinikin seni ekewe f6in wiich mi tistis pwal seni ewe
aplura, iei asisilan pwe a asor meinisin, epwe pwal keni unusen ewe apach mi pwokus.
Pun ei eu asor ngeni ewe Samol mi Lapalap.

3

Usun ekewe asoren kinamwe
3.1-17
1Twe, are eman aramas epwe edni eu asoren kinamwe, epwe eédni asor eman dtemwén
ika eman liafefin seni noiin kow, nge epwe chok eani asor ngeni ewe Samol mi Lapalap
eman man esap wor terin.
2Iwe, epwe anomu pOdiin won mdokiiren an we moniin asor o niela leasamalapen ewe
imw mangaku ia aramas ra churi Kot ie. Nge ekewe souasor noiin Aaron kewe mwan
repwe uti chan ngeni pwelin tintikiin ewe rongen asor.
3 Nge seni ewe moniin asoren kinamwe epwe eédni asor won ekkei ngeni ewe Samol
mi Lapalap ewe kiris mi pwoliela pisekin lon inisin meinisin,
4 ekewe ruofou foiin lon fiti kirisin wor mi kiikii ngeni fitukesaran wéntitkiin pwal

mwaérekeon ammunun. ) )
5 Miirin, n6lin Aaron kewe mwén repwe keni me won ewe rongen asor asen ewe

asoren kek mi nom won mwichiin ewe ekkei. Ei eu asor ewe Samol mi Lapalap a efich
pwoon.

6 Iwe, are eman aramas epwe edni eu asoren kinamwe ngeni ewe Samol mi Lapalap
seninoln sip eman dtemwén ika eman liafefin, epwe chok edni asor eman man esap wor

terin.
7 Are epwe edni asor eman sip, epwe uwato fan mesen ewe Samol mi Lapalap,

8 epwe anomu poiin won mokiiren an we moniin asor o niela mwen ewe imwenfel

seni mangaku. Nge noiin Aaron kewe mwaén repwe uti chan ngeni pwelin tintikiin ewe
rongen asor.

9Iwe, seni ewe montin asoren kinamwe epwe eéni asor won ekkei ngeni ewe Samol
mi Lapalap ekei kinikin: kirisin, unusen kirisin mechan, epwe rei kiikii ngeni chiilapan,
ewe kiris mi pwoliela pisekin lon inisin meinisin,

10 ekewe ruof6ii folin lon fiti kirisin wor mi kiikii ngeni fitukesaran wéntiiikliin pwal

mwarekeon ammiinin. o
11 Twe, ewe souasor epwe keni ekei kinikin me won ewe rongen asor, pwe eu asoren

mongo ngeni ewe Samol mi Lapalap.

12Nge are epwe edni asor eman kuuch, epwe uwato fin mesen ewe Samol mi Lapalap,

13 epwe anomu poéilin won mokiiran o niela mwen ewe imwenfel seni mangaku. Nge
noln Aaron kewe mwén repwe uti chan ngeni pwelin tiniikiin ewe rongen asor.

14 Miirin, epwe edni asor ngeni ewe Samol mi Lapalap seni ewe moniin asor ewe Kiris
mi pwoOliela pisekin lon inisin meinisin,

15 ekewe ruofoi foiin lon fiti kirisin wor mi kiikii ngeni fitukesaran wantitikiin pwal

mwarekeon ammuntn.
16 IWQ ewe souasor epwe keniir won ewe I‘ongen asor pwe eu asoren mongo mi

pwodch. Kirisin ekewe moniin asor meinisin dn ewe Samol mi Lapalap.

170usap ochoch kiris ika tin cha. Ei epwe eu alliik ngenikemi tori feilfeilach6k seni eu
tappin aramas tori eu tappin ekis meinisin ia oua nom ie.

4

Usun ekewe asoren tipis
4.1-5.13

1Twe, ewe Samol mi Lapalap a kapas ngeni Moses,

2pwe epwe lireni ekewe aramasen Israel: Are eman a tipisin chechengau le fori mine
ewe Samol mi Lapalap a alliik pwe esap fori, iei usun mine epwe fori:

3 Are ewe souasor mi lap a tipis o ren an tipis a atoto tipis won ekewe aramas, epwe
uwato ngeni ewe Samol mi Lapalap eman nienifon dtemwanin kow esap wor terin, pwe
epwe edni asor fan iten an tipis.

4Iwe, epwe uwato ewe dtemwédnin kow leasamalapen ewe imwenfel seni mangaku,
epwe anomu pOiin won mokiiran o niela me fdn mesen ewe Samol mi Lapalap.

> Mirin, ewe souasor milap epwe angei ekis chan ewe dtemwénin kow o uwato lon ewe
imwenfel seni mangaku.

6 Epwe atukalong atitlin lon ewe cha o dsupu fin fisu ekis seni ewe cha mwen chechen
lon ewe leni mi pin fdn mesen ewe Samol mi Lapalap.

7Ewe souasor epwe pwal tofaté ekis seni ewe cha won méchén ewe rongen asoren
Otuot mi nom lon ewe imwenfel seni mangaku fan mesen ewe Samol mi Lapalap. Nge
lusun chan ewe dtemwdnin kow epwe nindtiu lepopun ewe rongen asoren kek mi nom
leasamalapen ewe imwenfel seni mangaku.

8 Iwe, seni ei asoren tipis epwe angei kirisin ewe dtemwénin kow meinisin, ewe kiris
mi pwoOliela pisekin lon inisin meinisin,

9 ekewe ruofoll foun lon fiti kirisin wor mi kiikii ngeni fitukesaran wantiiikin pwal

mwarekeon ammunun. Ny ) _ )
10 Twe, ewe souasor epwe keniir won ewe rongen asoren kek, usun chék mine a fori

ngeni ewe moOnlin asoren kinamwe.

11 Nge silin ewe dtemwénin kow me fitukan meinisin, pwal mokiiran me pechen,
pisekin lon inisin fiti taran,

12 ynusen ewe dtemwénin kow epwe uwawu lon eu leni mi limdch likin ewe ia ra
nonom ie. Iwe, epwe keni won ekkei seni mwiich, ia ra ninala ie ewe falang.

13Twe, are unusen ewe mwichen aramasen Israel epwe tipisin chechengau, nge resap

mefi pwe ra fori mine ewe Samol mi Lapalap a alliik ngeniir pwe resap fori, ra atoto tipis
WOT.
14 Nge are ra mefi pwe ra tipis, ewe mwichen aramas epwe emwenato mwen ewe

imwenfel seni mangaku eman nienifon dtemwdnin kow fén iten asoren tipis.

15 Twe, ekewe souakomwen ewe mwich repwe anomu pdir won mokiiren ewe
atemwdnin kow o niela me fan mesen ewe Samol mi Lapalap.

16 Miirin, ewe souasor mi lap epwe uwato ekis seni chan ewe dtemwénin kow lon ewe
imwenfel seni mangaku.

17 Epwe atukalong atitilin lon ewe cha o dsupu fian fisu mwen chechen lon ewe leni mi
pin fdn mesen ewe Samol mi Lapalap.

18 Twe, ewe souasor epwe pwal tofdtd ekis seni ewe cha won méchén ewe rongen
asoren 0tli0t mi nom fan mesen ewe Samol mi Lapalap lon ewe imwenfel seni mangaku.
Nge lusun ewe cha epwe ninatiu lepopun ewe rongen asoren kek mi nom leasamalapen
ewe imwenfel seni mangaku.

19 Miirin epwe angei kirisin ewe moniin asor meinisin o kenala me won ewe rongen
asor.

20 Usun mine a fori ngeni ewe moniin asoren tipis, iei usun epwe pwal fori ngeni ei
atemwdnin kow. Ren ei ewe souasor epwe fori asoren amusamusen tipis fan iten ekewe
aramas, pwe ar tipis epwe musala.

21 Mtrin epwe uwala ewe dtemwanin kow liikiin ewe ia ra nonom ie o kenala, usun a

kenala ewe dtemwdnin kow fén iten an tipis. Iei eu asoren tipis fén iten ewe mwichen
aramas.

22 Twe, are eman samol a tipisin chechengau le fori mine an we Kot ewe Samol mi
Lapalap a alliik ngeni pwe esap fori, a atoto tipis won.
23Twe, are a mefi pwe a tipis, epwe uwato eman dtemwénin kuuch esap wor terin fin

iten an asor.
24 Epwe anomu pdliin won mokiiren ewe kuuch o niela me lon ewe leniiaraniie ekewe

monuln asoren kek fan mesen ewe Samol mi Lapalap. Iei eu asoren tipis.
25 Miirin, ewe souasor epwe angei ekis chan ewe moniin asoren tipis o tofatd won
maéachin ewe rongen asoren kek, nge lusun ewe cha epwe ninétiu lepopun ewe rongen

asoren kek.
26 Nge kirisin meinisin epwe kenala me won ewe rongen asor, usun a kenala kirisin

ewe moOniin asoren kKinamwe. Iei usun ewe souasor epwe fori asoren amusamusen tipis
fan iten ewe samol, pwe an tipis epwe musala.

27Twe, are eman me lein ekewe aramas a tipisin chechengau le féri mine ewe Samol
mi Lapalap a alliik ngeni pwe esap fori, a atoto tipis won.

28 Nge are a mefi pwe a tipis, epwe uwato eman liafefinin kuuch esap wor terin, pwe
an asor fan iten an tipis.

29 Epwe anomu p6iin won mokiiren ewe moniin asoren tipis o niela me lon ewe leni ia

ra niela ie ekewe monlin asoren kek. o o o
30 Miirin, ewe souasor epwe angei ekis chan ewe moniin asoren tipis o tofdtd won

maéachdn ewe rongen asoren kek, nge lusun ewe cha epwe ninétiu lepopun ewe rongen
asor.
31 Mtrin, epwe aserala kirisin meinisin, usun a aserala kirisin ekewe montin asoren

kinamwe. Iwe, ewe souasor epwe keni me won ewe rongen asor, pwe ewe Samol mi
Lapalap epwe efich pwoon. Iei usun ewe souasor epwe fori asoren amusamusen tipis
fan iten ewe aramas, pwe an tipis epwe musala. =

32 Iwe, are eman aramas a uwato eman sip pwe an asoren tipis, epwe uwato eman
liafefin esap wor terin.

33Epwe anomu p6iin won mokiiren ewe moOnilin asor o niela me lon ewe leniia ra niela
ie ekewe moniin asoren kek, pwe eu asoren tipis.

34 Miirin, ewe souasor epwe angei ekis chan ewe montin asor o tofdtd won méachdn ewe
rongen asoren kek, nge lusun ewe cha epwe ninétiu lepopun ewe rongen asor.

35Iwe, epwe aserala kirisin meinisin, usun a aserala Kkirisin ewe sip a ninnila fin iten
asoren kinamwe. Miirin, ewe souasor epwe kenala ewe Kkiris won ewe rongen asor asen
ewe asoren kek ngeni ewe Samol mi Lapalap. Ren ei ewe souasor epwe fori asoren
amusamusen tipis fan iten ewe aramas, pwe an tipis epwe musala.

)

1 Are eman a kokkd me ren ewe soukapwiing pwe epwe pwaratd lon kapwiing mine a
kiina ika rongorong, nge esap mochen pwaérata, atewe a tipis.

2 Nge are eman a atapa och mettoch mi limengau, ese lifilifil ika inisin eman
manmwacho milimengau men m4 ika inisin eman manfesir milimengau men mé ika
inisin eman mant6td milimengau men md, inamwo ika esap mefi, a chok limengau o
tipis ren.

% 4:31: Num 15.27-28

3 Iwe, are eman a atapa limengauen eman aramas, nge esap mefi, ese lifilifil met
sokun limengau a atapa o limengau ren, are epwe mefi, lon ewe otun epwe tipis.

4Nge are eman a chiekai le akapel, nge esap ekieki usun, ese lifilifil met sokun akapel
eman aramas epwe chiekai won mine a ngau ika 0ch, are epwe mefi, lon ewe otun epwe
tipis.

>Iwe, are eman aramas a tipis ren och lein ekei f6f6r, epwe pwarété an tipis

6 0 uwato ren ewe Samol mi Lapalap fan iten an tipis eman liafefinin sip ika kuuch
seni nfiin man pwe an asoren tipis. Nge ewe souasor epwe fori asoren amusamusen
tipis fan iten ewe aramas.

7Nge are ewe aramas esap tufich ngeni an epwe uwato eman sip, epwe chok uwato
ren ewe Samol mi Lapalap fin iten an asoren tipis ruoman lisom ika ruoman apansusiin
lisom. Eman lisom epwe fan iten asoren tipis, nge eman fan iten asoren kek.

8 Iwe, epwe uweereto ren ewe souasor, nge dtewe epwe akomwen edni asor ewe eman
fan iten asoren tipis. Epwe dmdrakulu mokiiran, nge esap wesewesen tiinii0la.

9 Mirin epwe dsupu ekis chan ewe montlin asoren tipis ngeni lepekin ewe rongen asor;
nge lusun ewe cha epwe asupwatiu lepopun ewe rongen asor. Iei eu asoren tipis.

10 Miirin epwe edni asor ewe aruomaniin fén iten asoren kek lon pwiinglin asoren kek.
Iei usun ewe souasor epwe fOri asoren amusamusen tipis fan iten ewe aramas. Iwe, an
tipis epwe musala.

11 Nge are ewe aramas esap tufich ngeni an epwe uwato ruoman lisom ika ruoman
apansusin lisom, epwe chdk uwato ruu paun pilawa mi amas o mirina fan iten asoren
an tipis. Iwe, esap nofiti ngeni aptra seni folin olif, esap pwal nindtd apach mi pwokus
won, pun eu asoren tipis.

12Twe, epwe uwato ren ewe souasor, nge ewe souasor epwe tukei ekumwuch seni, iei
asisilan pwe a asor meinisin, o kenala me won ewe rongen asor asen ewe asoren kek
ngeni ewe Samol mi Lapalap. Iei eu asoren amusamusen tipis.

13 Tei usun ewe souasor epwe fori asoren amusamusen tipis fdn iten &n ewe aramas
tipis ren eu me eu lein ekewe f6for, pwe epwe musala. Nge lusun ewe asor epwe dn ewe
souasor, usun a fis ren ewe asoren mongo.

Usun ekewe asoren pupungau
5.14-6.7 . . o
14Iwe, ewe Samol mi Lapalap a ngeni Moses ekei alliik:

15 Are eman aramas esap alltikilik o tipisin chechengau ren an timwiiniingau ngeni
mettoch mi pin me ren ewe Samol mi Lapalap, epwe uwato eman dtemwanin sip esap
wor terin, pwe an asoren pupungaungeni ewe Samol mi Lapalap. Nge tkukiin liwininin
ewe mOnlin asor kopwe atikiik won atichean fotlin silifer mi alongolong won ewe kilo ra
aea lon ewe imw mi pin. Iei eu asoren pupungau.

16 Twe, epwe liwinietiu ekewe mettoch mi pin a tiimwiinlingau ngeni, nge epwe pwal
apacha ngeni eu lelimu o ngeni ewe souasor. Ewe souasor epwe fOri asoren pupungau
ren ewe dtemwdnin Sip pwe amusamusen dn ewe aramas tipis, pwe epwe musala.

17Twe, are eman a tipis ren an fori mine ewe Samol mi Lapalap a alliik ngeni pwe esap
fori, inamwo ika esap mefi, a chok tipis, nge an f6for esepwiing a nonom won.

18 Twe, epwe uwato ren ewe souasor eman adtemwénin sip esap wor terin. Nge liwinin
ewe mOnln asor me redm epwe usun chok liwinin ewe monlin asoren pupungau.
Iwe, ewe souasor epwe fOri asoren amusamusen tipis fan iten dn ewe aramas fofor a
chechengau ren, pwe epwe musala.

19Tei eu asoren pupungau, pun ewe aramas a tipis ngeni ewe Samol mi Lapalap.

1Twe, ewe Samol mi Lapalap a ngeni Moses ekei alliik:

2 Are eman a tipis ngeni ewe Samol mi Lapalap ren an atupu chon arun, pun esap
mochen aliwini mine a wisen titimwlini are amwocht, ika ren an soléni och, ika ren
an ariafoil chon arun,

3 are a kiina och mine a pdiitiila, nge a chofana won, are a akapelmwaél won och ika a
fori sokopaten tipis aramas ra fori, iei usun mine epwe fori:

4 Are eman a tipis, epwe aliwini mine a soléni, are mine a angei seni aramas fan
pochokil, epwe pwal aliwini mine eman a awisa pwe epwe titimwlnu, are mine a
poutila, nge a kiina,

> pwal ekewe mettoch meinisin a akapelmwal won. Iwe, epwe aliwini unusan, nge

epwe pwal apacha ngeni eu lelimu o ngeni mine 4n ewe mettoch lon ewe rénin a edni an
asoren pupungau.

6Iwe, epwe uwato ren ewe souasor eman dtemwdnin sip esap wor terin, pwe an asoren
pupungau ngeni ewe Samol mi Lapalap. Nge liwinin ewe moniin asor me redm epwe
usun chok liwinin ewe monilin asoren pupungau.

7 Iwe, ewe souasor epwe fori asoren amusamusen tipis fin mesen ewe Samol mi
Lapalap fan iten ewe aramas. Iwe, an kewe tipis meinisin a fori repwe musala.

Pwal ekoch alliik usun asor
6.8-7.38 . )
8Iwe, ewe Samol mi Lapalap a tireni Moses,

9 pwe epwe ngeni Aaron me ndlin kewe mwaén ekei alltikiin asoren kek: Ewe asoren
kek epwe nom won ewe rongen asor unusen pwin tori lesosor, nge ekkeiin won epwe

chok kuki.
10 Twe, ewe souasor epwe Uf6ilifolong lifan mi pwechepwech o aealong an raueses mi

pwechepwech. Miirin epwe tukei falangen ekkeiin ewe asoren kek mi nom won ewe
rongen asor o iseis unukun.
11 Miirin epwe siwili tifan kewe o uwawu ewe falang lon eu leni mi limoch liikiin ewe

ia ra nonom ie. _ o
12 Twe, ewe ekkei won ewe rongen asor epwe chok kiiki, nge esap fokun kunula.

Iteiten lesosor ewe souasor epwe sosoni ewe ekkei, epwe pwal atettelochii ewe moniin

asoren kek o kenala kirisin ekewe moOniin asoren kinamwe won. ]
13 Twe, ekkei epwe chok kiiklii fochofoch won ewe rongen asor, esap fokun tongeni

kunula.
14 Nge iei alliikiin ewe asoren mongo: NOun Aaron kewe mwén repwe uwato ewe

asoren mongo ngeni ewe Samol mi Lapalap mwen ewe rongen asor.

15 Twe, eman leir epwe angei ekumwuch pilawa mi amas o miirina seni ewe asoren
mongo0 me ewe aplra seni foun olif, pwal unusen ewe apach mi pwokus mi nom won, o
kenala me won ewe rongen asor, iei asisilan pwe a asor meinisin. Iei eu asor ewe Samol
mi Lapalap a efich pwoon.

16 Nge lusun ewe asoren mongo Aaron me ndin kewe mwén repwe mongo. Iwe,
repwe mongo ewe asoren mongo esap wor iis lon me lon eu leni mi pin lon ewe leni
likiin ewe imw mangaku ia aramas ra churi Kot ie.

17Twe, resap tongeni umuni ewe pilawa fiti iis. Ewe Samol mi Lapalap a ngeniir pwe

inetir seni ewe asoren mongo. Iei eu asor mi unusen pin usun chok ewe asoren tipis me
ewe asoren pupungadu.

18Tteiten mwédn me lein ekewe mwirimwirin Aaron repwe mongo seni. Iei inetir seni
ewe asor ngeni ewe Samol mi Lapalap, seni eu tdppin aramas tori eu tappin. Esap fokun
wor eman likir epwe atapa ekewe asor, pun i0 a atapa epwe feiengau ren pinin.

19Iwe, ewe Samol mi Lapalap a ngeni Moses ekei alliik

20fdn iten afeiochlin eman souasor i mwirimwirin Aaron: Lon ewe rin, lupwen eman
leir a kepit, epwe eéni asor ngeni ewe Samol mi Lapalap ruu paun pilawa mi amas o

% 6:7: Num 5.5-8

murina usun chok tkikin ewe asoren mongo ra edni iteiten rdn. Esop seni ewe asor
epwe edani asor lesosor, nge esop lekuniol.
21Twe, epwe nokopuni fiti apiira lon eu furaipan, epwe aipwotii o kinikisietiu usun eu

asoren mongo. Mirin epwe edni asor pwe epwe eu asor ewe Samol mi Lapalap a efich
pwoon.

22Ewe souasor mi kepit me lein n6iin Aaron kewe mwén pwe epwe siwili Aaron, epwe
edni el asor ngeni ewe Samol mi Lapalap fansoun meinisin. Iwe, unusen ei asor epwe

kek.
23 Jteiten &n eman souasor asoren mongo epwe kek meinisin. Esap wor eman epwe

tongeni mongo seni.

24Twe, ewe Samol mi Lapalap a pwal kapas ngeni Moses,

25 pwe epwe ngeni Aaron me nolin kewe mwén ekei alliiklin asoren tipis: Lon ewe
leni ia ra niela ie ewe moniin asoren kek repwe pwal niela ie ewe moniin asoren tipis
fan mesen ewe Samol mi Lapalap. Ei asor a unusen pin.

26 Ewe souasor mi fori ei angangen asoren tipis epwe pwal mongo seni ewe asor lon
ewe leni mi pin likiin ewe imw mangaku ia aramas ra churi Kot ie.

27Twe, i0 a atapa fituken ewe moniin asor epwe feiengau ren pinin. Nge lupwen chan
ewe mOnln asor a sukiti echo uif, kopwe limeti me lon eu leni mi pin.

28 Are fituken ewe montiin asor a kuk lon eu sepi mi for seni pwiil, ewe sepi epwe
Ommok. Nge are a kuk lon eu sepi mi for seni piras, ewe sepi epwe tottdloch o chichi

lon koluk.
29Tteiten mwédn mi wiseni ewe wisen souasor ra tongeni mongo seni ewe asor. Ei asor

a unusen pin.

30 Nge resap tongeni mongo seni ewe sokun asoren tipis ra uwala chan lon ewe
imwenfel seni mangaku, pwe repwe fOri asoren amusamusen tipis lon ewe leni mi pin.
Ei asor epwe kekila.

7

1Twe, iei alliikiin ewe asoren pupungau mi unusen pin:
2Lon ewe leni ia ra niela ie ewe moniin asoren kek, repwe pwal niela ie ewe moniin

asoren pupungau, nge chan ewe moniin asor epwe utut ngeni pwelin tUnikiin ewe
rongen asor.

3 Ewe souasor epwe edni asor kirisin ewe moniin asor meinisin: Kirisin mechan pwal
ewe Kkiris mi pwoluela pisekin lon inisin,
4 ekewe ruofoii foiin lon fiti kirisin wor mi kiikli ngeni fitukesaran wénttikiin, pwal

mwarekeon ammuntin. _ _
5Iwe, ewe souasor epwe kenirela won ewe rongen asor, pwe eu asor ngeni ewe Samol

mi Lapalap. Iei eu asoren pupungau.

6 Iteiten ekewe mwan mi wiseni ewe wisen souasor ra tongeni mongo seni ewe asor.
Nge repwe chok mongo lon eu leni mi pin, pun eu asor mi unusen pin.

7Mi wor eu chok alliikiin asoren pupungau me asoren tipis: Ewe souasor mi fori ewe
asoren amusamusen tipis epwe eéni fituken ewe montin asor.

8 Iwe, ewe souasor mi fori 4n ekewe aramas asoren kek epwe eéni silin ewe montlin

asoren kek.
9 Iteiten asoren mongo mi um pwal meinisin mine a kuk lon nape ika furain lon

furaipan epwe fin iten ewe souasor mi fori ewe angangen asor.
10Nge ekewe asoren mongo resap mwot, ese lifilifil ika mi nofit ngeni aptira ika resap
nofit, repwe fén iten notin Aaron kewe mwén meinisin, epwe inetdchfengen lefiler.

11 Twe, iei allikiin ekewe asoren kinamwe aramas ra edni ngeni ewe Samol mi
Lapalap:

12 Are eman a edni ewe asoren kinamwe pwe asoren kilisou, epwe uwato an montn
asor o achu ngeni pilawa esap wor iis lon mi nofit ngeni apiira, pwal sokun pilawa usun
nokop esap wor iis lon mi toto ngeni apiira, pwal pilawa mi mirina o nofitoch ngeni
apura.

13 Nge lupwen a edni an asoren kinamwe fén iten kilisou, epwe pwal uwato pilawa mi

wor iis lon.
14Iwe, epwe angei ef0li pilawa seni iteiten ewe sokun asoren mongo o eédni asor ngeni

ewe Samol mi Lapalap. Iei dn ewe souasor mi uti chan ewe moniin asoren kinamwe
ngeni ewe rongen asor.

15 Nge ewe aramas epwe ocheela fituken an montln asoren kinamwe fén iten kilisou
lon ewe chok rénin a asor. Esap tongeni likiti och tori lesosor.

16 Twe, are ewe aramas a edni an asor fan iten pwon ika seni piisin letipan, epwe ochei
fituken ewe montin asor lon ewe ran a asor, nge lusun a pwal tongeni ochei sorotan.

17Nge lusun fituken ewe mOntin asor mi chiien nom tori atiliingatin ran epwe kek.

18 ITwe, are eman a ochei fituken ewe moniin asoren kinamwe lon atiliingatin rin, ewe
asor esap tiw me ren Kot, esap pwal wor lomotan ngeni dtewe mi eédni, pun a limengau.
Nge dtewe mi ochei ewe fituk epwe mwadrei an tipis.

19Esap wor eman epwe ochoch fituk mi torii och mettoch milimengau, epwe chok kek.

Chokewe meinisin mi liméch * ra tongeni ochei fituken ewe moniin asoren kinamwe.
20 Nge are eman aramas mi nom lon och limengau a ochei fituken ewe montlin asoren
kinamwe dn ewe Samol mi Lapalap, ewe aramas epwe kdriwu seni aramasan.
21Twe, are eman a atapa och mettoch mi limengau, ese lifilifil ika eman aramas mi
limengau ika eman man mi limengau ika och sokun mettoch mi anioput, nge mirin a
ochei fituken ewe moniin asoren kinamwe &n ewe Samol mi Lapalap, dtewe epwe kédriwu

seni aramasan. _ _ o
22Twe, ewe Samol mi Lapalap a ngeni Moses ekei alliik

23fan iten ekewe aramasen Israel: Ousap ochoch kirisin kow ika sip ika kuuch.
24 Twe, kirisin eman man mi piisin méla ika kirisin eman mi tatakis ren manmwacho
oua tongeni aea fan iten och, nge ousap fokun tongeni ochei.

25 Jteiten eman me eman aramas mi ochei kirisin ekewe man ra eéni asor won ekkei
ngeni ewe Samol mi Lapalap epwe kdriwu seni aramasan.

26 Ekis meinisin ia oua nonom ie ousap fokun iin cha, ese lifilifil ika chan manstsi ika

chan man. - , .
27Tteiten eman me eman aramas mi tin cha epwe kdriwu seni aramasan.

28 Twe, ewe Samol mi Lapalap a pwal ngeni Moses ekei alliik

29fan iten ekewe aramasen Israel: Eman mi eédni an asoren kinamwe ngeni ewe Samol
mi Lapalap epwe uwato eu kinikin pwe an asor ngeni ewe Samol mi Lapalap.

30 Epwe piisin uwato ekewe asor ngeni ewe Samol mi Lapalap. Iwe, epwe uwato
kirisin ewe montn asor pwal leupwan, pwe ewe leupw epwe assaw fan mesen ewe
Samol mi Lapalap.

31Twe, ewe souasor epwe kenala ewe kiris won ewe rongen asor, nge leupwen ewe
montin asor epwe fin iten Aaron me noin kewe mwan.

32 Qupwe ngeni ewe souasor peliﬁchin pechen ami montin asoren kinamwe.

3316 me lein n6ln Aaron kewe mwén a edni asor chan ewe montiin asoren kinamwe
pwal kirisin, i epwe edni pelifichin pechen ewe montin asor pwe ina inetin.

34Pun Uia angei seni &n ekewe aramasen Israel moniin asoren kinamwe leupwan mi
assaw pwal pechen o ngeni ewe souasor Aaron me ngiin kewe mwan. Iei ekewe kinikin
ekewe aramasen Israel repwe ngeni ekewe souasor fansoun meinisin.

* 7:19: wewen ei limdch och sokun limoch lon pwiingtin alliikiin lamalam % 7:27: Ken 9.4; Lif 17.10-14; 19.26; Tut
12.16,23; 15.23

35]eiinetin Aaron me n6iin kewe mwén seni ekewe asor ngeni ewe Samol mi Lapalap,
mi apinipin fén iter lon ewe rénin ar tolong lon wisen souasor.

36 Ewe Samol mi Lapalap a alliikk pwe ekewe aramasen Israel repwe ngeniir inetir kei
lon ewe ranin ra kepit, pwe wiser fansoun meinisin seni eu tdppin aramas tori eu tappin.

37Iwe, iei alliikiin ewe asoren kek, ewe asoren mongd, ewe asoren tipis, ewe asoren
pupungau, ewe asoren apinipin me ewe asoren kinamwe.

38 Ikei ekewe alliik ewe Samol mi Lapalap a ngeni Moses me won ewe chuk Sinai lon
ewe ranin a allik ngeni ekewe aramasen Israel pwe repwe uwato ar asor ngeni lon ewe
fantiapOn Sinai.

8

Apinipinin Aaron me notin kewe mwdn
8.1-36
(Eks 29.1-37)
1Twe, ewe Samol mi Lapalap a tireni Moses,
2“Kopwe emwenato Aaron me noiin kewe mwén leasamalapen ewe imw mangaku ia
aramas ra churiei ie, kopwe pwal uwei ekewe iif, ewe 160n epit, ewe nienifon dtemwénin
kow fén iten asoren tipis me ekewe ruoman dtemwénin sip, pwal ewe chukiin pilawa
esap wor iis lon.
3 Miirin kopwe pwal amwichafengeni ekewe aramas meinisin ikenan.”
4Iwe, Moses a fori usun mine ewe Samol mi Lapalap a alliik ngeni o amwichafengeni

ekewe aramas meinisin. _ . . .
5 Iwe, Moses a Ureni ekewe aramas, “Iei usun mine ewe Samol mi Lapalap a alliik

ngeniei pwe Upwe fori.”

6 Miirin, Moses a emwenato Aaron me noiin kewe mwén o atiitiiiir.

7 A aufoufa ngeni Aaron ewe soch o peliti ngeni ewe pelit, a pwal atiféiifa ngeni ewe
owokot me ewe Uf itan efot o ri ngeni ririn ewe efot mi tiirmirina.

8 Iwe, a pachetd won ewe chechen leupw o uwalong ewe Urim me ewe Tumim lon *.

9 A pwal aimweimwa ngeni Aaron ewe akkaw o rietd won eten mesan ewe kolt mi
chopOp, ewe mwardmwdr mi pin, usun ewe Samol mi Lapalap a alliik ngeni.

10 Mtirin, Moses a angei ewe 100n epit o epiti ngeni ewe imw mangaku ia aramas ra
churi Kot ie, me meinisin mine a nom lon, a pwal apiniir.

11Twe, a angei ekis seni ewe 160n epit o dsupu fén fisu ngeni ewe rongen asor, a epiti
ewe rongen asor me pisekin meinisin pwal ewe lenien t6ttdl me motongan, pwe repwe
pin.

12 A pwal nindtiu ekis seni ewe 166n epit won mdokiiren Aaron o epiti pwe epwe pin.

13 Miirin, Moses a emwenato nolin Aaron kewe mwin, a aliféiifa ngeniir ekewe soch o
peliti ngeniir ekewe pelit, a pwal aimweimwa ngeniir ekewe akkaw, usun ewe Samol
mi Lapalap a allik ngeni.

14 Miirin, Moses a emwenato ewe dtemwdnin kow fin iten asoren tipis, nge Aaron me
noun kewe mwdn ra isetd pour won mokuran.

15Twe, Moses a niela ewe montlin asor, a angei ekis chan o aea potinle tofi ewe cha ngeni
machan ewe rongen asor me fofoch, pwe epwe alimochi ewe rongen asor. Nge lusun
ewe cha a nindtiu lepopun ewe rongen asor o apini, pwe epwe fori asoren amusamusen
limengauen ewe rongen asor.

16 Miirin, Moses a angei kirisin pisekin lon inisin ewe moniin asor me mwarekeon
amminin, pwal ekewe ruofou fouin lon fiti kirisir, o kenirela won ewe rongen asor.

17 Nge silin ewe dtemwénin kow me fitukan pwal taran a kenirela likiin ewe ia ra
nonom ie, usun ewe Samol mi Lapalap a allik ngeni.

8:8: Urim me Tumim ruu minen asisil ra aea le asisila letipen Kot

18 Miirin, Moses a emwenato ewe dtemwdénin sip fin iten asoren kek. Nge Aaron me
noln kewe mwan ra isetd potir won moktiran.

19 Twe, Moses a niela ewe dtemwdnin sip o uti chan ngeni pwelin linlikiin ewe rongen
asor.
20 Miirin a kinikisietiu fituken ewe dtemwénin sip o kenala mokiiran me ekewe kinikin

pwal kirisin.

21Twe, a talli ekewe pisekin lon inisin me pechen ngeni koluk o kenala unusen ewe
adtemwdnin Sip won ewe rongen asor pwe eu asoren kek ngeni ewe Samol mi Lapalap a
efich pwoon. Iei usun ewe Samol mi Lapalap a alliik ngeni Moses.

22 Miirin, Moses a pwal emwenato ewe aruomaniin dtemwénin sip fan iten afeiochiin
ekewe souasor. Nge Aaron me ndiin kewe mwén ra isetd poiir won mokuran.

23 Twe, Moses a niela ewe dtemwdnin sip, a angei ekis chan o tofi ngeni emin fin
pelifichin selingen Aaron, pwal ngeni attiilapen pelifichin p6iin me pechen.

24 Mtrin, Moses a pwal emwenato nolin Aaron kewe mwén. Iwe, a tofi ekis ewe cha
ngeni emin fan pelifichin selinger pwal ngeni atitiilapen pelifichin poiir me pecher. Nge
lusun ewe cha a uti ngeni pwelin Uinlikiin ewe rongen asor.

25 Twe, a angei kirisin ewe moniin asor, kirisin mechan me Kkirisin won pisekin
lon inisin meinisin, mwérekeon ammiiniin pwal ekewe ruof6i foiin lon fiti kirisir me
pelifichin pechen.

26 A pwal angei efou pilawa seni lon chikiin ewe pilawa esap wor iis lon mi nom
fan mesen ewe Samol mi Lapalap, pwal ef6t pilawa mi nofitfengen me apiira, me echo
nokop, o iseniir won Kkirisin ewe moniin asor pwal won pelifichin pechen

27Twe, ekei mettoch meinisin Moses a isenalong lep6iin Aaron me néiin kewe mwdén,
nge ir ra assawerela fan mesen ewe Samol mi Lapalap pwe eu asoren assaw.

28 Mirin, Moses a angei ekei mettoch seni lep6iir o kenirela won ewe rongen asor fiti
ewe asoren kek pwe eu asoren afeioch ewe Samol mi Lapalap a efich pwoon.

29Twe, Moses a pwal angei leupwen ewe moniin asor 0 assawa pwe eu asoren assaw
fan mesen ewe Samol mi Lapalap. Iei inetin Moses me won ewe dtemwdnin sip, ewe
asoren afeidch. Moses a fori meinisin mine ewe Samol mi Lapalap a alliik ngeni.

30 Miirin, Moses a angei ekis seni ewe 166n epit me ekis ewe cha mi nom won ewe
rongen asor o dsupu ngeni Aaron me ufan, pwal ngeni ndiin kewe mwan me ufer. Iei
usun a apini Aaron me ndin kewe mwan me tfer.

31 Twe, Moses a Ureni Aaron me néin kewe mwdin, “Oupwe kuku ewe fituk
leasamalapen ewe imw mangaku ia aramas ra churi Kot ie. Ikenan oupwe pwal ochei
ewe fituk 0o mongo ewe pilawa mi nom lon ewe chiikiin asoren afeioch. Pun iei usun Kot
a allik ngeniei pwe oupwe fori.

32Nge lusun ewe fituk me ewe pilawa oupwe kenala.

33 Twe, ousap towu liiklin asamalapen ewe imwenfel seni mangaku tikiikiin fisu rén,
tori repwe wesOchiila ranin afeiéchiimi. Pun angangen afei6ch